
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 29, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᒃ, ᐹᑎ ᐊᕐᓇᑲᖅ, ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᓯ, ᑕᐃᕕᑦ ᔪᐊᓇᓯ, ᐳᒍᑕᖅ ᑯᒃᓱᒃ, ᓯᑏᕝ 

ᒪᑉᓴᓚᒃ, ᔮᓂ ᒪᐃᒃ, ᓯᒥᐅᓂ ᒥᒃᑭᓐᖑᐊᖅ, ᓴᒥᐅᓪ 

ᓄᑭᓐᖓᖅ, ᐹᓪ ᐅᑲᓕᖅ, ᑮᑦ ᐲᑕᓴᓐ, ᐹᓪ ᖁᐊᓴ, 

ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ ᓴᒻᒧᖅᑑᖅ, ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᐲᑕ ᑕᑉᑑᓇ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31-ᒥᑦ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑕ ᖁᐊᓴ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ 

ᓄᓇᕗᒻᒥᐅᑕᐅᖃᑎᒃᑲ ᐊᒻᒪᑦᑕᖅ ᒪᓕᒐᓕᐅᖅᑏᑦ 

ᐊᒻᒪᓗ ᐊᖓᔪᖅᑳᑦ, ᐊᒻᒪ ᑕᒡᕙᓃᑦᑐᑦ, 

ᑐᓐᖓᓱᑦᑎᐊᕆᑦᑎ. 

 

ᐅᖃᖅᑎᐅᑦ ᐅᖃᐅᓯᖓ 

 

ᐱᒋᐊᕐᓂᐊᓵᕐᓂᑦᑎᓐᓂ ᐅᖄᕐᔪᒍᒪᖕᒥᒐᒪ. ᑖᒃᑯᐊ 

ᐃᑉᐸᒃᓴᖅ, ᐳᐃᒍᖅᑐᒃᓴᐅᓐᓂᖅᐳᓯᓗᓐᓃᑦ 

ᐃᖅᑲᐅᒪᔭᒃᓴᕆᓐᓂᖅᐸᓯᐅᒡᓗᓐᓃᑦ 

ᓇᓪᓕᐅᕐᓂᖅᓯᐅᓚᐅᕐᒪᒐᑦᑕ ᐊᕐᕌᒍᖃᓕᖅᑐᒍᑦ 

ᐊᑕᐅᓯᕐᒥᒃ, ᓂᕈᐊᖅᑕᐅᓂᕆᓚᐅᖅᑕᑦᑕ ᐃᓗᐊᓂ, 

ᐊᒃᑑᐸ 28. ᐱᒃᑯᒋᕙᔅᓯ ᐱᓕᕆᓯᒪᓂᕆᔭᔅᓯ 

ᐊᖏᔪᒻᒪᕆᐅᖕᒪᑦ. ᑕᒡᕙᓂ ᐱᓕᕆᑦᑎᐊᖅᓯᒪᓪᓗᓯᓗ 

ᐊᒻᒪᓗ ᓯᕗᒻᒥᑦ ᐃᖏᕐᕋᑉᐹᓪᓕᕐᔪᐊᖅᖢᑕ ᑕᒪᑐᒥᖓ 

ᐅᐱᒋᑦᑎᐊᖅᐸᔅᓯ, ᒪᓕᒐᓕᐅᖅᑎᐅᑎᓪᓗᓯ. 

 

ᑕᒪᑐᒥᖓ ᐱᓕᕆᓯᒪᔭᑦᑎᓐᓂᒃ ᖁᕕᐊᓇᓪᓚᕆᖕᒪᑦ 

ᐊᒻᒪᑦᑕᐅᖅ ᑕᒪᓐᓇ ᐅᐱᒋᖕᒥᔭᒃᑲ  

ᐊᒥᑦᑐᕐᒥᐅᑕᖃᑎᒃᑲ, ᐊᒥᑦᑐᕐᒥᐅᑕᐃᑦ ᐅᕙᓐᓂᒃ 

ᓂᕈᐊᓚᐅᖅᓯᒪᖕᒪᑕ ᐱᔭᒃᓴᓐᓂᒃ 

ᐱᒋᐊᑦᑎᑎᑕᐅᓪᓗᖓ ᑕᒡᕙᓂ, ᖁᔭᓐᓇᒦᑦᑎᐊᖅᐸᔅᓯ.  

 

ᐊᒻᒪᑦᑕᐅᖅ ᐅᓐᓄᒃ ᐱᓕᕆᓂᕆᓚᐅᖅᑕᕗᑦ ᔮᓐ 

ᐊᒪᕈᐊᓕᒃ ᐅᔭᒥᒃᑕᐅᑎᓪᓗᒍ ᐱᒃᑯᓇᓪᓚᕆᓚᐅᕐᒪᑦ, 

ᖁᕕᐊᓇᓪᓚᕆᒃᖢᓂᓗ, ᒪᓕᒐᓕᐅᖅᑎᓕᒫᑦ, 

ᐃᓗᓐᓇᓯ, ᐊᖓᔪᖅᑳᓪᓗ ᓯᕗᓕᖅᑎᓗ, 

ᐊᑕᖐᑦᑎᐊᖅᖢᓯ ᑕᒡᕙᓃᑦᑐᓐᓇᓚᐅᕋᔅᓯ 

ᖁᔭᓐᓇᒦᑦᑎᐊᖅᐸᔅᓯ. 

 

(ᑐᓵᔨᑎᒍᑦ) 2. ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 065 - 4(2): 

ᐃᓕᓐᓂᐊᕐᕕᒻᒥ ᐃᓅᓯᓗᕆᔩᑦ 

ᐃᓕᓐᓂᐊᕈᑎᖓᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᖅᑲᑎᒃᑲ, ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, 

ᐅᓪᓗᒥ ᓇᓗᓇᐃᔭᕈᒪᓕᕆᕗᖓᐃᓛᒃ 

ᐃᓕᓐᓂᐊᕐᓂᐅᑉ ᒥᒃᓵᓄᑦ. ᑖᒃᑯᐊ ᐃᓕᓐᓂᐊᕐᕕᖕᒥ 

ᐃᓅᓯᓕᕆᔩᑦ, ᑕᒫᓂ ᓄᓇᕗᑦ ᐃᓕᓐᓂᐊᕐᕕᑦᑎᓐᓂ. 

 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᑖᒃᑯᐊ 

ᐃᑲᔪᕐᔪᐊᖃᑦᑕᕐᒪᑕ ᐃᓅᓯᓕᕆᓂᕐᒧᑦ ᑖᒃᑯᓄᖓ 

ᐃᓕᓐᓂᐊᖅᑎᑯᓗᖁᑎᑦᑎᓐᓄᑦ. ᑕᒪᒃᑯᐊ 

ᐱᕙᓪᓕᐊᔨᖏᑦ ᓈᒻᒪᖕᓂᖏᓐᓂᒃ 

ᑕᑯᑎᑕᐅᓇᓱᒃᑲᓐᓂᖁᓪᓗᒋᑦ ᐊᒻᒪᓗ 

ᐃᓅᓯᖃᑦᑎᐊᕐᓂᕐᒥᒃ ᐃᓕᓐᓂᐊᕐᕕᖕᒥ ᑖᒃᑯᐊ 

ᓇᓗᓇᐃᔭᖅᑎᐅᖃᑦᑕᕐᒪᑕ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᐃᒪ ᑖᒻᓇ ᓚᓐᒋᐅᕋ 

ᓯᓚᑦᑐᖅᓴᕐᕕᒃᑯᓐᓄᑦ ᕙᖕᑰᕙᒥᑦ 

ᐱᒋᐊᖅᑎᑕᐅᓚᐅᖅᓯᒪᔪᖅ ᓯᕗᓪᓕᐅᖃᑕᐅᓲᖅ 

ᑲᓇᑕᒥ ᑕᒫᓂ ᐃᓕᓐᓂᐊᖅᑎᑦᑎᔪᒃᓴᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ ᖃᐅᔨᒪᔪᑐᖄᓗᓐᓂᒃ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 

ᐃᓕᓐᓂᐊᖅᑎᑦᓯᔨᖃᖃᑦᑕᖁᓪᓗᒋᑦ. ᑕᐃᒪ ᑖᒃᑯᐊ 

ᓛᓐᒋᐅᕋ ᓯᓚᑦᑐᖅᓴᕝᕕᖏᑦ 

ᐃᖅᑲᓇᐃᔭᖅᑎᖁᑎᖏᑦᑕᐅᖅ ᑕᒫᓂ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᐃᖃᑕᐅᖃᑦᑕᒥᒻᒪᑕ ᐊᒻᒪᓗ 

ᐅᖃᐅᔾᔪᐃᔨᑕᖃᐃᓐᓇᐅᔭᖅᑕᖅᖢᓂ. 

 

(ᑐᓵᔨᒃᑰᖏᑦᑐᖅ) ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ ᐃᓕᓐᓂᐊᕈᓯᖏᑦ 11-ᖑᖃᑦᑕᕐᒪᑕ 

ᐊᔾᔨᒌᖏᑦᑐᑦ 8-ᖏᖅᓱᖅᖢᑎᒃ. 

ᓯᕗᓪᓕᖅᐹᖑᓚᐅᖅᑐᖅ ᑖᓐᓇ ᐊᒃᑑᕙ 12-ᒥ 

ᐱᒋᐊᓕᓚᐅᖅᓯᒪᔪᖅ ᐊᒻᒪᓗ 

ᑭᖑᓪᓕᖅᐹᕆᓂᐊᖅᑕᖓ ᑕᒫᓂ ᕖᕗᐊᕆᖑᓕᖅᐸᑦ 

2015-ᒥ. ᑖᒃᑯᐊ ᑕᕝᕙ ᐃᓕᓐᓂᐊᕐᕈᑎᐅᖃᑦᑕᖅᑐᑦ 

ᐃᓕᓴᕈᑕᐅᖃᑦᑕᖅᑐᑦ ᐃᓕᓐᓂᐊᕐᕖᑦ ᐃᓕᓴᕐᕕᖓᓂ 

ᐱᐊᓂᒃᑳᖓᑕ. ᓂᕆᐅᒻᒥᔪᒍᑦ ᑕᒫᓂ 17-ᖑᓂᐊᖅᑐᑦ 

ᑖᒃᑯᐊ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 

ᐱᐊᓂᒍᓐᓇᓂᐊᖅᑐᑦ.  

 

ᐅᖃᖅᑎᑦᑎᔩ, ᑖᓐᓇ ᑕᕝᕙ ᐃᓕᓐᓂᐊᕐᕈᓯᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ 

ᐅᑉᐱᕆᔭᖏᓐᓂᒃ ᑖᓐᓇ ᑐᕌᕈᑎᖃᖃᑦᑕᖅᑐᖅ. 

ᑕᒪᒃᑯᐊ ᐃᓅᓯᓕᕆᓂᕐᒥᒃ ᐋᖅᑭᒃᓱᐃᓇᓱᐊᖅᑎᓪᓗᒋᑦ 

ᐃᓕᓐᓂᐊᕐᕕᑦᑎᓐᓂ. 

 

(ᑐᓵᔨᑎᒍᑦ) ᑕᐃᒪ ᑕᕝᕘᓇ ᐃᓕᓐᓂᐊᖅᑎᑦᓯᓂᒃᑯᑦ 

ᑐᕌᒐᕆᔭᐅᔪᑦ ᐃᓚᓐᖓᖃᓕᖅᑐᖅ ᐅᑭᐅᑦ ᖁᓕᓄᑦ 

ᐃᓕᓐᓂᐊᖅᑎᑦᓯᔨᓂᒃ ᐃᓕᓴᐃᕌᓂᕈᓐᓇᓂᐊᕐᓂᖅᐳᑦ 

2006-2016-ᒧᑦ ᑕᒫᓂ ᓯᕗᒧᑦ ᐊᓪᓗᖅᑕᒥ 

ᐱᒋᐊᕐᓂᖃᓚᐅᕐᒪᑕ ᒪᓕᒐᓕᐅᖅᑎᑕᓵᑦ ᐊᕐᕌᓂ 

ᑖᓐᓇ ᑎᑭᐅᑎᔪᓐᓇᖁᓪᓗᒍ ᐃᓱᐊᓄ. 

ᑮᓇᐅᔭᐃᔭᐃᓐᓇᔭᖃᑦᑕᕐᓗᓂ ᐃᓕᓐᓂᐊᕐᓂᕐᒧᑦ 

ᐊᑐᖅᑐᔅᓴᓂᒃ. 

 

(ᑐᓵᔨᒃᑰᖏᑦᑐᖅ): ᐅᖃᖅᑎᑦᑎᔩ, 

ᐃᓕᓐᓂᐊᕐᕈᓯᖁᑎᕗᑦ ᑕᒫᓂ ᓯᕗᒧᐊᑦᑎᓪᓗᒍ ᑖᓐᓇ 

ᑕᕝᕙ ᐃᓕᓴᕆᔭᐅᔾᔪᑎᐅᔪᑦ ᐃᓕᓐᓂᐊᕐᕕᓐᓂ 

ᐃᓅᓯᓕᕆᔨᒃᑯᓐᓄᑦ ᑖᓐᓇ ᐃᑲᔫᑎᖃᓪᓚᕆᓐᓂᐊᕐᒪᑦ 

ᐊᒻᒪᓗ ᐃᑲᔫᑎᖃᓪᓚᕆᓐᓂᐊᖅᑐᓂᒃ 

ᐃᓕᓐᓂᐊᖅᑎᖁᑎᕗᑦ ᓯᕗᒧᐊᑉᐸᓪᓕᐊᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 066 - 4(2): ᐃᓅᑉ 

ᑎᒥᖓᑕ ᑭᓱᑯᑦᑎᖏᓐᓄᑦ ᑕᐃᒎᓯᖏᑦ 

ᐃᓕᓴᕆᔭᐅᔪᓂ ᐅᖃᐅᓯᕐᓂᑦ (ᐅᑲᓕᖅ) 
 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᖃᖅᑎᑦᑎᔩ, 

ᐅᐱᒍᓱᑦᑎᐊᖅᑯᖓ ᑖᒃᑯᐊ ᐊᓪᓚᕕᓐᓃᖔᖅᑐᑦ 

ᐃᓕᖅᑯᓯᓕᕆᔨᒃᑯᓐᓂᑦ ᐅᓪᓗᒥ 

ᐊᓚᒃᑲᐃᔪᓐᓇᓂᐊᕐᖓᑕ ᑖᒃᑯᓂᖓ 

ᐋᖅᑭᓱᖅᑕᐅᓯᒪᔪᓂᒃ ᐅᓂᒃᑳᖅᓯᒪᔪᑦ ᑖᒃᑯᐊ ᐃᓄᒃᑎᑐᑦ 

ᖃᓄᖅ ᑕᐃᔭᐅᓲᖑᒻᒪᖔᑕ ᑎᒥᑦᑎᓃᓐᖔᖅᑐᑦ. ᑖᒃᑯᐊ 

ᐊᓚᒃᑲᐅᒪᑦᑎᐊᕐᓂᐊᓕᖅᑐᑎᒃ ᐃᓄᒃᑎᑐᑦ. ᑖᒃᑯᐊᖏᓛᒃ 

ᐅᓂᒃᑳᖅᓯᒪᔪᑦ ᐃᑲᔫᑎᖃᕝᕕᔾᔪᐊᕐᓂᐊᖅᑐᑦ ᑕᒪᒃᑯᓄᖓ 

ᐱᓗᐊᖅᑐᒥᒃ ᐋᓐᓂᐊᓯᐅᖅᑎᓂᒃ, ᓗᑦᑖᓂᒃ, 

ᑐᓵᔨᐅᕙᑦᑐᓄᑦ ᐊᒻᒪᓗ ᐱᓗᐊᖅᑐᒥᒃ ᑖᒃᑯᐊ 

ᐋᓐᓂᐊᕕᓕᐊᕆᐊᖃᑉᐸᑦᑐᓄᑦ. 
 

ᐅᖃᖅᑎᑦᑎᔩ, ᖃᐅᔨᒪᒐᓚᒃᑲᑦᑕ ᑕᐃᒪ 

ᐊᒃᓱᕈᓐᓇᖅᑐᒦᓕᕋᐃᒐᑦᑕ ᐅᕙᒍᑦ ᐅᖃᐅᓯᖏᓐᓄᑦ 

ᐊᑲᐅᒋᔭᖏᓐᓄᑦ ᓵᓲᖑᒐᑦᑕ. ᐱᓗᐊᖅᑐᒥᒃ ᐃᓄᒃᑎᑐᑦ 

ᑕᐃᒃᑯᐊ ᖃᓪᓗᓈᑎᑑᕈᓐᓇᖏᑦᑐᑦ. ᑖᒃᑯᐊ ᐃᓐᓇᐃᑦ 

ᐊᑯᓂᒻᒪᕆᒃ ᐃᑲᔪᖅᑎᒋᓪᓗᑎᒍ 

ᐋᖅᑭᓱᖅᑕᐅᕙᓪᓕᐊᓚᐅᖅᑐᑦ. ᐃᓚᖃᑦᑐᑎᒃ 

ᑕᒪᒃᑯᓂᖓ ᐋᓐᓂᐊᔪᓂᒃ ᑲᒪᕙᑦᑐᓄᑦ ᖃᓄᖅ 

ᐃᓄᒃᑎᑐᑦ ᑕᐃᔭᐅᓲᖑᒻᒪᖔᑕ ᖃᐅᔨᒋᐊᕋᓱᒃᑐᑎᒃ. 

ᑖᒃᑯᐊ 75-ᖑᓚᐅᖅᑐᑦ ᐃᓐᓇᐃᑦ 

ᐊᐱᖅᓱᖅᑕᐅᖃᑦᑕᖅᑐᑦ ᐊᒻᒪᓗ ᑕᒪᒃᑯᐊ 

ᐋᓐᓂᐊᓯᐅᖅᑏᑦ ᓗᑦᑖᓪᓗ ᐃᑲᔪᖅᑎᒋᔭᐅᓪᓗᑎᒃ ᐊᒻᒪᓗ 

ᑐᓵᔨᐅᕙᑦᑐᑦ ᓄᓇᕗᓕᒫᑦᑎᐊᒥ ᑖᒃᑯᐊ ᐃᓄᒃᑎᑐᑦ 

ᖃᐅᔨᒪᓂᖏᑦ ᖃᐅᔨᔭᐅᒐᓱᒃᑐᑎᒃ. ᖃᐅᔨᓚᐅᖅᑐᑦ 

ᑕᒫᓂ 400 ᐅᖓᑖᓃᑦᑐᑦ ᐃᓄᒃᑎᑐᑦ ᐅᖃᐅᓰᑦ ᑎᒥᒧᑦ 

ᑐᕌᖓᔪᑦ. 
 

ᐅᖃᖅᑎᑦᑎᔩ, ᖁᔭᓐᓇᒦᕈᒪᕕᔾᔪᐊᖃᒃᑲ ᑖᒃᑯᐊ 

ᐱᒻᒪᕆᐅᔪᓂᒃ ᑲᒪᓚᐅᕐᖓᑕ ᐃᓐᓇᕆᔭᕗᑦ ᑖᒃᑯᓂᖓ 

ᖃᐅᔨᒪᔭᒥᓂᒃ ᐊᑐᖅᑎᐊᖅᑐᑎᒃ. ᑭᓯᐊᓂᓕ 

ᐅᒡᒍᓐᓇᕋᓗᐊᖅᑯᖅ ᑖᒃᑯᐊ ᐃᓐᓇᑯᓗᓚᐅᖅᑐᑦ 

ᐃᓚᖏᑦ ᑕᒫᓃᒍᓐᓃᕐᖓᑕ ᑭᓯᐊᓂᓕ ᖁᕕᐊᒋᔭᒃᑲ 

ᑖᒃᑯᐊ ᖃᐅᔨᒪᓂᖏᑦ ᐅᓪᓗᒥ ᐊᑐᕈᓐᓇᖅᓯᓕᕋᑦᑎᒍ. 

ᐱᓗᐊᖅᑐᒥᑦᑕᐅᖅ ᑖᒃᑯᐊ ᐊᑑᑎᖃᕝᕕᔾᔪᐊᕐᓂᐊᕐᖓᑕ 

ᕿᒪᔅᓯᒪᔭᖏᑦ ᐅᕙᑦᑎᓐᓄᑦ. 
 

ᑖᒃᑯᐊ ᐅᓂᒃᑳᕆᔭᐅᓯᒪᔪᑦ ᑐᓂᐅᖅᑲᑦᑕᐅᓂᐊᖅᑐᑦ 

ᑖᒃᑯᓄᖓ ᐋᓐᓂᐊᕕᓕᒫᓄᑦ ᐊᒻᒪᓗ ᑖᒃᑯᓄᖓ 

ᐊᓪᓚᒡᕕᒋᔭᐅᔪᓄᑦ ᐋᓐᓂᐊᖅᑕᐃᓕᕆᔨᒃᑯᓐᓄᑦ ᐊᒻᒪᓗ 

ᓯᓚᑦᑐᖅᓴᕐᕕᓐᓄ, ᐃᓕᓐᓂᐊᕐᕈᑕᐅᒃᑲᓂᕐᓗᑎᒃ ᖃᓄᖅ 

ᑎᒥᑦᑕ ᒥᔅᓵᓄᑦ ᒥᔅᓯᖃᕐᒪᖔᑕ ᑖᒃᑯᓄᖓ 

ᐃᓕᓐᓂᐊᐸᓪᓕᐊᔪᓄᑦ ᑐᓵᔨᐅᓂᕐᒧᑦ ᐊᒻᒪᓗ 

ᑕᒪᒃᑯᓄᖓ ᐋᓐᓂᐊᕕᓕᐊᕆᐊᖃᖅᐸᑦᑐᓄᑦ.  
 

ᑕᐃᒪ ᑐᓐᖓᓱᖁᑦᑎᐊᖅᑲᓯ ᑕᐅᕙᓂ ᓵᓂᑦ 

ᑕᑯᔅᓴᐅᑎᑦᑎᒐᑦᑕ ᐅᓪᓗᒥ ᑖᒃᑯᓂᖓ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᓱᖅᑕᐅᔪᒥᓂᕐᓂᑦ ᐊᒻᒪᓗ ᐃᓕᔅᓯᓐᓄᑦ 

ᑐᓂᖅᑯᑕᐅᓯᓐᓈᕐᓂᐊᕆᓪᓗᓂ. ᖁᔭᓐᓇᒦᕐᔪᐊᖅ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᓯᕗᓕᖅᑎᕆᔭᐅᔪᖅ, ᒥᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 067 - 4(2): 

ᓇᑦᑎᕋᔭᕐᓂᑦ ᐊᑐᐃᓐᓇᖃᖅᑎᑦᑎᓂᖅ 

ᑕᕆᐅᑉ ᐊᑭᐊᓄᑦ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᑐᐱᕆ 10, 2014-ᒥ ᑲᓇᑕᐅᑉ 

ᒐᕙᒪᖏᑦ ᐊᒻᒪᓗ ᑕᕆᐅᕐᔪᐊᑉ ᐊᑭᐊᓂᒥᐅᑕᐃᑦ 

ᑲᑐᔾᔨᖃᑎᒌᑦ ᒐᕙᒪᐃᑦ ᓇᓗᓇᐃᖅᓯᓚᐅᖅᐳᐃᑦ 

ᑖᒃᑯᐊ ᓂᐅᕕᖃᑦᑕᕈᓐᓇᖅᓯᓂᐊᓕᕐᒪᑕ ᓇᑦᓯᕐᓂᑦ 

ᐊᒻᒪᓗ ᕿᓯᖏᓐᓂᑦ ᑲᓇᑕᐅᑉ ᐃᓄᖏᑕ 

ᓄᓇᖏᓐᓃᓐᖔᖅᑐᓂᒃ. ᑕᐃᒪ ᑖᒃᑯᐊ ᖁᕕᐊᒋᔭᕗᑦ 

ᐊᖏᖃᑎᒌᒍᓐᓇᓚᐅᕐᒪᑕ.  

 

ᐅᖃᖅᑏ, ᑕᐃᒪ ᑖᒃᑯᐊ ᓇᑦᑏᑦ ᑕᒫᓂ 

ᐊᑐᖅᑕᐅᓲᖑᒻᒪᑕ ᓂᕆᒋᔭᐅᓪᓗᑎ, 

ᓂᐅᕕᐊᒃᓴᓕᐊᕆᔭᐅᓪᓗᑎᓪᓗ ᐊᒻᒪᓗ ᓇᑦᑏᑦ 

ᓄᓇᕗᒻᒥ ᑕᒫᓂ ᐊᒥᓲᓂᖏᑦ ᓈᒻᒪᑦᑎᐊᕐᒪᑕ. 

ᓂᕿᒋᔭᐅᕙᑦᑐᑎᒃ, ᐊᓐᓄᕌᓕᐊᕆᔭᐅᕙᑦᑐᑎᒃ, 

ᑮᓇᐅᔭᓕᐅᕈᑕᐅᓪᓗᑎᓪᓗ. ᑕᐃᒪ ᑖᓐᓇ 

ᐊᖏᖃᑎᒌᓐᓂᕐᒥᑦ ᑲᓇᑕᐅᑉ ᒐᕙᒪᒥᖏᓐᓄᑦ 

ᑕᕆᐅᕐᔫᓗ ᐊᑭᐊᓂᕐᒥᐅᖏᑕ ᒐᕙᒪᖏᓐᓄᑦ ᐃᓄᐃᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᑲᔪᕐᓂᐊᖅᑐᐃᑦ 

ᐊᐅᓚᑦᑎᖃᑦᑕᖅᑎᓪᓗᒋᑦ 

ᓂᐅᕕᐊᔅᓴᖃᕈᓐᓇᕐᓂᕐᒥᓪᓗ ᑕᕆᐅᕐᔫᑉ ᐊᑭᐊᓄᑦ.  

 

ᐅᖃᖅᑏ, ᑕᐃᒪ ᓄᓇᕗᑦ ᒐᕙᒪᖓ ᑖᒃᑯᐊ 

ᐃᑲᔪᖅᑐᐃᖏᓐᓇᖅᑐᑦ, ᐊᑭᕋᖅᑐᐃᖏᓐᓇᖅᑐᑦ 

ᑕᕆᐅᕐᔪᐊᑉ ᐊᑭᐊᓂᕐᒥᐅᑦ ᒐᕙᒪᐃᓂᑦ ᑕᒪᒃᑯᓂᖓ 

ᐱᑦᑕᐃᓕᖃᑦᑕᖁᓐᖏᓇᓱᑦᑐᒋᑦ. ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᐃᑲᔪᖅᑐᐃᖏᓐᓇᖅᑐᒍᑦ 

ᑕᒫᓂ ᑕᕆᐅᕐᔫᑉ ᐊᑭᐊᓂᕐᒥᐅᖏᓐᓇᖏᑕ  

ᖃᓪᓗᓈᖏᓐᓄᐃᓐᓇᖅ 

ᓂᐅᕕᐊᒃᓴᖃᖃᑦᑕᕈᒪᓐᖏᑦᑐᑕ. 

 

ᐅᖃᖅᑏ, ᓄᓇᕗᑦ ᒐᕙᒪᖏᑦ 

ᐱᓕᕆᖃᑎᖃᑦᑕᕐᓂᐊᖅᑐᑦ ᑲᓇᑕᐅᑉ ᒐᕙᒪᐃᓂᒃ 

ᑕᒫᓂ ᑲᔪᓯᑎᑦᑎᒍᑎᒃᓴᓂᒃ ᑕᐃᒃᑯᐊ ᖃᓄᖅ 

ᑕᒪᒃᑯᓂᖓ ᓇᑦᑏᑦ ᓂᕿᖏᓐᓂᑦ ᐊᓯᖏᓐᓄᑦ 

ᐊᐅᓪᓚᐃᖃᑦᑕᕈᓐᓇᕐᓂᕐᒥᑦ 

ᓂᐅᕕᐊᒃᓴᖃᕈᓐᓇᕐᓂᕐᒥᓪᓗ. ᐊᒻᒪᓗ ᓱᓕ 

ᐃᑲᔪᖅᑐᐃᖏᓐᓇᕐᓂᐊᖅᐳᒍᑦ ᓇᑦᑎᓯᖅᐅᖅᐸᑦᑐᓄᑦ 

ᐊᒻᒪᓗ ᓂᐅᕕᐊᒃᓴᖃᖅᑐᓄᑦ ᕿᓯᓐᓂᒃ ᐊᒻᒪᓗ 

ᓂᕿᖏᓐᓂᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᑉ ᐅᖃᐅᓯᖓ 068 - 4(2): ᑲᓇᑕ-

ᓄᓇᕗᑦ ᐃᖅᑲᓇᐃᔮᓄᑦ ᑮᓇᐅᔭᖃᕐᕕᒃ 

ᐊᒻᒪᓗ ᐃᖅᑲᓇᐃᔮᓄᑦ ᑐᓂᕐᕈᓯᐊᖃᕐᕕᒃ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑕᑦ. (ᑐᓵᔨᑎᒍᑦ) 

ᐅᖃᖅᑎᑦᑎᔩ, ᑕᐃᒪ ᖁᕕᐊᓱᑦᑐᖓ ᑕᐃᒪᓐᓇ 

ᐅᖃᐅᔾᔨᔪᓐᓇᕋᑦᑕ ᐃᓅᖃᑎᒋᔭᒃᑲᓄᑦ ᓄᓇᕗᒻᒥ, 

ᑕᐃᒪ ᑲᓇᑕᒥᐅᓪᓗ ᐊᑎᓕᐅᓚᐅᕐᒪᑕ ᑕᒫᓂ 

ᐃᖅᑲᓇᐃᔭᕈᑎᔅᓴᒥᑦ ᐃᖅᑲᓇᐃᔭᖁᓐᓇᖅᓯᓂᕐᒧᑦ.  

 

ᑕᐃᒪ ᑕᒪᑐᒪᓂ ᑕᖅᑭᒥ ᐱᒋᐊᕐᓗᒍ ᑖᒃᑯᐊ 

ᑮᓇᐅᔭᖃᖅᑎᑦᑎᒍᓐᓇᕐᓂᐊᓕᕐᒪᑕ ᐊᒻᒪᓗ 

ᐃᖅᑲᓇᐃᔭᖃᑦᑕᕈᓐᓇᕐᓂᕐᒧᑦ ᑐᕌᖓᔪᓂᑦ ᑕᒫᓂ 

ᓄᓇᕗᒻᒥ ᐱᓕᒻᒪᒃᓴᐃᓂᕐᒥᑦ. ᑕᐃᒪ ᑕᕝᕘᓇ ᑖᒃᑯᐊ 

ᑮᓇᐅᔭᖅᑖᕐᓂᐊᖅᑐᑦ $1 ᒥᓕᐊᓂᒃ ᑕᒫᓂ ᑲᓇᑕᒥ 

ᒐᕙᒪᖏᑕ ᐃᑲᔫᑎᒋᓂᐊᖅᑕᖏᓐᓂᑦ ᓄᓇᕗᑦ 

ᒐᕙᒪᖏᓐᓄᑦ.  

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑲᓇᑕᒥ ᐊᖏᖃᑎᒌᒍᑕᐅᔪᖅ ᑕᕝᕙᓂ 

ᐃᖅᑲᓇᐃᔭᕐᓂᕐᒧᑦ ᑐᕌᖓᔪᖅ ᐃᓚᖓᓂ 

ᐊᑐᖃᑦᑕᕐᓂᐊᖅᑐᖅ ᑕᕝᕙᓂ ᑮᓇᐅᔭᓂᒃ. ᑕᐃᒪ 

ᐅᖃᖅᑎᑦᑎᔩ, ᐊᒪᓗ ᐅᑯᓄᖓ 

ᐃᖅᑲᓇᐃᔭᕐᕕᖃᖅᑐᓄᑦ, ᐊᒥᓲᓐᖏᑦᑐᓂᒃ 

ᐃᖅᑲᓇᐃᔭᖅᑎᖃᖅᑐᓄᑦ ᐊᒻᒪᓗ ᐊᓯᖏᓐᓄᑦ 

ᒐᕙᒪᐃᑦ ᑲᒻᐸᓂᖁᑎᒋᔭᖏᓐᓄᑦ ᑕᒪᒃᑯᓂᖓ 

ᐃᓄᓐᓂᑦ ᐃᓚᐅᑎᑦᑎᒍᓐᓇᕋᔭᖅᑐᓂᒃ 

ᓄᓇᓕᖃᕐᕕᑦᑎᓐᓂᑦ ᒥᑭᔪᓃᓐᖔᖅᑐᓂᒃ.  

 

ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ 

ᐃᖅᑲᓇᐃᔭᖅᑎᖃᖃᑦᑕᓲᑦ ᑮᓇᐅᔭᓂᒃ ᑖᒃᑯᓇᓐᖓᑦ 

ᐱᖃᑦᑕᕈᓐᓇᕋᔭᖅᑐᐃᑦ ᑕᒫᓂ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓂᕈᓂ ᐃᓄᓐᓂᒃ 

ᑕᒫᓂᓗ ᐊᑭᓕᐅᑎᒋᔪᓐᓇᖅᑐᒋᑦ ᑕᒪᒃᑯᓄᖓ 

ᐃᓕᓐᓂᐊᖅᑎᑕᐅᒍᑎᔅᓴᖏᓐᓄᑦ. ᑕᐃᒪ ᑲᓇᑕᐅᑉ 

ᒐᕙᒪᖏᓐᓃᓐᖔᖅᑐᑦ ᑮᓇᐅᔭᒥᑦ ᐊᑐᓂ $10,000 

ᐊᑕᐅᓯᖅ ᐃᓄᒻᒧᑦ ᐊᑐᕈᓐᓇᖃᑦᑕᕈᓐᓇᕐᓂᐊᖅᑐᐃᑦ.  

 

ᑕᐃᒪ ᐅᖃᖅᑎᑦᑎᔩ, ᖁᕕᐊᓱᑦᑐᖓ ᒐᕙᒪᒋᔭᕗᑦ 

ᑕᒫᓂ ᐱᖃᑕᐅᔪᓐᓇᕐᒪᑕ ᑕᐃᒪᐃᑦᑐᒥᒃ ᑕᐃᒪ 

ᑕᒪᒃᑯᑎᒎᓇ ᐱᓇᓱᐊᕐᓂᑦᑎᒍᑦ ᐅᖃᖅᑎᑦᑎᔩ, ᑕᐃᒪ 

ᑲᔪᓰᓐᓇᖃᑦᑕᕐᓂᐊᖅᑐᒍᑦ ᐱᓕᕆᔨᒋᔭᕗᑦ 

ᐊᔪᕈᓐᓃᖅᐸᓪᓕᐊᓗᑎᒃ ᐊᒥᓱᓐᖑᖅᐸᓪᓕᐊᓗᑎᓪᓗ 

ᐃᓄᐃᑦ ᐱᔪᓐᓇᕐᓂᐊᕐᒪᑕ, 

ᐱᓕᕆᓐᖏᓗᐊᖃᑦᑕᕐᓂᖅᓴᐃᑦ, 

ᐱᓕᕆᐊᖅᑖᓐᖏᓗᐊᖃᑦᑕᕐᓂᖅᓴᐃᑦ 

ᐃᖅᑲᓇᐃᔭᕈᓐᓇᖅᓯᖃᑕᐅᓂᐊᕐᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 069 - 4(2): ᓄᓇᕗᒻᒥ 

ᓄᓇᓕᓐᓂ ᐃᒪᕐᒥ ᖃᐅᔨᓴᐃᒍᑎᑦ ᐃᓱᓕᑦᑐᑦ 

ᐃᒡᓗᓕᒻᒥ, ᓴᓪᓕᓂ ᖁᕐᓗᖅᑑᒥᓗ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᐅᓯᖃᕐᓂᐊᖅᑐᖓ ᑖᒃᑯᓂᖓ ᓄᓇᕗᑦ 

Community Aquatic Monitoring Programs. 

ᐱᐊᓂᒃᑕᐅᓚᐅᖅᑐᒥ ᑕᒫᓂ ᐃᒡᓗᓕᕐᒥ, ᓴᓪᓕᕐᒥ 

ᐊᒻᒪᓗ ᖁᕐᓗᖅᑑᕐᒥ. 

ᑕᐃᒪ ᐅᑭᐅᖑᓚᐅᖅᑐᒥ ᑐᓴᖅᑎᑦᑎᓚᐅᖅᓯᒪᒐᒪ 

ᐃᖃᓗᓕᕆᓂᕐᒧᑦ ᑕᒫᓂ ᐃᓕᓐᓂᐊᖅᑎᑦᓯᓂᕐᒥᒃ 

ᐱᑕᖃᕐᓂᐊᕐᓂᕋᓚᐅᖅᖢᒍ ᐊᕙᑎᓕᕆᔨᒃᑯᓐᓄᑦ 

ᓄᓇᕗᒃ ᒐᕙᒪᐃᓄᑦ ᐱᒋᐊᖅᑎᑕᐅᓂᐊᖅᑐᓂᒃ.  

 

ᓄᓇᓕᖕᓂ ᑕᒪᓐᓇ ᖃᐅᔨᓴᕐᓂᐅᖃᑦᑕᖅᑐᖅ ᑕᒫᓂ 

ᐱᒋᐊᖅᑎᑕᐅᓯᒪᔪᖅ ᓄᓇᕗᒻᒥᐅᑦ ᑕᒫᓂ ᑕᕆᐅᓂ 

ᐃᒪᖃᕐᓂᕐᓂᓗ ᒥᐊᓂᖅᓯᔨᐅᖃᑕᐅᔪᓐᓇᖁᓪᓗᒋᑦ. 

ᐃᒪᕆᔭᒥᖕᓂᒃ ᑕᐃᒪ ᑖᓐᓇ ᐊᖅᑯᑎᒋᓪᓗᒍ, 

ᓄᓇᓕᖕᓂᒥᐅᑦ ᓇᓗᓇᐃᖅᓯᖃᑦᑕᕐᒪᑕ 

ᑐᑭᓯᒃᑲᓐᓂᕈᒪᔭᒥᓂᒃ ᖃᐅᔨᓴᕈᒪᔭᕐᒥᓂᒡᓗ. ᑕᒪᒃᑯᐊ 

ᓄᓇᕗᓕᐊᖃᑦᑕᖅᑐᐃᑦ 

ᑲᑎᖅᓱᐃᖃᑕᐅᖃᑦᑕᕈᓐᓇᖁᓪᓗᒋᑦ 

ᖃᓄᐃᑦᑐᑐᐃᓐᓇᐅᔪᓂᒃ ᐃᖃᓗᖃᕐᓂᐅᔪᓂ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ.  

 

ᐃᒪᕐᒥᐅᑕᓂ ᐃᖃᓗᓕᕆᓂᕐᒥᒃ ᐱᓕᕆᓂᐅᓚᐅᖅᑐᑦ 

ᐱᔭᕇᖅᑕᐅᓯᒪᕗᑦ ᐃᓪᓗᓕᒻᒥ, ᓴᓪᓕᓂᓗ ᐊᒻᒪᓗ 

ᖁᕐᓗᖅᑑᒥ. ᑖᓐᓇ ᖃᐅᔨᒪᓇᓱᐊᕐᓂᖅ 

ᐃᓚᖃᓚᐅᖅᐳᖅ ᐃᓐᓇᕐᓂᒃ ᐃᓅᓱᒃᑐᓂᒡᓗ 

ᐊᓯᕙᖅᑎᐅᔪᓂᒡᓗ ᐊᒻᒪᓗ ᖃᐅᔨᓴᖅᑎᓂᒃ. 

ᐃᖅᑲᓇᐃᔭᖃᑎᒌᒃᑐᑎᒃ ᑖᔅᓱᒥᖓ 

ᑲᒪᑦᑎᐊᕈᒪᓪᓗᑎᒃ ᖃᐅᔨᓴᕐᓂᐅᖃᑦᑕᕐᓂᐊᓕᖅᑐᒥᒃ.  

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᖁᕕᐊᓱᒃᐳᒍᑦ 

ᐅᖃᕆᐊᒃᓴᖅ 28 ᐃᓄᐃᑦ ᐱᔭᕇᑦᑎᐊᖅᓯᒪᓕᕐᖓᑕ 

ᑖᔅᓱᒥᖓ. ᖁᕐᓗᖅᑑᕐᓕ ᐱᓪᓗᒍ ᑕᐃᑲᓂ ᓄᓇᓕᒻᒥ 

ᐊᒥᓱᐊᓗᓐᓂᒃ ᐅᓄᖅᑐᓂᒃ ᐃᖃᓗᓕᕆᓂᕐᒧᑦ 

ᐱᕙᓪᓕᐊᑎᑦᑎᒐᒃᓴᐅᔪᓂᒃ ᐃᒪᕐᒥᐅᑕᓕᕆᓂᕐᒧᓪᓗ 

ᐱᔭᒃᓴᐅᔪᓂᒃ ᐱᓕᕆᒍᓐᓇᖅᓯᑎᑕᐅᓂᐊᖅᑐᑦ. 

ᑲᒥᓯᓇ ᓄᓇᕗᒻᒧᑦ ᐃᐊᑦᓇ ᐃᓚᐃᐊᔅ 

ᐃᓚᒋᔭᐅᒍᓐᓇᓚᐅᕐᖓᑦ ᑕᐃᑲᓂ ᖁᕐᓗᖅᑐᒥ 

ᓄᓇᕗᒻᒥ ᓄᓇᓕᓐᓂ ᐃᖃᓗᓕᕆᓂᕐᒧᑦ 

ᖃᐅᔨᓴᕐᓂᐅᔪᓂᒃ. 

 

ᐅᖃᖅᑏ, ᐊᖏᖅᓯᒪᓂᖃᑦᑎᐊᖅᑐᒍᑦ 

ᐃᑲᔪᖅᓰᓂᐊᕐᓗᑕ ᓄᓇᓕᓐᓂᒃ. ᑕᐃᒃᑯᓂᖓ 

ᐱᔭᕇᖅᓯᒪᔪᓂᑦ ᒫᓐᓇ. ᐃᖃᓗᓕᕆᓂᖏᑦ 

ᐃᖏᕐᕋᑦᑎᐋᖁᓪᓗᒋᑦ ᐃᓱᒫᓗᒋᔭᖏᓪᓗ 

ᑭᐅᔭᐅᖁᓪᓗᒋᑦ. ᑕᐃᒫᑦᑕᐅᖅ 

ᓄᓇᓕᕋᓛᖃᖅᑎᑦᑎᑲᐃᓐᓇᖃᑦᑕᓂᐊᖅᑐᒍᑦ 

ᓄᓇᕗᒻᒥ. ᐃᓚᒋᔭᐅᓗᓐᓃᑦ 

ᐆᒻᒪᕆᐊᖅᑎᑦᑎᓯᒪᓂᕆᔭᑦᑎᓐᓄᑦ ᐃᖃᓗᓕᕆᓂᕐᒥᒃ. 

ᖁᔭᓐᓇᒦᒃ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1263 

 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᑯᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 4(2): 

ᐃᒡᓗᑭᒃᓴᕐᓃᑦ ᐸᒻᒥᐅᖅᑐᓪᓗ ᐅᖅᓱᖅᑑᒥ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑯᑦ ᐅᖅᓱᖅᑑᕐᒥᐅᑕᐃᑦ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐃᓪᓗᑭᒃᓴᕐᓂᐅᕙᑦᑐᒥᒃ ᐊᒻᒪ 

ᐃᓄᒋᐊᓗᐊᕐᓂᐅᖃᑦᑕᖅᑐᓂᑦ ᐊᖏᕐᕋᒥ 

ᐅᖅᓱᖅᑑᕐᒥ. 

 

ᐅᖃᖅᑏ, ᒫᓐᓇ ᐊᐅᔭᐅᓚᐅᖅᑐᖅ ᐅᕙᖓ 

ᑎᑎᕋᕐᕕᖓᓂ ᐅᖅᓱᖅᑑᕐᒥ ᖃᐅᔨᓴᓚᐅᕋᒪ 

ᖃᐅᔨᓴᑐᐃᓐᓇᖅᑐᖓ ᐃᓄᒋᐊᓗᐊᕐᓂᐅᖃᑦᑕᖅᑐᓂᑦ 

ᐃᓪᓗᒥ, ᐃᓪᓗᒥᐅᖃᑎᒌᓐᓂᒃ. ᑖᒃᑯᐊ 

ᖃᐅᔨᓚᐅᖅᑕᒃᑲ ᐅᓪᓗᒥ ᒪᓕᒐᓕᐅᖅᑎᐅᖃᑎᓐᓄᑦ 

ᐅᖃᐅᓯᕆᒍᒪᒐᒃᑭᑦ. 

 

ᐅᖃᖅᑏ, 24-ᖑᓗᐊᖅᑐᓂᑦ ᐊᖏᕐᒃᕋᖃᖅᑐᓂᒃ 

ᐅᖃᖃᑎᖃᓚᐅᖅᑐᒍᑦ ᐊᒻᒪᓗ ᑲᒪᓇᒻᒪᕆᓚᐅᖅᑐᐃᑦ 

ᑖᒃᑯᐊ ᖃᐅᔨᔭᕗᑦ ᐅᕝᕙᐅᑯᐊ ᐆᒃᑑᑎᒋᔪᓐᓇᖅᑕᒃᑲ. 

ᐊᑕᐅᓯᖅ ᐱᖓᓱᓂᒃ ᐃᒡᓗᕈᓯᓕᒃ 9-ᓂᒃ ᐃᓄᓕᒃ 

ᐃᓗᐊᓂ. ᐊᑕᐅᓯᖅ ᑎᓴᒪᓂᒃ ᐃᓪᓗᕈᓯᓕᒃ 11-ᓂᒃ, 

ᐊᖏᕐᕋᕆᔭᐅᔪᖅ 11-ᓄᑦ. ᐊᑕᐅᓯᖅ ᑎᓴᒪᓂᒃ 

ᐃᓪᓗᕈᓯᓕᒃ 13-ᓂᒃ ᐃᓄᓕᒃ. ᐊᑕᐅᓯᖅ 

ᑎᓴᒪᓂᑦᑕᐅᖅ ᐃᓪᓗᕈᓯᓕᒃ 17-ᓄᑦ 

ᐊᖏᕐᕋᕆᔭᐅᒻᒥᔪᖅ. 

 

ᑲᔪᓰᓐᓇᕈᓐᓇᖅᑐᖓ ᑖᔅᓱᒥᖓ ᑭᓯᐊᓂ ᑖᒃᑯᐊ 

ᐆᒃᑑᑎᒃᑲ ᓴᖅᑭᔮᑦᑎᐊᓪᓚᕆᒃᑐᑯᓗᕗᑦ 

ᐅᖅᓱᖅᑑᕐᒥᐅᑦ ᐊᒃᓱᒻᒪᕆᐊᓗᒃ ᐱᒻᒪᕆᐊᓗᖕᒥᒃ 

ᓵᖓᑎᒻᒪᑕ.  

 

ᐅᖃᖅᑎ, ᒫᓐᓇ ᐱᕕᖃᕐᓂᓐᓂ ᑕᐃᓐᓇ ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕᖓ ᖃᐅᖁᔭᕈ 

ᐅᖅᓱᖅᑑᒧᑦ, ᓇᒻᒥᓂᖅ ᑕᑯᑦᑎᐊᒻᒪᕆᒍᓐᓇᓛᕐᖓᑦ, 

ᐊᔅᓱᕈᕐᓇᕐᓂᐅᔪᒧᑦ ᓵᓐᖓᔭᐅᔪᒧᑦ ᓄᓇᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 150 - 4(2): 

ᑐᓴᐅᒪᖃᑎᒌᒍᑦ ᐱᒻᒪᕆᐅᓂᖏᑦ 

ᐋᓐᓂᐊᖅᑐᓕᕆᓂᕐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᓇᖏᖅᓯᕗᖓ ᐅᓪᓗᒥ 

ᐃᓱᒫᓘᑎᖃᖅᑐᖓ ᐱᔾᔪᑎᖃᓗᐊᖅᑐᒥᑦ 

ᑭᒡᒐᖅᑐᖅᑕᕐᓂᒃ. ᑐᓴᐅᒪᒃᑎᐊᖅᑕᓐᖏᑎᓪᓗᒋᑦ 

ᐅᕝᕙᓘᓐᓃᑦ ᑐᓴᐅᒪᑎᑕᐅᖏᑕᖅᑎᓪᓗᒋᑦ 

ᑲᒪᒋᔭᐅᑦᑎᐊᓂᕐᒧᑦ ᐋᓐᓂᐊᓂᕐᒧᑦ.  

 

(ᑐᓵᔨᑎᒍᑦ) ᐅᖃᖅᑎ, ᐆᑦᑐᑎᒋᓗᒍ ᖃᓄᐃᑦᑑᔪᓂᑦ 

ᓴᖅᑭᖅᑎᑕᐅᑦᑕᐃᓕᒪᔭᕆᐊᓕᐅᒐᓗᐊᓂ. ᑕᐃᒪ 

ᓴᕝᕕᒃᑯᑦ ᐋᓐᓂᐊᓪᓗᓂ, ᐋᓐᓂᐊᕕᓕᐊᖅᑐᖃᔪᒻᒪᑦ 

ᓰᕈᓗᓐᓂᕋᖅᑕᐅᑐᐃᓐᓇᓚᐅᖅᓯᒪᒻᒪᑦ. 

ᐅᐊᓂᐸᒡᒨᓕᓚᐅᖅᓯᒪᕗᕐᓕ ᑭᖑᓂᑦᑎᐊᖓᒍᑦ ᐊᒻᒪ 

ᐱᓚᑦᑐᐃᔨᐅᑉ ᐊᓪᓕᕋᐅᔭᖓᓅᕆᐊᖃᓚᐅᖅᑐᖅ 

ᐆᒻᒪᓯᑲᓴᓚᐅᖅᑐᓂ.  

 

ᐅᖃᖅᑎ, ᒐᕙᒪᕗᑦ ᖃᓄᓕᒫᖅ ᐱᓕᕆᒐᓱᒋᐊᓕᒃ 

ᖃᐅᔨᒪᑦᑎᐊᕋᓱᓪᓗᑎᑦ, ᐱᔨᒃᑎᕋᐅᑎᐅᕙᑦᑐᑦ 

ᐱᐅᒐᓗᐊᕐᒪᖔᑕ ᓄᓇᕗᑦᒥᐅᑕᕐᓄᑦ. ᑕᒪᒃᑯᐊ 

ᖃᐅᔨᓴᕈᑏᑦ ᐊᒻᒪᑦᑕᐅᖅ ᖃᐅᔨᒃᔪᑏᑦ ᐋᓐᓂᐊᓄᑦ 

ᐅᓪᓗᒥᒧᑦ ᓄᑖᖑᔭᕆᐊᓖᑦ. ᐊᒻᒪᑦᑕᐅᖅ 

ᐋᓐᓂᐊᕕᓕᐊᖃᑦᑕᖅᑐᐃᑦ ᐸᐃᑉᐹᖁᑎᕈᓘᔭᖏᑦ, 

ᐄᔭᒐᕆᐊᖃᕐᓂᖏᓪᓗ, 

ᑕᑯᔭᐅᒃᑲᓐᓂᕆᐊᖃᖅᑕᖏᓪᓗ 

ᒪᓕᒃᓱᐊᖅᑕᐅᑦᑎᐊᖃᑦᑕᕆᐊᓖᑦ 

ᑎᑎᕋᖅᑕᐅᑎᐊᕐᓗᑎᑦ. ᐅᖃᖅᑎ, 

ᐄᔭᒐᖅᑖᑎᑕᐅᔪᐃᑦ ᐊᑕᐅᓯᕐᒧᑦ ᓘᑦᑖᒧᑦ, ᐊᓯᐊᓄᑦ 

ᑲᒪᒋᔭᐅᑲᒻᒪᒋᐊᖃᓐᖏᒻᒪᑕ ᓘᑦᑖᖑᖃᑎᖓᓄᑦ. 

 

ᐅᖃᖅᑎ, ᖁᔭᓕᕙᒃᑲᓗᐊᖅᑐᖓ 

ᐋᓐᓂᐊᖅᑕᐃᓕᓕᕆᔨᒃᑯᑦ ᑎᑭᑎᑦᑎᕙᒻᒪᑕ ᓘᑦᑖᓂᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖏᓐᓂᓪᓗ ᖃᐅᔨᒪᔪᓂᑦ ᓄᓇᓕᖕᓂᑦ 

ᐃᖅᑲᓇᐃᔭᖅᑎᖃᓐᖏᑦᑐᓄᑦ ᑕᐃᒪᐃᑦᑐᓄᑦ. 

ᑭᓯᐊᓂᓕ ᑕᐃᒫᒃ 

ᑎᑭᑲᐃᓐᓇᒐᓛᑐᐃᓐᓇᖃᑦᑕᖅᑐᑎᑦ, 

ᖃᐅᔨᓐᖐᓐᓇᖃᑦᑕᑐᐃᓐᓇᕆᐊᖃᕐᖓᑕ ᐊᒻᒪ 

ᐄᔭᒐᖏᑦ ᐱᔾᔪᑎᒃᓴᖃᑦᑎᐊᕋᓂ. ᑕᒪᓐᓇ 

ᓘᑦᑖᖃᐃᓐᓇᖃᑦᑕᖏᓐᓂᖅ ᐊᒻᒪᑦᑕᐅᖅ 

ᑐᓴᐅᒪᖃᑎᒌᑦᑎᐊᖃᑦᑕᖏᓐᓂᖅ 

ᐊᑦᑐᐃᑲᒻᒪᒍᓐᓇᕐᖓᑦ ᐋᓐᓂᐊᖅᑕᐃᓕᓕᕆᓂᕐᒥᑦ. 

ᐱᐅᔪᒥᑦ ᐅᐊᑦᑎᔭᐅᑦᑎᐊᕆᐊᖃᕋᓗᐊᖅᑎᓪᓗᒋᑦ 

ᓄᓇᕗᑦᒥᐅᑕᖁᑎᕗᑦ. ᖁᔭᓐᓇᒦ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 151 - 4(2): 

ᓄᓇᖃᖅᑳᖅᑐᓄᑦ ᓄᓇᓕᓐᓂ 

ᑮᓇᐅᔭᒃᑯᖃᖅᑏᑦ ᒪᑐᐃᖅᓯᕗᑦ 

ᑮᓇᐅᔭᒃᑯᕕᒻᒥᒃ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᑦᑎᒪᑕᓕᒻᒥᐅᑦ 

ᐅᓐᓄᓴᒃᑯᑦ, ᓄᓇᕗᑦᒥᐅᓪᓗ ᑐᓐᖓᓱᒋᑦᑎ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᖁᕕᐊᓲᑎᖃᕈᒪᓪᓗᖓ ᓄᓇᑦᑎᓐᓂ ᑖᒃᑯᐊ 

ᒪᑐᐃᖅᓯᓂᕆᓚᐅᖅᑕᖏᓐᓂᒃ ᓄᓇᖃᖅᑳᖅᓯᒪᔪᑦ 

ᑲᓇᑕᒥ ᑮᓇᐅᔭᓕᕆᔨᒃᑯᑦ First Nations Bank 

ᖃᓪᓗᓈᑎᑐᖅ. 

 

ᐅᖃᖅᑎ, ᑖᓐᓇ ᐱᔨᒃᑎᕈᑕᐅᓂᐊᖅᑐᖅ ᓄᓇᑦᑎᓐᓂ 

ᒪᑐᐃᖅᑕᐅᓚᐅᕐᒪᑦ ᐅᑐᐱᕆ 22-ᖑᑎᓪᓗᒍ, 

ᑕᒪᓐᓇᓗ ᓄᓇᑦᑎᓐᓂᒥᐅᓂᒃ 

ᐱᕕᖃᖅᑎᑦᑎᓂᐊᓕᖅᑐᓂ ᑮᓇᐅᔭᓕᕆᓂᕐᒧᑦ 

ᐱᔨᒃᑎᕋᖅᑕᐅᔪᓐᓇᓂᕐᒥᑦ ᑕᕝᕙᓂ ᓄᓇᑦᑎᓐᓂ, 

ᑕᐃᒪᐃᑦᑕᕆᐅᑦᑎᐊᓂᐊᖅᑐᓂᓗ ᑕᒪᓐᓇ ᓄᓇᑦᑎᓂ.  

 

ᐅᖃᖅᑏ, ᑕᒪᓐᓇ ᒪᑐᐃᖅᑕᐅᓚᐅᓐᖏᑎᓪᓗᒍ 

ᐱᔨᒃᑎᕋᐅᑕᐅᓂᐊᖅᑐᖅ ᒥᑦᑎᒪᑕᓕᒻᒥ ᓄᓇᖅᑲᑎᒃᑲ 

ᐅᕙᒍᑦ ᑮᓇᐅᔭᓕᕆᓂᕐᒧᑦ 

ᐃᓗᐊᖏᓕᐅᕈᑎᖃᓪᓚᕆᖃᑦᑕᓚᐅᕋᑦᑕ ᒪᐅᓇ 

ᖃᕋᓴᐅᔭᑎᒍᓪᓗ ᑮᓇᐅᔭᓕᕆᓇᓱᑉᐸᑐᑕ, 

ᑕᓚᐴᑎᒍᓪᓗ ᑮᓇᐅᔭᓕᕆᓇᓱᑉᐸᑦᑐᑕ  

ᐅᖃᓚᐅᖅᑐᖓᓗ ᐱᓇᓱᐊᕈᓯᐅᓚᐅᖅᑐᒥᑦ, ᑕᒪᓐᓇ 

ᐱᐅᖏᓪᓚᕆᖃᑦᑕᕐᓂᖓᓂᑦ. ᐅᕙᓘᓐᓃᑦ ᓄᓇᒧᑦ 

ᐊᓯᐊᓄᐊᕆᐊᖃᓚᐅᖅᐸᑦᑐᑕ ᑮᓇᐅᔭᓕᕆᓂᕐᒧᑦ 

ᐱᓕᕆᓇᓱᓐᓂᐊᕌᖓᑦᑕ.  

 

ᐅᖃᖅᑏ, ᑕᒪᓐᓇ ᓂᕈᐊᖅᑕᐅᕕᒋᓯᒪᔭᒪ ᐃᓗᐊᓂ 

ᐊᑐᓕᖅᑎᑕᐅᓚᐅᖅᑐᖅ 

ᐊᑲᐅᓯᕚᓪᓕᐅᑎᓪᓚᕆᐅᓂᐊᕐᒪᑦ ᓄᓇᖅᑲᑎᓐᓄ 

ᐊᒻᒪᓗ ᑐᓄᓂᕐᒥᐅᓕᒫᓄᑦ ᑮᓇᐅᔭᓕᕆᓂᕐᒧᑦ 

ᐱᔨᒃᑎᖅᑕᐅᓂᒃᑯᑦ. 

 

ᐅᖃᖅᑏ, (ᑐᓵᔨᑎᒍᑦ) ᖁᔭᓕᒍᒪᔭᒃᑲ ᑕᐃᒃᑯᐊ 

ᑭᒃᑯᕈᓘᔭᕐᓄᑦ ᑲᑐᔾᔭᐅᓪᓗᑎᑦ ᑕᒪᓐᓇ 

ᓴᖅᑭᖅᑕᐅᒍᓐᓇᓚᐅᕐᖓᑦ. ᓄᓇᕗᑦᒥ ᑮᓇᐅᔭᒃᑯᕖᑦ 

ᓴᖅᑭᑕᐅᖃᑦᑕᕐᖑᓱᓕᕐᖓᑕ ᐊᖏᖃᑎᖃᑦᑐᑎᒃ 

ᐃᓚᒌᔅᓴᑯᓐᓂᑦ ᑯᐊᐸᓕᕆᔨᒃᑯᓐᓂᑦ. ᑖᓐᓇ ᓄᑖᖅ 

ᐃᓂᖃᓕᖅᑐᖅ ᑐᓄᓂᖅ ᓴᐅᓂᖅ ᑯᐊᐸᒃᑯᖏᓐᓂᒃ.  

 

ᐃᓕᓴᕆᒻᒥᔭᒃᑲᑦᑕᐅᖅ ᑖᒃᑯᐊ ᐊᑐᖅᑐᐊᕐᕕᒃ 

ᑯᐊᐳᕇᓴᓐᑯᑦ ᐃᓄᓐᓄᑦ ᓇᒻᒥᓂᕆᔭᐅᒻᒪᑕ 

ᑮᓇᐅᔭᓂᒃ ᐱᕈᖅᓴᐃᔨᐅᒐᓱᒃᑐᐃᑦ 

ᐱᓕᕆᖃᑎᖃᕐᖓᑕ ᓄᓇᖃᖅᑳᖅᑐᒥᓃᑦ 

ᑮᓇᐅᔭᒃᑯᕕᖓᓂᒃ ᐊᒻᒪᓗ ᓯᕗᒧᑦ 

ᐊᐅᓚᒍᓐᓇᑎᐊᖅᑐᓂᒃ ᑮᓇᐅᔭᒃᑯᕕᖃᑦᑎᑦᑎᓗᑎᒃ 

ᓄᓇᕗᒻᒥ. 

 

ᑭᖑᓪᓕᖅᐹᒥ, ᐅᖃᖅᑏ, ᐱᒃᑯᒋᕙᒃᑲ 

ᓄᓇᖃᖅᑳᖅᑐᑦ ᑮᓇᐅᔭᒃᑯᕕᒃᑯᑦ ᑲᓇᑕᒥ 

ᒪᑐᐃᖅᓯᓂᖏᓐᓂᒃ ᐊᐃᑉᐹᓂᒃ ᑮᓇᐅᔭᒃᑯᕕᒻᒥᒃ 

ᕿᑭᖅᑖᓗᒻᒥ ᐊᖏᖅᓯᒪᓂᖏᓂᓪᓗ ᓄᓇᓕᓐᓂ 

ᑮᓇᐅᔭᒃᑯᕕᖃᖅᑎᑦᑎᓂᕐᒥᒃ. 

 

(ᑐᓵᔨᒃᑰᖏᑦᑐᖅ) ᐅᖃᖅᑏ, 

ᒪᓕᒐᓕᐅᖅᑎᐅᖃᑎᓕᒫᓐᓄᑦ 

ᐃᓕᓴᖅᓯᖃᑕᐅᔪᒪᕗᖓ ᑕᒪᑐᒪᐅᑉ 

ᓴᖅᑭᓯᒪᓂᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ 

ᓲᔪᖅ. 

ᒐᕙᒪᒃᑯᑦ ᑎᑎᕋᕐᕕᖏᑦ 

ᐱᐅᓐᖏᓗᐊᓕᕐᓂᖏᑦ ᖃᐅᓱᐃᑦᑐᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᓄᓇᕘᒥᐅᑦ ᐅᑉᓗᒃᑰᖅᐸᒃᑲ. ᐅᖃᖅᑎᑦᑎᔩ, ᐅᓪᓗᒥ 

ᓂᑯᕕᑉᐳᖓ ᒐᕙᒪᒃᑯᑦ ᖃᐅᔨᒃᑲᕈᒪᓪᓗᒋᑦ 

ᐱᐅᖏᓗᐊᕐᓕᕐᓂᖓᓂᒃ ᒐᕙᒪᒃᑯᑦ ᑎᑎᕋᕐᕕᖓᑦ. 

ᐅᖃᖅᑎᑦᑎᔩ, ᐱᐅᔪᓐᓃᐸᓪᓕᐊᑐᐃᓐᓇᓕᕐᒪᑦ 

ᑎᑎᕋᕐᕕᒃ. ᐊᑭᓐᓇᖓᓗ ᐊᒻᒪᓗ ᖁᓛᖓ 

ᓄᑦᑖᓯᒪᓕᒃᖢᓂ. ᒪᓴᕈᔫᓪᓗᓂᓗ ᑎᒥᒧᑦ 

ᐅᓗᕆᐊᓇᖅᓯᒻᒪᑦ. 

 

ᐅᖃᖅᑎᑦᑎᔩ, ᐅᖃᐅᑎᔭᐅᓯᒪᓕᕋᒪ ᐊᒻᒪᓗ 

ᑕᑯᓚᐅᒃᖣᖑ ᑭᖑᓂᑦᑎᓐᓂ ᒪᓕᒐᓕᐅᖅᑏᑦ, 

ᑲᑎᒪᔨᖏᑦ, ᒥᓂᔅᑕ ᐲᑕᓴᓐ ᐳᓛᕆᐊᓚᐅᖅᓯᒪᒻᒪᑦ 

ᓄᓇᑦᑎᓐᓄᑦ ᐊᒻᒪ ᑕᑯᓪᓗᓂᐅᒃ ᒐᕙᒪᒃᑯᑦ 

ᑎᑎᕋᕐᕕᖓᓐ ᐱᐅᖏᓗᐊᓕᖅᑐᖅ. ᑕᐃᒃᓱᒪᓂ 

ᐃᖅᑲᓇᐃᔭᖅᑏᑦ ᐅᑉᐱᕈᓱᓚᐅᖅᓯᒪᒻᒪᑕ 

ᐱᓕᕆᐊᕆᔭᐅᓂᐊᕐᓂᖓᓂᒃ ᑭᓯᐊᓂᓕ ᐅᓪᓗᒥᒧᑦ 

ᑎᑭᒃᖣᒍ ᓱᒋᐊᖅᑕᐅᓚᐅᖅᓯᒪᖏᑦᑐᖅ ᓱᓕ. 

 

ᐅᖃᖅᑎᑦᑎᔩ, ᐊᐱᕆᔪᒪᓪᓗ ᒐᕙᒪᒃᑯᓐᓂᑦ 

ᑐᑭᓯᖁᓪᓗᒋᑦ ᖃᐅᓱᐃᑦᑐᒥᒃ ᑐᓴᒐᔅᓴᓂᒃ 

ᖃᓄᐃᓕᐅᕈᑕᐅᓂᐊᕐᒪᖔᑦ ᐊᑲᐅᖏᓕᐅᕈᑎ 

ᐋᖅᑭᒃᑕᐅᖁᓪᓗᒍ ᒐᕙᒪᒃᑯᑦ ᑎᑎᕋᕐᕕᖓ 

ᓄᓇᓕᓐᓂ. ᑕᒪᓐᓇ ᓴᖅᑭᑎᑦᑎᓯᒪᒻᒪᓂᓛᒃ 

ᐱᐅᖏᓗᐊᖅᑐᓂᒃ ᖃᐅᓱᐃᑦᑐᒥ ᒐᕙᒪᒃᑯᑦ 

ᑎᑎᕋᕐᕕᖓᓐᓂ.  

 

ᐅᖃᖅᑎᑦᑎᔩ, ᓴᖅᑭᑦᑎᔪᒪᒐᒪ ᐊᔾᔨᓐᖑᐊᒥᒃ 

ᐱᐅᖏᓗᐊᓕᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᕐᕕᖓᓂᒃ ᖃᐅᓱᐃᑦᑐᒥᒃ. ᐅᖃᖅᑎᑦᑎᔩ, 

ᓂᕆᐅᑉᐳᖓ ᒐᕙᒪᒃᑯᑦ ᑖᒃᓱᒥᖓ 

ᑕᑯᓇᓱᓐᓂᐊᕐᓂᖏᓐᓂᒃ ᐊᒻᒪ ᐋᖅᑭᒃᑕᐅᓂᖓᓂᒃ 

ᑕᒪᓐᓇ ᐱᔪᓐᓇᖅᓯᑐᐊᕈᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᕝᕙ ᐊᔾᔨᓐᖑᐊᖅ ᑖᓐᓇ 

ᐱᐅᖏᑐᓪᓚᑦᑖᖅ ᐃᓪᓗ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᓴᒻᒧᖅᑑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 4(2): 

ᐃᓐᓇᑐᖃᕐᓄᑦ ᑐᑦᑕᕐᕕᖃᕆᐊᖃᕐᓂᖓ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): 

ᐅᖃᖅᑏ, ᓂᑯᕕᑦᑐᖓ ᑲᔪᖏᖅᓴᕈᒪᓪᓗᒋᑦ ᒐᕙᒪᒃᑯᑦ  

ᐃᓱᒪᔅᓴᖅᓯᐅᕈᑎᖃᑦᑎᐊᖁᓪᓗᒋᑦ 24-ᓄᑦ ᐃᑲᕐᕋᓄᑦ 

ᒪᑐᐃᖓᖃᑦᑕᕈᓐᓇᓂᐊᖅᑐᒥᒃ ᐃᓐᓇᑐᖃᒃᑯᕕᒻᒥᒃ 

ᑲᖏᖅᖠᓂᕐᒥ. 

 

ᐅᖃᖅᑏ, ᖃᑦᑎᐅᓂᖏᑦ ᐃᓐᓇᒻᒪᕇᑦ ᑲᖏᖅᖠᓂᕐᒥ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐊᒻᒪᑦᑕᐅᖅ ᑕᐃᑲᓂ 

ᐃᑲᔪᖅᑕᐅᕕᒃᓴᕐᒥ ᐱᑕᖃᕆᐊᖃᕐᓂᖓ 

ᐊᖏᓪᓕᕚᓪᓕᐊᑐᐃᓐᓇᕐᖓ. 

 

ᐅᖃᖅᑏ, ᑐᓴᖅᑎᑕᐅᓯᒪᒐᒪ ᖃᑦᑎᒻᒪᕆᓐᓄᒃᑭᐊᖅ 

ᐃᓄᓐᓄᑦ ᐊᒻᒪ ᑎᒥᐅᔪᓄᑦ ᑕᒪᓐᓇ 24-ᓄᑦ 

ᐃᑲᕐᕋᓄᑦ ᒪᑐᐃᖓᖃᑦᑕᕈᓐᓇᖅᑐᖅ ᐃᓐᓇᒃᑯᕕᒃ 

ᐱᑕᖃᕆᐊᖃᕐᓂᖓ ᓴᖅᑭᖅᑕᐅᖃᑦᑕᖅᓯᒪᓕᕇᓐᖓᑦ 

ᐊᓪᓛᑦ ᑐᒃᓯᕋᐅᑎᒥᒃ ᓴᖅᑮᔪᖃᓚᐅᖅᓯᒪᓪᓗᓂ. 

ᑭᓯᐊᓂᓕ ᑖᒃᑯᐊ ᒐᕙᒪᒃᑯᑦ 

ᐃᓱᒪᔅᓴᖅᓯᐅᕈᑎᖃᓪᓚᕆᓚᐅᖅᓯᒪᔫᔮᖏᒻᒪᑕ 

ᓴᖅᑭᑎᒃᑎᓇᓱᓐᓂᐊᕐᓗᑎᒃ. ᐊᒻᒪᑦᑕᐅᖅ 

ᐊᑭᑎᔪᖅᑐᕈᑎᔅᓴᑎᓂᒃ ᐸᕐᓇᐅᑎᒥ ᐱᑕᖃᖏᒻᒥᔪᖅ.  

 

ᐊᒥᓱᑦ ᐃᓐᓇᑐᖃᖁᑎᕗᑦ ᓄᓇᕘᒥ 

ᐃᓱᒫᓗᑎᖃᖃᑦᑕᕐᖓᑕ ᐊᒥᓱᓂᒃ 

ᐋᓐᓂᐊᓇᖅᑐᓂᓪᓗ, ᐊᖏᕐᕋᖃᑦᑎᐊᖏᓐᓂᒥᓪᓗ, 

ᐃᓅᒐᓱᓐᓂᕐᓗ ᐊᑭᑐᓂᐊᓗᐊ. ᑕᒪᒃᑯᐊ 

ᐅᖃᐅᓯᕆᖏᒻᒪᕆᑦᑐᒋᓪᓗ 

ᐱᑦᑎᐊᖅᑕᐅᖃᑦᑕᖏᓐᓂᕆᔭᖏᑦ. 

 

ᐅᖃᖅᑏ, ᐃᓐᓇᑐᖃᖁᑎᕗᑦ 

ᓵᓐᖓᑦᑎᔭᕆᐊᖃᖏᒃᑲᓗᐊᕐᖓᑕ 

ᕿᒪᐃᒋᐊᖃᕐᓂᕐᒥᒃ ᐃᓚᒥᓂᒃ, ᐱᖃᑎᒥᓂᒃ, 

ᓄᓇᒥᓐᓂᓗᓐᓃᑦ ᐃᓐᓇᑐᖃᕈᖅᐸᓪᓕᐊᓂᖓ 

ᒪᓕᒃᑐᒍ ᐃᑲᔪᖅᑕᐅᒋᐊᖃᕐᓂᖓᓗ ᒪᓕᒃᑐᒍ. 

 

ᑖᒃᑯᐊ ᒐᕙᒪᒃᑯᑦ ᓱᒋᐊᕆᐊᖃᓪᓚᕆᓕᖅᑐᑦ 24-ᓄᑦ 

ᐃᑲᕐᕋᓄᑦ ᒪᑐᐃᖓᒍᓐᓇᖅᑐᒥᒃ ᓴᖅᑮᒐᓱᐊᕐᓗᑎᒃ 

ᑲᖏᖅᓯᓂᕐᒥ ᐱᒍᓐᓇᖅᓯᑐᐊᕈᑎᒃ. ᐅᖃᖅᑏ, 

ᓈᒻᒪᓯᑉᐸᑦ ᐊᐱᖅᑯᑎᒋᒃᑲᓐᓂᓛᕋᒃᑯ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᑭᓐᖓᕐᓂ ᓴᓇᓐᖑᐊᖅᑎᓄᑦ ᑐᑦᑕᕐᕕᒃ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 

ᑐᓐᖓᓱᒡᓕᑦ ᑕᒡᕗᖓ ᐳᓛᕆᐊᖅᑐᖅᓯᒪᔪᑦ. 

 

ᐅᖃᖅᑎᑦᑎᔩ, ᑭᓐᖓᕐᒥᐅᑦ ᓴᓇᐅᒐᖏᑦ 

ᖃᐅᔨᒪᔭᐅᒻᒪᕆᒻᒪᑕ ᓄᓇᕐᔪᐊᓕᒫᒥ. 

ᐊᑯᓂᑲᓪᓚᒻᒪᕆᒃ 50ᑦ ᐊᕐᕌᒍᐃᑦ ᐅᖓᑖᓄᓪᓗᓐᓃᑦ 

ᓴᓇᖃᑦᑕᖅᑐᐃᑦ ᕿᓐᓄᐊᔪᐊᒃᑯᑦ, ᐸᓪᓗᖅ ᐳᓪᓚᒃᑯᑦ, 

ᑕᐃᑦᓱᒪᓂᒋᐊᓪᓚᒃ ᐊᒻᒪᑦᑕᐅᖅ ᑎᒻ ᐱᑦᓯᐅᓛᒃᑯᑦ, 

ᓱᕕᓇᐃᑦ ᐊᓲᓇᒃᑯᑦ, ᑕᒪᒃᑯᐊ ᐃᓕᓴᕐᓇᖅᑎᑦᓯᒥᒻᒪᑕ 

ᑲᓇᑕᓕᒫᒥ ᓄᓇᕐᔪᐊᒥᓪᓗᓐᓃᑦ. 

 

ᐅᖃᖅᑎᑦᑎᔩ, ᐊᓪᓛᓪᓗᓐᓃᑦ Google, 

ᖃᕆᓴᐅᔭᒃᑯᑦ ᐃᑭᐊᖅᑭᕕᒃ, ᑖᑦᓱᒪᓐᖓᑦ 

ᓴᖅᑭᔮᖅᑎᑦᓯᓯᒪᓚᐅᕐᒪᑕ ᕿᓐᓄᐊᔪᐊᕐᒥᒃ 

ᐃᓕᓴᖅᓯᓯᒪᓪᓗᑎᒃ ᐊᒃᑑᐸ 3-ᖑᑎᓪᓗᒍᑦ. 

ᓇᓪᓕᐅᓂᖅᓯᐅᕐᕕᒋᓂᐊᓚᐅᖅᑕᕋᓗᐊᖓᓂ. 

 

ᐅᖃᖅᑎᑦᑎᔩ, ᑭᓐᖓᐃᑦ ᓴᓇᐅᒐᖃᑦᑕᖅᓯᒪᓂᖏᑦ 

ᑲᓇᑕᐅᑉ ᐃᓕᖅᑯᓯᖓᓄᑦ ᐃᓚᒎᑎᓯᒪᒻᒪᑦ. 

ᐊᓐᓂᕐᓇᕈᑕᐅᕙᓪᓗ ᐊᒻᒪᓗ ᓄᓇᕗᒻᒥᐅᓕᒫᓄᑦ 

ᐅᐱᒋᔭᐅᒋᐊᖃᖅᓱᓂ. 

 

ᐅᖃᖅᑎᑦᑎᔩ, 2010-ᖑᓚᐅᖅᓯᒪᒻᒪᓂ ᑭᓐᖓᕐᓂ 

ᓴᓇᕙᓪᓕᐊᒐᓱᐊᖅᓯᒪᒻᒪᑕ ᓄᑖᕐᒥᒃ ᐃᒡᓗᒃᓴᒥᒃ. 

10,000-ᓂᒃ ᐊᖏᓂᖃᖅᑐᒥᒃ ᑖᓐᓇ ᐱᖓᓱᓂᒃ 

ᐱᔾᔪᑎᖃᓪᓗᐊᓐᖑᐊᕋᔭᖅᓱᓂ, ᓯᕗᓪᓕᖅᐹᖑᓗᓂ 

ᐃᓕᖅᑯᓯᓕᕆᕝᕕᐅᓗᓂ, ᐊᐃᑉᐹ ᑎᑎᕋᕐᕕᒃᓴᐅᓗᓂ, 

ᑎᑎᖅᑐᒐᕐᕕᐅᓗᓂ ᐊᒻᒪᓗ ᐱᖓᔪᐊᑦ ᐳᓚᕋᖅᑐᓄᑦ 

ᐅᐸᒃᑕᕐᕕᐅᖃᑦᑕᕐᓂᐊᓗᓂ. 

 

ᐅᖃᖅᑎᑦᑎᔨ, ᑖᓐᓇ ᓴᓇᔭᐅᒐᓱᐊᖅᑐᖅ ᐃᒻᒪᖄ 

ᐊᑭᖃᕋᔭᕐᒪᑦ $10 ᒥᓕᐊᓂᒃ ᐊᒻᒪᑦᑕᐅᖅ ᐅᓪᓗᒥᒧᑦ 

ᓄᓇᕗᑦ ᑐᓐᖓᕕᒃᑯᑦ, ᑲᓐᓂᐊ-ᒃᑯᑦ ᕼᐋᒻᓚᒃᑯᖏᓪᓗ 

ᑭᓐᖓᕐᓂ ᐊᑐᖅᓯᒪᓪᓗᑎᒃ $1.3 ᒥᓕᐊᓂᒃ. 

ᓴᓇᒪᓂᐊᕐᓂᖓᓱᑕ ᑎᑎᖅᑐᒐᖏᓐᓄᑦ ᑐᕌᖓᓗᑎᒃ 

ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᑎᓄᑦ, 

ᑮᓇᐅᔭᓂᒃ ᓄᐊᑦᑎᒐᓱᐊᕐᓂᕐᒧᑦ ᐊᒻᒪᓗ ᑕᒪᓐᓇ 

ᐱᓕᕆᓂᐅᔪᒥ ᐊᐅᓚᑦᑎᓂᕐᒧᑦ. 

 

ᐅᖃᖅᑎᑦᑎᔩ, ᑖᓐᓇ ᐃᑲᔪᖅᑐᒻᒪᕆᒃᑐᖅ 

ᓄᓇᓕᖕᒥᐅᓄᑦ ᐊᒻᒪᑦᑕᐅᖅ 

ᐱᒋᐊᖅᑕᐅᓚᐅᖅᓯᒪᓪᓗᓂ ᕼᐋᒻᓚᒃᑯᓐᓄᑦ 

ᑯᐊᐸᒃᑯᓐᓄᓪᓗ ᑭᓐᖓᕐᓂ. 

 

ᐅᖃᖅᑎᑦᑎᔩ, ᐱᕕᖃᖅᑎᑕᐅᒍᒪᒐᓗᐊᖅᑐᖓ 

ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᓗᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ 

ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ. ᐋᒃᑳᖅᑐᖃᖅᐸ? 

ᑐᓴᓐᖏᓐᓇᒪ ᐋᖅᑳᖅᑐᒥᒃ, ᑲᔪᓯᑐᐃᓐᓇᕆᑦ ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ 

ᑲᑎᒪᔨᐅᖃᑎᒃᑲ. 

 

ᐃᓛᒃ ᐅᖃᕋᑖᕋᒪ ᑖᓐᓇ ᐱᒋᐊᖅᑕᐅᒐᓱᐊᖅᓯᒪᒻᒪᑦ 

ᕼᐋᒪᓚᒃᑯᓐᓄᑦ, ᐱᓕᕆᖃᑎᖃᖅᓱᑎᒃ ᑯᐊᐸᒃᑯᓐᓂᑦ. 

ᑖᓐᓇᓗ ᐱᓕᕆᖃᑎᒌᓐᓂᖓ ᕼᐋᒪᓚᒃᑯᓐᓄᑦ 

ᓇᒻᒥᓂᕆᔭᐅᒐᔭᕐᒪᑦ ᑖᓐᓇ ᐃᓪᓗᒃᓴᐅᔪᖅ 

ᓴᓇᔭᐅᒐᓱᐊᖅᑐᖅ, ᑯᐊᐸᒃᑯᓐᓄᓪᓗ 

ᐊᐅᓚᑕᐅᒐᔭᖅᓱᓂ ᖃᐅᑕᒫᖅᓯᐅᑎᖏᓐᓄᑦ. ᑖᒃᑯᐊ 

30-ᓂᒃ ᐊᕐᕌᒍᓄᑦ ᐊᑐᖅᑕᐅᕈᑕᐅᒐᔭᖅᑎᓪᓗᓂ. 

 

ᐊᒻᒪᑦᑕᐅᖅ ᐃᓕᓴᕆᔪᒪᕙᒃᑲ 

ᒫᓐᓇᕋᑖᖑᓚᐅᖅᑐᐃᓛᒃ ᒫᓐ ᓄᓇᕗᑦ ᑕᐅᖅᓰᓂᖅ, 

ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᑕᒪᓐᓇ 

ᐅᖃᐅᓯᐅᕙᓪᓕᐊᓚᐅᕐᒥᒻᒪᑦ. ᑕᒪᓐᓇ 

ᑕᑯᔪᒥᓇᓚᐅᕐᒪᑦ ᐊᒥᓱᑦ ᑐᓴᖅᐸᓪᓕᐊᓪᓗᑎᓪᓗ, 

ᐱᕙᓪᓕᐊᓂᕆᓯᒪᔭᖏᓐᓂᒃ. 

 

ᐅᖃᖅᑎᑦᑎᔩ, ᑖᓐᓇ ᓯᕗᒻᒥᐊᖃᑎᒋᔪᒪᑦᓯᐊᖅᐸᔅᓯ 

ᐱᓕᕆᖃᑎᒋᓗᓯᓗ ᒥᓂᔅᑕᐃᑦ ᐊᒻᒪᓗ 

ᒪᓕᒐᓕᐅᖅᑎᑐᐃᓐᓇᐃᑦ ᑕᒪᓐᓇ ᓴᖅᑭᑕᐅᖁᓪᓗᒍ 

ᐱᒻᒪᕆᐅᓂᖃᕐᒪᑦ ᐱᐅᔫᓂᖃᑦᓯᐊᕐᒪᓪᓗ ᑲᓇᑕᓕᒫᒥ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑐ 

ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 4(2): 

ᐱᒃᑯᒋᔭᐅᓂᖓ ᕼᐋᓇ ᓱᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᓂᑯᕕᑦᑐᖓ ᐅᐱᒋᔪᒪᓪᓗᒍ ᓄᓇᑦᑎᓐᓃᑦᑐᖅ 

ᐅᐱᒋᔪᒪᓪᓗᒍ ᒫᓐᓇ ᓯᕗᒧᐊᑦᑎᐊᕋᑖᕐᒪᑦ, 

ᓵᓚᔅᓴᕋᑖᑦᑎᐊᕐᒪᑦ. 

 

ᕼᐋᓇ ᓱᓗᒃ ᒫᓐᓇ ᓱᓕ ᐊᕐᕌᒍᒋᔭᑦᑎᓐᓂᑦ 

ᑐᓂᔭᐅᓯᒪᔪᖅ ᐊᖓᔪᖅᑳᑦ ᑐᓂᕐᕈᓯᐊᖓᓂᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᒥᔅ ᓱᓗᒃ 

ᑖᓐᓇ ᐊᕐᕌᒍ ᑐᒡᓕᐊᓂ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒥᑦ ᐃᓕᓐᓂᐊᖅᑐᖅ ᐊᕐᕕᐊᓂ.  

 

ᐅᖃᖅᑏ, ᐃᓕᓴᖅᓯᕗᖓ ᐱᓕᕆᔭᐅᓇᓱᑦᑐᓂᒃ 

ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑭᕙᓪᓕᕐᒥ 

ᑮᓇᐅᔭᑎᒍᑦ ᐃᑲᔪᖅᑐᐃᖏᓐᓇᕐᒪᑕ 

ᐃᓕᓐᐊᓂᖅᑐᓂᒃ ᐃᓗᐊᓂᑦ ᓄᓇᕗᑦ ᓯᓚᑖᓂᓗ. 

 

ᐅᑉᐱᕈᓱᑦᑐᖓ ᐱᒻᒪᕆᐅᒻᒪᑦ ᑖᒃᑯᐊ ᒪᒃᑯᑦᑐᑦ 

ᐃᑲᔪᖅᑕᐅᖏᓐᓇᖃᑦᑕᕆᐊᓖᑦ ᐃᓕᓐᓂᐊᖅᑎᓪᓗᒋᑦ, 

ᐃᖅᑲᓇᐃᔭᓕᒻᒪᒃᓴᕋᓱᑦᑎᓪᓗᒋᓪᓗ. ᐃᓕᓐᓂᐊᕐᓂᖅ 

ᑕᒪᓐᓇ ᐃᓅᓯᓕᒫᕐᒧᑦ ᑐᕌᖓᒻᒪᑦ ᐅᐱᒋᕙᒃᑲᓗ 

ᐃᓕᓐᓂᐊᖅᑎᓕᒫᑦ ᐃᓕᓐᓂᐊᑦᑎᐊᕋᓱᒻᒪᑕ ᐊᒻᒪᓗ 

ᓯᕗᒧᐊᑦᑎᐊᖁᓪᓗᒋᑦ ᐸᕐᓇᓕᖅᑎᓪᓗᒋᑦ 

ᐃᓕᓐᓂᐊᕈᑎᒃᓴᖏᓐᓄᑦ ᖃᐅᔨᓴᖅᑕᐅᔾᔪᑎᒃᓴᖏᑦ.  

 

ᐅᖃᖅᑏ, ᐃᓘᓐᓇᖏᓐᓄᑦ ᒪᓕᒐᓕᐅᖅᑎᐅᖃᑎᓐᓄᑦ 

ᕼᐋᓇ ᓱᓗᒃ ᐅᐱᒋᔪᒪᓪᓗᒍ 

ᐃᓕᓐᓂᐊᑦᑎᐊᕐᓂᕆᕋᑖᖅᑕᖓᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᒪᓕᒐᓕᐅᖅᑏᑦ ᐅᖃᐅᓯᔅᖏᑦ. ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 156 - 4(2): 

ᓇᓄᐃᑦ ᐊᒥᓲᓗᐊᓕᕐᓂᖏᑦ (ᒪᑉᓴᓚᒃ) 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᐅᖃᐅᓯᖃᕈᒪᔪᖓ ᐅᖃᐅᓯᐅᓕᓵᓐᖏᑦᑐᓄᑦ 

ᓄᓇᕗᒻᒥᐅᑕᓂᒃ ᓇᓅᑉ ᒥᒃᓵᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑭᒡᒐᖅᑐᖅᑕᒃᑲ ᑕᒪᕐᒥᒃ 

ᓇᓄᖃᓪᓚᕆᓕᕐᒪᑕ ᐱᖃᑖᓗ ᑭᒡᒐᖅᑐᖅᑕᕐᒪ 

ᓇᓄᖃᕐᓂᖅᐹᖑᖃᑕᐅᓪᓗᓂ ᓄᓇᕗᓗᑦᑖᒥ. 

 

ᐅᖃᖅᑎᑦᑎᔩ, ᑕᐃᒪᓐᓇᐃᑦᑑᓂᖓᓄᑦ ᒫᓐᓇ ᑖᒃᑯᐊ 

ᑐᑦᑐᓯᐅᕐᕕᐅᕙᑦᑐᑦ ᔫᓂᒥ ᕿᑭᖅᑕᐃᑦ ᑐᑦᑐᐃᕈᑎᔪᑦ 

ᓇᓄᕐᓂᒃ ᐃᓇᖏᖅᑕᐅᓯᒪᓗᐊᓕᒧᑦ, ᓇᓄᕐᓂᑦ 

ᐱᑕᖃᐅᓗᐊᓕᒧᑦ.  

 

ᑖᒃᑯᐊ, ᐅᖃᖅᑎᑦᑎᔩ ᐅᖃᕈᒪᔪᖓ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑐᒋᑦ ᑕᒪᓐᓇ 

ᐅᖃᐅᓯᐅᓇᓱᐃᓐᓇᖅᐸᒃᑲᓗᐊᖅᑐᓂ 

ᐱᑕᖃᓗᐊᓕᕐᓂᖓᓂᑦ ᑕᒪᓐᓇ 

ᐅᑎᖅᑎᑕᐅᕙᓪᓕᐊᒍᓐᓇᖏᒻᒪᑦ ᑭᓯᐊᓂᓕ 

ᐃᓅᓯᖅᓯᕚᓪᓕᖅᑎᑕᐅᒐᓱᖔᓲᖑᔪᑦ 

ᐅᑉᐱᕆᔭᐅᔫᔮᓕᕋᑎᒃ ᑕᒪᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ.  

 

ᐅᖃᖅᑎᑦᑎᔩ, ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ 

ᐊᖑᓇᓱᑦᑏᑦ, ᐊᖑᓇᓱᑦᑎᐅᕙᑦᑐᑦ 

ᐃᑲᔪᖅᑐᖅᑕᐅᔫᒥᔭᕆᐊᖃᓪᓚᑦᑖᓕᕐᒪᑕ ᑕᒪᒃᑯᓂᖓ 

ᐅᖃᐅᓯᕆᕙᑦᑕᖏᓐᓂᑦ, ᐅᑉᐱᕆᔭᐅᔾᔫᒥᓕᕐᓗᑎᓪᓗ 

ᑕᒪᒃᑯᓂᖓ ᐃᓅᓕᖅᑎᑦᑎᕙᓪᓕᐊᒐᓱᖔᖅᑐᓂᒃ 

ᓇᓐᓄᒐᒃᓴᓂᒃ.  

 

ᑕᐃᒪ ᑕᐃᒪᓐᓇᐃᑦᑑᑎᓪᓗᒍ, ᐅᐊᑦᑎᐊᖅ 

ᐊᐱᖅᓱᕐᓇᖅ ᑎᑭᑉᐸᑦ ᑖᓐᓇ ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ ᑕᒪᑐᒥᖓ ᐊᐱᖅᓱᕐᓂᐊᕋᒃᑯ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑏᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒥᓂᔅᑕᐅᓂᕋ ᐊᑐᖅᑐᒍ 

ᐃᖅᑯᓪᓕᖅᑲᐅᒐᒪ ᑖᒃᑯᐊ ᐋᖅᑭᔅᓱᐃᓚᐅᖅᑐᑦ 

ᑎᒥᐅᑉ ᐊᑎᖏᓐᓂᑦ ᐃᓄᑦᑎᑐᑦ ᑕᐃᓯᖃᑦᑕᕐᓂᕐᒥᒃ. 

 

ᑖᒃᑯᐊ ᐃᓚᑯᓗᖏᑦ ᓱᓕ ᑕᒪᐅᓐᖓᕈᓐᓇᕐᖓᑕ 

ᑕᐃᒃᑯᐊ ᓯᕗᓕᖅᑎᕆᓚᐅᖅᑐᐃᑦ 

ᑕᒫᓃᒍᓐᓃᕋᓗᐊᖅᑎᓪᓗᒋᑦ. ᑖᒃᑯᐊ ᖁᔭᓐᓇᒦᕈᒪᔭᒃᑲ 

ᑕᒫᓃᓐᖑᐊᑕᖅᓯᓇᕐᖓᑕ ᐃᓕᓴᖅᓯᓗᑕ 

ᑕᒫᓂᖃᑕᐅᔪᓐᓇᕐᒪᖓᑕ. 

 

ᓯᕗᓪᓕᖅᐹᒥ ᑖᒃᑯᐊ ᑭᖑᕚᖏᑦ ᐃᓐᒍᐃᑦ 

ᐃᓪᓚᐅᒃᑯᑦ ᑖᓐᓇ ᑐᓐᖓᓱᑦᑎᑦᑎᐊᖅᑕᕋ ᕼᐃᒐ 

ᐃᓪᓚᐅᑦ-ᓴᓪᓗᕕᓂᖅ, ᓕᓐᑕ ᐃᖃᓗᒃ, ᔭᓯ ᐃᓪᓚᐅᑦ, 

ᑭᐊᕙᓐ ᓗᐊᕐᔪᒃ ᐃᓪᓚᐅᑦ ᐊᒻᒪᓗ ᑖᒃᑯᐊ ᓴᒥ 

ᖃᐅᒪᒋᐊᖅ ᑭᖑᕚᖏᑦ ᐄᕕ ᖃᐅᒪᒋᐊᖅ, ᓈᓚ 

ᖃᐅᒪᒋᐊᖅ, ᐊᒻᒪᓗ ᑕᐃᒃᑯᐊ ᐸᐅᓗᓯᐅᖃᑎᒻᒪ 

ᐸᐅᓗᓯ ᕿᓚᕝᕙᐅᑉ ᑭᖑᕚᑯᓗᖏᑦ ᐃᓕᓴᐱ 

ᕿᓚᕝᕙᖅ ᐊᒻᒪᓗ ᓰᓚ ᕿᓚᕝᕙᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᑎᒍᑦ 

ᑐᓐᖓᓱᑦᑎᐊᕆᔅᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓂᖓᐅᑯᓗᒐ 

ᑕᒫᓃᒻᒪᑦ, ᐅᐱᒋᓪᓗᒍᓗ ᐊᒃᓱᕐᔪᐊᕐᒪᕆᐊᓗᒃ 

ᐱᓕᕆᓯᒪᒻᒪᑦ ᐃᑲᔪᕐᓂᖃᖅᓯᒪᓪᓚᑦᑖᖅᑐᓂᓗ.  

ᐅᐱᒋᑦᑎᐊᕋᒃᑯ, ᐊᒻᒪᓗ ᓇᓪᓕᒋᓪᓗᒍ 

ᖁᕕᐊᒋᓪᓗᒍᓗ ᑖᔅᓱᒥᖓ ᐅᐱᒍᓱᓐᓂᓐᓂᒃ, 

ᐅᐱᒋᓪᓚᑦᑖᖅᑐᒍᓗ ᓂᖓᐅᓐᓇᕆᓪᓗᒍᓗ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕆᑦ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑏᑦ ᐅᖃᐅᓯᒃ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᒪᓂᖅ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 

ᒫᓐᓇ ᐃᓕᓴᖅᓯᔪᒪᓪᓗᖓ ᑕᑯᔭᕆᐅᓚᐅᖅᑕᕋ ᑕᒫᓂ 

ᓂᕈᐊᕋᒃᓴᐅᑎᓪᓗᖓ ᐅᖃᖃᑎᒋᒍᓐᓇᖅᓯᓚᐅᕋᒃᑯ 

ᒪᕈᐊᑎᖅᑐᒍ, ᐊᒃᓱᐊᓗᓪᓗ ᐊᒃᓱᐊᓗᒃ 

ᓂᕆᐅᒋᔭᖃᑦᑎᐊᕐᕕᒋᒐᒃᑯ ᐃᓕᓴᐱ ᕿᓚᕝᕙᖅ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᒃᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ. 

ᐅᕙᖓᑦᑕᐅᖅ ᐃᓕᑕᕆᔭᐅᕋᑖᖅᑐᒐᓗᐊᖅ 

ᐃᓚᖏᓐᓂᑦ, ᐃᓕᑕᖅᓯᒍᒪᒻᒥᒐᒪ ᑖᓐᓇ 

ᐱᖃᑎᒋᓯᒪᔭᕋ ᐊᑯᓂᒻᒪᕆᐊᓗᒃ ᐅᐊᑦᑎᐊᕈ 

ᒥᖅᓱᕐᕕᖃᖃᑦᑕᑎᓪᓗᖓ ᒥᖅᓱᖅᑎᒋᕙᔪᔭᕋ 

ᐊᔪᓐᖏᑐᒻᒪᕆᒃ ᐃᓕᓴᐱ ᕿᓚᕝᕙᖅ, 

ᑐᓐᖓᓱᒃᑎᑦᑐᒪᓪᓗᒍ ᑕᕝᕗᖓ. 

 

ᐊᒻᒪᓗ ᑕᐃᒃᑯᓄᖓ ᐃᒃᓯᕙᐅᑕᐅᑎᓪᓗᒐ Nunavut 

Economic Forum ᑲᑎᒪᖃᑎᒋᕙᔪᔭᕋ, ᒫᓐᓇ 

ᓄᖅᑲᖓᓕᖅᑐᖅ Hᐃᒑᕐ ᐃᓪᓚᐅᑦ ᓴᓪᓗᕕᓂᖅ, 

ᑐᓐᖓᓱᒋᑦ ᐅᐃᓪᓗ ᑖᓐᓇ ᑐᓐᖓᓱᒋᒃᓯ 

ᑕᕝᕙᓃᖃᑎᒋᔭᐃᑦ ᐅᐃᖓ ᑖᓐᓇ ᐊᒥᓱᓄᑦ 

ᖃᐅᔨᒪᔭᐅᕙᓪᓚᐃᖏᑦᑐᖅ, ᐃᓕᓐᓂᐊᕌᓂᒃᓯᒪᔪᖅ  

ᑭᒍᓯᕆᓂᕐᒥᑦ, ᑭᓯᐊᓂ ᐃᖅᑲᓇᐃᔮᕆᓐᖏᑕᖓ. 

ᓇᑯᕐᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓯᒍᑦ ᑐᓐᖓᓱᒃᑎᐊᕆᑦᑎ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᓚᑦᑖᕋᒪ. 6. ᐅᖃᐅᓯᒃᑯᑦ 

ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 242 - 4(2): ᑐᓴᐅᒪᖃᑎᒌᓐᓂᖅ 

ᐋᓐᓂᐊᖅᑐᓕᕆᓂᕐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᑖᓐᓇ ᐊᐱᖅᑯᑎᒋᓂᐊᕋᒐ 

ᑐᕌᖓᓂᐊᖅᑐᖅ ᒥᓂᔅᑕᐅᔪᒧᑦ 

ᐋᓐᓂᐊᖅᑐᓕᕆᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑎ, ᐅᖃᖅᑲᐅᒐᒪᐃᓛᒃ ᑲᑎᒪᔩᑦ 

ᐅᖃᐅᓯᒃᓴᖏᑎᒍᑦ ᐅᖃᓪᓚᒃᑎᓪᓗᖓ 

ᐅᓄᑲᓪᒪᑦᑐᓂᑦ ᐃᓱᒫᓘᑎᖃᕋᑦᑕ ᐃᓅᓕᓴᖅᑕᐅᔪᑏᑦ 

ᐱᔨᒃᑎᖅᑕᐅᔪᑎᒋᔭᖏᓐᓄᑦ ᓄᓇᕗᑦᒥᐅᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ 

ᐱᓕᕆᐊᖃᖃᑦᑕᕐᒪᖔᑕ ᐱᐅᔪᓂᒃ ᐋᓐᓂᐊᕕᓐᓂ 

ᐃᓅᓕᓴᐃᑦᑎᐊᖃᑦᑕᖁᓪᓗᒋᑦ, ᐅᐊᔭᒨᖅᑐᓂᑦ 

ᐊᑐᖃᑦᑕᖅᑐᓂᑦ ᑎᑭᓪᓗᖑ ᐱᔨᒃᑎᕋᕐᓂᕐᒧᑦ 

ᑕᒪᒃᑯᓄᖓ ᓇᓚᐅᒃᑎᑦᑎᐊᕐᓗᑎᑦ, 

ᓇᓚᐅᒃᑎᑦᑎᐊᕐᓗᑎᑦ ᑎᑎᕋᖅᑕᐅᓯᒪᖃᑦᑕᖁᓪᓗᒋᑦ 

ᑕᐃᒃᑯᐊ ᐃᓅᓕᓴᖅᑕᐅᔪᑎᕕᓃᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ 

ᐊᒻᒪᓗ ᓇᖁᕐᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑕᐃᒫᒃ ᐊᐱᖅᓱᕐᒪᑦ. ᑕᒪᓐᓇ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ ᐱᓕᕆᓂᕆᔭᖓ 

ᑕᕝᕙᓂ ᐊᕐᕌᒎᓗᐊᒥ ᐱᓕᕆᐊᕆᓕᕋᒃᑯ. ᐅᓄᖅᑐᓂᑦ 

ᐱᓕᕆᐊᖃᖅᐸᓪᓕᐊᒐᓱᐊᖅᑐᐃᑦ 

ᐋᖅᑭᐸᓪᓕᐊᒍᑎᒃᓴᐅᔪᓂᑦ, ᓲᕐᓗ ᐆᑦᑑᑎᒋᓗᒍ ᑕᐃᒪ 

ᕕᕗᐊᕆᐅᑎᓪᓗᒍ ᑕᕝᕙᓂ ᑎᒥᐅᑉ ᐃᓗᐊᓄᑦ  

ᐳᓚᕕᔅᓴᐅᔪᒥᑦ CT Scan-ᖑᓂᕋᖅᑕᐅᔪᒥᑦ  

ᓴᖅᑮᓚᐅᖅᓯᒪᔪᒻᒪᑕ ᑕᔅᓱᒪ ᐃᓚᒋᓪᓗᓂᐅᓪᓗ  

ᓄᓇᓕᖕᓂ ᖃᕆᑕᐅᔭᒃᑰᕐᓂᖅᓴᓂᒃ  

ᖃᐅᔨᓴᕈᑎᔅᓴᓂᑦ. ᐊᔾᔨᓕᐅᕈᑏᓪᓗ 

ᑕᕝᕙᑦᑕᐅᑎᒋᐅᓂᖅᓴᖅ ᐅᖃᓕᒫᖅᑕᐅᒍᓐᓇᖁᓪᓗᒋᑦ 

ᓯᕗᓂᒃᓴᑎᓐᓄᑦ ᐸᕐᓇᐸᓪᓕᐊᒐᑦᑕ. ᑕᒪᒃᑯᐊ 

ᐱᓕᕆᐊᕐᖑᔪᑦ ᓱᒃᑲᐃᑦᑑᒐᓗᐊᑦ 

ᐸᕐᓇᐸᓪᓕᐊᒍᑎᒋᔭᕗᑦ ᐆᑦᑑᑎᒋᑐᐃᓐᓇᖅᖣᒍ 

ᑕᒪᒃᑯᓂᖓ ᖃᓄᖅ ᐋᖅᑭᒋᐊᕈᑎᔅᓴᐅᔪᓂᒃ 

ᐸᕐᓇᐃᓇᖅᑐᒍᑦ. ᓇᑯᒻᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᑕᐃᒪ 

ᐅᖃᓚᐅᕋᒪ ᐅᐊᑦᓯᐊᖅ ᑭᒡᒐᑐᖅᑕᓐᓂᒃ 

ᐅᖃᓗᒃᕕᐅᓚᐅᕼᐃᒪᑎᓪᓗᖓ 

ᖃᐅᔨᕼᐊᖅᑕᐅᑎᓪᓗᒍ ᑭᕼᐃᐊᓂ ᑭᖑᓂᖓᒍᑦ 

ᑐᑭᕼᐃᓇᖅᑎᐊᓕᓚᐅᕐᒪᑦ ᐆᒪᕼᐃᕆᖅᑲᔭᕐᓂᕐᒪᑦ. 

ᒥᓂᔅᑕᑑᔪᖅ ᓇᓗᓇᐃᔭᐃᔫᓪᓗᐊᖅᐸ ᖃᓄᖅ ᑕᒪᓐᓇ 

ᐱᓕᕆᐊᕐᖑᕙᓪᓕᐊᒻᒪᖔᑦ ᐊᒻᒪᓗ ᑕᒪᒃᑯᐊ 

ᕼᐊᖅᑭᐸᓪᓕᐊᔪᑦ ᐅᕝᕙᓗᓐᓃᑦ ᐃᕼᐅᐃᓕᐅᕈᑕᐅᔪᑦ 

ᖃᓄᖅ ᑲᒪᒋᔭᐅᑦᓯᐊᑑᓪᓗᐊᕐᒪᖔᑕ 

ᑎᐊᓐᓇᐃᓕᐅᒃᑲᓂᖅᑑᓪᓗᐊᑐᖃᕈᒫᓐᖏᒻᒪᑦ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᓇᑯᒻᒦᒃ, 

ᐅᖃᖅᑎᑦᑎᔩ ᐊᒻᒪ ᓇᑯᒻᒦᒃ. ᐄ, ᑕᐃᒪ ᑕᒪᒃᑯᐊ 

ᓗᑦᑖᓕᐊᖅᓯᒪᔪᐃᑦ ᖃᖓᑐᐃᓐᓇᒃᑯᑦ 

ᐊᑲᐅᖏᓕᐅᕈᑎᖃᕐᓂᐊᖅᑐᒋᓐᓂᖅᐸᑕ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᐸᑕᓗᓐᓃᑦ ᖃᓄᖅ 

ᖃᓂᒪᖃᑦᑕᐃᓕᒪᔪᓕᕆᔨᐅᑉ ᐱᓕᕆᓂᖏᑕ ᒥᒃᓵᓄᑦ. 

ᑕᐃᒃᑯᓄᖓ ᐊᓪᓚᒃᕕᐅᔪᒧᑦ, Patient Relation 

Office-ᖑᓂᕋᖅᑕᐅᕙᑦᑐᖅ ᑕᐃᓐᓇ 

ᖃᐅᔨᒋᐊᕐᕕᐅᖏᓐᓇᕈᓐᓇᖅᑐᖅ. 

 

ᑕᐃᒪᐃᓕᐅᖅᑳᑎᓐᓇᒋᑦ ᑕᐃᑲᓂ ᓄᓇᓕᖓᓐᓂ 

ᐋᓐᓂᐊᓯᐅᖅᑎᒧᑦ ᑕᑯᓐᓂᖅᑲᑕ ᑕᐃᒃᓱᒪ 

ᐊᖓᔪᖅᑳᖓᓂᓪᓗᓐᓃᑦ ᑕᑯᒍᒪᖅᑳᕈᑎᒃ 

ᐱᔪᓐᓇᕐᒥᔪᑦ. ᓄᓇᓖᑦ ᐊᕕᑦᑐᖅᓯᒪᓂᖏᑦ ᐱᖓᓱᐃᑦ 

ᓄᓇᕗᑦᒥ ᑕᐃᒃᑯᐊ ᐊᖓᔪᖅᑲᐅᑎᑕᖃᒻᒥᒻᒪᑕ 

ᑕᐃᒃᑯᓄᖓᑦᑕᐅᖅ ᐅᓂᓪᓗᒃᓴᖅᑐᖃᕈᓐᓇᕐᒥᔪᖅ. 

 

ᑕᐃᒃᑯᓄᖓ Patient Relation-ᖑᓂᕋᖅᑕᒃᑲ 

ᖃᓄᖅ ᐅᖃᓚᐅᖅᑳᕋᑎᒃ. ᐃᓛᓐᓂᒃᑯᑦ  

ᐅᖃᖃᑎᖃᒃᑲᓐᓂᕋᓱᑐᐃᓐᓇᓚᐅᖅᑳᓪᓗᓂ ᑖᒃᓱᒧᖓ 

ᑐᑭᓯᑦᑎᐊᖏᑕᒥᓄᑦ ᐱᒋᐊᓐᖓᐅᑎᐅᓗᓂ ᑕᒪᓐᓇ 

ᐊᑲᐅᒻᒥᔪᖅ. ᓇᑯᒻᒦᒃ, ᐅᖃᖅᑎᑦᑎᔩ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᐃᓅᓕᓴᐃᔩᑦ ᓄᓇᓕᓐᓄᑦ 

ᐳᓛᕆᐊᖃᓪᓚᖃᑦᑕᕐᒪᑕ ᕿᓚᒥᑯᓗᓪᓗ 

ᐊᐅᓚᖅᖢᑎᒃ ᐊᓯᔾᔨᖅᓯᑲᓪᓚᖃᑦᑕᕐᒪᑕ ᐄᔭᒐᕐᓂᒃ 

ᐅᕝᕙᓗᓐᓃᑦ ᐃᓅᓕᓴᐃᔾᔪᑎᓂᒃ. ᑕᒪᓐᓇ ᐊᒃᓱᐊᓗᒃ 

ᐊᒃᑐᐃᓂᕐᓗᕐᓂᖃᕈᓐᓇᖅᑐᖅ ᑕᐃᒃᑯᓄᖓ 

ᑲᒪᒋᔭᐅᔪᓂᒃ. ᑖᓐᓇᖃᐃ ᒥᓂᔅᑕ 

ᕿᒥᕐᕈᓇᒍᓐᓇᓂᐊᖅᐳᖅ ᖃᓄᐃᑦᑐᓂᒃ 

ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᕐᒪᖔᑦ ᐃᓅᓕᓴᐃᔩᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᓅᑉ ᐄᔭᒐᖅᑕᖏᑦ ᐊᒻᒪᓗ 

ᐋᓐᓂᐊᖏᑕ ᐅᓂᒃᑲᐅᓯᖏᑦ ᑕᐃᒫᑦᑎᐊᖅ 

ᑲᒪᒋᔭᐅᖃᑦᑕᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᓐᓇ ᐊᐱᖅᑯᑎᒋᔭᖓ 

ᐃᓛᓐᓂᒃ ᖃᓄᐊᑉᐸᖏᒻᒥᔪᖅ ᓗᑦᑖᒥᒃ 

ᐊᑕᐅᓯᐅᖏᑦᑐᒥᒃ ᑕᑯᓗᓂ ᐊᔾᔨᒌᖏᑦᑐᓂᒃ 

ᐃᓛᓐᓂᒃ ᐃᓱᒪᖃᓲᖑᒻᒪᑕ. ᑕᕝᕘᓇ ᐊᑲᐅᓲᖑᒻᒥᔪᖅ 

ᑭᓯᐊᓂ ᑖᓐᓇ ᐋᓐᓂᐊᕐᕕᓕᐊᖅᓯᒪᔪᖅᑕᐅᖅ 

ᐅᓐᓂᓗᒃᓴᖅᐸᑦᑕᐅᖅ ᑕᐃᒃᑯᓄᖓ 

ᓗᑦᑖᓕᐊᕐᕕᒋᓯᒪᔭᒥᓄᑦ ᐊᑲᐅᒃᓴᑦᑎᐊᖏᑦᑐᕆᒍᓂ 

ᐊᖅᑯᑎᒋᔭᒥᓂᒃ. ᑖᒃᑯᓄᖓᑦᑕᐅᖅ 

ᐃᑲᔪᖅᑕᐅᒍᒪᓗᓂ ᑕᐃᕋᑖᖅᑕᒃᑲᓂᒃ Patient 

Relation-ᖑᓂᕋᖅᑕᐅᔪᓄᑦ 

ᐅᓐᓂᓗᒃᓴᕐᕕᖃᕈᓐᓇᕐᒥᔫᒐᓗᐊᖅ. 

 

ᑭᓯᐊᓂ ᑕᒪᒃᑯᐊ ᓄᓇᓕᓐᓂ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ Head Nurse -

ᖃᓲᖑᒻᒥᒻᒪᑕ. ᑕᐃᒃᑯᓄᖓᑦᑕᐅᖅ ᐃᑲᔪᖅᑕᐅᓗᑎᒃ 

ᐱᓕᕆᐊᕐᕆᔭᐅᔪᖅ ᑖᓐᓇ 

ᐋᖅᑭᐸᓪᓕᐊᒍᑎᐅᒍᓐᓇᕐᒥᔪᖅ. ᓇᑯᒻᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 243 - 4(2): ᑖᕗᖓᓐᓕᒫᖅ 

ᐋᓐᓂᐊᓯᐅᖅᑎᖃᕆᐊᖃᕐᓂᐅ ᓄᓇᕗᒻᒥ 

ᐱᓕᕆᔭᐅᓂᖓ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᑐᕌᖅᑎᑦᑐᒪᔭᕋ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᔪᔅᓴᐅᕗᒍᑦ 

ᐱᓇᐃᓗᑕᖃᐅᑦᑐᐃᓐᓇᐅᒻᒪᑕ 

ᐃᓐᓄᐃᓇᓱᖃᑦᑕᑎᓪᓗᑕ ᐃᓅᓕᓴᐃᔨᓂᑦ ᓄᓇᕗᑦᒥ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᖃᓄᐃᓕᐅᕐᒪᖔᖏᑦ. 

ᐋᓐᓂᐊᓯᐅᖅᑏᓐ ᑕᒫᓃᖏᓐᓇᖃᑦᑕᓂᐊᖅᑐᑦ 

ᐅᓄᖅᓯᒋᐊᖅᑕᐅᓗᑎᒃ ᐅᕝᕙᓗᓐᓃᑦ ᑕᐃᒃᑯᐊ 

ᑎᑭᓵᕆᔭᐅᑐᐃᓐᓇᖃᑦᑕᖅᑐᑦ 

ᐃᖅᑲᓇᐃᔭᑲᐃᓐᓇᖃᑦᑕᑐᓪᓗ 

ᐅᓄᕈᓐᓃᖅᑎᑲᓐᓂᕐᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ: 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ. ᑖᓐᓇ 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓ 

ᑖᓐᓇ ᑕᒫᓂ ᓄᓇᓕᓐᓂ ᐋᓐᓂᐊᓯᐅᖅᑎᓂᒃ 

ᐃᖅᑲᓇᐃᔭᖅᑎᑦᑎᑖᖅᐸᓪᓕᐊᓂᖅ, ᐃᓛᒃ ᒫᓐᓇ 

ᐅᖃᕐᓗᖓᖃᐃ 65 ᐳᓴᖃᖅᑐᒍᑦ 

ᐋᓐᓂᐊᓯᐅᖅᑎᐅᔪᓂᒃ ᓄᓇᕗᒻᒥ ᐃᖅᑲᓇᔭᑯᑖᒃᑐᓂᒃ. 

 

ᖃᓄᖅ ᐋᓐᓂᐊᓯᐅᖅᑎᑕᖃᖅᐸᓪᓕᐊᓂᕐᒥᒃ ᓄᓇᕗᒻᒥ 

ᐱᓕᕆᐊᕆᔭᕗᑦ, ᐃᖅᑲᓇᐃᔭᖃᑎᖃᖅᐸᑦᑐᒍᑦ 

ᓯᓚᑦᑐᖅᓴᕐᕕᒻᒥ ᐱᓕᕆᔨᐅᔪᓂᒃ ᖃᓄᖅ 

ᐃᓕᓐᓂᐊᖅᑐᖃᒃᑲᓐᓂᖅᑎᑦᑎᓪᓗᑕ 

ᐋᓐᓂᐊᓯᐅᖅᑎᐅᒍᒪᔪᓂᒃ ᓄᓇᕗᒻᒥ.ᐊᒻᒪᓗ 

ᐋᓐᓂᐊᓯᐅᖅᑎᐅᓕᖅᑐᓂᒃ ᐃᓕᓐᓂᐊᖁᑎᓂᒃ 

ᓴᖅᑭᑦᑎᕙᒃᑭᓪᓗᑕᑦᑕᐅᖅ.  

 

ᒫᓐᓇᓗ ᐸᕐᓇᑉᐸᓪᓕᐊᓕᕐᒥᔪᒍᑦ ᐃᓕᓐᓂᐊᕌᓂᑦᑐᐃᑦ 

ᑕᐃᒃᑯᐊ ᐋᓐᓂᐊᕐᕕᒻᒥᓗᓐᓃᑦ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᓪᓗᓐᓃᑦ ᐊᓪᓚᕝᕕᐊᓂ 

ᒪᓕᑦᑕᐅᓗᑎᒃ ᐱᓕᕆᔨᐅᔪᒥᒃ ᓲᕐᓗ 

ᐃᓕᓐᓂᐊᑎᑦᑎᔨᐅᓐᖏᑦᑑᒐᓗᐊᒥᒃ ᐱᓕᕆᐊᖓᓐᓂᒃ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

practicum-ᖑᓂᕋᖅᑕᐅᔪᒥᒃ ᓲᕐᓗ 

ᐱᓕᕆᖃᑎᖃᑲᐃᓐᓇᕆᐊᖃᓲᖑᒻᒪᑕ 

ᐋᓐᓂᐊᖅᓯᐅᖅᑎᓪᓚᕆᒻᒥᒃ 

ᐸᐃᑉᐹᖁᑎᑖᓚᐅᖅᑳᓐᖏᓐᓂᖏᓐᓂᒃ ᑕᒪᒃᑯᐊ 

ᖃᓄᖅᑑᕈᑎᐅᔪᐃᑦ. 

 

ᐃᖅᑲᓇᐃᔭᖅᑐᓕᕆᔨᖃᕆᓪᓗᑕᓗ ᐊᓪᓚᕝᕕᐅᔪᒥ 

ᕿᓈᔨᐅᔪᒥᒃ ᐋᓐᓂᐊᓯᐅᖅᑎᓂᒃ. ᓇᑯᕐᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖁᖅᑏ. 

ᒫᓐᓇᕈᓗᓚᐅᖅᑐᖅ ᑕᐃᒃᑯᐊ ᐸᕐᓇᐅᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᑐᖅᑕᐅᔪᒃᓴᑦ 

ᓇᓗᓇᐃᖅᓯᓯᒪᓚᐅᖅᓯᒪᖕᒪᑕ ᓄᓇᕗᒻᒥ 

ᐋᓐᓂᐊᓯᐅᖅᑎᒃᓴᐃᑦ ᕿᓂᖅᑏᑦ, 

ᖃᐅᔨᓴᖅᑕᐅᓯᒪᖕᒪᑕ ᐋᖅᑭᒋᐊᖅᑕᐅᓯᒪᓕᖅᖢᑎᒡᓗ. 

ᑭᓱᑦ ᐋᖅᑭᒋᐊᖅᑕᐅᓚᐅᖅᐸᑦ ᐸᕐᓇᐅᑏᑦ 

ᐃᓗᓕᖏᓐᓃᑦᑐᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ. ᐅᖃᖅᑎᑦᑎᔩ 

ᐊᒻᒪ ᓇᑯᕐᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒥᖓ ᐊᐱᖅᓲᑎᖃᕐᒪᑦ. ᑕᒪᒃᑯᐊ ᐃᓛᒃ 

ᐃᖅᑲᓇᐃᔭᖅᑎᑕᐅᓐᓇᖅ, ᐋᓐᓂᐊᓯᐅᖅᑎᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᒍᒪᒃᑲᓐᓂᕐᓂᒃ ᓄᓇᕗᒻᒥ. 

 

ᑕᐃᒪ ᐱᑕᖃᐃᓐᓇᐅᔭᕐᒪᑦ ᐊᒻᒪᓗ 

ᑲᔪᓰᓐᓇᓚᖓᓪᓗᓂ ᑕᒫᓂ ᓄᓇᕗᒻᒥ ᑖᒃᑯᐊ 

ᐱᓕᕆᓂᖓ ᑕᐃᒪᓐᖓᓂᑦ ᐃᓛᒃ 

ᐱᓕᕆᓕᓚᐅᖅᑎᓪᓗᒍ ᐅᖃᖅᑲᐅᕗᖓ 65 

ᐳᓴᖃᓕᖅᑐᐃᑦ ᑕᒪᒃᑯᐊ ᐋᓐᓂᐊᓯᐅᖅᑑᔪᐃᑦ  

ᓄᓇᕗᒻᒥ ᐃᖅᑲᓇᐃᔭᖅᐸᑦᑐᑦ. ᑕᐃᒪ 

ᐅᖃᕈᓐᓇᖅᑐᖓ ᓇᑯᕐᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 244 - 4(2): ᑭᓈᓗᖃᕐᕕᒃ ᓄᑖᖅ 

ᓴᓂᑭᓗᐊᕐᒥ ᖃᓄᐃᓕᖓᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, 

ᐅᓇ ᐊᐱᖅᑯᖅᑎᒋᔪᒪᓂᐊᖅᑕᕋ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐊᖓᔪᖅᑳᖓᓄᑦ. 

 

ᐊᑕᐅᓯᐊᕐᓇᒎᓇ ᐊᐱᕆᓯᒪᒐᒃᑯ ᓴᓂᑭᓗᐊᕐᒥ 

ᐃᒥᖅᑕᕐᕕᐅᑉ ᒥᒃᓵᓄᑦ. 

 

ᑕᐃᓐᓇ ᐊᖏᖅᑕᐅᓚᐅᖅᓯᒪᖕᒪᑦ 2014-ᖑᑎᓪᓗᒍ 

ᒫᑦᓯ 11-ᒥ ᐊᖓᔪᖅᑳᖅ ᐅᖃᓚᐅᖅᓯᒪᔪᖅ 

ᕼᐋᒻᓚᒃᑯᓐᓂᒎᖅ ᐃᖅᑲᓇᐃᔭᖃᑎᓕᒃ 

ᑭᓈᓗᖃᕐᕕᖕᒥᒃ ᓴᓇᓂᐊᖅᑎᓪᓗᒋᑦ. ᒥᓂᔅᑕ 

ᐅᖃᓚᐅᕐᒥᔪᖅ ᐃᓂᒃᓴᖓᓂᒃ ᕿᓂᕐᓂᖓᓂᒃ ᑖᓐᓇ 

ᑭᖑᕙᕆᐊᖅᑕᐅᒃᑲᓐᓂᑐᐃᓐᓇᕆᐊᖃᖅᑐᖅ. 

 

ᑖᓐᓇᖃᐃ ᐊᖓᔪᖅᑳᕆᔭᐅᔪᖅ 

ᐅᓂᒃᑲᐃᓯᖃᕈᓐᓇᖅᐸ ᑕᐃᓐᓇ ᑭᓈᓗᖃᕐᕕᒃ 

ᑯᕕᖅᑕᕐᕕᐅᖃᑦᑕᕐᓂᐊᖅᑐᖅ ᖃᖓ 

ᐱᔭᕇᖅᑕᐅᓛᕐᒪᖔᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᑦᑎᖅᑕᐅᕈᓘᔭᖃᑦᑕᖅᓯᒪᔪᖓ. 

 

>>ᐃᓪᓚᖅᑐᑦ 

ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᓵᕋᖕᓂ. 

ᖃᐅᔨᒪᔨᑕᕐᒥᒃ ᐃᖅᑲᓇᐃᔭᖅᑎᑦᑎᔪᒍᑦ 

ᑭᓈᓗᖃᕐᕕᖕᒥᒃ ᑯᕕᖅᑕᕐᕕᖕᒥᒃ ᑎᑎᕋᐅᔭᕐᓂᐊᖅᑐᒥᒃ 

ᖃᐅᔨᓴᖅᑕᐅᓯᒪᓕᖅᖢᓂᓗ. ᑕᐃᒪᐃᒃᑲᓗᐊᖅᑎᓪᓗᒍ 

ᓇᒧᑦ ᐃᓕᔭᐅᓂᐊᕐᒪᖔᑦ ᑖᓐᓇ ᑯᕕᖅᑕᕐᕕᒃ 

ᓇᓗᓈᕿᓯᒪᔪᖅ ᐅᓪᓗᒥᒧᑦ ᑕᒪᓐᓇ ᓄᓇᖓ 

ᐱᐅᓐᖏᓗᐊᕐᓂᖓᓄᑦ. ᖃᐅᔨᓴᐃᓚᐅᕐᒥᔪᒍᑦ ᐊᐅᔭᖅ 

ᑕᒪᑐᒪᓂ ᐊᐅᔭᓵᖑᓚᐅᖅᑐᖅ 2014 ᐊᕐᕌᒍᐊᓂ. 

ᐊᒻᒪ ᑐᑭᓯᓚᐅᕆᓪᓗᑕ ᑕᐃᔅᓱᒪᓂ 

ᐃᓂᒃᓴᖅᑖᕆᔪᒪᒐᓗᐊᖅᑕᕗᑦ ᓄᓇᖓ 

ᐱᐅᓐᖏᓗᐊᕐᓂᖏᓐᓄᑦ ᑕᐃᑯᓐᖓᐅᔾᔮᓐᖏᑦᑐᒍᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑭᖑᕙᕆᐊᕈᑎᒋᖃᑦᑕᖅᑕᖓ ᑕᐃᒪ ᐊᖓᔪᖅᑳᖅ 

ᐅᖃᖅᑲᐅᖕᒪᑦ ᓄᓇᖓ ᐱᐅᓐᖏᓗᐊᕐᓂᕋᖅᑕᐅᖕᒪᑦ 

ᖃᐅᔨᓴᖅᑕᐅᓚᐅᖅᑎᓪᓗᒍ. ᒫᓐᓇ ᑕᐃᒪ 

ᑭᖑᕙᕆᐊᒃᑲᓐᓂᕐᓂᐊᕈᓇᖅᓯᔪᖅ. 

 

ᑖᓐᓇᖃᐃ ᒥᓂᔅᑕ ᐅᓂᒃᑲᐅᓯᖃᕈᓐᓇᕐᓂᐊᖅᐸ 

ᖃᓄᐃᑦᑐᓂᒃ ᓄᓇᓐᖑᐊᓂᒃ ᖃᐅᔨᓴᐃᔾᔪᑎᓂᒃ 

ᐊᑐᕆᐊᖃᕐᒪᖔᑦ ᑖᒃᑯᐊ ᐱᓕᕆᕝᕕᖏᑦ 

ᐊᖓᔪᖅᑳᑉ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐅᖃᖅᑏ. 

ᑮᓇᐅᔭᖅᑐᕐᓂᐊᕐᓂᖓ ᖃᐅᔨᓴᖅᑕᐅᓯᒪᓂᖏᑦ 

ᐱᔭᕇᖅᓯᒪᓕᖅᑐᑦ. 

ᐃᓱᒪᓕᐅᕈᑎᒋᔭᐅᔪᓐᓇᖅᓯᓂᐊᓯᔪᖅ ᕕᕗᐊᕆ 2015 

ᐊᕐᕌᒍᐊᓂ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ, 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 245 - 4(2): ᑲᓲᑎᒋᐊᖅᑎᑕᐅᓂᖏᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔮᓄᑦ 

ᐃᓕᑉᐸᓪᓕᐊᔭᒥᓄᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᖓᓄᑦ 

ᐊᐱᖅᑯᑎᒋᔪᒪᓂᐊᖅᑕᒃᑲ. 

 

ᐅᖃᖅᑏ, ᐅᓪᓗᒥᓗ ᐃᑉᐸᓴᕐᓗ 

ᐊᑕᐅᓯᐅᓐᖏᑦᑐᒥᒡᒎᖅ ᐅᖃᐅᓯᖃᖅᓯᒪᖕᒪᑕ 

ᒥᓂᔅᑕᐃᑦ ᐅᖃᐅᓯᖏᓐᓂ ᐃᑲᔫᓯᐊᓂᒃ, 

ᐱᑐᐃᓐᓇᐅᓐᖏᑦᑐᓂᒃ ᐃᓕᓐᓂᐊᑦᑐᒃᓴᓂᒃ 

ᐃᓕᓐᓂᐊᕈᑎᒃᓴᖏᓐᓄᑦ ᑮᓇᐅᔭᖅᑐᕈᑎᓂᒃ 

ᐊᑭᓖᖃᑦᑕᕐᓂᐊᖅᓯᒪᓪᓗᑎᒃ. 

 

ᑕᒪᑐᒪᓂ ᐊᕐᕌᒍᒥ ᐊᐱᕆᖃᑦᑕᓚᐅᕋᒃᑯ ᑖᓐᓇ 

ᒥᓂᔅᑕ ᐃᓕᓐᓂᐊᖅᑕᕕᓃᑦ ᑕᐃᒃᑯᐊ 

ᐃᖅᑲᓇᐃᔮᖅᑖᖅᐸᓪᓕᐊᓂᐊᕐᒪᑕ. 

 

ᐊᒻᒪᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᔪᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᖅᑐᑦ. 

ᐃᓕᓐᓂᐊᖅᓯᒪᓂᖓ ᒪᓕᒡᓗᒍ ᑕᐃᒪ ᑕᐃᒃᑯᐊ 

ᐃᓕᓴᐃᔩᑦ ᐃᓕᓐᓂᐊᖅᑏᑦ ᐃᓕᓴᖅᑕᒥᓂᒃ 

ᐱᔭᕇᖅᓯᖃᑦᑕᕐᓂᐊᕐᒪᑕ ᐱᓕᒻᒪᒃᓴᕐᓗᑎᒡᓗ 

ᐃᖅᑲᓇᐃᔭᓕᒻᒪᒃᓴᕐᓗᑎᒡᓗ ᐱᔭᕇᕈᑎᒃ ᑕᐃᑯᖓ 

ᐃᓕᓂᐊᕋᒥᒃ.  

 

ᑕᐃᔅᓱᒪᓂ ᑖᓐᓇ ᒥᓂᔅᑕ ᐅᕙᓐᓄᑦ ᑭᐅᓚᐅᖅᓯᒪᖕᒪᑦ 

ᑖᓐᓇᒎᖅ ᕿᒥᕐᕈᓇᖕᓂᐊᖅᑕᖓ 

ᐃᖅᑲᓇᐃᔭᖃᑎᒌᒡᓗᓂᒋᑦ ᒐᕙᒪᒃᑲᑦ ᐱᓕᕆᕝᕕᖏᑦ. 

 

ᑖᓐᓇ ᒥᓂᔅᑕ ᐃᓕᓴᖅᑎᓄᑦ ᐃᑲᔪᖅᑎᒋᔭᐅᒐᒥ 

ᐃᓕᓴᖅᑎᓕᒫᑦ ᑕᐃᒃᑯᐊ ᓇᓗᐃᖅᑕᐅᓯᒪᖃᑦᑕᕐᒪᑕ  

ᐃᓕᓐᓂᐊᖅᑎᓪᓗᒋᑦ ᑭᓱᓕᕆᔨᓐᖑᕋᓱᒃᑎᓪᒋᓪᓗ 

ᐊᒻᒪᓗ ᐃᖅᑲᓇᐃᔭᕐᕕᒃᓴᖏᓐᓄᑦ 

ᐃᓐᓄᒃᑕᐅᔪᒃᓴᒫᓐᖑᖅᑎᑕᐅᓯᒪᓪᓗᑎᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᑖᒻᓴ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᕐᒪᑦ. ᐃᓕᓴᖅᑐᑦ, ᓴᓇᐅᒐᒃᓴᒧᑦ 

ᑐᕌᖓᕙᓪᓕᐊᔪᑦ ᑖᒃᑯᓇᓂ ᓯᓚᑦᑐᖅᓴᕐᕕᒃᑯᑦ 

ᓴᓇᖃᑎᒋᖃᑦᑕᑦᑕᖅᑕᒃᑯᑦ ᓱᓇ ᓴᓇᐅᒐᒻᒪᕆᖕᒧᑦ 

ᑐᕌᕐᓂᐊᕆᐊᒃᓴᐃᑕ, ᑕᐃᒃᑯᐊᓪᓗ Career 

Development Officers ᐊᖅᑯᑎᒋᔭᐅᔪᓐᓇᖅᖢᑎᒃ 

ᓴᓇᒐᒃᓴᐅᑉ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑎᒥᓐᖑᖅᑎᑕᐅᓯᒪᔪᑦ ᐊᒻᒪᓗ ᐱᓕᒻᒪᒃᓯᒪJᑦ ᑕᒪᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᑕᓯᐅᒐᓗᐊᖅᑎᓪᓗᒋᑦ, 

ᐃᒪᓐᓇᓕ ᐊᐱᖅᑯᑎᖃᖅᑐᖓ. ᑕᐃᒃᑯᐊ ᐃᓕᓴᖅᑐᑦ 

ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᒐᓗᐊᖅᐸᑦ? 

ᐃᓂᒃᓴᖅᑖᖅᑎᑕᐅᕙᓪᓕᐊᒐᓗᐊᖅᐸᑦ? ᑕᐃᒪᓐᓇ 

ᐊᐱᖅᑯᑎᖃᖅᑐᖓ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᒻᒪᑦ. ᑕᐃᒃᑯᐊ ᕼᐃᓚᑦᑐᖅᓴᕐᕕᒻᒥ  

ᐃᓕᕼᐊᖅᑐᑦ ᕼᐊᓇᐅᒐᔅᓴᒥᒃ ᐃᓕᕼᐅᑎᖏᑕ 

ᒥᒃᕼᐋᓄᑦ ᕼᐊᓐᓇᕕᒃᕼᐊᒥᒃ 

ᐃᓗᐊᖅᕼᐃᕕᐅᖃᑦᑕᒻᒪᑕ ᑕᐃᑲᓂ ᐃᓕᕼᐊᕐᕕᒻᒥ. 

ᑖᒃᑯᐊᑉᓗ ᐃᓕᕼᐊᖅᑐᑦ ᕼᐊᓇᐅᒐᒃᕼᐊᒥᒃ 

ᕿᓂᕐᒪᕆᑦᑐᑎᒃ Career Development Officer-

ᑯᓐᓄᑦ ᑕᕝᕙᐅᒎᑕᕆᔪᖅ ᑐᓂᒃᕼᐃᔪᓐᓇᖅᑐᑦ 

ᕼᐊᓇᒐᕼᐊᒻᒪᕆᓐᓂᒃ ᕿᓂᕈᑎᒃ. ᑖᒃᑯᐊ 

ᕼᐊᕼᐅᒐᕼᐊᓕᕆᔩᑦ ᐃᓗᐊᖅᕼᐊᐃᕙᓪᓕᐊᒻᒪᑕ 

ᑖᑉᓱᒥᖓ ᕼᐃᕗᓂᒃᓴᒧᑦ ᐊᑐᖅᑕᐅᕙᓪᓕᐊᔪᒃᕼᐊᒥᒃ.  

ᑕᐃᒪᓐᓇ ᑭᕼᐃᐊᓂ ᑭᐅᔪᓐᓇᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᑦᑎᐊᖅᑕᕋᓗᐊᕋ ᑕᒪᓐᓇ. ᓯᓚᑦᑐᖅᓴᕐᕕᓪᓗ 

ᖃᓄᖅ ᐃᖅᑲᓇᐃᔭᖃᑎᒋᓯᒪᒐᒃᑭᓐ ᑕᐃᒃᑯᐊ 

ᖃᐅᔨᒪᑦᑎᐊᑕᒃᑲ ᐃᓕᓐᓂᐊᖅᑕᖏᓐᓄᑦ 

ᐃᖅᑲᓇᐃᔮᕆᓂᐊᖅᑕᖏᓐᓄᓪᓗ ᑕᐃᒪᓐᓇ 

ᐃᓕᖅᑭᑦᑎᑕᐅᓯᒪᓇᓱᖃᑦᑕᕐᒪᑕ. 

 

ᐆᑦᑑᑎᒋᓗᒍᖃᐃ ᐊᑕᐅᓯᑐᐊᑎᐊᖅ ᐊᑐᕐᓂᐊᕋᒃᑯ. 

ᑕᐃᒃᑯᐊ ᐱᑐᐃᓐᓇᐅᖏᑦᑐᓂᒃ ᐃᖅᑲᓇᐃᔭᖅᑐᑦ. 

ᐊᑕᐅᓯᐅᖏᑦᑐᓂᒃ ᐃᓕᓐᓂᐊᖅᐸᓪᓕᐊᒻᒪᑕ ᓄᓇᕗᑦ 

ᓯᓚᑦᑐᖅᓴᕐᕕᒻᒥᑐᐃᓐᓇᖏᑦᑐᑦ. ᖃᓄᐃᓕᐅᖅᐱᓯ 

ᑕᐃᒃᑯᐊ ᓄᓇᕗᑦ ᓯᓚᑖᓂ ᐃᓕᓐᓂᐊᖅᑐᑦ 

ᐃᖅᑲᓇᐃᔮᓄᑦ ᐃᓕᑉᐸᓪᓕᐊᓂᐊᕐᖓᑕ. 

ᖃᓄᐃᓕᐅᖅᐸᓪᓕᐊᕕᓯ ᒐᕙᒪᐅᓪᓗᓯ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒪᓐᖓᑦ ᑐᑭᕼᐃᔪᒪᒡᒪᓐ. ᑭᕼᐃᐊᓂᓕ ᑖᒃᑯᐊ 

ᐃᓄᓕᕆᔨᒃᑯᑦ ᕼᐃᕗᒧᐊᑉᐸᓕᐊᒻᒪᑕ ᑖᓐᓇ ᖃᓄᖅ 

ᕼᐊᓇᐅᒐᕼᐊᓂ ᕿᓂᖃᑦᑕᖅᑐᑦ. ᐅᑯᐊ 

ᐃᒪᓐᓇᐃᑦᑐᓂᒃ ᕼᐊᓇᐅᒐᕼᐃᓕᐅᖅᑐᓐ 

ᕼᐊᕼᐅᒐᕼᐊᒥᓪᓗ ᕿᓂᕈᓐᓇᖅᑐᑦ. ᑕᐃᒪᓐᓇᐃᑦᑐᒥᒃ 

ᑐᕌᕐᕕᒃᓴᖃᖏᓇᑦᑕ ᑕᒡᕙᐅᒎᑕᕆᔪᖅ ᑭᕼᐃᐊᓂ 

ᐃᓗᐊᕼᐊᖅᑕᐅᓂᖓ ᑭᐅᔾᔪᑎᒋᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

ᐊᐱᖅᑯᑦ 246 - 4(2): ᐃᓄᑐᖃᐃᑦ 

ᑐᑦᑕᕐᕕᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᑕᐃᒪ ᐅᖃᖅᑲᐅᒐᒪ ᑕᐃᒪ ᑕᒫᓂ ᐃᓐᓇᐅᓯᕕᒻᒥᒃ 

ᑕᐃᑲᓂ ᑲᖏᖅᖠᓂᕐᒥ ᐱᕈᖅᐸᓪᓕᐊᖏᓐᓇᕐᒪ. 

ᑕᐃᒪ ᑐᓴᖃᑦᑕᖅᓯᒪᒐᒪ ᑕᐃᒪ ᑕᒫᓂ ᐅᓐᓄᐊᓗᒃᑖᖅ 

ᐅᓪᓗᓗᒃᑖᖅ ᑲᒪᒋᔭᐅᕕᒃᓴᒥᒃ ᐃᓐᓇᕐᓄᑦ. ᑖᓐᓇ 

ᐸᕐᓇᒃᑕᐅᓚᐅᖅᓯᒪᒐᓗᐊᕐᓂᕐᒪᑦ ᐅᑭᐅᓂᒃ 

ᖄᖏᖅᑐᓂ ᐊᒻᒪ ᒐᕙᒪᓄᑦ ᑐᓂᔭᐅᓪᓗᓂ. 

 

ᑕᐃᒪᓕᖄ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᑕᐃᒪᐃᑦᑐᒥᒃ ᓱᓕ ᐱᑕᖃᒻᒪᖔᑦ ᐅᓪᓗᓗᒃᑖᖅ 

ᐅᓐᓄᐊᓗᒃᑖᖅ ᒪᑐᐃᖓᓲᒥᒃ ᑕᒫᓂ ᑲᖏᖅᖠᓂᕐᒥ. 

ᓱᓕ ᐸᕐᓇᒃᑕᐅᒻᒪᖔᑦ, ᐅᕝᕙᓗᓐᓃᑦ ᓇᓃᓕᕐᒪᖔᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᖁᔭᒋᕙᕋ ᑖᓐᓇ. ᐅᖃᖅᑎᑦᑎᔩ, 

ᑕᐃᒪ ᑖᒃᑯᐊ ᐃᑉᓕᕐᓂᒃ ᐊᑐᖅᑕᐅᓗᐊᖏᓂᖅᓴᓂᒃ 

ᑕᐃᑲᓂ ᐃᖃᓗᒃᑑᑦᑎᐊᕐᒥ. ᑕᐃᑲᓂ ᐸᕐᓇᒃᓯᒪᒻᒪᑕ 

ᑕᒪᒃᑯᓄᖓ ᐊᑯᓂᐊᓗᒃ ᑲᒪᒋᔭᐅᒋᐊᓕᓐᓂᒃ 

ᐅᑭᐅᓄᑦ ᐃᓅᓯᓕᒫᒥᓐᓂ. 

 

ᑕᐃᒪᓕ ᑕᐃᑲᓂ ᑕᐃᒪᓐᓇᐃᑦᑐᒧᑦ 

ᐸᕐᓇᐸᓪᓕᐊᓯᒪᒍᒪᔭᕋᓗᐊᕗᑦ ᑭᓯᐊᓂ ᒫᓐᓇᐅᔪᖅ 

ᑕᐃᒫᒃ ᓄᑖᓐᖑᖅᑎᑕᐅᒋᐊᖃᖏᑲᐃᓐᓇᕐᒪᑦ ᑕᐃᒪᓕ 

ᑕᐃᑲᓂ ᒫᓐᓇ ᐱᑕᖃᑉᐸᒌᕋᓗᐊᕐᒪᑦ ᑕᐃᒪᐃᑦᑐᒥᒃ 

ᓄᓇᕘᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᑖᒻᓇ ᑕᐃᒪᐃᑦᑐᒧᑦ 

ᐊᐱᕆᖅᑲᐅᖏᒃᑲᓗᐊᖅᑐᖓ. 

 

ᑕᐃᒪ ᒫᑦᓯ 6-ᖑᑎᓪᓗᒍ ᐅᓇ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑕᒪᒃᑯᐊᒎᖅ ᐃᓐᓇᐃᑦ 65 

ᐅᖓᑖᓂ ᐅᑭᐅᖃᖅᑐᐃᑦ ᑕᒫᓂ 3.5 ᐳᓴᒥᒃ 

ᐊᒥᓲᑎᒋᔫᒻᒪᑕ ᐊᒥᓱᓐᖑᖅᐸᓪᓕᐊᑐᐃᓐᓇᖅᑐᑎᓪᓗ, 

ᑕᐃᒪᓕ ᑕᐃᒃᑯᐊ 

ᐊᖏᕐᕋᖃᖅᑎᑕᐅᑦᑕᕆᐊᖃᕐᓂᖏᓐᓂᑦ ᐊᒻᒪᓗ 

ᐃᓐᓇᕈᖅᓴᓂᕐᒥᓐᓂᒃ ᐊᔪᓕᖅᐸᓪᓕᐊᑎᓪᓗᒋᑦ ᑕᐃᒪ 

ᑲᒪᒋᔭᐅᖃᑦᑕᕆᐊᖃᕐᓂᐊᕐᒪᑕ. ᑕᐃᒪ 

ᓇᓗᓇᐃᖅᓯᒍᓐᓇᖅᐹ ᖃᓄᐃᑦᑐᒥᑦ 

ᐱᕙᓪᓕᐊᓯᒪᓂᖃᕐᒪᖔᑕ ᑖᒃᑯᐊ ᒐᕙᒪᐃᑦ 

ᑲᒪᕝᕕᔅᓴᐅᔪᓂᑦ ᐃᓐᓇᕐᓂᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᑖᓐᓇ ᒪᓕᒐᓕᐅᖅᑎ 

ᖁᔭᒋᕙᕋ. ᐄ, ᑕᐃᒪᓐᓇᐃᑦᑐᒥᒃ ᐱᓕᕆᕝᕕᔭᕗᑦ 

ᓄᓇᕗᒻᒥ ᑕᐅᑐᒋᔭᖃᖅᑐᑕ ᑕᐃᑲᓂ ᓯᕕᑐᔪᒧᑦ 

ᑲᒪᒋᔭᐅᕕᔅᓴᓂᒃ ᑕᐃᒪ 

ᑐᓴᒐᒃᓴᑲᓐᓂᕈᓐᓇᕐᓂᐊᖅᑐᔅᓴᐅᔪᒍᑦ ᐅᑭᐅᖅ ᑖᓐᓇ 

ᓄᖑᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᑕᐃᒪ 

ᖃᐅᔨᒪᓇᕐᒪᑦ ᑕᒫᓂ ᐅᓪᓗᓗᑦᑖᖅ, ᐅᓐᓄᐊᓗᑦᑖᖅ 

ᐃᓐᓇᐅᑎᕕᓐᓄᑦ ᑲᒪᒋᔭᐅᕕᒋᔪᓐᓇᖅᑐᓂᒃ 

ᑲᖏᖅᖠᓂᕐᒥᑦ ᐱᕈᖅᐸᓪᓕᐊᑐᐃᓐᓇᕐᒪᑦ. ᐃᓛᒃ, 

ᑕᐃᒪ ᐱᔭᕆᐊᖃᓕᖅᐸᓪᓕᐊᑐᐃᓐᓇᕐᒪᑦ 

ᖁᕕᐊᓇᓐᖏᑦᑐᐊᓘᒻᒪᑦ ᐃᓐᓇᐃᑦ 

ᐊᐅᓪᓚᖅᑎᑕᐅᑐᐃᓐᓇᖃᑦᑕᕐᒪᑕ ᖃᓪᓗᓈᑦ 

ᓄᓇᖏᓐᓄᑦ ᑕᒫᓂ ᐊᖏᕐᕋᒥᓐᓂᒃ 

ᑲᒪᒋᔭᐅᔪᓐᓇᐃᓕᒑᖓᑕ, 

ᐱᔨᑦᓯᕋᖅᑕᐅᒍᓐᓇᐃᓕᒑᖓᑕ. 

 

ᑕᐃᒪ ᑖᓐᓇ ᒥᓂᔅᑕ ᑖᒃᑯᓂᖓ 

ᐊᖏᕐᕋᖅᑖᖅᑎᑦᑎᒍᓐᓇᕐᓂᐊᖅᐹ ᐃᓐᓇᐅᔪᓄᑦ  

ᑕᒪᒃᑯᓄᖓ ᑕᒫᓂ ᑲᖏᖅᖠᓂᕐᒥ ᐊᓯᖏᓐᓂᓗ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐅᑐᑐᐃᓐᓇᖅᑐᒍᑦ 

ᐃᓱᒪᐃᓐᓇᖃᑦᑕᖅᑐᒍᓪᓗ ᖃᓄᖅ ᑕᒪᒃᑯᐊ ᐃᓐᓇᐃᑦ 

ᐱᓕᒪᔭᐅᔪᓐᓇᕐᒪᖔᑕ. ᑕᐃᒪ ᐅᖄᓂᒃᓯᒪᒻᒥᒐᑦᑕ 

ᑕᕝᕙᓂ ᒪᓕᒐᓕᐅᕐᕕᒻᒥ, ᑕᐃᒪ ᑕᒪᒃᑯᓂᖓ 

ᐋᓐᓂᐊᕐᕖᑦ ᑕᒪᒃᑯᐊ 

ᑕᐃᒪᐃᑦᑑᓯᕕᖃᕆᐊᒃᓴᕋᔭᖏᓐᓂᑦ ᓄᓇᓕᓐᓂ 

ᑕᐃᒪᓐᓇ ᑕᐅᑐᖃᑦᑕᖅᓯᒪᒐᑦᑎᒍ ᖃᓄᖅ 

ᐊᑭᖃᕋᔭᕐᒪᖔᑕ ᐊᒻᒪᑦᑕᐅᖅ ᑕᐃᓐᓇ 

ᐱᑕᖃᖅᓯᓐᓇᖃᑦᑕᕋᓗᐊᕐᒪᑦ ᑕᐃᑲᓂ 

ᐃᖃᓗᑦᑑᑦᑎᐊᕐᒥ ᑕᐃᒪᐃᑦᑑᓯᕕᒻᒥᑦ, 

ᑕᐃᒪᓐᓇᐃᑦᑐᓄᑦᑕᐅᖅ 

ᐊᑐᖅᑕᐅᒃᑲᓐᓂᕋᔭᕆᐊᒃᓴᖏᓐᓂᑦ ᓄᓇᓖᑦ 

ᐊᓯᖏᓐᓂᒥᐅᓄᑦ ᑕᐃᒪᑦᑐᓂᒃ ᑕᐃᒪ ᒫᓐᓇ 

ᒪᑐᐃᖅᓯᒪᔪᖃᕋᓗᐊᕐᒪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 247 - 4(2): ᐃᑯᒪᓕᐅᕈᑏᑦ ᑭᓐᖓᕐᓂ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᓱᕈᑎᖃᕈᒪᕗᖓ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᓐᓄᑦ. ᐅᖃᖅᑎᑦᑎᔩ, 

ᐊᐱᖅᓱᖃᑦᑕᖅᓯᒪᒐᒃᑯ ᒥᓂᔅᑕ ᑭᓐᖓᕐᓂ ᓄᑖᕐᒥᑦ 

ᐆᒻᒪᖅᑯᑎᓕᕆᕝᑯᐅᑉ ᒥᔅᓵᓄᑦ, ᑭᓯᐊᓂ ᐅᓪᓗᒥ 

ᐊᐱᕆᔪᒪᔭᕋ ᒫᓐᓇᐅᔪᒥᑦ ᐊᑐᖅᑕᐅᖃᑦᑕᖅᑐᓄᑦ 

ᑐᑭᓯᒋᐊᕈᒪᓪᓗᒍ. 

 

ᒥᓂᔅᑕ ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑳ ᑕᐃᒃᑯᐊ 

ᐆᒻᒪᖅᑯᑎᓕᕆᔩᑦ, ᐆᒻᒪᖅᑯᑏᑦ ᐊᐅᓚᐅᑎᖏᑦ 

ᒫᓐᓇᐅᔪᒥᑦ ᐊᑐᖅᑕᐅᖃᑦᑕᖅᑐᑦ ᑭᓐᖓᕐᓂ  

ᖃᑦᑎᐅᒻᒪᖔᑕ ᐊᒻᒪᓗ ᖃᓄᑎᒋ ᓄᑭᖃᕐᒪᖔᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐊᑐᖅᑕᐅᕙᑦᑐᑦ ᐅᓪᓗᒥ 

ᑭᓐᖓᕐᓂ ᐱᑐᖃᕈᓘᓕᖅᑐᑦ ᑲᑎᑦᑐᒋᑦ ᑕᐃᓐᓇᒎᖅ 

ᓯᕗᓪᓕᖅ 540 ᑭᓗᕚᓂᑦ ᓴᓐᖏᓂᓕᒃ, ᐊᐃᑉᐸᖓᓗ 

720 ᑭᓗᕚᑦ, ᐊᒻᒪᓗ ᐱᖓᔪᐊᑦ 1,000 ᑭᓗᕚᓂᑦ 

ᑖᒃᑯᐊ ᓴᓐᖏᓂᓖᑦ, ᑭᓯᐊᓂᑦᑕᐅᖅ 

ᐊᑐᐃᓐᓇᖃᕐᒥᔪᑦ ᑐᐊᕕᕐᓇᖅᑐᓂᒃ ᑖᒃᑯᐊ 

ᐊᔪᓕᑲᓪᓚᓂᖅᑲᑕ ᐊᑐᐃᓐᓇᖃᕋᓱᒻᒥᔫᒐᓗᐊᑦ 

ᓴᓐᖏᓂᖅᓵᕐᔪᒻᒥᑦ ᑖᒃᑯᓄᖓ ᐅᓪᓗᒥ ᐊᑐᖅᑕᐅᔪᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᑭᐅᒻᒪᖓ. ᑕᐃᒪ ᒥᓂᔅᑕᓕ 

ᓇᓗᓇᐃᖅᓯᒋᐊᕈᓐᓇᖅᑳ ᑖᓐᓇ ᓄᓇᓕᐅᔪᖅ 

ᑭᓐᖓᕐᓂ ᖃᓄᑎᒋ 

ᐊᑐᖅᓯᒪᓂᖅᐹᖑᖃᑦᑕᖅᓯᒪᒻᒪᖔᑦ, ᐃᒻᒪᖃ 

ᐊᕐᕌᒎᐃᑦ ᐱᖓᓱᐃᑦ ᐊᓂᒍᖅᑐᑦ ᕿᒥᕐᕈᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᒎᖅ ᐊᑐᖅᑐᒋᑦ 

ᑭᓪᓕᖓᓃᕋᔭᑉᐸᑦᑐᑦ ᓈᒪᓈᖅᓯᒪᑐᐃᓐᓇᐸᑦᑐᑦ 

ᓄᓇᓕᒧᑦ ᒫᓐᓇ. ᑕᐃᒪ ᑖᒃᑯᐊ ᓇᓗᓇᓐᖏᑦᑐᖅ 

ᐊᓯᓂᑦᑕᐅᒋᐊᖃᓛᖅᑐᑦ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᕋᑖᕐᒪᐃᓛᒃ 

ᑕᐃᒃᑯᐊᒎᖅ ᐊᑕᐅᓯᐅᖏᑦᑑᕙᓪᓚᐃᔪᓂᒃᑯᐊ 

ᒪᕐᕉᓪᓘᓐᓃᑦ ᒥᑭᓂᖅᓴᓂᒃ ᐃᒻᒪᖃᑦᑕᐅᖅ 

ᐊᔪᓕᑳᓪᓚᑦᑐᖃᕐᓂᕈᓂ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑐᖃᕐᓂᖅᐸᓪᓘᓐᓃ 

ᐊᑐᖅᑕᐅᖃᑦᑕᕈᒫᕐᓂᐊᖅᑐᓂᑦ ᐅᖃᐅᓯᕆᕋᑖᕐᒪᒍ. 

ᑖᒃᑯᐊᓕ ᒥᓂᔅᑕᐅᑉ ᐅᖃᐅᓯᕆᒍᓐᓇᖅᑲᖏᑦ 

ᐊᑐᖅᑕᐅᔭᕆᐊᖃᓚᐅᖅᓯᒪᒻᒪᖔᑕ ᐃᒻᒪᖃᑦᑕᐅᒍᑏᑦ 

ᐊᕐᕌᒍᓯᒪᔪᓂᑦ ᐱᖓᓱᐃᑦ ᑭᖑᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯᑦ 

ᑕᕝᕗᖓ ᑭᓐᖓᕐᓄᑦ ᐅᒥᐊᕐᔪᐊᒃᑯᑦ 

ᑎᑭᑎᑦᑎᒪᐅᖅᓯᒪᔪᑦ 2013-ᒥᑦ. ᑕᒃᑯᐊ ᒪᕐᕉᒃ ᓱᓕ 

ᐊᑐᖅᑕᐅᓯᒪᓐᖏᑑᒐᓗᐊᑦ ᑭᓯᐊᓂ ᐊᑐᐃᓐᓇᐅᔪᑦ 

ᑐᐊᕕᕐᓇᖅᑐᒃᑯᑦ. ᑖᒃᑯᐊ ᓇᓕᐊᑐᐃᓐᓇᖅ 

ᐊᑐᕈᓐᓃᓂᖅᑲᖅ ᐆᒪᖁᑎᐅᕙᑦᑐᑦ, ᖃᐅᒻᒪᖁᑎᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃᒧᑦ, ᒥᔅᑐ ᒪᑉᓴᓚᒃ.  

 

ᐊᐱᖅᑯᑦ 248 - 4(2): Foxe Basin-ᒥ ᓇᓄᐃᑦ 

ᐊᒥᓲᓂᖏᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᒥᓂᔅᑕᒋᔭᐅᔪᒧᑦ ᐊᕙᑎᓕᕆᓂᕐᒧᑦ. 

 

ᐅᖃᖅᑎᑦᑎᔨ, ᒪᓕᒐᓕᐅᖅᑎᐅᖃᑎᒃᑲ 

ᒪᓕᒐᓕᐅᖅᑎᐅᑎᖅᓯᒪᔪᓪᓗ ᐊᑕᐅᓯᐅᓐᖏᑦᑐᑦ 

ᐊᐱᖅᓱᖃᑦᑕᖅᓯᒪᒻᒪᑕ ᐃᓱᒫᓘᑎᒋᔭᕐᒥᓂᒃ ᓇᓄᐃᑦ 

ᐊᒥᓱᓐᖑᖅᐸᓪᓕᐊᓗᐊᓕᕐᓂᖏᓐᓂᑦ. ᐅᖃᖅᑎᑦᑎᔩ, 

ᐊᕐᕌᓂ ᑖᒃᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 

ᐃᓄᓕᒫᖅᑎᑦᑎᓚᐅᖅᓯᒪᒻᒪᑕ ᐱᔾᔪᑎᖃᖅᑐᑎᑦ 

ᑖᒃᑯᐊ ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᒃᑯᖏᓐᓂᒃ 

ᑐᒃᓯᕋᖅᑕᐅᓯᒪᔪᓂᑦ ᓄᓇᕗᑦᒥᐅᑕᓂ ᑖᒃᑯᓄᖓ 

ᐊᒥᓱᓐᖑᕆᐊᖁᔭᐅᓪᓗᑎᒃ ᓇᓐᓄᑦᑕᐅᒍᓐᓇᖅᑐᑦ 

Foxe Basin ᐃᓗᐊᓂ. ᐅᖃᖅᑎᑦᑎᔩ, ᑖᒃᑯᐊ  

ᑭᒡᒐᖅᑐᖅᑕᒃᑲ ᑖᔅᓱᒪᑦᑕᐅᖅ ᐃᓗᐊᓂ 

ᓇᓐᓄᒐᒃᓴᖁᑎᖃᓲᖑᒻᒪᑕ. 

 

(ᑐᓵᔨᑎᒍᑦ) ᐊᒌᓯ 24, 2014-ᖑᑎᓪᓗᒍ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᑎᓕᐅᓚᐅᖅᓯᒪᒻᒪᑕ ᑎᑎᖅᑲᒥᑦ  

ᓇᓗᓇᐃᖅᑐᖅᓯᒪᔪᓂᑦ ᖃᑦᑎᑦ 

ᓇᓐᓄᑦᑕᐅᒍᓐᓇᕐᓂᖏᓐᓂᑦ, ᑭᓯᐊᓂ 

ᑲᔪᓯᑎᑕᐅᓯᒪᓐᖏᒻᒪᑦ ᐊᕙᑎᓕᕆᔨᒃᑯᓐᓂᑦ, ᐊᒻᒪᓗ 

ᓄᑖᒥᑦ ᐃᓱᒪᓕᐅᕈᑕᐅᕋᑖᖅᑐᒥᑦ 

ᑐᓐᓂᖁᑎᖃᓕᓚᐅᖅᑐᑎᑦ ᓯᑎᐱᕆ 16, 2014.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᐃᓱᒪᓕᐅᕈᑕᐅᓯᒪᔪᖃᓕᕐᒪᖔᖅ ᖃᑦᑎᑦ 

ᓇᓐᓄᑦᑕᐅᒍᓐᓇᕐᓂᖏᓐᓂᑦ ᑕᐃᑲᓂ Foxe Basin? 

ᖁᔭᓐᓇᒥᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᐊᐱᖅᑯᑎᒋᔭᖓ 

ᑎᑎᖅᓯᒪᖃᓯᐅᑎᓂᐊᖅᑲᕋ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᑎᑎᖅᓯᓴᒪᖃᓯᐅᔾᔨᓂᐊᕐᓂᕋᕐᖓᑦ ᐊᐱᖅᑯᑎᐅᔪᒥᑦ. 

ᓅᒋᐊᕐᓗᖓ ᐊᐃᐸᖓ. (ᑐᓵᔨᒃᑰᖏᑦᑐᖅ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖔ, ᒥᓯᔅ ᐊᖕᓇᑲᖅ.  

 

ᐊᐱᖅᑯᑦ 249 - 4(2): ᑎᒃᑯᐊᖅᓯᓂᖅ ᒥᓂᔅᑕᒥ 

ᐃᓄᑐᖃᓕᕆᓂᕐᒧᑦ ᑲᒪᔪᒃᓴᒥᒃ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔭᕋ ᑐᕌᖅᑎᒍᒪᔭᕋ 

ᓯᕗᓕᖅᑎᒧᑦ. 

 

ᐅᖃᖅᑎ ᔫᓂᐅᓚᐅᖅᑐᒥᑦ ᐊᐱᕆᓚᐅᕐᕋᒃᑯ 

ᓯᕗᓕᖅᑎ, ᐃᓕᓯᒍᓐᓇᕐᒪᖔᖅ ᒥᓂᔅᑕᐅᔪᒥᑦ 

ᐃᓐᓇᑐᖃᓕᕆᓂᕐᒨᖓᔪᒧᑦ. ᓯᕗᓕᖅᑎ ᐅᖃᕈᓐᓇᖅᑳ  

ᐃᓱᒪᓕᐅᖅᓯᒪᔪᖃᓕᕐᒪᖔᖅ, ᐊᒻᒪᓗ 

ᐃᓱᒪᓕᐅᕈᑕᐅᓯᒪᓐᖏᑉᐸᑦ ᓱᓕ ᒫᓐᓇ, ᓱᒻᒪᑦ 

ᐊᑯᓂᐅᓗᐊᓕᖅᑲ ᑕᒪᓐᓇ? ᖁᔭᓐᓇᒦᒃ ᐅᖃᖅᑎ.  

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᒋᕙᕋᓗ, ᐅᖃᖅᑏ, ᑖᓐᓇ ᒪᕐᕉᖕᓂᒃ 

ᐊᐱᕆᖕᒪᑦ. ᐋᒡᒐ, ᐋᖅᑮᓯᒪᓐᖏᑦᑐᒍᑦ 

ᑎᒃᑯᐊᖅᓯᓂᐊᕐᒪᖔᑦᑕ ᒥᓂᔅᑕᒥᒃ 

ᑕᒪᑐᒧᖓᓪᓗᐊᑕᖅ. 

 

ᑕᐃᒪ, ᐅᖃᖅᑏ, ᐊᐅᔭᐅᑎᓪᓗᒍ ᑕᐃᑲᓂ 

ᑕᐃᒃᑯᓇᓂ ᐃᓐᓇᓕᕆᔨᒃᑯᓐᓂ 

ᑲᑎᒪᖃᑕᐅᓚᐅᖅᓯᒪᒐᒪ ᐅᖃᐅᓯᖃᓚᐅᖅᓯᒪᖕᒪᑕ 

ᑕᒪᒃᑯᓂᖓ ᐃᓐᓇᕈᖅᐸᓪᓕᐊᔪᓂᒃ. ᐃᓐᓇᐃᑦ ᑕᒪᕐᒥᒃ 

ᐃᓐᓇᕈᓲᖑᖕᒪᑕ ᑕᒫᓂᓗ ᐃᓱᒫᓗᒋᔭᐅᖃᑦᑕᖅᖢᑎᒃ 

ᓄᓇᕗᒻᒥ. ᑕᐃᒪ ᐊᒥᓱᓐᖑᖅᐸᓪᓕᐊᓗᑎᒡᓗ 

ᐃᓐᓇᕈᖅᐸᓪᓕᐊᔪᐃᑦ ᓄᓇᕗᒻᒥ ᑕᐃᒪ 

ᓯᕗᓕᖅᑎᒋᔭᐅᔪᐃᑦ ᑲᓇᑕᐅᑉ ᓂᒋᖓᓂᕐᒥᐅᑦ 

ᖃᑉᓗᓈᓂ ᐊᖏᖃᑎᒌᓚᐅᖅᓯᒪᖕᒪᑕ ᖃᓄᖅ 

ᑕᒪᓐᓇ ᑐᑭᖃᕐᓂᐊᕐᒪᖔᑦ ᐊᒻᒪᓗ ᖃᓄᖅ ᒐᕙᒪᓂᒃ 

ᑲᒪᑎᑦᑎᒋᐊᕐᓂᐊᕐᒪᖔᑦ ᑕᐃᒪᓕ ᐅᖃᖃᑦᑕᓚᐅᕐᒪᑕ. 

 

ᑕᖅᑭᑕᖅᑕ ᕿᑭᖅᑕᑯᓗᖕᒥᐅᑦᑕᐅᑉ ᐳᕌᕕᓐᓯᒋᔭᖓᓂ 

ᑕᐅᓇᓂ ᒐᕙᒪᐅᔪᒥ ᓯᕗᓕᖅᑎ ᐅᖃᓚᐅᕐᒪᑦ ᑕᐃᒫᒃ 

ᑕᒪᓐᓇ ᐅᖃᐅᓯᒃᑲᓐᓂᖃᑦᑕᕐᓂᐊᕐᒪᑦ ᖃᓄᖅ 

ᑲᒪᒋᔭᐅᔪᓐᓇᕐᒪᖔᑦ ᒐᕙᒪᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᖃᖅ. 

 

ᐊᖕᓇᖃᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᖁᓐᓇᒦᑦᑕᐅᖅ ᓯᕗᓕᖅᑏ ᑕᐃᒫᒃ ᑭᐅᒐᕕᖓ. ᑖᒃᑯᐊ 

ᑎᑭᖁᓇᓪᓚᕆᒃᑑᒐᓗᐊᑦ ᐅᖃᐅᓯᕆᕋᑖᖅᑕᑎᑦ 

ᑐᓴᕈᓐᓇᓛᕋᑦᑎᒍᑦ ᐅᖃᐅᓯᒃᓴᖏᑦ. 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᐅᖃᓪᓚᕆᕕᔾᔪᐊᓪᓚᕆᖃᑦᑕᖅᓯᒪᒐᓗᐊᕐᖓᑕ  

ᐃᓱᒫᓗᓇᖅᑐᓂᒃ ᐃᓐᓇᒻᒪᕆᓐᓄᑦ 

ᓵᖓᔭᐅᒋᐊᖃᖅᐸᑦᑐᓂᒃ. 

ᐃᓐᓇᑐᖃᓕᕆᒋᐊᕋᓱᖃᑦᑕᕋᓗᐊᖅᑐᑎᒃ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᖏᑦ 

ᑕᒻᒥᑕᖅᑎᑕᐅᑐᐃᓐᓇᖃᑦᑕᕐᖓᑕ  

ᑐᑭᑖᖅᑎᑕᐅᒍᓐᓇᕋᑎᒃ. ᑭᒃᑯᑦ ᐃᒃᑯᐊ, ᓇᓕᐊ 

ᐱᓕᕆᕕᒃ ᒐᕙᒪᒃᑯᑦ ᐃᓐᓇᓕᕆᔨᐅᒐᓗᐊᖅᑲᑦ? 

 

ᓇᓗᓇᐃᖅᓯᒍᓐᓇᖅᑳ ᓯᕗᓂᑐᖃᑦᑎᓐᓄᑦ ᖃᓄᖅ 

ᐸᕐᓇᐅᑎᖃᖅᑭᓯ ᐅᑯᐊ ᒐᕙᒪᐃᑦ ᐃᓐᓇᒻᒪᕇᑦ 

ᐃᓱᒫᓗᑎᖏᑦ ᐱᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᑕᒪᓐᓇ ᐱᓕᕆᐊᕆᒐᓱᑦᑐᒍᐃᓛᒃ 

ᓯᕗᓂᑐᖃᑦᑎᓐᓄᑦ ᐸᕐᓇᐅᓯᐅᕈᔾᔨᖃᕋᓱᓐᓂᖅ 

ᐃᓐᓇᑐᖃᕐᓂᑦ. ᐊᑕᐅᓯᕐᒧᑦ ᐱᓕᕆᕕᒻᒧᑦ 

ᑐᓂᔭᐅᓯᒪᓐᖏᑦᑐᖅ. ᐊᒥᓱᑲᓪᓚᓄᑦ ᑲᑐᔾᔭᐅᔪᖅ. 

ᒪᓕᒐᓕᐅᖅᑎ ᖃᐅᔨᒪᔪᒃᓴᐅᔪᖅ ᐊᒥᓱᐊᓗᓐᓂᒃ 

ᐃᓱᒪᒋᔭᖃᕆᐊᖃᕋᑦᑕ, ᐃᓪᓗᑦ. ᐊᖏᕐᕋᖏᓐᓂᓪᓗ 

ᐊᒻᒪᑦᑕᐅᖅ ᐃᖅᑲᓇᐃᔭᕈᓐᓃᑎᓪᓗᒋᑦ 

ᑮᓇᐅᔾᔭᔅᓵᕆᔭᕆᐊᓕᖏᑦ ᐊᒻᒪᑦᑕᐅᖅ 

ᓯᕗᓂᑐᖃᑦᑎᓐᓄᑦ ᐱᓯᒪᔭᐅᔭᕆᐊᖃᕐᓂᕆᓲᖏᑦ. 

 

ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᒪᑦ ᐃᓛᒃ 

ᑕᐃᒪᐃᑦᑑᖕᒪᑕ ᖃᐅᔨᓴᖅᑕᐅᒐᓗᐊᑦ ᑭᓱᓂᒃ 

ᐱᒃᑲᓐᓂᕆᐊᖃᕐᒪᖔᑕ ᒫᓐᓇ ᐅᕙᒍᑦ 

ᐱᓕᕆᕕᖏᑎᒍᑦ. ᑕᐃᒪᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᒥᒻᒪᑦ ᑕᖅᑲᐅᖓ 

ᖃᐅᔨᒋᐊᕐᓂᖅᑐᖃᓚᐅᖅᑎᓐᓇᒍ 

ᖃᐅᔨᒋᐊᖅᑐᖃᖅᓯᒪᒻᒪᑦ ᐃᓛᒃ. ᓄᓇᓖᑦ ᖃᑦᑎᑭᐊᖅ 

ᒪᐃᔭᖏᑦ ᐊᓪᓚᒃᑎᖏᓪᓗ ᖃᐅᔨᒋᐊᕐᕕᐅᓯᒪᒻᒪᑕ. 

ᓄᑖᖅᑲᐃ ᐊᕐᕌᒍ ᑎᑭᓯᒪᓕᖅᑲᑦ ᑖᓐᓇ 

ᐱᔭᕇᖅᓯᒪᖁᓇᓛᖅᑑᒐᓗᐊᖅ. ᑕᐃᒫᒃ 

ᐱᓯᒪᔭᐅᑦᑎᐊᕈᓐᓇᓛᕐᖓᑕ ᐃᓐᓇᒻᒪᕆᖁᑎᕗᑦ. 

 

ᑖᓐᓇ ᑲᓇᑕᓕᒫᒥ ᐃᓱᒫᓗᒋᔭᐅᓕᕐᖓᑦ. ᑕᐃᒫᑦᑕᐅᖅ 

ᓂᕆᐅᑦᑎᐊᓂᐊᖅᑯᖓ ᑕᒪᓐᓇ 

ᐅᖃᐅᓯᕆᖃᑦᑕᕐᓂᐊᕋᑦᑎᒍᑦ ᐊᒻᒪᑦᑕᐅᖅ 

ᐅᖃᖃᑎᒋᖃᑦᑕᕐᓂᐊᕋᑦᑎᒍᑦ ᐊᓯᖏᓐᓂ  

ᓂᕈᐊᖅᑕᐅᓯᒪᔪᑦ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᐊᖕᓇᖃᖅ. 

 

ᐊᖕᓇᖃᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᒃ 

ᑭᐅᒐᕕᖓᑦᑕᐅᖅ. ᐄ, ᑕᐃᒫᒃ ᐃᓱᒪᒋᓪᓗᒋᑦ 

ᑭᐅᔾᔪᑎᒋᖃᑦᑕᖅᑕᑎᑦ ᐊᒻᒪᑦᑕᐅᖅ 

ᕿᒥᕐᕈᔭᐅᓂᐊᕐᖓᑕᒎᖅ ᐱᓕᕆᓂᕆᖃᑦᑕᖅᑕᓯ. 

ᓯᕗᓕᖅᑎ ᐅᖃᕈᓐᓇᖅᑲ ᒪᓕᒐᓕᐅᕐᕕᒻᒧᑦ 

ᐱᑕᖃᓛᓕᖅᑐᒍᑦ ᓈᒻᒪᑦᑐᓂᒃ ᐱᔨᑦᑎᕋᐅᑎᐅᔪᓂᒃ 

ᐃᓐᓇᑐᖃᖁᑎᑦᑎᓐᓄᑦ ᐊᒻᒪ ᐊᒥᓱᕈᖅᐸᓪᓕᐊᔪᓄᑦ 

ᒪᓕᒐᓕᐅᖅᑐᐅᓂᕗᑦ ᐃᓱᓕᓚᐅᓐᖏᓐᓂᖓᓂ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐅᖃᖅᑏ, ᑕᐃᒪ 

ᐅᖃᑦᑕᐅᑎᒋᔭᕆᐊᔅᓴᖏᓛᖅ ᐱᔭᕆᐊᖅᑐᒻᒪᓐ 

ᐱᓕᕆᐊᕐᖑᓪᓗᐊᑲᓪᓚᓚᐅᕐᓗᑎᒃ ᑭᓯᐊᓂ 

ᓴᖅᑭᐸᓪᓕᐊᒐᔭᕐᒥᒻᒪᑕ ᐊᒻᒪᑦᑕᐅᖅ 

ᑲᑐᔾᔨᖃᑎᒋᒐᔭᖅᑕᕗᑦ ᑕᐃᒪᐅᒥᒻᒪᑕ. ᐄ, 

ᐊᒃᓱᕈᕋᓱᓐᓂᐊᕋᓗᐊᖅᑐᒍᑦ ᑕᒪᒃᑯᐊ 

ᐸᕐᓇᐅᑎᓕᐊᕆᓯᒪᔭᕗᑦ ᐃᖏᕐᕋᓯᑎᒋᐊᕋᓱᓪᓗᒋᑦ. 

 

ᐅᖃᖅᑏᑦᑕᐅᖅ, ᐅᖃᖅᑲᐅᒻᒥᒐᒪ ᑖᓐᓇ ᑲᓇᑕᓕᒫᒥ 

ᐃᓱᒫᓗᓇᖅᓯᓯᒪᒻᒪᑦ ᑕᐃᒫᓪᓗ 

ᐱᓕᕆᖃᑎᖃᕐᓂᐊᖅᑐᒍᑦ ᓯᕗᓕᖅᑎᐅᖃᑎᑦᑎᓐᓂᒃ 

ᐱᖃᓯᐅᑎᓗᒋᑦ ᒐᕙᒪᑐᖃᒃᑯᑦ. ᐅᖃᖅᑏ, 

ᐱᑦᑎᐊᕋᓱᕖᓐᖓᓂᐊᕐᕋᓗᐊᖅᑐᒍᑦ 

ᐱᓕᕆᐊᑦᑎᐊᕋᓱᕖᓐᖓᓐᓂᐊᕐᕋᓗᐊᖅᑐᒍᑦ ᑕᒪᒃᑯᐊ 

ᐋᖅᑭᑦᑎᕆᐊᓖᑦ ᐋᖅᑭᒃᓱᕋᓱᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᐊᕕᓗᐊᒧᑦ  

ᑕᒻᒪᔭᖅᑲᐅᒐᒪ ᒪᒥᐊᑉᐳᖑ ᐱᔮᕆᖏᑦᑐᖓ. 

 

ᐅᖃᖅᑎᑦᑎᔩ, ᓴᖅᑭᑦᑎᔪᒪᒐᒪ ᐊᔾᔨᓐᖑᐊᒥᒃ 

ᐱᐅᖏᓗᐊᓕᖅᑐᒥᒃ ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᕐᕕᖓᓐᓂᒃ. 

 

ᐅᖃᖅᑎᑦᑎᔩ, ᓂᕆᐊᑉᐳᖓ ᒐᕙᒪᒃᑯᑦ ᑖᒃᓱᒥᖓ 

ᑕᑯᓂᐊᕐᓂᐊᕐᓂᖏᓐᓂᒃ ᐊᒻᒪ ᓴᖅᑭᑕᐅᓂᖓᓂᒃ 

ᑕᒪᓐᓇ ᐱᔪᓐᓇᖅᓯᑐᐊᕈᑎᒃ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᕝᕙᓃᓐᓇᑦᑕ. 

ᐊᐱᖅᑯᑎᖃᑉᐲᓐ ᒥᔅᑐ ᓲᔪᖅ? 

 

ᓲᔪᖅ: ᒪᒥᓇᖅ. 

 

ᐅᖃᖅᑎ: ᑕᒪᑐᒪᓂᐊᐃ. ᐅᖃᐅᓯᒃᑯᑦ 

ᐊᐱᖅᑯᑎᖃᖅᐲᑦ? ᒥᔅᑐ ᓲᔪᖅ. 

 

ᓲᔪᖅ: ᐋᒡᒐ. 

 

ᐅᖃᖅᑏ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 250 - 4(2): ᖃᒪᓂᑦᑐᐊᕐᒥ 

ᐃᓕᓐᓂᐊᕐᕕᐅᑉ ᒪᑐᔭᐅᓂᖓᑕ ᐊᑦᑐᐃᓂᖓ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᓕᔭᕋᓕ ᑐᕌᖓᓂᐊᓕᖅᑐᖅ 

ᒥᓂᔅᑑᔪᒧᑦ ᐃᓕᓐᓂᐊᕐᓂᕐᒧᑦ. 

 

(ᑐᓵᔨᑎᒍᑦ)ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᒻᒪᑦ 

ᑖᓐᓇ ᓄᑖᒥᒃ ᐃᓕᓴᕕᓕᐅᕐᓂᐅᒐᓱᒃᑐᖅ 

ᖃᒪᓂᖅᑐᐊᕐᒥ ᑭᖑᕙᕆᐊᖅᑕᐅᓯᒪᒻᒪᑦ 

ᐊᑭᑐᔪᖅᑐᕈᑎᔅᓴᖏᓐᓂ. ᑖᓐᓇ ᖁᓅᕐᒥᓇᓪᓚᕆᑦᑐᖅ. 

 

ᐃᓕᓐᓂᐊᖅᑏᑦ ᖃᒪᓂᖅᑐᐊᕐᒥ 

ᐃᓄᒋᐊᖅᓯᕙᓪᓕᐊᓯᒪᔪᑦ ᓱᑲᑦᑐᐊᓗᒻᒥᒃ ᐊᒻᒪᑦᑕᐅᖅ 

ᐃᓕᓴᕖᑦ ᒪᑐᓯᒪᓕᕋᐃᒻᒪᑕ ᑕᐃᒪ ᐅᖅᓱᐊᓗᒻᒥᒃ 

ᑯᕕᔪᖃᕐᓂᕐᖓᑦ ᒪᑐᓯᒪᑲᐃᓐᓇᕆᐊᖃᓚᐅᕐᖓᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓈᒻᒪᑦᑐᓂᒃ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᕈᓯᔅᓴᖅᓯᐅᕆᐊᖃᓚᐅᖅᑐᐃᑦ 

ᐃᓕᓐᓂᐊᖅᑎᖁᑎᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᒃᑯᐊ 

ᐊᑭᓕᖅᑕᐅᓛᕐᒪᖔᑕ 

ᑮᓇᐅᔭᐃᔭᕆᐊᖃᒃᑲᓂᖅᓯᒪᓂᖏᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᓯᖏᓐᓂ 

ᐃᓕᓐᓂᐊᕐᕕᒃᓴᓂᒃ ᓇᓂᓯᒐᓱᑦᑐᑎᒃ ᖃᒪᓂᖅᑐᐊᕐᒥ 

ᐃᓕᓴᕕᖓ ᒪᑐᓯᒪᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐄ, ᖁᔭᓐᓇᒦᒃ, ᑖᒃᓱᒥᖓ 

ᐊᐱᖅᑯᑎᖃᓵᕐᒪᑦ ᒪᓕᒐᓕᐅᖅᑎᐅᖃᑎᒐ 

ᖃᒪᓂᖅᑐᐊᕐᒧᑦ. ᑕᐃᒪ ᐅᖃᕈᓐᓇᑎᐊᖅᑐᖓ 

ᖁᕕᐊᓱᑦᑎᐊᕐᒥᔪᖓᐃᓛᒃ ᑖᒃᑯᐊ ᖃᒪᓂᖅᑐᐊᕐᒥᐅᑦ 

ᐃᓕᓐᓂᐊᖅᑎᖁᑎᖏᑦ ᐅᑎᖅᓯᒪᑦᑎᐊᕐᓕᕐᒪᑕ 

ᑕᐃᑲᓂ ᐃᓕᓐᓂᐊᕐᕕᖓᓂ. ᑕᒪᓐᓇ 

ᓂᕆᐅᒌᓐᓇᑦᑎᐊᓚᐅᖅᑕᕗᓂᓛᒃ 

ᐅᑎᓛᕐᓂᐊᕐᓂᖏᓐᓂᒃ ᐊᒻᒪᓗ ᖃᐅᔨᒪᔪᖓ ᑕᐃᑲᓂ 

ᐅᑎᖅᓯᒪᑦᑎᐊᓕᕐᒪᑕ.  

 

ᑕᐃᒪ ᑖᒃᑯᐊ ᒪᓕᒐᒃᑎᓐᓃᓛᒃ ᑕᕝᕙᓂ 

ᐃᓕᓐᓂᐊᖅᑐᓕᕆᓂᒃᒧᑦ ᐱᖁᔭᕐᒥ 

ᑎᑎᕋᖅᓯᒪᔪᖅᑕᖃᑦᑎᐊᕐᒥᒻᒪᑦ ᑕᕝᕙᓂ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᖏᓐᓂ 

ᓲᕐᓗ ᓄᖅᑲᖔᖅᑐᖃᓗᐊᕐᓂᖅᐸᑦ 

ᐃᓕᓐᓂᐊᕐᕕᖏᓐᓂᒃ ᒪᑐᓯᒪᔪᖃᓗᐊᕐᓂᖅᐸᑦ. 

 

ᑖᒃᑯᐊ ᕿᒥᕐᕈᐊᑲᓐᓂᕈᓐᓇᕐᒪᑕ ᐅᓪᓗᓂ 

ᐊᓯᐅᔨᔭᖏᓐᓂᒃ ᖃᓄᖅᑑᕈᑎᒋᒃᑲᓂᕐᓗᓂᒋᑦ 

ᕿᒥᕐᕈᐊᑲᓐᓂᕈᓐᓇᓂᐊᖅᑐᐃᑦ. ᑕᕝᕙᓂ ᒪᓕᒐᑦᑎᓐᓂ 

ᑖᓐᓇ ᓇᓗᓇᐃᔭᑦᑎᐊᖅᓯᒪᒻᒪᑦ ᐊᒻᒪᓗ 

ᐃᓕᓐᓂᐊᕐᕕᑦᑕ ᐅᓪᓗᖏᑦ ᐋᖅᑭᒃᓯᒪᖃᑦᑕᕐᒪᑕ  

ᑕᕝᕗᖓ ᐃᒻᒪᖃ 190 ᐅᓪᓗᓄᑦ 

ᑎᑭᑦᑐᓐᓇᖃᑦᑕᕐᒪᑕ. ᑖᓐᓇ ᖃᐅᔨᒪᓂᐊᖅᐸᕗᑦ  

ᓈᓴᐅᑎᖓ ᖁᑦᑎᓛᓪᓚᕆᐅᒻᒪᑦ ᑲᓇᑕᓕᒫᒥ 

ᑕᑯᓪᓗᒍ ᐅᓪᓗᖁᑎᕗᑦ ᐊᑐᕈᓐᓇᖅᑕᕗᑦ. 

 

ᐊᒻᒪᓗ ᖄᒃᑲᓐᓂᐊᒍᑦ ᑕᐃᒪ ᑕᕝᕙᓂᑦᑕᐅᖅ 

ᐃᓕᓐᓂᐊᕐᕕᐅᑉ ᐅᓪᓗᖏᑦ ᓈᓴᖅᑕᐅᓕᕌᖓᑕ 

ᐅᓪᓗᓂᑦᑕᐅᖅ ᓴᓂᕐᕙᐃᓯᒪᖃᑦᑕᕐᒥᒻᒪᑕ ᒪᑐᒧᖓ  

ᓯᓚᓗᓐᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᒃ 

ᒪᑐᓯᒪᓂᐊᕐᓂᖅᐸᑦ. ᑖᒃᑯᐊ ᐅᓪᓗᐃᑦ ᒪᑐᓯᒪᔾᔪᑎᖏᑦ 

ᐋᖅᑭᐅᒥᓯᒪᖃᑦᑕᕐᒥᔪᐃᑦ ᑕᕝᕙᓂ ᐃᓕᓐᓂᐊᕐᕕᐅᑉ 

ᐅᓪᓗᕆᓂᐊᖅᑕᖏᑦ ᐋᖅᑭᒃᓱᖅᑕᐅᓕᕌᖓᑕ 

ᑖᒃᑯᓇᓐᖓᑦ. 

 

ᑕᐃᒪ ᑖᒃᑯᐊ ᖁᔭᓐᓇᒦᑦᑎᐊᕐᒥᔭᕗᓖᓛᒃ ᑕᐃᑲᓂ 

ᓄᓇᓕᓐᓂ ᐊᑐᖅᑎᑦᑎᖃᑦᑕᕈᓐᓇᓚᐅᖅᑐᐃᑦ 

ᑖᔅᓱᒥᖓ ᐱᓐᖑᐊᕐᕕᖏᓐᓂᑦ ᑕᐃᑲᓐᖓᑦ ᓯᑎᐱᕆ 

30-ᒥᑦ ᑕᕝᕗᖓ ᐅᑐᐱᕆ 9-ᒧᑦ ᑎᑭᑦᑐᒍ ᑖᓐᓇ 

ᐱᓐᖑᐊᕐᕕᖓ ᐊᑐᖅᑕᐅᖃᑦᑕᓚᐅᕐᒪᑦ ᑖᒃᑯᓄᖓ 

senior high ᐊᒻᒪᓗ junior high-

ᖑᓂᕋᖅᑕᐅᔪᓂᒃ. ᑖᒃᑯᓄᖓ ᖁᑦᑎᓐᓂᓕᓐᓄᑦ 6, 7, 

8, 9 ᐊᒻᒪᓗ 10, 11, 12-ᒧᑦ ᑖᒃᑯᓄᖓ 

ᐊᑐᖅᑕᐅᖃᑦᑕᓚᐅᕐᒪᑕ. ᑖᒃᑯᐊ 

ᖁᔭᓐᓇᒦᕈᑎᒋᑐᐃᓐᓇᖅᑕᕗᓪᓕ ᓄᓇᓖᑦ 

ᐊᑐᐃᓐᓇᐅᑎᑦᑎᔪᓐᓇᓚᐅᕐᒪᑕ. 

 

ᐊᒻᒪᓗ ᐅᖃᖅᑲᐅᑎᓪᓗᖓ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᐃᒪ 

ᐋᖅᑭᒃᓯᒃᑲᓐᓂᕈᓐᓇᕐᒪᑕ ᐅᓪᓗᓂᑦ ᐊᒥᓱᓗᐊᓂᑦ 

ᐊᓯᐅᔨᓐᓂᖅᐸᑕ ᐋᖅᑭᒋᐊᕈᑎᒃᓴᒃᑲᓐᓂᕐᒥᑦ 

ᓴᖅᑭᑎᑦᑎᔪᓐᓇᖅᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᖃᒪᓂᑦᑐᐊᕐᒦᓛᒃ 

ᐱᓐᖑᐊᕐᕕᖃᕈᓘᔭᓚᐅᖅᑐᒍᑦ ᐊᖏᔪᒥᒃ, ᓈᒻᒪᑦᑐᒥᒃ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᖃᕈᓐᓇᖅᑐᓂᒃ ᐃᓕᓐᓂᐊᖅᑎᒐᓛᓗᓐᓂᑦ 

ᑕᐃᒃᑯᓂᖓ ᐃᓕᓵᖅᑎᑕᐅᒋᐊᖃᓚᐅᖅᑐᓂᑦ 

ᐃᓕᓴᕕᒃ ᒪᑐᐃᒃᑲᓐᓂᕋᓱᐊᕐᓂᖓᓂ.  

 

ᐊᒻᒪᑦᑕᐅᖅ ᖃᐅᔨᒪᑦᑎᐊᕐᒥᔪᖓ ᐅᑎᕐᖓᑕ 

ᐃᓕᓴᕕᒻᒧᑦ ᐅᑐᐱᕆ 20-ᒥᐅᓚᐅᖅᑐᖅ ᐅᕗᖓ 

ᐊᐅᓪᓚᕆᐊᖃᓕᖅᑎᓪᓗᑕ ᒪᓕᒐᓕᐅᕐᕕᒻᒧᑦ. 

 

ᓄᓇᓕᓐᓂ ᑕᐃᒪ 

ᖃᓄᐃᓕᐅᕐᓂᐅᓂᐊᓚᐅᖅᑑᒐᓗᐊᑦ 

ᐅᖓᕙᕆᐊᖅᑕᐅᒋᐊᖃᓚᐅᕐᖓᑕ ᐃᓕᓴᕕᒻᒧᑦ 

ᐊᑐᖅᑕᐅᑲᐃᓐᓇᕆᐊᖃᕐᖓᑦ ᑕᐃᒪᐃᑦᑐᓂᒃ ᒪᑯᓂᖓ 

ᐃᓕᓴᕕᕋᓛᖑᔪᓂᑦ ᑕᒫᓂᖅᑭᔪᓂᑦ 

ᐋᖅᑭᑦᑎᕆᒋᐊᔅᓴᖅ ᐃᓱᒪᖅᓴᖅᓯᐅᖅᓯᒪᒻᒪᖔᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ ᐊᐱᖅᑯᑎᖃᓵᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒪ ᑕᒪᒃᑯᐊ 

ᐃᓕᓐᓂᐊᕐᕖᑦ ᒪᑐᓯᒪᒑᖓᑕᐃᓛᒃ ᓇᓂᑐᐃᓐᓇᖅ 

ᕿᓂᖃᑦᑕᕋᑦᑕ ᑕᒪᒃᑯᐊ ᐊᑐᒐᒃᓴᐅᔪᓐᓇᖅᑐᐃᑦ 

ᓄᓇᓖᑦ ᑖᒃᑯᐊ ᓴᓇᖃᑎᒋᓪᓗᑎᒍ. 

 

ᑕᒪᒃᑯᐊᓕ ᐃᓕᓐᓂᐊᕐᕖᑦ ᓲᕐᓗ ᐃᒻᒪᖃ 

ᐊᔾᔨᓐᖑᐊᑐᐃᓐᓇᕐᓗᒍ ᓇᐅᔮᓂ ᑕᐃᒪ 

ᐊᑐᖃᑦᑕᖅᓯᒪᒐᑦᑕ ᑕᒪᒃᑯᓂᖓ ᐃᓪᓗᕐᔪᐊᑯᓗᓐᓂᑦ 

ᐃᓂᖃᓐᖏᓗᐊᓕᕌᖓᑕ ᑕᒪᒃᑯᐊ ᐃᓕᓐᓂᐊᖅᑐᐃᑦ. 

 

ᑕᐃᑲᓂᓕ ᖃᒪᓂᑦᑐᐊᕐᒥ 

ᑕᐃᒪᓐᓇᐃᑦᑐᖅᑕᖃᓐᖏᒻᒪᑦ ᐊᒻᒪᓗ ᒫᓐᓇ 

ᐃᓱᒪᒋᓐᖏᓚᐅᐱᓪᓚᑦᑕᕗᑦ ᐱᔾᔪᑎᒋᓪᓗᒍ ᑕᐃᑲᓂ 

ᐃᓕᓐᓂᐊᕐᕕᖓᑦ ᒫᓐᓇᐅᔪᖅ ᐊᑐᖅᑕᐅᓕᖅᑎᓪᓗᒍ  

ᑕᒪᒃᑯᓂᖓ ᒫᓐᓇ ᕿᓂᓐᖏᑦᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑏ. ᐄ, 

ᐱᐅᓪᓚᕆᕋᑖᖅᑐᖅ ᑐᓴᕆᐊᔅᓴᖅ ᐅᖃᖅᑎᓪᓗᒍ 

ᐊᑐᐃᓐᓇᖅᑕᖃᓐᖏᒪᒡᒎᖅ ᖃᒪᓂᑦᑐᐊᕐᒥ 

ᑕᒫᓂᖅᑭᔪᓂᒃ ᐃᓕᓴᕕᕋᓛᔅᓴᓂᑦ. 

 

ᑕᐃᒪᐃᓕᖅᑲᐅᒐᒪ ᓇᓗᓇᓐᖏᑎᐊᖅᑐᖅ ᓄᑖᒥᒃ 

ᐃᓕᓴᕕᑦᑖᕆᐊᖃᕐᓂᖓ ᖃᒪᓂᑦᑐᐊᕐᒥᑦ, 

ᓇᓗᓇᓐᖏᓪᓚᕆᑦᑎᐊᒻᒪᕆᓕᖅᑐᖅ. ᒥᓂᔅᑕ 

ᐊᖏᕈᓐᓇᖅᑳ ᓄᑖᒥᒃ 

ᐃᓕᓴᕕᑖᖅᑎᑦᑎᕙᓪᓕᐊᓛᕋᓱᓪᓗᒍ ᑭᖑᓪᓕᕐᒥ 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᐅᑎᓕᐅᓕᕐᒥᒍᔅᓯ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᓐᓇ ᖃᒪᓂᑦᑐᐊᖅ ᓄᓇᓕᒃ 

ᑖᓐᓇᑐᐊᖑᓐᖏᒻᒪᑦ ᑕᐃᒪ ᐃᓕᓐᓂᐊᕐᕕᒃᓴᓂᒃ ᒫᓐᓇ 

ᑕᐃᑯᖓ 2016-17-ᒧᑦ ᐋᖅᑭᒃᓯᒪᔭᕗᑦ, 

ᑖᒃᑯᐊᑦᑕᐅᖅ ᐊᓯᖏᑦᑕᐅᖅ ᑕᐃᒪᓐᓇ 

ᐋᖅᑭᒃᓯᒪᒻᒥᒻᒪᑕ. ᑕᒪᓐᓇ ᑮᓇᐅᔭᐅᑉ ᐊᐅᓚᓂᖓ 

ᕿᒥᕐᕈᐊᕋᓱᑦᑐᒍ ᐱᑐᐃᓐᓇᐅᓐᖏᒻᒥᒻᒪᑦ. 

 

ᐊᒻᒪᓗ ᑕᐃᒪᓐᓇᑲᐅᑎᒋᑐᐃᓐᓇᖅ 

ᐃᓱᒪᓕᐅᕈᓐᓇᖅᐸᓐᖏᓐᓇᑦᑕ ᑕᒪᓐᓇ 

ᒪᓕᑐᐃᓐᓇᕐᒪᑦ, ᐃᓕᖅᑯᓯᐅᒻᒪᑦ. ᑕᐃᒪ ᑖᒃᑯᐊ, 

ᐅᖃᕈᓐᓇᑦᑎᐊᖅᑐᖓ ᑲᔪᓯᓂᐊᕐᓂᖏᓐᓂᒃ ᑖᒃᑯᐊ 

ᐃᓕᓐᓂᐊᕐᕖᑦ ᓲᕐᓗ ᖃᒪᓂᖅᑐᐊᕐᒥ, ᐊᕐᕕᐊᓂ, 

ᐃᒡᓗᓕᒃᒥ. 

 

ᑖᒃᑯᐊ ᑕᕝᕙ ᓄᓇᓖᑦ ᐃᓕᓐᓂᐊᕐᕕᑦᑖᓛᖅᑐᑦ 

ᖁᓚᕐᓇᖏᑦᑐᖅ ᑭᓯᐊᓂ ᐅᖃᕈᓐᓇᒻᒪᕆᖏᑦᑐᖓ  

ᐊᕐᕌᒍᒧᑦ ᓲᕐᓗ ᐊᕐᕌᒍᒥ ᐊᕐᕌᒎᓛᖅᑐᒧᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᔪᓐᓇᓂᐊᕐᓂᖓᓄᑦ. ᑖᓐᓇᓕ ᐋᖅᑭᓱᖅᑕᐅᓂᖓ 

ᒪᓕᒃᑕᐅᔭᕆᐊᖃᒻᒥᒻᒪᑦ, ᐃᓕᖅᑯᓯᐅᒥᒻᒪᑦ. ᑕᕝᕗᖓ 

ᑭᐅᔪᓐᓇᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, 

ᒥᔅᑐ ᕼᐃᒃᔅ. 

 

ᐊᐱᖅᑯᑦ 251 - 4(2): ᐅᖅᓱᐊᓗᒻᒧᑦ 

ᑖᒃᓰᔭᕈᑕᐅᓯᒪᔪᓄᑦ ᐅᑎᕐᕕᐅᓂᖅ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐊᐱᖅᑯᑎᒋᔪᒪᓂᐊᖅᑕᕋ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᑦ. 

 

ᐅᖃᖅᑏ, ᐃᑉᐸᔅᓴᖅ ᑮᓇᐅᔭᓕᕆᔨᒃᑯᑦ 

ᓴᖅᑭᑦᑎᓚᐅᖅᓯᒪᒻᒪᑦ ᐅᖅᓱᐊᓗᐃᑦ 

ᐅᑎᖅᑎᑕᐅᓂᖏᓐᓄᑦ 

ᐅᖅᓱᐊᓗᒃᑐᕈᑎᒋᔭᐅᓚᐅᖅᑐᓄᑦ 2012-13-ᒥᓗ. 

 

ᑖᒃᑯᐊ ᖃᐃᖁᔭᐅᓚᐅᖅᓯᒪᒐᒪ QIA-ᑯᑦ 

ᑲᑎᒪᑎᓪᓗᒋᑦ ᐃᓱᒫᓗᑎᖃᓚᐅᖅᓯᒪᒻᒪᑕ ᑕᐃᒃᓱᒪᓂ 

ᐅᓄᑲᓪᓚᒃᑐᓂᒃ ᑕᐃᑲᓂ ᐊᕐᕌᒎᓚᐅᖅᓯᒪᔪᓂᒃ 

ᐅᖅᓱᐊᓗᐃᑦ ᐱᔾᔪᑎᒋᓪᓗᒋᑦ ᐊᖑᓇᓱᒃᑎᓄᑦ 

ᐅᑎᖅᑎᑕᐅᖃᑦᑕᖅᑐᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ. 

ᒫᓐᓇ ᐊᑭᑦᑐᕆᐊᔾᔮᖏᒻᒪᑕᒎᖅ ᐅᖅᓱᐊᓗᐃᑦ 

ᐊᖑᓇᓱᒃᑎᓄᑦ ᓄᓇᓕᓐᓂ. 

 

ᐅᖃᖅᑏ, ᑕᕝᕙᓂ ᓴᖅᑭᑕᐅᔪᓂ ᐅᓂᒃᑳᓂ 

ᐅᖃᐅᓯᖃᒻᒪᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᑦ 

$1,200 ᑖᒃᑯᐊ ᐊᖏᖅᑕᐅᓚᐅᖅᓯᒪᒻᒪᑕ ᑖᒃᑯᓄᖓ 

ᐱᓕᕆᐊᔅᓴᓄᑦ. 9-ᖑᔪᑦ ᐊᖑᓇᓱᒃᑎᓄᑦ 

ᓄᓇᕗᓕᒫᓄᑦ ᐊᑐᖅᖣᑎᒃ ᑖᒃᓱᒥᖓ. 

 

ᓇᓗᓇᖅᑰᖏᒻᒪᑦ ᐊᖑᓇᓱᒃᑏᑦ 

ᐅᓄᖅᑐᒻᒪᕆᐊᓗᒻᒪᑕ ᓄᓇᕗᑦᒥ ᐃᓚᒥᓐᓂᒃ 

ᓂᕆᑎᑦᑎᖃᑦᑕᖅᑐᑦ. ᖃᐅᔨᔪᒪᑦᑕᕋᓗᐊᖅᐳᖓ 

ᑮᓇᐅᔭᓕᕆᔨᒃᑯᑦ ᖃᓄᐃᓕᐅᕐᒪᖔᑕ ᑖᒃᑯᐊ  

ᐊᑐᖅᑕᐅᓂᖅᓴᐅᖁᓪᓗᒋᑦ ᐅᖅᓱᐊᓗᓐᓄᑦ 

ᐃᑲᔪᖅᓯᔾᔪᑏᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᓪᓗ ᒥᔅᑕ ᕼᐃᒃᔅ ᐊᐱᕆᒐᕕᑦ. 

ᑖᒃᑯᐊ ᐅᖅᓱᐊᓗᓐᓄᑦ ᑐᓴᕈᒥᓇᖅᑐᑦ ᐊᕐᕌᒍᑦ 

ᐊᓂᒍᖅᓯᒪᓕᖅᑐᑦ 99 ᐳᓴᓗᐊᖏᑦ ᑮᓇᐅᔭᐃᑦ 

ᐊᑐᖅᑕᐅᖃᑦᑕᖅᓯᒪᒻᒪᑕ ᐊᖑᓇᓱᒃᑏᑦ 

ᐅᓄᕐᓂᖅᓴᓂᒃ ᐊᑐᕐᓂᐊᕋᓱᒋᓚᐅᖅᑕᕋᓗᐊᕗᑦ. 

ᑕᖅᑲᒃᑯᓄᖓᓗ ᑐᓴᐅᒪᑎᑦᑎᓇᓱᔾᔫᒥᓪᓗᑕ ᑕᐃᒪᓐᓇ 

ᐊᑐᓐᖏᓗᐊᖅᑐᐊᓗᒻᒪᑕ ᑖᒃᑯᓄᖓ ᐱᓕᕆᐊᔅᓴᓄᑦ 

ᐃᑲᔫᑎᓂᒃ. ᐱᐅᓂᖅᓴᒥᖅᑲᐃ ᐋᖅᑭᓱᖅᑕᐅᑉᐸᑕ 

ᑖᒃᑯᓄᖓ ᐃᑲᔫᑎᓂᒃ 

ᐱᓇᓱᒃᑲᓂᑦᑎᐊᕈᓐᓇᓂᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓ 

ᑕᐃᓐᓇ ᐅᖃᐅᓯᖃᒻᒪᑕ ᔫᓐᖑᑎᓪᓗᒍ ᓄᓇᕘᑦ 

ᒐᕙᒪᒃᑯᖏᑦ ᐊᐅᓚᑎᑦᑎᓚᐅᕐᒪᑦ ᑎᑎᖅᑲᓂᒃ 

ᐊᖑᓇᓱᒃᑎᓄᑦ ᐊᐅᓚᐅᔾᔨᔨᓄᓪᓗ. ᑖᒃᑯᐊ 

ᐅᑎᖅᑐᔅᓴᓂᒃ ᐱᓇᓱᒍᓐᓇᖁᓪᓗᒋᑦ ᐅᖅᓱᐊᓗᓐᓄᑦ. 

 

ᓇᐃᓴᐅᑎᖓ ᑖᐃᒃᑯᐊ ᑖᒃᑯᓂᖓ ᐊᑐᓚᐅᖅᑐᑦ 

ᓇᓗᓇᕈᓐᓃᕐᒪᑦ ᑕᖅᑲᒃᑯᐊ ᖃᐅᔨᒪᖏᓗᐊᕐᓕᕐᒪᑕ 

ᑖᒃᑯᐊ ᑐᓴᐅᒪᑎᑦᑎᓐᖏᓗᐊᕐᒪᑕ ᑕᖅᑲᒃᑯᓄᖓ. 

ᖃᓄᖅ ᑖᓐᓇ ᐱᓕᕆᔾᔪᑎᐅᔪᖅ ᐃᑲᔪᐃᔪᓐᓇᕐᒪᖔᑕ 

ᐅᖅᓱᐊᓗᓐᓄᑦ ᐊᑭᓕᐅᑕᐅᓚᐅᖅᑐᓄᑦ 

ᐅᑎᖅᑎᑦᑎᕕᐅᔪᓐᓇᕐᒪᑦ. ᐱᓕᕆᕕᐅᔪᖅ ᑖᓐᓇ 

ᐊᕐᕌᒎᓛᖅᑐᖅ ᖃᓄᐃᓕᐅᓛᖅᐸ ᑕᐃᒪᓐᓇᐃᑦᑐᓂᒃ 

ᑮᓇᐅᔭᓂᒃ ᐱᓇᓱᒃᑎᑦᑎᔪᓐᓇᖁᓪᓗᒋᑦ. ᖁᔭᓐᓇᒦᒃ. 

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᑉᐱᕈᓱᒃᑐᖓ ᐱᓕᕆᐊᔅᓴᑎᓐᓂ 

ᐸᕐᓇᒃᓯᒪᔪᑦ ᑕᒪᒃᑯᐊ ᐱᓕᕆᕝᕕᑎᓐᓂ 

ᐃᓗᐃᑦᑑᓈᖅᓯᒪᓪᓗᒍ ᕿᒥᕐᕈᓇᒃᓯᒪᒻᒪᑕ 

ᑖᒃᓰᔭᐃᔾᔪᑎᓂᒃ ᐱᓕᕆᔾᔪᑎᐅᖃᑦᑕᖅᑐᑦ 

ᑖᓐᓇᑦᑕᐅᖅ ᐃᓚᒋᔭᐅᓂᐊᖅᑐᖅ ᑖᒃᓰᔭᐃᔾᔪᑎᓂᒃ 

ᕿᒥᕐᕈᓇᒃᑕᐅᔪᑦ ᐅᑎᖅᑎᑕᐅᔪᓐᓇᕐᒪᖔᑕ. 

 

ᓇᓗᓇᐃᖅᓯᓯᒪᑦᑎᐊᕐᓗᑎᓪᓗ ᑕᒪᒃᑯᓂᖓ 

ᐃᓗᓕᕆᔭᖏᓐᓂᒃ 

ᐃᖅᑲᓇᐃᔭᖃᑎᖃᕈᓐᓇᓂᖅᓴᐅᔪᒍᖅᑲᐃ 

ᐱᕙᓪᓕᐊᔪᓕᕆᔨᒃᑯᑦ ᐱᓕᕆᔨᖏᓐᓂᒃ 

ᑕᒪᒃᑯᐊᕈᓗᔭᐃᑦ ᕿᒥᕐᕈᓇᕆᐊᖃᕋᑦᑎᒍ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᐅᔪᖅ ᓂᕆᐅᓇᖅᑑᒐᓗᐊᖅ ᑕᖅᑲᒃᑯᐊ ᑐᓵᔪᑦ 

ᖃᐅᔨᓂᐊᕐᒪᑕ ᒪᓕᒐᓕᐅᕐᕕᒻᒥ ᑲᑎᒪᕐᔪᐊᑎᓪᓗᑕ 

ᖁᓐᖏᐊᖅᑐᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᖅ ᑐᒃᓯᕋᐅᑎᓕᐅᕈᓐᓇᕐᒪᖔᑕ ᓇᓕᐊᓐᓄᑦ 

ᐊᓪᓚᕕᒻᒨᖓᐅᔭᕆᐊᖃᑉᐸ ᑕᖅᑲᒃᑯᐊ ᑖᒃᓱᒥᖓ 

ᐃᑲᔪᕈᑎᒥᒃ ᐱᓇᓱᒃᑎᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᒃᐱᕈᓱᒃᑐᖓ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ.  

ᓄᓇᕗᒻᒥ ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᒍᑦ 

ᐊᒻᒪᓗᑦᑕᐅᖅ ᓄᓇᓕᖕᓂ ᑐᖅᑲᖅᑕᕐᕕᖕᒥ 

ᐃᖅᑲᓇᐃᔭᖅᑎᐅᔪᓄᑦ ᒐᕙᒪᒃᑯᓐᓄᑦ ᑐᓴᒐᒃᓴᐃᑦ 

ᐱᔭᐅᔪᓐᓇᖅᑐᑦ ᐱᕙᓪᓕᐊᔪᓕᕆᔨᓂᓪᓗ ᓄᓇᓕᖕᓂ. 

ᐅᓄᑲᓪᓚᒃᑐᑦ ᐊᖅᑯᑎᒋᔭᐅᔪᓐᓇᖅᑐᑦ. ᑖᔅᓱᒧᖓ  

ᑮᓇᐅᔭᓄᑦ ᐅᑎᑦᑎᑦᑎᓐᓇᓱᖕᓂᕐᒧᑦ ᐃᑲᔪᕈᑎᓂᒃ 

ᐅᖅᓱᐊᓗᒃᑐᕈᑎᒋᓚᐅᖅᑕᖏᓐᓄᑦ 

ᐱᓇᓲᑎᐅᔪᓐᓇᖅᑐᑦ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒃ, ᒥᔅᑐ ᕼᐃᒃᔅ. 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᐊᒃᓱᐊᓗᒃ ᐅᐱᑉᐳᖓ 

ᐱᖓᓱᐊᖅᖢᖓ ᓂᑯᕕᓕᕋᒪ ᐊᐱᖅᓱᖅᖢᖓ. 

 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᓚᐅᖅᑕᕋᓗᐊᕋ 

ᖃᐅᒃᐸᑦ ᑭᓯᐊᓂ. ᐅᖃᖅᑏ, ᐊᕐᕌᒍᒋᔭᑦᑎᓐᓂ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᔪᒪᓪᓗᖓ. 

 

ᐊᕐᕌᒍᒋᔭᕗᑦ ᐱᒋᐊᓕᓵᖅᑎᓪᓗᒍ ᐅᖃᖃᑎᖃᓚᐅᕋᒪ 

ᐊᔾᔨᒌᓐᖏᑦᑐᓂᒃ ᒐᕙᒪᖃᑐᖃᒃᑲᓐᓂᓐᖓᖅᓯᒪᔪᓂᒃ 

ᑮᓇᐅᔭᖅᑖᕈᑎᒋᔭᐅᖃᑦᑕᖅᑐᓂᒃ. 

ᐊᑭᑐᔪᒻᒪᕆᐊᓗᖕᒪᑦ ᓄᓇᕗᒻᒥ ᐃᓐᓇᑐᖃᐅᖅᖢᑕᓗ 

ᑕᒫᓂ ᐃᑲᔫᓯᐊᖃᑦᑕᖅᑐᓂᒃ 

ᒐᕙᒪᑐᖃᒃᑯᓐᓂᓐᖓᖃᑦᑕᖅᑐᓂᒃ. 

 

ᑕᐃᔅᓱᒪᓂᓕ ᑎᑎᖅᑲᑎᒍᑦ ᑭᐅᓚᐅᖅᓯᒪᖕᒪᑦ 

ᓴᒻᒧᖅᑐᕐᒧᑦ ᐅᖃᖅᓯᒪᓪᓗᑎᒃ ᑕᐃᒪᓐᓇᐃᑦᑐᓂᒃ 

ᐊᓯᔾᔩᓕᖅᑎᓪᓗᒍ ᒐᕙᒪᑐᖃᒃᑯᓐᓂᑦ 

ᐅᖃᖃᑎᖃᖅᑎᓪᓗᑕ ᑐᓴᕋᓱᐊᕆᐊᖃᖅᑐᒍᑦ. 

ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕕᖏᑦ 

ᐃᓚᐅᓗᑎᒃ ᑭᓯᐊᓂ ᐊᔾᔨᒌᓐᖏᑦᑐᑦ. 

 

ᑕᐃᔅᓱᒪᓂ ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᐅᖃᖃᑎᖃᕐᓂᐊᕐᓂᕋᖅᖢᓂ 

ᐊᖓᔪᖅᑳᖑᖃᑎᒋᔭᖏᓐᓂᒃ ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᖓᓄᑦ. ᐊᒻᒪ ᓴᓇᓂᐊᖅᖢᑎᒃ  

ᐅᐸᓗᖓᐃᔭᐅᑎᒃᓴᓂᒃ ᐸᕐᓇᐅᑎᓂᒃ 

ᒐᕙᒪᑐᖃᒃᑯᓐᓄᑦ ᐊᖓᔪᖅᑳᖏᓐᓄᑦ 

ᐅᖃᖃᑎᒋᔭᐅᓂᐊᖅᑐᑦ ᐃᓕᓴᖅᓯᔾᔪᑕᐅᓂᐊᕐᒪᑦ  

ᓄᓇᕗᒻᒥ ᐊᑭᑐᓂᖅᓴᐅᓂᖓᓂᒃ ᐃᓐᓇᑐᖃᐃᑦ 

ᐊᑐᕐᓂᐊᖅᑕᖏᓐᓄᑦ. ᑖᔅᓱᒪ ᒥᒃᓵᓄᑦ 

ᑐᓴᖅᑎᑕᐅᔪᒪᖦᖤᕋᓗᐊᖅᐳᖓ 

ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᒡᓗ ᑖᒻᓴ ᐊᐱᖅᑯᑎᒃᓴᖃᕐᒪᑦ. ᑖᑉᑯᐊ 

ᐃᓄᑐᖃᕐᓂᒃ ᐃᑲᔫᑕᐅᖃᑦᑕᖅᑐᑦ, ᐃᓄᓕᕆᔨᒃᑯᓪᓗ 

ᑮᓇᐅᔭᓕᕆᔨᒃᑯᓪᓗ ᓴᓇᖃᑎᒌᖃᑦᑕᕐᒪᑕ ᑖᒃᑯᐊ 

ᐃᑲᔫᑕᐅᖃᑦᑕᖅᑐᑦ ᕿᒥᕐᕉᖅᑕᐅᓲᑕᕆᖕᒪᑕ 2015-

ᒥᓗ ᐱᔭᕇᕐᕕᒃᓴᖃᖅᖢᑎᒃ. ᑖᑉᑯᐊ ᓱᓕ 

ᑲᑎᒪᑕᐅᖃᑦᑕᖅᑐᑦ ᑕᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖓᔪᖅᑳᖅ ᓇᓗᓇᐃᖅᓯᒐᓛᒃᑲᓐᓂᕈᓐᓇᖅᐸ 

ᖃᓄᐃᓕᐅᖃᑦᑕᖅᓯᒪᓕᕐᒪᖔᑕ ᖃᓄᐃᑦᑐᓂᒃ 

ᐅᖃᖃᑎᖃᖅᓯᒪᖕᒪᖔᑕ ᑭᓱᓕᕆᓪᓗᑎᒃ ᑕᐅᓄᖓ 

ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᒡᓗ ᑖᒻᓇ ᒪᓕᒐᓕᐅᖅᑎᐅᖃᑎᒐ 

ᑐᑭᓯᔪᒪᖕᒪᑦ ᓱᓇᒻᒪᕆᖕᓂᒃ ᑲᑎᒪᐅᑎᖃᕆᐊᒃᓴᐃᑕ. 

ᖃᐅᔨᒪᒐᑉᑕ ᑖᒃᑯᐊ ᒐᕙᒪᑐᖃᒃᑯᑦ ᐊᓯᔾᔩᖕᒪᑕ 

ᐅᑭᐅᓂᒃ ᖃᐃᓂᐊᖅᑐᓂᒃ, ᐅᑭᐅᓂᒃ  

ᖁᕝᕙᒋᐊᕐᓄᐊᕐᓗᑎᒃ ᑖᑉᑯᐊ ᐊᒥᓱᑦ 

ᐊᒃᑐᖅᑕᐅᔪᒫᕐᒪᑕ. ᑖᑉᑯᐊ ᕿᒥᕐᕈᐊᖅᐸᓪᓕᐊᔭᕗᑦ. 

 

ᑕᐃᒃᑯᐊᓗ ᐃᑲᔫᑕᐅᖃᑦᑕᖅᑐᑦ 

ᖃᐅᔨᒪᕙᓪᓕᐊᓕᕐᒪᑕ ᐃᓄᓕᕆᔨᒃᑯᑦ ᓂᕿᐅᑉ 

ᐊᑭᖏᑦ, ᓱᓇᑐᐃᓐᓇᖅ ᐊᑭᓕᕆᐊᓕᖕᓂᒃ ᑖᒃᑯᐊ 

ᑲᑎᒪᐅᑕᐅᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓗᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓕᓴᖅᓯᓪᓗᖓᓗ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑐᐃᖕᒪᑕ ᐃᓐᓇᑐᖃᕐᓂᒃ ᐃᑲᔫᓯᐊᑎᒍᑦ. 

 

ᑐᓴᓐᖏᓐᓇᒪ ᑭᐅᔪᖅ ᖃᓄᐃᑦᑐᓂᒃ ᐅᖃᐅᓯᖃᖅᐸ? 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓕᓴᖅᓯᖁᓪᓗᒋᑦ 

ᐊᑭᑐᓂᖅᓴᐅᓂᖓᓂᒃ ᐃᓅᔾᔪᑏᑦ ᐊᑭᖏᑦ ᓄᓇᕗᒻᒥ 

ᐊᑭᑐᓂᖅᐹᖑᖕᒪᑕ ᑲᓇᑕᓕᒫᒥ, 

ᓇᓗᓇᐃᒃᑲᓐᓂᓚᐅᕐᓕᐅᑉ ᒥᓂᔅᑕᐅᑉ ᑭᓱᓂᒃ 

ᓂᕆᐅᖕᒪᖔᑕ, ᖃᓄᐃᑦᑐᓂᒃ 

ᐅᖃᖃᑎᖃᕐᓂᐊᕐᒪᖔᑕ ᒐᕙᒪᑐᖃᒃᑯᓐᓂᑦ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒻᓇ ᑭᓪᓕᖃᒻᒪᕆᑦᑐᒥᒃ ᑭᐅᔭᐅᔪᒫᒻᒪᑦ ᐊᐱᖅᑯᑖ 

ᓇᓗᓇᐃᖅᐸᕋ ᑎᒍᑐᐃᓐᓇᑲᐃᓐᓇᖅᐸᕋ 

ᐊᐱᖅᑯᑎᒋᔭᖓ ᒫᓐᓇ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᐊᐱᖅᑯᑦ 253 - 4(2): ᐅᖅᓱᐊᓗᒻᒧᑦ 

ᑖᒃᓰᔭᕈᑕᐅᓯᒪᔪᓄᑦ ᐅᑎᕐᕕᐅᓂᖅ (ᔪᐊᓇᓯ) 

 

ᔪᐊᓇᓯ: .ᐃ, ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ)ᐊᐱᖅᓱᑲᓐᓂᐊᕐᔪᑯᓗᒍᒪᒐᒪ ᐅᖅᓱᐊᓗᐃᑦ 

ᑖᒃᓰᔭᖅᑕᐅᔾᔪᑎᒋᔭᖏᓐᓄᑦ ᑮᓇᐅᔭᓕᕆᔨᒃᑯᓐᓄᑦ. 

ᒥᔅᑕ ᕼᐃᒃᔅ ᐊᐱᖅᑯᑎᒋᖅᑲᐅᔭᖓᓂᒃ ᐅᑎᖅᑐᔅᓴᓄᑦ. 

 

ᑭᓪᓕᖃᑉᐹ ᖃᑦᓯᑖᓚᐅᔪᓐᓇᕐᒪᖔᑕ ᑕᖅᑲᒃᑯᐊ 

ᑭᒃᑯᑐᐃᓐᓇᐃᑦ ᐅᑎᖅᑐᔅᓴᓄᑦ ᑖᒃᓯᓄᑦ 

ᑐᒃᓯᕋᐅᑎᒋᔪᓐᓇᖅᑕᖓ. ᐃᓄᒻᒧᑦ ᐊᑕᐅᓯᕐᒧᑦ 

ᑭᓪᓕᖃᑦᑎᑕᐅᕙ ᖃᑦᑎᑖᓚᐅᔭᕆᐊᖃᒻᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. 

ᑭᓪᓕᖃᖅᑰᖏᑦᑎᐊᖅᑐᖅ ᑖᓐᓇ 

ᖃᑦᓯᑖᓚᐅᔭᕆᐊᖃᒻᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᓂᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗᒃᑕᐅᖅ ᒥᓂᔅᑕ ᐅᖃᖅᑲᐅᒻᒪ ᑖᒃᑯᐊ 

ᐃᓗᐃᑦᑑᓈᕐᓗᒍ ᕿᒥᕐᕈᓇᒃᑕᐅᓂᐊᕐᒪᑕᒎᖅ 

ᑖᖅᓰᔭᕈᑎᓄᑦ ᐱᓕᕆᔾᔪᑎᐅᔪᑦ. 

 

ᑕᐃᒪᓐᓇᑦᑎᐊᖅ ᒥᔅᑕ ᕼᐃᒃᓯᑎᑐᑦ ᐃᓱᒪᒻᒥᒐᒪ 

ᐊᖑᓇᓱᒃᑏᑦ ᐊᑐᖅᑕᐅᓂᖅᓴᐅᒋᐊᓖᑦ ᑖᒃᓱᒥᖓ 

ᐊᖑᓇᓱᒋᐊᖃᑦᑕᖅᑐᑦ ᐃᑲᔫᓯᐊᕆᐊᖃᒻᒥᒻᒪᑕ 

ᑖᒃᓱᒪᓐᖓᑦ ᐅᑎᖅᑐᔅᓴᓄᑦ ᐱᓕᕆᔾᔪᑎᓂᒃ. 

 

ᒥᓂᔅᑕ ᐊᖏᕈᓐᓇᕐᒪᖔᑦ ᐃᖅᑲᓇᐃᔭᖃᑎᖃᓪᓗᓂ 

ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᓐᓂᑦ 

ᐊᑐᖅᑕᐅᑦᑎᐊᕐᓂᖅᓴᐅᔪᓐᓇᓂᐊᕐᒪᑦ ᑖᑉᓱᒧᖓ 

ᐱᓕᕆᔾᔪᑎᐅᔪᖅ. ᐊᖏᕈᓐᓇᖅᐹ ᑖᒃᓱᒧᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑑᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅᑕ ᕼᐃᒃᔅᓗ ᐅᖃᐅᑎᖅᑲᐅᒐᒃᑯᑦ 

ᐃᓗᐃᑦᑑᓈᖅᖣᒍ ᑕᒪᑐᒧᖓ ᐱᓕᕆᔾᔪᑎᐅᔪᖅ 

ᕿᒥᕐᕈᓇᒃᑕᐅᒻᒪᑦ ᐊᑐᐊᒐᕐᓄᑦ ᐋᖅᑭᓱᖅᓯᒪᔪᖅ. 

ᐅᓂᒃᑳᕈᔅᓯᐅᒃ ᑕᐃᒃᑯᐊ ᓇᓗᓇᐃᖅᓯᓯᒪᒻᒪᑕ 

ᑕᒪᕐᒥᑲᓴᒃ ᑮᓇᐅᔭᐃᑦ 

ᐅᔭᕋᕐᓂᐊᖅᑎᒃᑯᓐᓄᐊᖅᐸᒻᒪᑕ ᕿᓂᕐᓂᕐᒧᑦ 

ᓴᕕᕋᔭᒃᓴᓕᐅᕐᓂᕐᒧᓪᓘᓐᓃᑦ. 

 

ᐊᖑᓇᓱᒃᑏᑦ ᓄᓇᕗᑦᒥ ᓄᓇᑦᑎᓐᓂ 

ᐃᑲᔪᕈᒪᒐᓗᐊᕋᑦᑎᒍ ᐊᑭᑐᔪᐊᓗᒻᒪᑕ 

ᐊᖑᓇᓱᒐᓱᓪᓗᓂ. ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ 

ᓄᓇᕗᑦᒥ ᑐᑭᓯᕚᓪᓕᑎᑦᑎᓇᓱᓪᓗᑕ ᐊᖑᓇᓱᒃᑏᑦ 

ᑭᓐᖒᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᐲᑕᓴᓐ. ᐃᓚᒋᓪᓗᒍ 

ᑖᒃᓱᒧᖓ ᐅᔾᔨᕈᓱᒃᓯᒪᓕᕐᒥᒐᒪ ᑕᕝᕙᓂ ᐊᑖᓂ 

ᐱᖃᑕᐅᔪᓐᓇᖅᑐᑦ ᒪᓕᒐᖓᑕ ᐊᑖᓂ 

ᓴᓇᓐᖑᐊᒐᔅᓴᓂᒃ ᐲᔭᐃᖃᑦᑕᖅᑐᑦ ᐅᒃᑯᓯᒃᓴᓂᒃ. 

 

ᐅᓪᓗᒥ ᐅᖃᖅᑲᐅᒐᒪ ᒪᓕᒐᓕᐅᕐᕕᐅᑉ ᐃᓗᐊᓂ 

ᑭᓐᖓᕐᒥᐅᑦ ᑕᐃᒃᑯᐊ ᓴᓇᓐᖑᐊᑲᒻᒪᕆᐊᓗᒻᒪᑕ 

ᖃᐅᔨᒪᔭᐅᑦᑎᐊᕐᒪᑦ ᓄᓇᕐᔪᐊᕐᒥ ᑭᒃᑯᓕᒫᑦ ᑕᐃᒪᓐᓇ 

ᓂᕈᐊᖅᑎᒋᓯᒪᔭᒃᑲ ᐅᒃᑯᓯᒃᓴᓂᒃ 

ᐲᔭᐃᔭᖅᑐᖃᑦᑕᕐᒪᑕ ᓴᓇᓐᖑᐊᒐᔅᓴᖏᓐᓂᒃ. 

ᒥᓂᔅᑕᖃᐃ ᐊᖏᕈᓐᓇᖅᐸ ᑕᐃᒃᑯᐊ 

ᐱᖃᓯᐅᔾᔭᐅᔪᓐᓇᖁᓪᓗᒋᑦ, ᐃᑲᔪᖅᑕᐅᔪᓐᓇᖁᓪᓗᒋᑦ 

ᑖᒃᓱᒪᓐᖓᑦ ᑖᒃᓰᔭᕈᑎᓄᑦ ᐅᑎᖅᑐᔅᓴᓄᑦ 

ᐱᓕᕆᔾᔪᑎᓄᑦ. ᖁᔭᓐᓇᒦᒃ. 

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᒃᓯᕋᐅᑎᐅᑉ ᐃᓗᐊᓂ ᓯᒃᑭᑕᖅᑕᖃᒻᒪᑦ 

ᐅᕙᖓ ᐅᒃᑯᓯᒃᓴᓂᒃ ᐲᔭᐃᔨᐅᕗᖓ 

ᐃᒪᓐᓇᐃᓕᖓᔪᓂᒃ ᑕᖅᓯᒋᐊᖃᑦᑐᖃᒻᒪᑦ. 

 

ᑖᓐᓇ ᒥᔅᑕ ᔪᐊᓇᓯ ᑐᓴᕋᔅᓴᖃᕈᓂ ᑭᓐᖓᕐᓂ 

ᖃᓄᖅ ᑖᓐᓇ ᐱᓕᕆᔾᔪᑎᐅᔪᖅ ᐱᔭᐅᔪᓐᓇᕐᒪᖔᑦ 

ᑕᐃᒪᐃᑦᑐᓇᑦᑎᐊᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐅᖃᐅᓯᒃᑯᑦ 

ᐊᐱᖅᓱᕐᓇᖅ ᓄᖑᒻᒪᑦ. 7-ᒧᑦ 

ᑲᑎᒪᔾᔪᑎᔅᓴᑎᓐᓄᐊᖔᓐᓂᐊᕐᓕᖅᐳᒍᑦ. (ᑐᓵᔨᑎᒍᑦ) 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔪᑏᑦ 

ᐅᖃᐅᓯᕐᖓᐅᑎᐅᓚᐅᖅᑐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᒃᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ, ᐊᓯᖏᓐᓄᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ. ᒥᔅᑕ Hᐃᒃᔅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ* 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 004 

- 4(2): ᐅᓂᒃᑳᖅ ᕿᒥᕐᕈᔭᐅᓂᖓᓄᑦ 

2012-13-ᒥ ᐊᕐᕌᒍᑕᒫᑦ ᐅᓂᒃᑳᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᓄᓇᕗᒻᒥ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᓪᓗᒥ ᓇᖏᖅᓯᕗᖓ ᑲᑎᒪᔨᕋᓛᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᑲᑎᒪᔨᕋᓛᑦ ᑭᒡᒐᖅᑐᖅᑐᒋᑦ. ᐱᔾᔪᑎᖃᕐᓗᑕ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2012-13 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᓚᐅᖅᑕᖏᑦ 

ᒪᓕᒐᓕᐅᕐᕕᒻᒧᑦ. 

 

ᐃᖅᑲᐅᒪᔪᒃᓴᐅᕗᓯ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

2012-13 ᐊᕐᕌᒍᑕᒫᖅᓯᐅᑎᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒪᐃ 22, 2014-ᖑᑎᓪᓗᒍ.  

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᔾᔪᑎᖃᓚᐅᖅᑐᑦ 

ᐅᖃᐅᓯᕐᓄᑦ ᑲᒥᓴᓇᐅᑉ 2012-2013-ᒥ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᓯᑎᐱᕆ 22, 

2014-ᖑᑎᓪᓗᒍ.  ᓈᓚᒃᑎᐅᓪᓗᑎᒃ ᑲᑎᒪᓂᕆᔭᖓᑦ 

ᒪᑐᐃᖓᓚᐅᖅᑐᖅ ᑭᓇᒃᑯᑐᐃᓐᓇᕐᓄᑦ ᐊᒻᒪ 

ᐱᕙᓪᓕᐊᔪᓕᕆᔨᓄᑦ ᐅᐸᒃᑕᐅᓯᒪᓪᓗᑎᒃ ᐊᒻᒪᓗ 

ᑐᓴᖅᓴᐅᑦᓴᐅᑎᒋᑎᑕᐅᓪᓗᑎᒃ ᓄᓇᓕᐅᔪᑦ 

ᓈᓚᐅᑎᖃᕐᕕᖓᒍᑦ, ᑕᓚᕖᓴᖃᕐᕕᖓᒍᑦ ᑲᐃᐳᒃᑯᑦ 

ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ.  ᑲᑎᒪᓂᕆᔭᖓᓪᓗ 

ᑐᓵᔨᖃᓚᐅᖅᑐᑦ ᐊᑐᖅᑕᐅᓪᓗᑎᒃ ᐃᓘᓐᓇᖏᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ.  ᑲᑎᒪᔾᔪᑎᕕᓂᖏᑦ 

ᑎᑎᕋᖅᑕᐅᕙᓪᓕᐊᓕᖅᑐᑦ ᐊᑐᖅᑕᐅᓪᓗᑎᒃ 

ᐃᓘᓐᓇᖏᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ. 

 

ᐅᖃᖅᑏ, ᐅᖃᐅᓯᕐᓄᑦ ᑲᒥᓴᓇ ᐱᖓᓱᓪᓗᐊᑕᓂᒃ 

ᑲᒪᒋᔭᒃᓴᖃᖅᐳᖅ: ᖃᐅᔨᓴᐃᖃᑦᑕᕐᓗᓂ ᐊᒻᒪᓗ 

ᐋᖅᑭᖃᑦᑕᕐᓗᒋᑦ ᐃᓱᒫᓗᒍᑕᐅᔪᑦ ᐊᒃᑐᐊᓂᖃᖅᑐᑦ 

ᐅᖃᐅᓯᕐᓄᑦ ᐱᔪᓐᓇᐅᑎᓄᑦ, ᑕᓯᐅᖅᓯᖃᑦᑕᕐᓗᓂ 

ᐊᒻᒪᓗ ᐃᑲᔪᖅᑐᐃᖃᑦᑕᕐᓗᓂ ᐊᔾᔨᒌᖏᑦᑐᓂᒃ 

ᑎᒥᐅᔪᓂᒃ ᐊᒻᒪᓗ ᐱᓕᕆᕕᐅᔪᓂᒃ, ᐊᒻᒪᓗ 

ᐊᐅᓚᑕᐅᔭᕆᐊᓕᖕᓂ ᑎᑎᕋᕐᕕᖓᓐᓂ. 

 

ᐅᖃᖅᑏ, ᑕᒪᑐᒪᓂ ᓈᓚᓐᓂᖃᖅᑎᓪᓗᒍ 

ᐊᑕᐅᓯᐅᓐᖏᑦᑐᒥᒃ ᐃᓱᒫᓘᑎᓂᒃ 

ᐅᖃᐅᓯᖃᓚᐅᖅᓯᒪᔪᒍᑦ, ᑕᒪᒃᑮᓐᓂᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᑎᑎᕋᕐᕕᖏᓐᓅᖓᔪᓂᑦ, ᓄᓇᕗᑦ ᒐᕙᒪᒃᑯᓪᓗ. 

ᑕᐃᒪᐃᓐᓂᖓᓄᑦ ᑲᑎᒪᔨᕋᓛᑦ ᐊᑕᐅᓯᐅᓐᖏᑦᑐᓂᑦ 

ᐊᑐᓕᖁᔭᓕᐅᖅᓯᒪᔪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ 

ᑐᕌᖓᔪᓂᑦ, ᐃᓚᖏᑦ ᓄᓇᕗᑦ ᒐᕙᒪᒃᑯᓐᓅᖅᑐᑎᑦ.  

 

ᐅᖃᖅᑏ, ᐱᕕᖃᕐᓂᓐᓂ ᑕᐃᒃᑯᐊ 

ᐱᕐᔪᐊᖑᓗᐊᕐᓂᖏᑦ ᐅᖃᐅᓯᕆᔪᒪᔭᒃᑲ ᐅᓂᒃᑳᑦᑕ 

ᐃᓗᐊᓃᑦᑐᑦ: 

 

*ᑕᑯᒍᒃ ᐅᐃᒍᒥ ᐊᑕᖏᕐᓂᖓ ᑲᑎᒪᔨᖃᓛᑦ 

ᐅᓂᒃᑳᖓᑦ 4 – 4(2). 

 ᑲᑎᒪᔨᕋᓛᑦ ᐅᓂᒃᑳᖏᑦ ᓇᓗᓇᐃᖅᓯᓯᒪᔪᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᔾᔪᒥᓇᑦᑎᐊᕐᓗᓂ 

ᓯᕗᒃᑲᖅᑕᖅᑎᐅᖃᑦᑕᕐᓂᐊᕐᓗᓂ ᐱᐅᓂᖅᐹᓂᓪᓗ 

ᐱᔨᒃᑎᕈᑎᓂᒃ ᓴᖅᑭᔮᖅᑎᑦᑎᓗᓂ.  

 

ᒫᓐᓇᕈᓘᓚᐅᖅᑐᖅ ᓈᓚᓐᓂᖃᖅᑎᓪᓗᑕ 

ᐃᓱᒫᓘᑕᐅᔪᓂᑦ ᐊᑕᐅᓯᓐᖏᑦᑐᓂᒃ 

ᓴᖅᑭᖅᑎᓚᐅᖅᑐᖅ ᐱᔾᔪᑎᖃᖅᑐᓂ ᒐᕙᒪᒃᑯᑦ 

ᐅᖃᐅᓯᓕᕆᓂᕐᒧᑦ ᐱᔨᒃᑎᕈᑎᖏᑦ, 

ᐃᖅᑲᓇᐃᔭᖅᑎᑖᕈᓯᖏᑦ, ᓴᖅᑭᔮᑦᑎᐊᕐᓂᖏᑦ, 

ᐊᕐᕌᒍᑕᒫᖅᓯᐅᑎᓪᓗ ᐅᓂᒃᑲᐃᑦ. 

ᐅᖃᓚᐅᖅᓯᒪᔪᖅ ᑖᒃᑯᐊ ᐃᓱᒫᓘᑎᒋᔭᖏᑦ 

ᐱᔾᔪᑎᓖᑦ ᓇᒻᒥᓂᖅ ᐅᖃᐅᓯᓕᕆᓂᕐᒧᑦ 

ᐃᖅᑲᓇᐃᔮᖅᑖᕆᓯᒪᔭᖏᓐᓄᑦ. 

 

ᐊᒻᒪᓗ ᓂᐱᓕᐅᖅᑕᐅᓯᒪᓂᕗᑦ ᒪᓕᑦᑐᒋ 

ᐊᐃᑦᑖᕈᓯᓚᐅᖅᑐᒍᑦ ᑖᓐᓇ ᐅᖃᐅᓯᓕᕆᓂᕐᒧᑦ 

ᑲᒥᓴᓇ ᐃᓄᒃᑎᑐᑦ 

ᑎᑎᕋᖅᓯᒪᔪᖅᑕᖃᓚᐅᓐᖏᒻᒪᑦ 

ᒪᑐᐃᖅᓯᒃᔪᑎᖏᓐᓂ ᒫᓐᓇᕈᓗᒃ 

ᓈᓚᓐᓂᖃᓚᐅᖅᑎᓪᓗᑕ.  

 

ᐅᖃᐅᓯᓕᕆᓂᕐᒧᑦ ᑲᒥᓴᓇᕆᔭᐅᓚᐅᖅᑐᖅ 

ᓄᓇᕗᑦᒥ ᓯᕗᓕᖅᑎᒧᑦ ᑕᖅᑲᐅᖓ 

ᒪᑐᐃᖓᔪᓂᒃ ᑎᑎᕋᓚᐅᖅᓯᒪᔪᖅ ᐱᔾᔪᑎᓕᓐᓂᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᐃ 

ᐃᓗᐊᓂ. ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᑐᓕᖁᔭᓕᐅᖅᓯᒪᓚᐅᕐᒥᔪᑦ ᐅᖃᐅᓯᓕᕆᓂᕐᒧᑦ 

ᑲᒥᓴᓇ ᐃᓱᒪᒋᔭᖃᑦᑎᐊᕐᓗᓂ 

ᐅᓂᒃᑳᓕᐅᖃᑦᑕᕐᓂᐊᕈᓂ ᒪᓕᒐᓕᐅᕐᕕᒻᒧᑦ, 

ᐃᓱᒫᓘᑎᓪᓗ, ᐊᑐᓕᖁᔭᓪᓗ ᒐᕙᒪᒃᑯᓐᓄᑦ 

ᑐᕌᖓᔪᑦ ᐃᑉᐱᒋᑦᑎᐊᕐᓗᓂᒋᑦ.  

 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᒫᓐᓇ 

ᐃᖅᑲᓇᐃᔭᖅᑎᑖᓚᐅᖅᑐᖅ, 

ᑎᒃᑯᐊᖅᓯᑦᑕᐅᑎᒋᓪᓗᓂ ᐊᔭᐅᖅᑐᐃᕗᒍᑦ 

ᐅᖃᐅᓯᓕᕆᓂᖅ ᑲᒥᓴᓇᒧᑦ ᑕᖅᑲᐅᖓ  

ᒪᑐᐃᖓᑦᑎᐊᕐᓗᓂ ᐃᖅᑲᓇᐃᔮᔅᓴᓂᒃ 

ᐃᓐᓄᐃᖃᑦᑕᕐᓗᓂ ᑎᑎᕋᕐᕕᖓᓂᑦ 

ᐃᖅᑲᓇᐃᔭᕐᓂᐊᖅᑐᓂᑦ. ᐊᑭᑦᑐᕋᐅᑎᓂᕐᓗ 

ᑕᒪᓐᓇ ᐊᑐᖅᑕᐅᔪᓐᓇᕐᓂᓕᒫᖓᓂᑦ 

ᐊᑐᖅᑕᐅᖃᑦᑕᕐᓗᓂ. 

 

ᐅᖃᒃᑲᓐᓂᕈᒪᔪᒍᑦ ᑖᒃᑯᐊ ᑲᑎᒪᔨᕋᓛᑦ 

ᐃᓱᒪᖃᖅᑐᑦ, ᐅᖃᐅᓯᓕᕆᓂᕐᒧᑦ 

ᑲᒥᓴᓇᕆᔭᐅᔪᖅ ᑎᑎᕋᕐᕕᖓ, 

ᐊᔾᔪᒥᓇᑦᑎᐊᕆᐊᖃᕐᒪᑦ, ᐆᑦᑑᑕᐅᓗᓂᓗ 

ᓯᕗᒃᑲᖅᑕᖅᑎᐅᖃᑦᑕᕆᐊᖃᕐᓗᓂ, 

ᐃᖅᑲᓇᐃᔭᖃᑎᖃᕐᓗᓂ ᓇᐅᑦᓯᖅᑐᕐᓗᓂᓗ 

ᐱᖁᔭᕐᔪᐊᖅᑎᒍᑦ ᐱᔭᔅᓴᖅᑖᕆᓯᒪᔭᖏᑦ, 

ᐃᖅᑲᓇᐃᔭᖅᑎᑖᑐᕐᓂᖅ, ᐊᒻᒪᓗ ᐃᓗᓕᖏᑦ 

ᐊᐅᓚᑕᐅᔭᕆᐊᓖᑦ. 

 

 ᐊᒻᒪᓗ ᐅᖃᖅᓯᒪᔪᒍᑦ 

ᓇᐅᑦᑎᖅᓱᖅᑎᐊᕆᐊᖃᖅᑐᒍᑦ ᒐᕙᒪᒃᑯᑦ 

ᒪᓕᔅᓯᒪᒐᓗᐊᕐᒪᖔᖅ ᓈᓴᐅᑎᓕᒃ 12 ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᒪᓕᒐᖅ, ᐃᓄᒃ ᐱᔪᓐᓇᐅᑎᖃᕐᒪᑦ ᐃᓄᐃᑦ 

ᐅᖃᐅᓯᖏᓐᓂᑦ ᐊᑐᕈᓐᓇᕐᓗᓂ 

ᐃᖅᑲᓇᐃᔮᖅᑖᕋᓱᓕᕈᓂ, ᐃᖅᑲᓇᐃᔮᖃᓕᕈᓂᓗ 

ᒐᕙᒪᐃᑦ ᐃᓗᐊᓂ ᐅᓂᒃᑳᕗᑦ ᑕᒪᑐᒪ 

ᒥᒃᓵᓅᖓᔪᓂᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ 

ᐊᑐᓕᖁᔭᐅᓯᒪᔪᑦ.  

 

 ᑲᑎᒪᔨᕋᓛᑦ ᐅᓂᒃᑳᖏᑦ ᓇᓗᓇᐃᖅᓯᓚᐅᖅᓯᒪᔪᑦ 

ᓇᐅᑦᑎᖅᓱᖅᑕᐅᑦᑎᐊᕆᐊᖃᕐᓂᖏᑦ ᓄᓇᓖᑦ 

ᒐᕙᒪᖏᑦ ᓈᓴᐅᑎᓕᒃ 6 ᐃᓄᐃᑦ ᐅᖃᐅᓯᖏᑕ 

ᓴᐳᒻᒥᐅᓯᖅᑕᐅᓂᖏᓐᓄᑦ ᐱᖁᔭᕐᔪᐊᖅ ᐊᒻᒪᓗ 

ᓈᓴᐅᑎᓕᒃ ᓈᓴᐅᑎᓕᒃ 12(8) ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᒪᓕᒐᖅ. ᑖᒃᑯᑎᒎᓇ 

ᕼᐋᒻᓚᒃᑯᑦ ᐅᖃᐅᓯᕐᓂᑦ ᐊᑐᖅᑕᐅᔪᒪᔪᓂᒃ 

ᐊᑐᕐᓗᑎᒃ ᐱᔨᑦᑎᕆᐊᓖᑦ ᐊᒻᒪᓗ 

ᐊᑐᓕᖁᔭᓕᐅᓚᐅᕆᓪᓗᑕ  

ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᑕᒪᓐᓇ 

ᐱᔾᔪᑎᒋᓪᓗᑎᒍᑦ.  

 

 ᑲᑎᒪᔨᕋᓛᑦ ᐅᓂᒃᑳᖏᑦ ᓇᓗᓇᐃᖅᓯᓚᐅᖅᓯᒪᔪᑦ 

ᐅᖃᐅᓰᑦ, ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑎᒥᓐᖑᖅᑎᓯᒪᔭᖏᓐᓄᑦ 

ᐱᖁᔭᖅᑎᒍᓪᓗ ᐊᐅᓚᑕᐅᔪᓂᑦ. 

 

 ᑲᑎᒪᔨᕋᓛᑦ ᐅᓂᒃᑳᓕᐅᖅᓯᒪᒻᒥᔪᑦ 

ᐊᑐᓕᖁᔭᓕᐅᖅᑐᑎᒃ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒧᑦ ᑕᒪᓐᓇ ᐱᔾᔪᑎᒋᓪᓗᒍ ᐱᕐᔪᐊᖑᔪᖅ 

ᐊᑐᐊᒐᓂᑦ, ᒪᓕᒐᓂᑦ ᑐᑭᒧᐊᕈᑎᓂᓪᓗ 

ᓴᖅᑭᑦᑎᓯᒪᔭᕆᐊᖃᖅᑐᒍᑦ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᑦ ᐱᖁᔭᕐᔪᐊᖅᑎᒍᑦ 

ᐱᔭᔅᓴᖅᑖᕆᓯᒪᔭᖏᑦ ᐊᖑᒻᒪᑎᔭᐅᓂᐊᕐᒪᑕ 

ᐊᑐᕐᓗᒋᑦ ᓄᓇᕗᒻᒥ ᐅᖃᐅᓰᑦ 

ᐃᓕᓴᕆᔭᐅᓯᒪᓂᖏᓐᓄᑦ ᒪᓕᒐᐃᑦ. 

 

 ᐅᓂᒃᑳᕗᑦ ᐊᑐᓕᖁᔨᓚᐅᖅᓯᒪᔪᑦ ᓄᓇᕗᑦ 

ᒐᕙᒪᒃᑯᓐᓄᑦ ᑖᓐᓇ ᐱᔾᔪᑎᒋᓪᓗᒍ. ᓄᓇᕗᒻᒥ 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᑦ 

ᐃᓗᓕᖏᓐᓃᑦᑐᓕᒫᑦ ᐊᑐᓕᖅᑎᑕᐅᔭᕆᐊᓖᑦ. 

ᓈᓴᐅᑎᓕᒃ 12 (7)(c) ᐅᖃᐅᓰᑦ 

ᐃᓕᓴᕆᔭᐅᓯᒪᔪᓄᑦ ᒪᓕᒐᖅ ᐊᒻᒪᓗ ᓈᓴᐅᑎᓖᑦ 

3-ᒥᑦ 5-ᒧᑦ, 9-ᒥᑦ 10-ᒧᓪᓗ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᐅᓯᖅᑕᐅᓯᒪᓂᕐᒧᑦ 

ᐱᖁᔭᕐᔪᐊᖅ ᐃᓘᓐᓇᖏᑦ ᓱᓕ 

ᐊᑐᓕᖅᑎᑕᐅᓯᒪᓐᖏᑦᑐᑦ. 

 

ᐊᑐᓕᖅᑎᑦᑎᑎᓪᓗᒋᑦ ᑳᓐᑐᕌᑦᑎᒋᔭᐅᔪᑦ 

ᐃᒻᒥᒃᑰᖅᑐᓪᓗ ᐅᖃᐅᓯᓕᕆᓂᕐᒧᑦ 

ᐱᔭᒃᓴᖅᑖᕆᓯᒪᔭᒥᓐᓂᒃ ᓴᖅᑭᔮᖅᑎᑦᑎᔭᕆᐊᓖᑦ. 

ᒐᕙᒪᒃᑯᑦ ᐃᓄᐃᑦ ᐅᖃᐅᓯᖏᓐᓄᑦ ᑐᕌᖓᔪᓂᑦ 

ᐃᓕᓐᓂᐊᕈᑎᔅᓴᓕᐅᕆᐊᓖᑦ 

ᐃᓕᓐᓂᐊᓕᓵᕆᐅᖅᓴᖅᑐᓄᑦ ᐃᓐᓇᕐᓄᓪᓗ  

ᐃᓕᓐᓂᐊᕈᑎᓂᒃ ᐊᑐᓕᖁᔭᓕᐅᖅᓯᒪᔪᒍᑦ 

ᒐᕙᒪᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ. 

 

ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᒋᔭᐅᔪᖅ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᔭᕆᐊᓖᑦ ᐊᑐᕐᓗᒋᑦ ᐃᓄᐃᑦ ᐅᖃᐅᓯᖏᑕ 

ᓴᐳᒻᒥᐅᓯᖅᑕᐅᓯᒪᓂᖏᑦ ᒪᓕᒐᐃᑦ ᐊᒻᒪᓗ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᒪᓕᒐᐃᑦ.  

 

ᐊᔭᐅᖅᓱᐃᕗᑦ ᐅᓂᒃᑳᑦ ᑖᒃᑯᐊ ᓴᖅᑭᑕᐅᖃᑦᑕᕐᓗᑎᒃ 

ᑭᖑᕙᓐᖏᓪᓗᑎᒃ, ᒐᕙᒪᒃᑯᑦ ᐃᓗᐃᒃᑲᓂᒃ 

ᐊᑐᓕᖁᔭᖅ 5 ᐊᒻᒪᓗ 6 ᐃᒃᑯᓇᓃᑦᑐᓂᒃ 

ᐃᓗᐃᒃᑲᓂᒃ ᑭᐅᖁᔭᕗᑦ ᒪᓕᓪᓗᒍ 91(5) ᓄᓇᕗᑦ 

ᒪᓕᒐᓕᐅᕐᕕᐊᑕ ᒪᓕᒐᒃᓴᖓᑦᑕ ᐃᓗᐊᓃᑦᑐᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᓂᒃᑳᑦ 

ᑲᑎᒪᔨᕋᓛᓂᒃ ᑲᑎᒪᔨᕋᓛᖑᑲᐃᓐᓇᖅᑐᓂᓪᓗ 

ᕿᒥᕐᕈᓂᐊᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒥᔅᑕ ᕼᐃᒃᔅ. ᒥᔅᑕ ᓴᕕᑲᑖᖅ.  

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 005 

- 4(2): ᒪᓕᒐᒃᓴᖅ 5, ᖁᔭᓈᖅᓯᓂᖅ 

ᐱᖁᑎᓄᑦ ᒪᓕᒐᖅ, 2013-14 (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᒪᓕᒐᒃᓴᖅ 5, ᖁᔭᓈᖅᓯᓂᖅ ᐱᖁᑎᓄᑦ ᒪᓕᒐᖅ, 

2013-14, ᕿᒥᕐᕈᓇᑦᑕᐅᖅᑲᐅᒻᒪᑕ 

ᒪᓕᒐᒃᓴᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ ᒪᓕᒐᒃᓴᖅ 

ᑲᑎᒪᑐᐃᓐᓇᓕᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ 

ᑲᑎᒪᔾᔪᑎᒃᓴᓄᑦ ᐃᓕᔭᐅᓂᐊᖅᑐᑦ ᐅᓪᓗᑐᐃᓐᓇᖅ 

ᐅᑐᐱᕆ 31-ᖑᓕᖅᐸᑦ ᐅᖃᐅᓯᕆᔭᐅᓂᐊᕐᓗᑎᒃ. 

 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᐱᖁᔭᒃᓴᓂᒃ ᐊᓯᖏᓐᓂᓪᓗ. ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᐳᐃᒍᕐᓂᕋᒪ ᐅᑯᐊ ᐅᖃᐅᓯᕆᓂᐊᖅᑲᐅᔭᕐᒪ. 

 

ᑖᒃᑯᐊ ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ 

ᑲᑎᒪᔾᔪᑎᔅᓴᓄᑦ ᐃᓕᔭᐅᖁᔭᒃᑲ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᖅᑎ ᐱᖁᔨᕗᖔᓕᐅᖅᐳᖅ ᑖᒃᑯᐊ 

ᑲᑎᒪᔨᕋᓛᑦ ᐅᓂᒃᑳᖏᑦ ᐅᖃᓕᒫᖅᑕᐅᓯᒪᔪᖅᑎᑐᑦ 

ᑲᑎᒪᔾᔪᑎᔅᓴᓄᑦ ᐃᓕᔭᐅᖁᓪᓗᒋᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐅᓂᒃᑳᑦ 

ᒪᓕᒐᓕᐅᕐᕕᒻᒧᑦ ᐱᔭᐅᕗᑦ ᐊᒻᒪᓗ 

ᐅᖃᓕᒫᖅᑕᐅᓯᒪᔪᑎᑐᑦ 

ᑎᑎᕋᖅᑕᐅᖃᓯᐅᔾᔭᐅᓂᐊᖅᐳᑦ ᑲᑎᒪᔾᔪᑎᒃᓴᓂᒃ.  

 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᖁᒃᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 045 - 4(2): 2015-16 

ᐃᒡᓗᓕᐅᖅᑕᐅᔪᒫᖅᑐᑦ 

ᓄᓇᑖᕈᑕᐅᔪᒫᖅᑐᓪᓗ 

ᐃᒡᓗᓕᐅᕐᕕᒃᓴᓕᐊᖑᓂᐊᖅᑐᓂᒃ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᓄᓇᕗᒻᒥᐅᖃᑎᒃᑲ. 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑐᖓ 

ᓴᖅᑭᑦᑎᔪᓐᓇᕋᒪ 2015-16 ᐸᕐᓈᕆᔭᐅᓯᒪᓪᓗᑎᒃ 

ᐃᓪᓗᓕᐊᕆᔭᐅᓂᐊᖅᑐᑦ, ᓄᓇᑖᕆᔭᐅᕙᓪᓕᐊᔪᑦ 

ᐊᒻᒪᓗ ᐱᕙᓪᓕᐊᑎᑕᐅᓂᐊᖅᑐᓪᓗ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓲᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 046 - 4(2): ᒐᕙᒪᒃᑯᑦ 

ᑎᑎᕋᕐᕕᖏᑕ ᐱᐅᓐᖏᓗᐊᓕᕐᓂᖏᑦ 

ᖃᐅᓱᐃᑦᑐᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᑕᐃᒪᑦᑎᐊᓕᓵᖅ. 

 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᓴᖅᑭᑦᑎᔪᒪᒐᒪ ᐊᔾᔨᓐᖑᐊᒥᒃ ᐱᐅᓐᖏᓗᐊᓕᖅᑐᒥᒃ 

ᓄᓇᕗᑦ ᒐᕙᒪᒃᑯᖏᑕ ᑎᑎᕋᕐᕕᖓᓂᒃ ᖃᐅᓱᐃᑦᑐᒥ. 

 

ᐅᖃᖅᑎᑦᑎᔩ, ᓂᕆᐅᑉᐳᖓ ᒐᕙᒪᒃᑯᑦ ᑖᔅᓱᒥᖓ 

ᑕᑯᓇᓱᓐᓂᐊᕐᓂᖏᓐᓂᒃ ᐊᒻᒪᓗ 

ᐋᖅᑭᑦᑕᐅᓂᐊᕐᓂᖓᓂᒃ ᑕᒪᓐᓇ 

ᐱᔪᓐᓇᖅᓯᑐᐊᕈᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᑕᐅᒥᖏᑦ ᑎᑎᖅᑲᐃᑦ. (ᑐᓵᔨᒃᑰᖏᑦᑐᖅ) 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 14. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. 15. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᖃᕐᓂᐊᕐᓂᖓᓂᒃ ᒪᓕᒐᒃᓴᓂᒃ. 16. 

ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᖅᓴᖅᓯᐅᕐᓂᖏᑦ ᑲᑎᒪᑐᐃᓐᓇᖅᑐᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᒪᓕᒐᒃᓴᐃᑦ 4, 6, 7, 8 ᐊᒻᒪᓗ 9 

ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᑎᓪᓗᒍ. 

 

ᐱᔪᓐᓇᖅᑎᑕᐅᓂᕋ ᐱᒋᐊᕈᑎᒃ 11-4(2), 

ᑲᑎᒪᑐᐃᓐᓇᕐᓂᐊᖅᑐᑦ ᐱᔭᕇᕋᓱᓐᓂᖏᓐᓄᑦ. 

 

ᑲᔪᓯᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 

ᓄᖅᑲᖔᓚᐅᑲᓐᓂᐊᖅᑐᒍᑦ 20 ᒥᓇᓂᒃ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:27ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:52ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ 

ᖃᒪᓂᑦᑐᐊᕐᒥᐅᑕᐃᑦ, ᓄᓇᕗᑦᒥᐅᑕᐃᑦ, ᐅᑉᓗᒃᑯᑦ. 

ᑖᑉᑯᐊ ᑲᑎᒪᓃᑦ ᑲᔪᓯᒋᐊᓚᐅᕐᓂᐊᓕᕐᒥᒻᒪᑕ 

ᑖᑉᑯᓇᓂ ᑲᑎᒪᔨᕋᓛᓂᒃ ᐱᓕᕆᐊᔅᓴᖃᕋᑉᑕ ᑖᒃᑯᐊ 

ᐱᓕᕆᐊᓂᐊᖅᑕᕗᑦ ᒪᓕᒐᒃᓴᐃᑦ 4, 6, 7, 8 ᐊᒪᓗ 

9. (ᑐᓵᔨᑎᒍᑦ) ᑲᑎᒪᔩᑦ ᖃᓄᐃᓘᕈᒪᕙᑦ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᒍᒪᕗᑦ 

ᕿᒥᕐᕈᓂᑦᑎᓐᓂᒃ ᐊᑭᑐᔪᖅᑐᕈᑎᒃᓴᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ, ᑭᖑᓂᐊᒍᓪᓗ ᓄᓇᓕᖕᓂᑦ 

ᒐᕙᒪᒃᑯᓐᓂᓗ ᐱᔨᒃᑎᕋᖅᑎᒃᑯᑦ ᐊᒻᒪᓗ ᐱᕕᖃᖅᐸᑦ, 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᑉᐱᑖ 

ᑖᑉᑯᐊ ᐊᖏᔫᑎᑦ ᐱᓕᕆᐊᕆᓂᐊᕐᓗᑎᒍ, 

ᓯᕗᓪᓕᖅᐹᒥᒃ ᑖᒻᓇ ᐱᓕᕆᐊᕆᓂᐊᕋᑉᑎᒍ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ ᒥᓂᔅᑐ 

ᖁᒃᓱᒃ ᐃᖅᑲᓇᐃᔭᖅᑎᖏᑦ ᐃᓯᖁᑉᓗᒋᑦ ᑕᐃᑯᖓ 

ᕼᐊᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ. 

 

ᒪ’ᓇᓪᓗᐊᕕᒃ. ᑖᑉᑯᐊ ᐃᓕᑕᕆᔭᐅᕼᐃᒪᓂᐊᕐᒪᑕ 

ᑎᑎᖅᑲᑎᒍᑦ, ᒥᔅᑐ ᖁᒃᓱᒃ, ᓇᓗᓇᐃᔭᐃᔫᓪᓗᐊᕈᕕᑦ 

ᐃᖅᑲᓇᐃᔭᖅᑎᓐᓂᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ 

ᐊᒻᒪᓗ ᐅᑉᓗᒃᑰᖅᖢᒋᑦ ᓄᓇᕗᒻᒥᐅᖃᑎᒃᑲ 

ᐊᕐᕕᐊᕐᒥᐅᖃᑎᒃᑲᓗ. ᐅᑉᓗᒥ 

ᑕᒫᓃᖃᑎᖃᕐᓂᐊᓕᕆᕗᖓ ᑕᕝᕙᓂ 

ᑕᓕᖅᐱᓐᓃᖅᑐᖅ (ᑐᓵᔨᑎᒍᑦ) ᓚᐅᕆ ᑭᒻᐳᓪ 

ᐊᖓᔪᖅᑳᖑᔪᖅ ᐃᒡᓗᓕᕆᔨᕐᔪᐊᑯᓐᓄᑦ ᐊᒻᒪᓗ 

ᕼᐅᒥᓐᓂ ᑭᒻ ᐳᕋᐅᓐ, ᒥᐊᓂᖅᓯᔨ ᐊᑐᐊᒐᓕᕆᓂᕐᒧᑦ 

ᐸᕐᓇᐃᓂᕐᒥᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᑲᐃᑎᑦᑐᒪᑉᓗᓯ, 

ᑲᑎᒪᔨᐅᖃᑎᒃᑲ. ᑖᑉᑯᓇᓃᓚᐅᕋᑉᑕ ᒪᒃᐱᖏᓐᓂ, 

ᖃᓪᓗᓛᑎᑐᑦ L-3, ᐃᓄᒃᑎᑑᖓᔪᓂ ᕆ-3. ᑖᑉᑯᐊ 

ᐊᑎᖁᑎᒃᑲ ᒪᓕᒃᖢᒋᑦ, ᓯᕗᓪᓕᖅᐹᖅ ᐱᒋᐊᕐᓂᐊᖅ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᑲᔪᓯᒃᑲᓐᓂᑐᐃᓐᓇᕐᓗᖓ 

ᐃᑉᐸᔅᓴᖅ ᐊᐱᖅᑯᑎᒋᖃᑦᑕᓚᐅᖅᑕᕐᓂᒃ 

ᐱᔾᔪᑎᓕᓐᓄᑦ ᐃᒡᓗᐃᑦ ᐊᑐᖅᑐᐊᑕᐅᕙᑦᑐᑦ. 

 

ᐃᑉᐸᔅᓴᖅ ᐱᓕᕆᕝᕕᖏᔭᖓ ᐅᖃᓚᐅᕐᖓᑦ ᑖᒃᑯᐊ 

ᐅᑕᖅᑭᓂᕐᒦᖃᑦᑕᖅᑐᑦ ᐃᒡᓗᑖᕋᓱᓐᓂᕐᒧᑦ 

ᐊᒥᓱᓐᖑᖅᓯᒪᓪᓚᕆᒻᒪᑕ ᑕᐃᒃᑯᐊ 

ᐱᖃᓯᐅᔾᔭᐅᖃᑦᑕᕐᓂᐊᓗᑎᑦ ᐊᑭᓕᒃᓴᓖᑦ ᑖᒃᑯᐊ 

ᐱᔭᐅᔭᕆᐊᓖᑦ ᐊᑐᓂ ᓄᓇᓕᖕᓂ 

ᐱᔭᐅᖃᑦᑕᖁᓪᓗᒋᑦ. ᑖᒃᑯᐊᓗ ᓄᓇᓖᑦ 

ᐊᓯᔾᔨᖅᓯᒪᓕᖅᑐᓯᐅᒃ 2015-16 ᓇᓪᓕᐊ ᓄᓇᓖᑦ 

ᐃᒡᓗᒃᓴᑖᕐᓂᐊᕐᒪᖔᑕ ᐊᑐᖅᑐᐊᕋᔅᓴᓂᒃ. ᐃᓕᔅᓯᓕ 

ᖃᕋᓴᐅᔭᒃᑯᑦ ᐃᑭᐊᖅᑭᕕᔅᓯᓐᓂ ᑖᒃᑯᐊ ᐃᓪᓗᓂᑦ 

ᐊᑐᖅᑐᐊᕋᔅᓴᓂᑦ ᐱᒍᒫᕐᓂᐊᖅᓯᒪᔪᑦ 

ᐅᓪᓗᒥᒨᖓᕆᐊᖅᑎᑕᐅᓚᐅᖅᓯᒪᓐᖏᒻᒪᑦ 

ᑕᐃᒪᓐᖓᓂᑦ ᓯᑎᐱᕆ 9, 2013. 

 

ᓇᓗᓇᐃᖅᓯᒍᓐᓇᖅᑮᑦ ᓱᒻᒪᑦ ᑖᒃᑯᐊ 

ᐅᓪᓗᒥᒨᖓᓕᖅᑎᑕᐅᓚᐅᖅᓯᒪᓐᖏᒻᒪᖔᖅ, ᐊᒻᒪᓗ 

ᐊᓯᔾᔩᓕᖅᑐᓯ ᐊᑐᖅᑕᐅᒍᒫᕐᓂᐊᖅᑐᒥᓂᕐᒥᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒥᔅᑕ ᖁᒃᓱᒃ. 

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᒃᓯᕙᐅᑖᖅ, ᐃᒻᒪᖄ ᑕᒪᓐᓇ, ᐄᑯᓗᒃ 

ᐅᑉᓗᒥᒧᑦ ᑕᕈᐃᓯᒪᓕᖅᑎᓪᓗᑕ ᖃᕆᑕᐅᔭᓂ 

ᑕᐃᓐᓇ ᐋᖅᑭᒃᑕᐅᓯᒪᓐᖏᓐᓂᖅᐸᑦ. 

ᐅᖃᐅᑎᔪᓐᓇᖅᐸᕋ ᐱᓕᕆᕝᕕᒐ ᑕᒪᑦᓱᒥᖓ 

ᐋᖅᑮᒋᐊᖁᓗᒍ. ᐃᒻᒪᖄ ᐊᓯᖏᓐᓂᒃ 

ᐱᓕᕆᐊᖃᕐᓂᕐᒥᒍᑦ 

ᐱᓐᖏᓯᓐᓈᕈᑕᐅᑐᐃᓐᓇᕆᐊᖃᓚᐅᖅᑐᖅ ᑭᓯᐊᓂ 

ᑕᑯᔭᐅᓯᒋᐊᓪᓚᒃᓯᓐᓇᕐᓂᐊᖅᐸᕗᑦ ᖃᕆᑕᐅᔭᒃᑯᑦ 

ᑕᐃᓐᓇ ᑕᑯᔭᐅᑦᑕᕐᓂᐊᖅᑐᑦ ᐅᑉᓗᒥᒧᑦ 

ᐊᑦᑕᕈᖅᓯᒪᔪᓄᑦ ᐋᖅᑭᖃᑕᐅᓯᒪᒋᐊᖁᓪᓗᒍ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐅᖃᐅᓯᕆᒃᑲᓂᕐᓗᒍ ᐃᑉᐸᔅᓴᖅ 

ᐊᐱᖅᓱᕈᑎᒋᖃᑦᑕᓚᐅᖅᑕᒃᑲ ᑕᐃᑲᓐᖓᓕᓴᖅ ᒫᓯ 

2014, ᑕᐃᑲᓂ ᐋᖅᑭᒃᓱᐃᓚᐅᕋᔅᓯ ᐸᕐᓇᐅᑎᒃᓯᓐᓂ 

ᓄᓇᒧᑦ ᐊᑐᖅᑕᐅᔪᒃᓴᓂᑦ ᐃᒡᓗᓄᑦ 

ᐊᑐᖅᑐᐊᕋᔅᓴᓄᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᔅᓴᓂᑦ. ᑕᐃᔅᓱᒪᓂ ᐅᖃᓚᐅᕋᔅᓯ 

ᐃᒡᓗᓕᕆᔨᕐᔪᐊᒃᑯᑦ ᓇᒧᖓᐅᒐᔭᕐᒪᖔᕐᒥᑦ ᑕᐃᑯᖓ 

2015-16. 

 

ᐅᖃᓕᓚᐅᕆᓪᓗᑎᑦ ᐃᑉᐸᔅᓴᖅ ᑖᒃᑯᐊ 

ᑐᓐᓂᖁᑎᒋᓂᐊᕐᓂᕋᖅᑎᒋᑦ ᐸᕐᓇᑕᐅᓯᒪᔪᑦ 2015-

16 ᐅᓂᒃᑳᓕᐊᖑᓯᒪᔪᑦ, ᐊᒻᒪᓗ ᑖᒃᑯᐊ ᐅᓪᓗᒥ 

ᐅᖃᐅᓯᕆᓕᑕᐃᓐᓇᖅᑲᐅᒐᕕᒋᑦ. ᑭᓱᒥᑦ 

ᐱᔾᔪᑎᑕᖃᕐᓂᖅᑲ ᑖᔅᓱᒪ ᐊᑯᓂᐅᓂᖓᓄᑦ, ᐊᒻᒪᓗ 

ᓱᒻᒪᑦ ᐱᓕᑕᐃᓐᓇᖅᑲᕗᑦ ᑖᒃᑯᐊ ᐅᓪᓗ ᐊᑕᐅᓯᖅ 

ᐊᓂᒍᖅᑎᓪᓗᒍ ᐱᒋᐊᖅᐸᓪᓕᐊᓕᖅᑎᓪᓗᑎᒍᑦ 

ᑮᓇᐅᔭᖅᑑᑎᒃᓴᐃᑦ. ᖁᔭᓐᓇᒦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐊᑖᖅ, ᐊᒥᓱᓂᒃ 

ᐱᔾᔪᑎᖃᕈᓐᓇᕐᒪᑦ ᑕᐃᓐᓇ ᐅᑉᓗᒥ ᓇᓗᓇᐃᓚᐅᒐᕋ  

2015-16 ᐃᓗᐊᓂ ᐱᓕᕆᐊᕆᔭᐅᔪᒃᓴᐅᑕᐅᔪᑦ. 

 

ᑭᐅᔪᓐᓇᓐᖏᓐᓇᑉᑯ ᓱᓇᓪᓚᕆᒃ ᐱᔾᔪᑕᐅᑉᓗᓂ 

ᐅᑉᓗᒥ ᑕᐃᓐᓇ ᐊᑐᐃᓐᓇᕈᖅᑎᑕᐅᓵᕐᒪᖔᑦ. 

ᐱᓯᒪᒍᒃᑯ ᑭᐅᔪᓐᓇᕋᓗᐊᖅᐸᕋ ᑭᓯᐊᓂ 

ᖁᓚᓐᖏᑦᑐᖓᓗ ᒥᔅ ᑭᒻᐳᓪ ᑕᐃᓐᓇ ᐱᔾᔪᑕᐅᔪᖅ 

ᓱᓇᐅᖕᒪᖔᑦ ᑭᐅᔪᓐᓇᕐᓂᐊᕐᒪᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐃᓚᖓᓐᓂ ᐱᓇᓱᐊᖃᑦᑕᕋᑉᑕ ᐅᑉᓗᒥ ᑕᐃᒪ 

ᐊᓐᖑᑎᑦᓯᐊᖅᑎᑦᓯᒋᐊᖅᖢᑕ ᓇᓚᐅᑦᓯᒋᐊᖅᖢᑕ 

ᑕᐃᒪ ᐋᒋᓯᒥ ᑕᐃᒪ ᐊᐅᔭᖅ ᑕᐃᒃᑯᐊ ᐅᑕᖅᑭᔪᐃᑦ 

ᐱᓪᓗᒋᑦ ᓯᑎᐱᕆᒥ ᓄᑖᓐᖑᖅᑎᕈᓐᓇᓚᐅᕋᑉᑎᒍᑦ. 

ᖃᑉᓯᓂᒡᓗ ᐃᒡᓗᑕᖃᕐᒪᖔᑦ ᑖᑉᑯᐊ ᐃᒡᓗᓕᕆᔨᒃᑯᑦ 

ᐊᐱᕆᖃᑦᑕᖅᓯᒪᓪᓗᒋᑦ ᓄᓇᓕᖕᓂ 

ᓄᑖᓐᖑᖅᑎᕆᒋᐊᖁᑉᓗᒋᑦ. ᑕᐃᒪᓕ ᑖᒃᑯᐊ 

ᕿᒥᕐᕈᐊᖅᑕᐅᒋᐊᖃᓕᓚᐅᕐᒪᑕ 

ᐊᖓᔪᖅᑲᐅᑎᒃᑯᖏᓐᓄᑦ ᒐᕙᒪᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃᐃ ᐅᖃᐅᑎᔪᓐᓇᖅᐸᕋ ᑖᓐᓇ ᐱᐊᓚᓂᔅᓴᒥᒃ 

ᖃᐃᑦᑎᖃᑦᑕᕋᔭᖅᐸᑕ ᓄᑖᖑᖅᑎᖅᓯᒪᔪᓂᒃ ᑕᐃᒪ 

ᐊᖑᒻᒪᑎᔾᔫᒥᖃᑕᐅᓗᑕ ᐃᓱᒪᓕᐅᖃᑦᑕᕋᔭᕋᑦᑕ 

ᑲᑎᒪᔨᕋᓛᖑᔪᑎᒍᑦ.  

 

ᑕᐃᒪᑦᑕᐅᖅ ᒫᑦᓯ 2014-ᒥ ᓇᓗᓇᐃᔭᐃᓚᐅᕋᑉᓯ 

ᓇᓂ ᐃᖅᑲᓇᐃᔭᖅᑏᑦ ᐃᓪᓗᔪᐊᖅᓴᖏᑦ ᓇᒥ 

ᓴᓇᔭᐅᓂᐊᕐᒪᖔᑕ ᓄᓇᓕᓐᓂ. ᐊᒻᒪ ᐅᑉᓗᒥ ᑕᐃᒪ  

ᐊᓯᓐᖑᖅᑎᕆᓐᓂᕆᓪᓗᓯ ᓄᓇᓕᓐᓂ ᐅᑯᐊ 

ᐱᓂᐊᓚᐅᖅᑐᐃᑦ ᐃᒪᓐᓇᐃᓚᐅᖅᖣᑎᒃ ᐊᒻᒪ ᓄᑖᓂ 

ᓄᓇᓕᓐᓂ ᐅᖃᖔᓕᕆᓪᓗᓯ ᒫᓐᓇ.  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᕈᓐᓇᖅᐱᓯ ᖃᓄᐃᒻᒪᑦ ᑕᐃᒪᐃᓕᒻᒪᖔᑦᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᒪᓐᓇ ᐃᖅᑲᓇᐃᔭᖅᑎᓄᑦ 

ᐃᓪᓗᖃᑦᑎᑦᑎᓂᖅ ᐱᔾᔪᑎᒋᓗᒍ ᖃᐅᔨᒪᒐᑦᑕ 

ᐃᓪᓗᐃᓕᐅᕐᓂᖅ ᑕᒪᒃᑯᓂᖓ ᐃᓪᓗᖁᑎᒋᔭᑉᑎᓐᓂᒃ 

ᓄᓇᓕᓐᓄ ᐊᒥᕼᐅᓄᑦ ᐱᓗᐊᖅᑐᒥᒃ ᐃᓚᖏᑦ 

ᑕᐃᒃᑯᐊ ᐱᔭᕆᐊᖃᓪᓚᕆᒋᐊᖃᑦᑕᓚᐅᖅᑐᑦ 

ᐱᔾᔪᑎᒋᑉᓗᒋᑦ ᐊᔾᔭᕈᒻᒥᑕᖃᓗᕿᓚᐅᕐᒪᑦ ᐊᒥᕼᐅᑦ 

ᐱᔾᔪᑕᐅᒻᒪᑕ. ᐅᕙᒍᑐᐃᓐᓇᐅᖏᑦᑐᖅ, ᐅᕙᒍᑦ 

ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓂᑐᐃᓐᓇᐅᖏᑦᑐᖅ. 

ᐊᔾᔨᒌᓐᖏᑦᑐᓂ ᐱᓕᕆᕕᐅᔪᓂ ᐃᓚᖏᓐᓂᒃ 

ᐱᔾᔪᑎᑕᖃᓚᐅᕐᒪᑦ. ᑕᕝᕗᖓ ᒫᓐᓇ ᑭᐅᔪᓐᓇᖅᐸᕋ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑮᑦ 

ᐊᓂᒍᖅᓯᒪᓕᖅᑐᐃᑦ 

ᓯᕗᓪᓕᖅᐹᓐᖑᑎᑦᓯᒋᐊᓚᐅᕋᓗᐊᕋᑉᓯ ᖃᐅᓱᐃᑦᑐᒥ 

ᐊᒻᒪ ᓄᓇᓕᓐᓂ ᐊᓯᖏᓐᓂ. ᑕᐃᒪ ᑎᑭᕋᔾᔪᐊᕐᒥ 

ᐊᒻᒪ ᐊᓯᖏᓐᓂ. ᖃᓄᐃᒻᒪᒃᑭᐊ ᑕᒪᒃᑯᐊ 

ᐊᓯᓐᖑᖅᑎᑕᐅᓚᐅᕐᓂᖅᐸᑦ. ᓇᒥ ᓴᓇᓂᐊᕐᒪᖔᑕ 

ᐃᖅᑲᓇᐃᔭᖅᑏᑦ ᐃᓪᓗᕐᔪᐊᖅᓴᖏᓐᓂᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒃᑯᐊ ᓇᓗᓇᐃᖅᓯᒪᔪᑦ 

2015-ᒧᑦ ᐸᕐᓇᒍᑎᒋᓯᒪᔭᕗᑦ ᐃᑉᓗᐃᑦ ᑕᒪᒃᑯᐊ  

Public Housing-ᖑᓂᕋᖅᑕᐅᔪᑦ ᐊᒻᒪᓗ Staff 

Housing-ᖑᓂᕋᖅᑕᐅᔪᑦ, ᑖᒃᑯᐊ 

ᓇᓗᓇᐃᖅᓯᒪᓕᖅᑐᑎᓪᓗ ᓇᓕᐊᒃ Staff Housing 

ᑕᕝᕙᓂ 2015 ᐃᓗᐊᓂ ᐱᓇᔭᕐᒪᖔᑕ ᐊᒻᒪᓗ 

2015-16 ᐃᓗᐊᓂ ᓇᓕᐊᒃ Public Housing-ᒧᑦ 

ᑐᓂᔭᐅᓂᐊᕐᒪᖔᑕ. ᑕᐃᒃᑯᐊ ᐃᑉᐸᔅᓴᖅ ᐃᓚᖏᑦ 

ᓇᓗᓇᐃᓗᕿᐊᓚᓚᐅᖅᑕᕗᑦ. ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᒍᓇᐃ ᐊᐱᕆᓚᐅᕐᓚᖓ. 

 

ᓄᓇᓖᑦ ᐱᖓᓱᑦ ᐃᓚᓯᒪᔭᓯ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓄᑦ ᐅᑯᐊᖑᕗᑦ ᑭᒻᒥᕈᑦ, ᓴᓂᕋᔭᒃ ᐊᒻᒪ 

ᓴᓪᓕᖅ, ᑖᒃᑯᐊ ᑕᕝᕙᓂᖔᖅ ᓴᓇᓂᐊᓕᕐᓂᕋᑦᓯ 

ᖃᓄᐃᒻᒪᒃᑭᐊᖅ ᑕᐃᒪ ᐊᓯᓐᖑᖅᑎᕆᓚᐅᕐᓂᖅᐱᓯ. 

ᑖᒃᑯᐊ ᐅᖃᓚᐅᕋᓗᐊᕋᑦᓯᒋᑦ ᐃᓪᓗᓕᒑᕐᔪᒃ, 

ᖁᕐᓗᖅᑐᒥ ᐱᔪᒫᓐᓂᕋᐃᓚᐅᕋᓗᐊᕐᓗᓯ ᐊᒻᒪ 

ᐊᓯᓐᖑᖅᑐᒍ ᑖᒃᑯᓇᓂᖔᖅ ᐅᖃᖅᑲᐅᔭᓐᓂ 

ᓄᓇᓕᓐᓂ ᓴᓇᒋᐊᓕᕐᓂᖅᑐᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒻᒪᖄ ᑭᐅᑦᑎᐊᕈᕋᓗᐊᖅᐸᕋ 

ᕼᐅᓐᓂᖅᓯᒪᖏᒻᒪᑕ ᑖᒃᑯᐊ. 9-ᖑᓂᐊᕐᒪᑕ 

ᖁᓕᖏᓗᐊᖅᑑᓂᐊᖅᑐᑦ ᐊᕐᕌᓂ ᑕᐃᒃᑯᐊ 

ᐱᒋᐊᓚᐅᖅᑐᑦ ᐊᒻᒪᓗ ᑕᒪᑐᒪᓂ ᐅᑭᐅᖑᔪᒥ 

ᑕᓪᓕᒪᐅᓂᐊᕐᓗᑎᒃ ᑖᒃᑯᐊ ᐊᒥᕼᐆᓂᖏᑦ 

ᕼᐅᓐᓂᖅᓯᒪᖏᒃᑲᓗᐊᕐᒪᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᒫᑦᓯ 12 ᐅᖃᖅᓯᒪᒻᒪᑦ 2015-16 ᖃᐅᓱᐃᑦᑐᒥᒃ, 

ᑎᑭᕋᔾᔪᐊᕐᒥ, ᐃᓪᓗᓕᒑᕐᔪᒻᒥ ᐊᒻᒪᓗ ᖁᓪᓗᖅᑑᕐᒥ. 

ᐅᑉᓗᒥ ᐅᖃᓕᖅᖢᓯ 2015-2016  

ᑕᐃᒪᓐᓇᑦᓴᐃᓐᓇᖅ ᐅᑭᐅᖓᓂ ᐅᖃᖅᓯᒪᒐᓗᐊᕐᒪᑕ 

ᑖᒃᑯᐊᒎᖅ ᐅᕗᖓᖔᕐᓂᐊᓕᖅᖢᑎᒃ ᑭᒻᒥᕈᑦ,  

ᓴᓂᕋᔭᒃ, ᓴᓪᓕᖅ ᐊᒻᒪ ᑎᑭᕋᕐᔪᐊᖅ. ᐃᓛᒃ 

ᐊᒥᓲᓂᖏᑦ ᑖᒃᑯᐊ ᓱᖁᓴᖅᑕᐅᓐᖏᑦᑑᒐᓗᐊᑦ 

ᑭᑎᐊᒥ ᑐᑭᓯᔪᒪᔪᖓ ᖃᓄᐃᒻᒪ ᑖᑉᑯᐊ ᓄᓇᓖᑦ 

ᐊᓯᖔᖏᓐᓂ ᓴᓇᓂᐊᓕᕐᒪᖔᑉᓯ ᐅᑯᓇᓂ 

ᓯᕗᓪᓕᕐᓂ ᓴᓇᓂᐊᕐᓂᕋᐃᓚᐅᖅᑳᖅᖢᓯ?  

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑖᒃᑯᐊ 

ᑭᕙᓪᓕᕐᒦᑦᑐᑦ ᐅᖃᐅᓯᕆᔭᐃᑦ 2014-15 ᑖᒃᑯᐊ 

ᓯᑕᒪᑦ, 2015-ᒥᓕ ᑕᐃᒃᑯᐊ ᑕᐃᓪᓕᒪᒌᑦ 2015-16 

ᐃᓗᐊᓂ. ᑖᓐᓇ ᐅᐃᒪᒋᓕᖅᑰᕐᒪᒍ 

ᓇᓗᓇᐃᑦᓯᐊᕆᐊᖅᐸᕋ. ᑖᑉᑯᐊ ᑭᕙᓪᓕᕐᒥ ᐊᕐᕕᐊᑦ, 

ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ ᐊᒻᒪᓗ ᕿᑎᕐᒥᐅᓂ 

ᖁᕐᓗᖅᑐᖅ, ᑖᒃᑯᐊ 2014-15-ᒧᑦ ᑐᕌᖓᖕᒪᑕ 

ᐊᓯᖏᓪᓗ ᑕᐃᒃᑯᐊ ᑕᓪᓕᒪᑦ 2015-16-ᒧᑦ 

ᐸᕐᓇᒃᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐃᓛᒃ ᑕᐃᒪ ᐅᕙᓂ 

ᑎᑎᕋᖅᓯᒪᓂᖏᓐᓂᒃ ᐊᑐᑐᐃᓐᓇᕋᓗᐊᕋᒪ 

ᒪᓕᑐᐃᓐᓇᕋᓗᐊᕋᒪ ᐃᒡᓗᓕᕆᔨᕐᔪᐊᒃᑯᑦ 

ᑎᑎᕋᖅᓯᒪᔭᖏᓐᓂᒃ. ᑕᐃᒪ ᒫᑦᓯ 12, ᐅᑯᐊ 

ᑲᔪᓯᓂᐊᖅᑐᑦ ᓱᓕ ᐱᑖᕐᓂᐊᖅᑐᑦ ᖃᐅᓱᑦᑐᒥ, 

ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ ᐊᒻᒪ ᖁᕐᓗᖅᑐᖅ. ᑕᐃᒪ 

ᑖᒃᑯᐊᑦᑕᐅᖅ ᓄᓇᓖᑦᑕᐅᖅ ᐊᕐᕌᒍᖓᓂ ᑕᐃᒪᓐᓇ 

ᑕᐃᒃᑯᐊ ᓄᓇᓖᑦ ᑕᐃᒃᑲᓐᓂᕋᑖᖅᑕᖏᑦ ᑕᐃᒪ 

ᓴᓇᖃᑕᐅᔪᒫᕆᕙᕋ ᐊᕐᕌᒍᖓᓂ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑕᖅ, ᐄ, 

ᑕᐃᒪᐃᑦᑐᖅ. 

 

ᐃᒃᓯᕙᐅᑕᖅ: ᒫᓐᓇ ᐃᒡᓗᓕᕆᔨᕐᔪᐊᓕᕆᔨᒍᑦ 

ᑕᒫᓂ ᐃᒡᓗᕆᔨᕐᔪᐊᒃᑯᓐᓂ ᑕᒫᓂ ᑲᑎᖦᖢᒋᑦ 

$30,072,000. ᐊᑏ, ᐱᓯᒪᔭᒃᑲ ᒪᓕᒡᓗᒋᑦ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐊᑖᖅ. ᑕᐃᒪ 

ᑖᑉᑯᓇᓂ ᓄᓇᓕᖕᓂ ᓄᑖᓂ ᑕᒫᓂ 

ᓇᓗᓇᐃᖅᓯᓯᒪᓂᕋᕐᒪᑕ ᑕᐃᒃᑲᐊ ᖃᓄᐃᑦᑑᔪᑦ 

ᐊᖏᕐᕋᑕᖅᑎᑕᐅᔪᓐᓇᕐᓂᐅᑉ ᐊᖏᕐᕌᖅᑖᕐᓂᕐᒥᒃ 

ᐃᑲᔪᖅᑕᐅᔪᓐᓇᕐᒪᖔᑕ $125,000-ᒧᑦ ᑎᑭᓪᓗᒍ 

ᐃᑲᔪᖅᑕᐅᔪᓐᓇᖅᓯᓂᕋᕐᒪᑕ. ᐊᖓᔪᖅᑳᖅ ᑕᐃᒪ 

ᑖᒻᓇ ᐊᐱᕆᔪᒪᔭᕋ ᑖᑉᑯᐊ ᓄᓇᓖᑦ ᒪᓕᒡᓗᒋᑦ 

ᓄᓇᓕᖕᓂ ᐃᑲᔪᖅᑕᐅᔪᓐᓇᖅᑐᑦ 

ᓇᓗᓇᐃᖅᓯᒃᑲᓐᓂᕈᓐᓇᖅᐸ ᑖᓐᓇ ᒥᓂᔅᑕ? 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ ᑲᑎᒪᕝᕕᐅᑉ 

ᐃᓗᐊᓂ ᐊᐱᖅᑯᑕᐅᖏᓐᓇᓚᐅᖅᓯᒪᖕᒪᑦ 

ᑭᖑᓪᓕᖅᐹᒥ ᐊᒻᒪᓗ ᖃᐅᔨᓴᐃᓐᓇᓚᐅᕋᑉᑕ ᐊᒻᒪᓗ 

ᖃᓄᖅᑑᕆᑐᒋᓂᐊᓚᐅᕋᑉᑎᒍᑦ ᑲᔪᓯᓂᓚᐅᖅᖢᑕ. 

 

ᐊᓱᐃᓛᒃ ᐊᑦᑕᕈᓚᐅᖅᐳᑦ ᑕᐃᑯᖓ 

ᑮᓇᐅᔭᓕᐊᕆᔭᖏᑦ ᑭᒡᓕᒋᔭᖓ 

ᐊᖏᒡᓕᒋᐊᖅᓯᒪᓕᖅᖢᒍ ᑭᓯᐊᓂ ᑖᒃᑯᐊ 

ᑭᒡᓕᐊᓂᕋᖅᑕᐅᔪᑦ ᐋᖅᑭᒋᐊᖅᑕᐅᑦᑕᕐᓂᐊᕐᒪᑕ 

ᐊᕐᕌᒍᑕᒫᒧᑦ. ᑐᓐᖓᕕᒋᓪᓗᒋᑦ ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᓄᓇᒥᒃ ᐊᑐᖅᑐᐊᕐᓂᖅ,  

ᑖᒃᓰᔭᐃᔭᕈᑏᑦ, ᐃᒡᓗᒧᑦ ᑐᓐᖓᕖᑦ, 

ᐊᐅᓪᓚᖅᑎᑦᑎᔾᔪᑏᑦ, ᑕᒪᒃᑯᐊ ᐊᔾᔨᒌᓐᖏᑦᑐᑦ ᒪᑯᐊ 

ᖁᕐᕕᒃᑕᖅᑕᐅᓂᖅ ᐊᕐᕌᒍᑕᒫᓄᑦ ᑕᒪᓐᓇ 

ᐋᖅᑭᒋᐊᖅᑕᐅᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᖃᑦᑕᖅᓯᒪᒐᑉᓯ ᑕᐃᒪ ᑖᒃᑯᓄᖓ 

ᑮᓇᐅᔭᓕᐅᕐᓂᕆᔭᖏᑦ ᖃᓄᖅ ᐊᒥᓲᑎᒋᓕᖅᐸᑕ 

ᐃᑲᔪᖅᑕᐅᔪᓐᓇᐃᓪᓕᓲᖑᖕᒪᖔᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪ ᐊᔾᔨᒌᓐᖏᑦᑐᓂᒃ 

ᐱᑕᖃᕐᒪᑕ ᑕᒫᓂ ᓇᖕᒥᓂᖅ ᐊᖏᕐᕋᖅᑖᕈᒪᔪᐃᑦ 

ᐃᒡᓗᕐᔪᐊᓕᐅᕈᐊᖅᑐᑦ ᐃᑲᔪᖅᑕᐅᔪᓐᓇᕐᓂᖏᓐᓂᒃ 

ᐱᔾᔪᑎᒋᓗᒋᑦ ᑕᐃᒪ ᐅᑯᐊ ᑕᒪᒃᑯᐊ ᐃᓚᖏᑦ 

ᐊᑭᓖᕌᓂᕐᓂᒃ ᐊᔪᖃᑦᑕᕋᔭᖅᑐᓴᐅᒻᒪᑕ. 

 

ᑕᐃᒪ ᒥᓂᔅᑕᒧᑦ ᖃᓄᖅ ᐅᖃᐅᔾᔭᐅᔪᓐᓇᖅᐳᖓ 

ᒫᓐᓇᐅᔪᖅ ᑕᐃᒃᑯᐊ ᑮᓇᐅᔭᓕᐅᕋᓗᐊᕐᓗᑎᒃ 

ᒪᓕᓪᓗᒍ ᐃᒪᓐᓇ ᐃᑲᔪᖅᑕᐅᔪᓐᓇᕐᓂᕆᔭᕐᓂᖏᓐᓂᒃ 

ᑲᔪᓯᑦᑎᐊᕈᓐᓇᕋᔭᕐᒪᖔᑕ ᖃᓄᖅ 

ᐃᓱᒫᓗᒍᓐᓇᐃᖅᑎᒍᓐᓇᖅᐹᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᒪᒃᑯᐊ ᐊᐱᖅᑯᑎᖓᑕ ᐃᓚᖓᓂ 

ᑭᓪᓕᒋᔭᐅᔪᑦ ᐊᔾᔨᒌᖏᒻᒪᑕ. ᓄᓇᓖᑦ ᐊᔾᔨᒌᖏᑦᑐᒥᒃ 

ᑭᓪᓕᒋᔭᐅᔪᓂᒃ ᐋᖅᑭᒃᓯᒪᒻᒪ. ᕼᐆᕐᓗ ᐆᑦᑑᑎᒋᓗᒍ, 

$158,000. ᑕᒫᓂ 500. ᐃᓚᖓᓂ ᐊᕐᕕᐊᓂ 

186,000-ᒧᑦ ᐊᓯᕗᑦ. ᐆᑦᑑᑎᒋᔭᕋ ᑖᓐᓇ. 

ᑭᐅᑦᑎᐊᕐᒪᖔᒃᑯᓗ ᐄᑯᓗᒐᓗᐊᖅ. ᐊᔾᔨᒌᖏᑦᑐᑦ 

ᑖᒃᑯᐊ ᕼᐅᖅ ᐊᔾᔨᒌᓐᖏᑦᑐᓐᖑᓚᐅᕐᒪᖔᑕ ᑖᒃᑯᐊ 

ᓇᐃᓴᐅᑎᑦ ᐊᖏᓪᓕᒋᐊᖅᓯᔾᔪᑎᑦ ᐊᕐᕌᓂ 

ᑮᓇᐅᔭᓕᐅᕐᓂᖓᑕ ᑭᓪᓕᒋᓇᔭᖅᑕᖓ ᑖᒃᑯᐊ 

CMAC-ᑯᑦ ᓇᕼᐊᐅᑎᖏᑦ ᐅᕝᕙᓗᓐᓃᑦ data-

ᖁᑎᒋᔭᖏᑦ ᐊᑐᐊᖅᖢᒋᑦ ᒪᓕᒃᖣᒋᑦ. 

ᑖᒃᑯᐊ ᓄᓇᓕᒃ ᖃᓄᖅᑐᓐᖑᕋᔭᖅᐸᑦ 

ᐃᓗᐊᕐᓂᖅᕼᐊᐅᓇᔭᕐᒪᖔᑦ ᑖᒃᑯᐊ data-ᒋᔭᐅᔪᑦ 

CMAC-ᑯᑦ ᐱᖏᑦ ᐊᑐᖅᑐᒋᑦ ᑕᒪᒃᑯᐊ 

ᐋᖅᑭᓚᐅᖅᑕᕗᑦ ᓄᓇᓕᖏᑦ. ᑕᐃᒫᒃ 

ᐊᔾᔨᒌᖏᔾᔪᑎᖃᑉᐳᑦ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᑦᑎᐊᑐᐃᓐᓇᕐᓗᒍ ᐊᕐᕕᐊᑦ 

ᐆᑦᑑᑎᒋᕋᑖᕋᕕᐅᒃ $158,000-ᓂᒃ 

ᑮᓇᐅᔾᔭᔅᓴᒍᓐᓇᕐᓗᑎᒃ. ᑖᓐᓇ ᐃᓱᒋᔭᐅᓗᓂ 

ᑮᓇᐅᔾᔭᔅᓴᑉᐸᑕ ᑕᐃᒫᒃ ᐅᖓᑖᓂ 

ᐃᑲᔪᖅᑕᐅᒍᓐᓇᕋᔭᓐᖏᓪᓗᓂ. ᑖᓐᓇᓕ $5,000-ᓂᒃ 

ᐃᓪᓗᒥᐅᖃᑏᑦ, ᐃᓪᓗᒥᐅᖑᖃᑕᐅᔪᐃᑦ 

ᑮᓇᐅᔾᔭᔅᓴᒍᓐᓇᕐᓗᑎᒃ $5,000-ᓄᑦ. ᑖᓐᓇ 

ᑕᐃᒪᐃᓕᖓᔪᖏᓛᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᕼᐅᓐᓂᖅᓯᒪᖏᑦᑐᖅ, $6,500. (ᑐᓵᔨᑎᒍᑦ) ᐊᑐᓂ 

ᐸᕐᕆᔭᓄᑦ (ᑐᓵᔨᒃᑰᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᓐᖓ. 

ᐃᖃᓗᓐᓂ ᑕᐃᒪ ᐅᖃᐅᓯᐅᓚᐅᖅᑐᖏᓛᖅ 

ᐱᓕᕆᐊᕐᖑᓂᐊᖅᑐᒥᓂᒃ ᑭᖑᕙᕆᐊᖅᑕᒥᓂᒃ 

ᓄᓇᖓᓂᒃ ᐱᔾᔪᑎᖃᑦᑐᑎᒃ. ᒫᓐᓇ ᐅᐱᓐᖔᖅ 

ᑲᑎᒪᓪᓗᑕ ᐊᐱᖅᓱᖃᑦᑕᔪᒐᒪ ᓄᓇᒥ ᐃᖃᓗᓐᓂ 

ᐊᑐᐃᓐᓇᑦᑕᖃᑦᑎᐊᖏᓐᓂᖓᓂᒃ ᐊᒻᒪ ᑕᐃᒪ ᐅᓇᓂ 

ᐃᓪᓗᖃᕝᕕᓕᐅᖅᐸᓪᓕᐊᓂᐊᓕᕐᒥᔫᒐᓗᐊᑦ 

ᑕᓯᓗᓕᐊᕆᐊᕐᒥ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᓪᓗ 

ᐅᖃᖃᑎᖃᖅᓯᒪᒻᒪᑕᒎᖅ ᓇᓗᓇᐃᖅᓯᒍᓐᓇᖅᑮᑦ 

ᒥᓂᔅᑕ ᖃᓄᐃᓕᐅᕈᑎᖃᒻᒪᖔᑦᓯ ᐃᖃᓗᓐᓂ 

ᐃᓪᓗᓕᐅᕐᕕᔅᓴᓂᒃ ᓄᓇᑭᔅᓱᕐᓂᖓ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᔭᖓ 

ᑎᐊᓐᓇᐃᑦᑐᖅ. ᑖᓐᓇ ᓄᓇᓕᐸᐅᔭᒃᑯᑦ ᐃᖃᓗᓐᓂ 

ᓄᓇ ᐱᔾᔪᑎᒋᓪᓗᒍ, ᓄᓇᐃᓕᐅᕐᓂᖓ ᐱᔾᔪᑎᒋᓪᓗᒍ 

ᐃᓚᖓᒍᑦ ᖃᓄᖅ ᑲᔪᓯᓂᐊ ᐊᔪᕐᓇᓚᐅᕐᒪᑦ. 

ᕿᕼᐃᐊᓂ ᒫᓐᓇ, ᒫᓐᓇᐅᔪᖅ ᐅᖃᖃᑎᒌᔅᓯᒪᔪᒍᑦ 

ᓄᓇᓕᐸᐅᔭᒃᑯᓪᓗ ᑕᒪᓐᓇ zoning-ᒋᒐᔭᖅᑕᖏᓪᓗ 

ᑕᒪᒃᑯᐊ ᐃᓪᓗᓂᒃ ᓄᓇᒃᓴᖓᓂᒃ 

ᓇᓗᓇᐃᖅᑎᖅᑐᐃᓂᖅ ᑲᒪᒋᒻᒪᒍ ᑖᒃᑯᐊ 

ᓄᓇᓕᐸᐅᔭᒃᑯᑦ ᑭᓯᐊᓂ ᒫᓐᓇᒧᑦ ᕼᐅᓕ 

ᐱᓕᕆᐊᕐᕆᔭᕗᑦ ᓄᓇᓕᐸᐅᔭᒃᑯᓪᓗ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᑲᐃᓐᓇᕐᓚᖔ? ᓇᒻᒥᓂᖅ ᐊᖏᕐᕋᖃᕐᓂᕐᒧᑦ 

ᐊᖏᕐᕋᖅᑖᕋᓱᓐᓂᕐᒧᓂᓛᒃ ᐱᓕᕆᓂᐅᓲᓂᑦ. 

 

ᒥᓂᔅᑕ ᐅᖃᓚᐅᕐᖓᑦ ᑮᓇᐅᔭᐃᒎᖅ 

ᑐᓂᔭᐅᒍᓐᓇᖅᑐᐃ ᐃᓱᖃᖃᑦᑕᕐᒥᒻᒪᑕ ᐊᒻᒪᑦᑕᐅ 

ᒪᓕᒐᖃᕆᐊᖃᕆᓪᓗᑎᒃ. ᐃᑉᐸᔅᓴᖅ 

ᑐᓴᕕᐅᑎᓚᐅᕋᒪ ᑕᒪᒃᑯᐊ ᑳᓐᑐᕌᒃᑕᐅᖃᑦᑕᖅᑐᐃᑦ 

ᐊᐅᓪᓚᒍᑎᒋᖃᑦᑕᖅᑕᖏᑦ ᐊᖏᕐᕋᒥ 

ᓴᓇᒋᐊᖅᓯᔭᖅᑐᖅᑐᑎᒃ 

ᐅᖓᑖᓅᖅᑎᑕᐅᖃᑦᑕᐸᓪᓚᐃᒻᒪᑕ. ᑕᒪᒃᑯᐊ ᓴᓇᔩᑦ 

ᑳᓐᑐᕌᒃᑏᑦ… ᐅᖓᑖᓅᖅᑎᑕᐅᓯᒪᕙ ᑳᓐᑐᕌᒃᑐᓄᑦ 

ᑎᑭᖃᑦᑕᖅᑎᐅᔪᓄᑦ ᓴᓇᔭᐅᒍᓐᓇᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᖄᖓᒍᑦ ᐊᑐᖅᑕᐅᔪᓐᓇᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓕᒫᕋᑖᕋᒪ ᑕᕝᕙᓂ ᓄᓇᒥ ᓴᓇᔨᑕᖃᓐᖏᑉᐸᑦ 

ᑭᓯᐊᓂᒎᖅ ᐊᑐᖅᑕᐅᒍᓐᓇᕐᓗᑎᑦ. 

ᕿᓂᖐᓇᖅᑐᖃᑦᑎᐊᒻᒪᕆᑉᐸᓪᓕᑭᐊᖅ 

ᐱᑕᖃᕋᓗᐊᖅᑎᓪᓗᒍ 

ᐊᑭᑭᓐᓂᓴᖅᓯᐅᖔᑐᐃᓐᓇᕐᓗᓂ ᓯᓚᑖᓂᒥᐅᑕᕐᒥᑦ. 

ᑕᐃᒪ ᐊᑭᑐᓂᖅᓴᐅᖁᖏᑕᑯᓗᐊᐱᒋᓗᓂᐅᒃ 

ᑕᐃᒪᐃᑎᒐᓱᑉᐸᒍ ᓴᓇᒋᐊᖅᑕᐅᓂᐊᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇ, ᐃᒃᓯᕙᐅᑖᖅ. 

ᑐᑭᓯᓐᓂᕈᒃᑯ ᐊᐱᖅᑯᑎᒋᔭᖓ, ᐃᒃᓯᕙᐅᑖᖅ 

ᑕᒪᓐᓇᐃᓛᒃ ᐃᓚᖏᑦ ᓄᓇᓖᑦ ᑕᒪᒃᑯᐊᓂᖓ 

ᑳᓐᑐᕋᒃᑐᓂᑦ ᐃᓪᓗᕐᔪᐊᒧᑦ 

ᐋᖅᑭᒃᓱᐃᔨᐅᓪᓗᐊᕋᔭᖅᑐᓂᒃ renovating-

ᑑᓪᓗᐊᕋᔭᖅᑐᓂᑦ ᑕᒪᒃᑯᓄᖓ 

ᓇᒻᒥᓂᕆᔭᐅᔪᓪᓘᓐᓃᑦ. ᑕᒪᓐᓇ 

ᐱᑕᖃᓐᖏᓐᓂᖓᓄᑦ ᑕᒪᒃᑯᐊ ᑕᐃᑯᖓ ᑳᓐᑐᕋᒃᑐᒥᑦ 

ᐃᓕᓯᔫᓪᓗᐊᕐᓂᖅ ᑕᒪᓐᓇ 

ᑲᔪᓯᒋᐊᖅᑎᓚᐅᖅᓯᒪᒐᑦᑎᒍ 

ᐃᓱᒫᓘᒍᑕᐅᖏᓐᓇᓚᐅᕐᒪᑦ. 

 

ᐊᒻᒪᓗ ᐋᖅᑭᒋᐊᖃᕐᒪᑦ ᐅᖃᐅᓯᐅᑕᓚᐅᖅᑎᓪᓗᒍ 

ᑕᖅᑭᓂᑦ ᖄᖏᖅᓯᒪᓕᖅᑐᓂᑦ ᑕᕝᕙᓂ ᑲᑎᒪᕝᕕᐅᑉ 

ᐃᓗᐊᓂ. ᑕᒪᓐᓇ, ᑕᐃᔅᓱᒪ ᑮᓇᐅᔭᖅ ᐊᑐᕐᓂᐊᒑᑕ 

ᓄᑖᓐᖑᖅᑎᕈᑕᐅᓂᐊᖅᑐᒧᑦ 

ᓴᓇᒃᔪᑕᐅᓂᐊᖅᑐᒧᓪᓘᓐᓃᑦ ᖄᖓᒍᑦ ᑕᓐᓇ 

ᑐᕌᖓᔪᖅ, ᐅᑯᓄᖓᓗᐊᖅ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᓄᓇᓖᑦ ᒥᑭᓂᖅᓴᐃᑦ 

ᑳᓐᑐᕋᒃᑐᖃᓐᖏᓂᖅᓴᐅᑕᕐᒪᑕ ᐊᖏᓂᖅᓴᐅᔪᓂᑦ, 

ᓴᓇᔨᐅᓪᓗᐊᕋᔭᖅᑐᓂᑦ ᐱᑕᖃᓐᖏᓐᓂᖏᑦ.  

 

ᑖᓐᓇ ᐱᔾᔪᑎᒋᓗᐊᖅᑐᒍ ᑖᓐᓇ ᐃᑲᔪᕐᓂᐅᓂᐊᖅᑐᖅ 

ᑕᐃᔅᓱᒪ ᑮᓇᐅᔭᐅᑉ ᖄᖓᒍᑦ ᑳᓐᑐᕌᒃᑐᒥᑦ ᑕᐃᑯᖓ 

ᐃᓪᓗᖃᖅᑐᒧᑦ ᑮᓇᐅᔭᖅᑐᕈᑎᒃᑲᓂᐅᓐᖏᓪᓗᓂ 

ᑕᐃᑲᖓ ᐱᔭᑦ ᐊᑐᕐᓂᐊᒑᓂᑦ ᖄᖓᒍᒃᑲᓐᓂᖅ ᑕᐃᒪ 

ᑕᐃᑯᓐᖓᑎᑦᑎᔫᓪᓗᐊᑕᕐᓂᐊᖅᐳᒍᑦ. 

 

ᑕᒪᒃᑯᐊ ᐱᔾᔪᑎᒋᓗᐊᖅᑐᒋᑦ ᐱᓕᕆᑦ, 

ᐱᑕᖃᖏᓗᐊᕐᓂᖏᑦ ᑳᓐᑐᕌᒃᑐᖃᖏᓗᐊᕐᓂᖏᑦ 

ᑕᒪᓐᓇ ᐱᔾᔪᑕᐅᓪᓗᐊᖅᑐᖅ 

ᑕᐃᑯᓐᖓᑎᑦᑎᔫᓪᓗᐊᑕᕐᓂᐊᓂᖅᐳᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒫᓗᓗᐊᑐᐃᓐᓇᖅᑲᖓᖃᐃ. ᐃᓱᒫᓗᒃᑲᒪᓖᓛᒃ 

ᓴᓇᔨᑕᖃᖅᑲᑦ ᑳᓐᑐᕌᒃᑕᐅᓯᒪᒍᓐᓴᖅᑐᒥᒃ. ᑕᐃᒪ 

ᐆᑦᑐᑎᒋᖑᐊᕐᓗᒍ ᑕᐃᒪ $65,000 ᑖᓐᓇ 

ᐊᑐᐃᓐᓇᐅᔪᖅ ᐊᖏᕐᕋᒥ ᓴᓇᒋᐊᖅᓯᓂᐊᕐᓗᓂ 

ᐱᒍᒃᑯ, ᐃᒫᒃ, ᐅᖅᑰᓂᖅᓴᐅᖁᓗᒍ $50,000-ᓂᑦ 

ᑮᓇᐅᔭᖅᑖᕈᓐᓇᕐᓗᖓ $65,000-ᕌᖅᑐᓄᑦ 

ᓴᓇᔭᐅᑎᒍᓐᓇᕋᒃᑯ. 

 

ᑕᐃᒪᓕ ᐆᑦᑐᑎᒋᖑᐊᕐᓗᒍ $80,000-ᕌᖅᑐᓄᑦ 

ᓴᓇᔭᐅᑎᒃᑯᒃᑯ ᐊᒻᒪᓗ $15,000 ᓇᒻᒥᓂᖅ 

ᐃᓚᓗᒍ. ᑕᐃᒪᓕ ᓴᓇᔨᓯᐊᕈᓐᓇᕈᒪ $80,000-

ᕌᖅᑐᒥ ᓴᓇᑎᓪᓗᒍ ᐊᒻᒪᓗ ᓄᓇᐅᑉ ᐊᓯᐊᓂᑦ 

$60,000-ᕌᕋᔭᕆᓪᓗᓂ. ᖃᓄᕐᓕ ᑕᐃᒪ 

ᓄᖅᑲᖓᔪᑎᖃᖅᑲ ᓯᓚᑖᓂᒥᐅᑕᕐᒥᑦ  

ᑳᓐᑐᕋᒃᑎᑦᓯᔨᒥᑦ ᑎᑭᑎᑦᑎᖔᕐᓂᐊᕐᓗᖓ 

ᓴᓇᔭᐅᑎᑦᑎᖔᕈᒪᓐᓂᕈᒪ. ᖃᓄᖅ 

ᓄᖅᑲᖓᒃᔪᑎᑕᖃᖅᑲ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᑐᑭᓯᓪᓗᒍ 

ᕼᐅᓇ ᓄᖅᑲᖓᔾᔪᑎᒋᔭᐅᓇᔭᕐᒪᖔᑦ ᕼᐃᓚᑖᓂ 

ᑕᐃᒃᕼᐅᒪ ᓄᓇᓕᐅᑉ ᐅᕝᕙᓘᓐᓃᑦ 

ᕼᐃᓚᑖᓂᓘᓐᓃᑦ ᐱᔫᓪᓗᐊᕋᔭᕈᓂᐅᒃ 

ᐊᑭᑭᓐᓂᖅᕼᐅᔫᓪᓗᐊᖅᑐᒥᑦ, ᐱᐊᑎᑦᑎᓗᕿᖅᑰᕋᒃᑯ 

ᐊᐱᖅᑯᑎᒋᔭᖓ ᐊᔪᖅᑎᑕᐅᓇᔭᕐᒪᖔᑦ, 

ᐊᔪᖅᑎᑕᐅᒻᒪᖔᑦ ᑖᓐᓇ ᓄᖅᑲᖓᑎᑕᐅᓇᔭᕐᒪᖔᖅ. 

ᐃᒻᒪᖃ ᒥᔅ ᑭᒻᐳᓪ ᑭᐅᑦᑎᐊᕐᓂᖅᕼᐊᐅᓇᔭᖅᑕᖓ 

ᑖᓐᓇ ᑕᑯᕼᐃᒪᓐᖏᓐᓇᒪ ᐅᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅ 

ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᕐᕋᒥ ᓴᓇᒋᐊᖅᓯᔪᒪᔪᓂᑦ ᑕᑕᑎᕆᔪᖃᖅᑲᑦ 

ᐃᖅᑲᓇᐃᔭᖅᑎᑎᓐᓄᑦ ᐃᑲᔪᖅᑕᐅᓲᑦ. 

ᕿᒥᕐᕈᓲᕆᑦᑕᖅᑲᕗᑦ ᑮᓇᐅᔭᓂᒃ ᑐᒃᓯᕋᕐᓂᖏᑦ 

ᐊᒻᒪᓗ ᑖᒃᑯᐊ ᑳᓐᑐᕌᑦᑏᑦ ᓴᓇᔨᐅᖃᑦᑕᖅᑐᐃᑦ 

ᐊᐅᓪᓚᕈᑎᔅᓴᓂᑦᑎᓪᓗᒋᑦ ᓯᓚᑖᓂᒥᐅᓂᑦ 

ᐱᒋᐊᖃᖅᑲᑕ ᑖᓐᓇ ᐊᖏᕋᔭᓐᖏᑕᕗᑦ ᓄᓇᖓᓂ 

ᓴᓇᔨᔅᓴᖅᑕᖃᑦᑕᐅᑎᒋᑉᐸᑦ. ᑕᐃᒃᑯᐊ ᓄᓇᖏᓐᓂ 

ᓴᓇᔩᑦ ᐊᑭᑭᓐᓂᖅᓴᐅᔭᕆᐊᖃᕆᐊᖃᕋᓗᐊᕐᖓᑕᓕ 

ᑕᒫᓃᑉᐸᒌᕐᖓᑕᓕ 

ᑎᑭᑎᑦᑎᖏᐊᖃᕋᔭᖅᑐᔅᓴᐅᓐᖏᒻᒪᑕ 

ᑐᔪᕐᒥᔾᔪᑎᔅᓴᖃᕆᐊᖃᕋᔭᖅᑐᔅᓴᐅᒐᑎᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ ᕼᐃᒃᓯ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓯᔭᕋ ᑕᐃᒫᖑᒻᒪᑦ, ᐊᑐᖅᓯᒪᔭᔅᓯᓐᓂ 

ᐅᖃᕋᓗᐊᖅᑎᓪᓗᓯ ᑭᓯᐊᓂ 

ᑕᐃᒪᐃᖏᓐᓇᓲᖑᓐᖏᒻᒪᑕ. 

 

ᑖᒃᑯᐊ ᖁᔭᓕᔭᕋᓗᐊᒃᑲᓕ ᐃᓪᓗᓕᕆᕐᔪᐊᒃᑯᑦ  

ᐊᓯᔾᔩᓯᒪᒻᒪᑕ ᑮᓇᐅᔾᔭᔅᓴᓂᐅᔪᓂᑦ 

ᐃᓱᓕᒃᓴᕐᕕᖏᓐᓂ. ᑕᐃᒫᓪᓗ $75,000 

ᐃᑲᔫᑎᑖᒃᑲᓂᖅᓯᒪᒻᒪᑕ. ᖃᓄᖅ ᑖᒃᑯᐊ 

ᐱᒐᓱᐊᖅᑕᐅᓯᒪᕙᑦ ᐊᕐᕌᒎᒃ ᒪᕐᕉᓯᒪᓕᖅᑑᒃ, ᑖᒃᑯᐊ 

ᑮᓇᐅᔭᓕᒫᑦ ᐃᓕᔭᐅᓯᒪᓕᖅᑐᑦ 

ᓄᖑᑕᐅᕙᒃᑲᓗᐊᖅᑳᑦ? 

 

ᖃᓄᕐᓗ ᑖᓐᓇ ᐊᑭᑦᑐᕆᐊᒐᓛᓐᓂᖅ ᐊᑦᑐᐃᓂᐊᖅᑲ 

ᖃᓄᖅ ᑐᑭᒧᐊᑦᑎᑦᑎᒐᓱᑦᑎᓪᓗᓯ 

ᑮᓇᐅᔾᔭᔅᓵᖑᔪᓐᓇᖅᑐᑦ ᐃᓱᐊᓂ ᐊᖏᕐᕋᖃᖅᑐᐃᑦ 

ᐅᖅᓱᖃᐅᑎᖏᓐᓂᑦ ᐊᓯᓐᓃᒐᓱᑦᑎᓪᓗᒋᓪᓘᓐᓃᑦ 

ᐃᑲᔪᖅᑕᐅᕙᒻᒪᑕ ᐊᓯᖏᓪᓗ ᐃᑲᔫᑏᑦ ᐱᓪᓗᒋᑦ, 

ᒥᓂᔅᑕ ᑭᐅᔪᓐᓇᖅᑳ ᑖᔅᓱᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᓯ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ 

ᐃᕼᐅᒫᓗᑎᒋᔭᐅᕙᓕᓚᐅᖅᕼᐃᒪᒻᒪᑕ ᐊᒻᒪᓗ ᐅᕙᒍᑦ 

ᑐᕼᐋᓚᐅᕋᑦᑕ ᑯᐊᐳᕋᐃᓴᖑᓪᓗᑎᓪᓗ ᑖᒃᑯᐊ 

ᐊᑭᓗᓗᐊᕐᓂᕋᖅᑕᐅᓪᓗᑎᒃ ᓲᕐᓗ ᐆᑦᑑᑎᒋᓗᒍ, 

ᐅᕝᕙᓘᓐᓃᑦ ᐅᖅᑰᕼᐃᕕᒻᒥ, ᑕᐃᒃᑯᐊ 

ᐅᖅᑰᕼᐃᕕᑐᖃᐃᑦ ᐲᔭᖅᑕᐅᓪᓗᑎᒃ 

ᓄᑖᓐᖑᑦᑎᓕᕆᑦᑕᕐᓂᖅ ᑮᓇᐅᔭᖓᓗ. 

 

ᐃᓄᑦᑎᑐᑦ ᑐᑭᕼᐃᓇᑦᑎᐊᕐᓂᖅ 

ᐅᖃᕆᐊᑯᒐᓗᐊᑯᓂ, 

ᑐᑭᕼᐃᓇᑦᑎᐊᕈᓐᓃᖅᕼᐃᓐᓇᕐᓂᐊᕐᓂᕈᒪ ᐄᑯᓗᒃ. 

 

ᑭᕼᐃᐊᓂ ᐅᖃᕈᓐᓇᖅᑐᖓ ᑕᐃᒃᑯᐊ 

ᐊᐱᖅᑯᑎᒋᔭᐅᖏᓐᓇᓚᐅᕐᒪᑕ ᐅᖅᕼᐊᓗᖏᑦ, 

ᐅᖅᕼᐅᐊᓗᓕᕆᔨᓄᑦ ᑮᓇᐅᔭᖃᖅᑎᑕᐅᔪᐃᑦ 

ᐊᕼᐃᖏᓪᓗ ᑕᐃᒃᑯᐊ ᐱᓕᕆᐊᕆᔭᕗᑦ ᐊᔾᔭᕈᓂ. 

ᖃᓄᖅ ᑮᓇᐅᔭᕐᒥᑦ ᐊᑐᖅᐹᓪᓕᓕᕐᓂᐊᖅᐱᑕ, ᑖᓐᓇ 

ᐊᐱᖅᑯᑎᒋᖅᑰᕐᒪᒍ ᑮᓇᐅᔭᕐᒥᒃ ᖃᓄᖅ 

ᐊᑦᑕᕆᐊᕐᔪᐊᕐᓂᐊᖅᐸ ᐊᔾᔭᕈᓂᑦᑎᕆᓂᖅᐳᑦ 

ᐱᔾᔪᑎᒋᓪᓗᒍ ᑮᓇᐅᔭᖅᑐᕈᑎᒃᕼᐊᒥ (budget-ᒥᑦ) 

ᐅᖓᑕᐅᔾᔨᓂᐊᖅᐹ, ᖄᖐᓂᐊᖅᐸ 

ᑐᑭᕼᐃᕼᐃᒪᓂᖅᐳᑦ ᑕᐃᑲᓂ ᐅᖓᑖᓃᓚᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ ᐅᐱᒋᑦᑎᐊᖅᑕᒃᑲ ᑕᒪᒃᑯᐊ 

ᐊᓯᔾᔨᕈᑕᐅᔪᑦ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐊᑐᓕᖁᔭᓕᐅᖃᑦᑕᖅᓯᒪᓪᓗᖓᓗ ᑕᒪᒃᑯᓄᖓ 

ᐊᓯᔾᔨᖁᔭᐅᔪᓂᒃ ᐃᒡᓗᓕᕆᔨᕐᔪᐊᒃᑯᓪᓗ 

ᐃᓕᓴᕆᕙᒃᑲ ᐊᖏᖅᓯᒪᓕᕐᒪᑕ ᑕᒪᒃᑯᓄᖓ 

ᐋᖅᑭᒋᐊᖁᔭᐅᓚᐅᖅᑐᓂᒃ.  

 

ᐊᒻᒪ ᐃᓇᖏᖅᓰᔾᔪᑕᐅᖃᑦᑕᕐᓂᐊᖅᑐᖅ ᖃᑦᑕᐅᔭᓄᑦ 

ᐅᖅᑰᓴᐅᑎᖏᓐᓄᑦ ᐃᒡᓗᐃᑦ, ᑖᓐᓇ 50 ᐳᓴᒥᒃ 

ᐊᑭᑦᑐᕆᐊᖅᓯᒪᖕᒪᑦ ᑭᖑᓂᑦᑎᓐᓂ 

ᐱᓕᕆᔾᔪᑕᐅᕙᓚᐅᖅᑐᒥᑦ. 100-ᓂᒃ ᐃᒡᓗᓂᒃ 

ᐊᓯᔾᔩᖃᑦᑕᕈᒪᓪᓗᑎᒃ ᒫᓐᓇ 75-ᖑᓕᖅᖢᑎᒃ 

ᖃᑦᑕᐅᔭᖏᑦ ᐊᓯᔾᔨᕈᑕᐅᓂᐊᖅᑐᑦ ᓄᓇᓕᖕᓂ. 

ᑖᒃᑯᐊ ᐅᖅᓱᐊᓗᖃᐅᑏᑦ ᖃᑦᑕᐅᔭᖏᑦ 

ᐱᔾᔪᑎᒋᓪᓗᒋᑦ ᑖᒃᑯᐊ 75-ᖑᔪᑦ 

ᐃᓇᖏᖅᑕᐅᖃᑦᑕᕐᓂᐊᖅᑐᑦ ᖃᑦᑕᐅᔭᑦ ᒫᓐᓇ ᑕᐃᒪ 

ᑭᓐᖔᒪᔭᐅᕙ? ᐊᑐᖅᑕᐅᒋᐊᖃᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᒃᐱᕈᓱᒃᑐᒍᑦ ᑕᐃᒪᓐᓇ. ᑭᒻᐳᓪ 

ᑭᐅᔪᓐᓇᕐᒪᖔᑦ ᐃᓚᒋᐊᖅᓯᓗᓂ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᑭᒡᓕᖓ 7,500-ᖑᒐᓗᐊᖅᑎᓪᓗᒍ 5,000-ᖑᑎᓪᓗᒍ 

ᑕᐃᔅᓱᒪᓂ ᑐᒃᑎᕋᖅᑐᑦ ᐊᑭᖓ 

ᐊᖅᐸᓯᖕᓂᖅᓴᐅᓚᐅᖅᑐᖅ ᑕᐃᒪᓐᓇ ᐱᔾᔪᑎᒋᓪᓗᒍ. 

ᐊᖏᖅᑕᐅᔪᓐᓇᓚᐅᖅᑐᖅ 100 ᐅᖓᑖᓃᑦᑐᑦ 

ᐊᖏᖅᑕᐅᓚᐅᖅᑐᑦ. 

 

ᐊᒻᒪᑦᑕᐅᖅ ᒪᓕᒡᓗᒋᑦ ᑕᒪᒃᑯᐊ ᖃᔅᓯᐅᓚᐅᕐᒪᖔᑕ 

ᑐᒃᓯᕋᖅᑐᑦ ᓇᖕᒥᓂᖃᖅᑐᓂᑦ ᑖᒃᑯᐊ 

ᐊᑐᖅᑕᐅᔪᒃᓴᐅᓚᐅᕋᑦ ᓇᖕᒥᓂᖃᖅᑐᓂᑦ ᐊᓯᐊᓄᑦ 

ᓄᒃᑎᖅᑕᐅᔪᓐᓇᖅᑐᑦ ᐅᓄᖅᑐᑦ  

ᐱᔪᒪᓕᖅᐸᑕ ᑕᐃᒪᓐᓇ ᓯᕗᒧᐊᒃᑎᓪᓗᑕ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᓂᐊᖅᑐᖅ 

ᓯᕗᓂᒃᓴᑦᑎᓐᓂ ᐊᑐᕈᒫᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓄᖅ ᐊᑯᓚᐃᑎᒋᔪᒥᒃ ᐃᒡᓗᓕᕆᔨᕐᔪᐊᒃᑯᐊ ᑖᒃᑯᐊ 

ᑮᓇᐅᔭᓂᒃ ᐊᑐᕐᓂᐊᓚᐅᖅᑕᕋᓕᐊᓂ ᐊᓯᐊᓄᑦ 

ᐊᑐᖔᕆᐊᖃᖃᑦᑕᓕᓚᐅᖅᐸᑦ ᓇᖕᒥᓂᖅᑖᕈᑎᓄᑦ 

ᐃᒡᓗᓄᑦ ᐊᑐᒐᒃᓴᓂᑦ? ᐃᒪᓐᓇ ᐱᓇᓱᒃᑐᖓ 

ᐃᓚᖓ, ᐃᓚᖏᑦ ᑮᓇᐅᔭᑭᒃᓴᓗᐊᒧᑦ ᐱᓕᕆᓲᑦ 

ᐊᓯᐊᓂᑦ ᐱᓕᕆᔾᔪᑎᒃᓴᓂᒃ ᑮᓇᐅᔭᓂᒃ 

ᐊᑐᐃᓐᓇᖃᑦᑕᕆᐊᖃᖃᑦᑕᖅᐱᓯ ᑲᔪᓯᑎᑕᐅᖃᓪᓗᒋᑦ 

ᑕᒪᒃᑯᐊ ᐱᓕᕆᔾᔪᑎᒃᓴᐃᑦ? ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᔅ ᑭᒻᐳᓪ ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐆᒃᑑᑎᒋᓗᒍ ᐊᕐᕌᓂ ᒫᑦᓯ 31, 2014 ᐃᓱᓕᑎᓪᓗᒍ 

112-ᖑᓚᐅᖅᑐᑦ ᖃᑦᑕᐅᔭᖅᑖᕈᒪᔪᑦ ᑐᒃᓯᕋᖅᑐᖅ 

ᐅᖅᓱᐊᓗᖃᐅᑎᓂᒃ $330,000-ᓂᒃ ᐊᑐᖅᖢᑕ. 

ᐊᕐᕌᓂᓴᕐᓂ ᐊᑐᓐᖏᓐᓂᑯᓂᒃ ᐊᕐᕌᒍᒧᑦ ᓄᑖᒧᑦ 

ᓄᒃᑎᖅᓯᓯᒪᔪᒍᑦ ᐱᓕᕆᐊᒃᓴᓄᑦ ᖃᐅᔨᒪᔪᒃᓴᐅᕗᓯ 

ᐊᑐᕈᒫᖅᑕᕗᑦ ᐱᖓᓲᖕᒪᑕ. 

 

ᐊᖏᕐᕋᕐᓄᑦ ᓱᕋᒃᓯᒪᔪᓕᕆᔾᔪᑏᑦ ᓇᖕᒥᓂᖃᖅᑐᓄᑦ 

$116,000 ᐃᓐᓇᑐᖃᕐᓄᑦ ᐊᑐᖅᑕᐅᔪᒃᓴᐃᑦ 

ᑎᒥᒥᒍᓪᓗ ᐊᔪᕈᑎᖃᖅᑐᓄᑦ. 

ᓱᕋᒃᓯᒪᔪᓕᕆᔾᔪᑕᐅᓂᐊᖅᑕᑦ ᐊᒻᒪᓗᑦᑕᐅᖅ 

ᖃᑦᑕᐅᔭᖏᑦ ᐊᓯᔾᔨᕈᑎᖏᓐᓄᑦ ᐊᒻᒪᓗ $4 ᒥᓕᐊᓐ  

ᑖᓐᓇ ᐊᑐᒐᒃᓴᖅ ᐊᓯᖏᓐᓄᑦ ᓇᖕᒥᓂᖃᖅᑐᓄᑦ 

ᐃᒡᓗᓂᒃ ᐱᓕᕆᔾᔪᑎᒃᓴᐅᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᓕ ᑮᓇᐅᔭᑦ ᐊᑐᕈᒫᖅᑐᑦ 

ᓱᖁᑎᒋᔾᔮᓐᖏᑲᐃᓐᓇᖅᐸᒃᑲ 

ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᖕᒪᑦ ᑲᑎᒪᔨᐅᖃᑎᒃᑲ. 

 

ᒫᓐᓇᕋᑖᖑᓚᐅᖅᑐᖅ 2012-13-ᒥ ᐊᑐᕈᒫᖅᑐᓂ 

ᓴᖅᑭᓚᐅᑐᓂ 213-ᖑᓚᐅᕐᒪᑕ ᐅᑕᖅᑭᔪᒡᒎᑦ 

ᑕᐃᒃᑯᐊ ᐃᒡᓗᒃᓴᒥᖕᓄᑦ. ᒫᑦᓯ 31, 2014-ᖑᑎᓪᓗᒍ 

ᑕᐃᒪᓐᓇᐃᓕᖓᓚᐅᖅᓯᒪᖕᒪᑦ. ᐃᒻᒪᖄ ᖃᓄᐃᒻᒪᑦ 

ᑕᐃᒃᑯᐊ ᐊᑐᕈᒫᖅᑕᓯ ᑖᒃᑯᐊ ᑮᓇᐅᔭᑦ 

ᐅᓄᖅᓯᒋᐊᖅᑕᐅᓯᒪᓐᖏᓚᑦ? ᐊᒻᒪᓗᑦᑕᐅᖅ 

ᖃᔅᓯᐅᕙᑦ ᑕᐅᒃᑯᐊ ᐅᑕᖅᑭᔪᑦ ᐃᒡᓗᒃᓴᒥᖕᓂᒃ 

ᓇᖕᒥᓂᖅᑖᕈᑎᒃᓴᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᓐᓇ ᑭᒻᐳᓪᒧᑦ 

ᑲᔪᓯᒋᐊᖁᑐᐃᓐᓇᕋᓗᐊᖅᐸᕋ ᑭᐅᑦᓯᐊᖁᑉᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐅᑕᖅᑭᔪᑦ ᓇᓗᓇᐃᑦᑎᐊᕐᓗᒋᑦ ᑖᒃᑯᐊ 

ᑮᓇᐅᔭᑭᒃᓴᕐᓂᕐᒧᑦ ᑕᐃᒪᐃᓐᖏᑦᑐᑦ ᑭᓯᐊᓂᓕ 

ᖃᖓᒃᑯᑦ ᑐᒃᓯᕋᐅᑏᑦ ᓴᖅᑭᑕᐅᖃᑦᑕᕐᒪᖔᑕ 

ᒪᓕᒃᖢᒋᑦ ᒪᑐᓕᕋᓗᐊᖅᑎᓪᓗᒍ ᑐᒃᓯᕋᐅᑎᓕᐅᕐᕕᒃ 

ᑐᓂᔭᐅᖃᑦᑕᕐᒪᑕ. 

 

ᓲᕐᓗ ᐃᒡᓗᑖᕈᑎᒃᓴᓂᒃ ᓇᒻᒥᓂᖅ ᑐᒃᓯᕋᐅᑎᖓ 

ᑲᔪᓰᓐᓇᕐᓂᐊᖅᑐᖅ ᓂᐅᕐᕈᑎᒋᔭᐅᓇᓱᓐᓂᖓᓂᒃ 

ᑖᓐᓇ ᐃᒡᓗ. ᐱᕕᖃᕆᐊᖃᕐᒥᒪᑕ  

ᐊᑯᓂᐅᓂᖃᕆᐊᖃᕐᒥᒻᒪᑕ ᑖᒃᑯᐊ 

ᑐᑭᒧᐊᒃᑎᑕᐅᓪᓗᑎᒃ ᑕᐃᒃᑯᐊ ᑳᑦᑐᕌᒃᑎᒋᔭᐅᔪᓪᓗ 

ᐅᑕᖅᑭᔭᐅᕙᓪᓗᑎᒃ. 

 

ᑕᐃᒪᓐᓇ ᐃᖅᑲᓇᐃᔭᖅᑐᑦ, ᓴᓇᔪᓪᓗ, ᒫᑦᓯ 31, 

2014, 293-ᖑᔪᑦ ᐅᑕᖅᑭᔪᑦ ᑐᒃᓯᕋᖅᓯᒪᓂᑯᐃᓐ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᒥᓂᔅᑕ ᐊᒻᒪ ᑐᖏᓕᖓ ᑭᐅᒻᒪᑦ. 

ᓇᓗᓇᐃᖅᓯᑲᓐᓂᖁᔨᓪᓗᖓ ᓄᓇᐅᑉ ᒥᒃᓵᓄᑦ 

ᐊᑭᓴᖅᑐᖅᑕᐅᒋᐊᓚᐅᕐᒪᑦ ᑖᒃᑯᐊ ᓄᓇᐃᑦ 

ᐃᖃᓗᓐᓂ ᐱᓕᕆᔾᔪᑎᐅᔪᖅ ᑖᓐᓇ 

ᑲᔪᓯᑎᑕᐅᓂᐊᖅᐸ ᐊᕐᕌᒎᔪᒫᖅᑐᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒎᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ 

ᐃᒃᓯᕙᐅᑖᖅ. ᓄᓇᓕᕆᓂᖓ ᓄᓇᒃᓴᕆᓇᔭᖅᑕᖓ 

ᑕᐃᒃᑯᐊ tenplex ᐅᖃᐅᓯᕆᔭᖓᑕ ᑖᒃᑯᓄᖓ 

ᓄᓇᓕᐸᐅᔭᒃᑯᓄᓪᓗ ᐋᖅᑭᒃᑎᐊᓱᖓᖅᐸᑦ ᑕᐃᓐᓇ 

ᓄᓇ ᐊᔪᓐᓇᕈᑕᐅᓗᕿᔪᖅ 

ᐱᓕᕆᐊᕆᔭᐅᔪᓐᓇᑦᑎᐊᕋᔭᖅᐳᑦ. ᐄ, 

ᑲᔪᓯᒋᐊᖁᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒫᓐᓇ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑐᕈᒫᖅᑕᖏᓐᓃᑲᑦᑕ 

ᓇᐃᓈᖅᓯᒪᔪᑦ. ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᑲᑎᒃᖣᒋᑦ ᐊᑭᑐᔪᖅᑐᕈᑎᔅᓴᖏᑦ $30,072,000. ᒥᔅ 

ᐊᖕ`ᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦᑕᐅᖅ, ᑐᓐᖓᓱᒋᑦᓯ. ᒪᑐᐃᕆᐊᕈᑎᓐᓄᑦ 

ᐅᖃᐅᓯᖃᕈᒪᒐᒪ ᓄᑦᑕᕈᓐᓇᖅᑐᓂᒃ, ᓄᑦᑕᐅᑎᓄᑦ.  

ᑭᓲᒻᒪᖔᑕ ᓄᑦᑕᐅᑏᑦ ᑮᓇᐅᔭᖁᑎᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ 

ᐃᒃᓯᕙᐅᑖᖅ. ᑖᓐᓇ Mobile Equipment-

ᖑᓂᕋᖅᑕᐅᔪᖅ ᑕᒪᑉᑯᓄᖓ ᓄᓇᒃᑰᕈᑎᖏᓐᓄᑦ 

ᑕᒪᒃᑯᐊ ᐃᓪᓗᓕᕆᔨᕋᓛᒃᑯᑦ. ᑕᒪᒃᑯᐊ Vans-

ᖑᔪᓪᓗᓐᓃᑦ ᐱᓕᕆᔨᖏᓐᓄᑦ ᐊᑐᖅᑕᐅᕙᑦᑐᑦ 

ᑕᒪᒃᑯᓄᖓ ᑐᕌᖓᔪᖅ. ᐊᒻᒪᓗᒃᑕᐅᖅ District 

ᐃᓗᐊᓂ, District ᐊᕕᑦᑐᖅᓯᒪᔪᑦ ᐃᒡᓗᐊᓂ 

ᑕᐃᑯᖓᑦᑕᐅᖅ ᓄᓇᒃᑰᕈᑎᖃᑦᑎᑦᓯᕙᒻᒥᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑭᐅᒻᒪᑦ. ᑕᑯᔪᖓ ᒥᓕᐊᓐ ᑖᓚ 

ᐅᖓᑖᓃᒻᒪᑕ ᑖᒃᑯᐊ ᐊᑐᕈᒪᔭᕗᑦ 2015-16 

ᓴᓂᕐᕙᒃᑕᐅᓯᒪᔪᑦ ᓄᑦᑕᐅᑎᓄᑦ 

ᓂᐅᕕᕈᑎᒋᔭᐅᓂᐊᖅᑐᑦ. ᖃᑦᓯᐅᒻᒪᖔᑕ ᓄᓇᓯᐅᑎᑦ 

ᓂᐅᕕᖅᑕᐅᔪᑦ ᑖᒃᓱᒧᖓ ᑭᓇᐅᔭᒧᑦ ᐊᑐᕐᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑑᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᓴᐅᑎ ᐱᓯᒪᖏᓇᒃᑯ ᒫᓐᓇ ᑭᓯᐊᓂ 

ᐱᓯᒪᔭᕋᓗᐊᖅᐳᓐ. ᓇᐃᓴᐅᑎᖓ ᐱᓯᒪᖏᓇᒃᑯᑦ 

ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᓯᔅ 

ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑐᓴᒐᔅᓴᒥᒃ ᑐᓂᔭᐅᓛᖅᑐᖓ ᑖᒃᓱᒧᖓ. 

 

ᐅᖃᒃᑲᓂᕐᓗᖓ ᒪᑐᐃᕈᑎᕕᑦ ᐃᓗᐊᓂ 

ᐅᖃᖅᓯᒪᒐᕕᓐ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ $10 

ᒥᓕᐊᓐᓂᒃ ᐊᑐᓐᖏᓂᖅᓴᐅᒻᒪᑕ $100 ᒥᓕᐊᓐ 

ᐊᑐᖅᑕᐅᑎᓪᓗᒍ ᒐᕙᒪᑐᖃᒃᑯᑦ ᐊᐅᓚᔾᔭᐃᒋᐊᕈᑎᒧᑦ 

ᐸᕐᓇᐅᑎᒋᔭᖏᓐᓂᒃ. ᓇᓗᓇᐃᖅᓯᒋᐊᕆᑦ ᖃᓄᖅ 

ᑖᒃᑯᐊ ᑮᓇᐅᔭᐃᑦ ᐊᑐᓐᖏᓂᖅᓴᐅᑕᐅᒐᓗᐊᕐᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑕᐃᓐᓇ 

ᖃᓄᖅ ᐊᑐᓐᖏᐹᓪᓕᖅᑑᓗᐊᕋᔭᕐᒪᖔᑕ 

ᓇᓗᓇᐃᖅᑐᐃᓯᒪᒐᑦᑕ ᐊᒥᕼᐅᓂᒃ ᐊᔾᔨᒌᖏᑦᑐᓂᒃ 

ᐊᑐᖅᑑᓗᐊᓚᐅᕋᑦᑕ ᐃᓪᓗᕐᔪᐊᕐᓗ ᖃᓄᐃᓐᓂᖓ, 

ᓴᓇᔭᐅᓂᖓ, ᐊᒻᒪᓗ ᖃᓄᖅ 

ᐊᑐᓐᖏᐹᓪᓕᕈᑎᔅᓴᖏᑦ ᐊᒥᕼᐆᓚᐅᖅᑐᑦ. 

 

ᑎᐊᓐᓇᑐᑦ ᐊᖏᑎᒋᔪᒥᒃ 

ᐊᒥᐊᒃᑯᖃᑦᑑᓪᓗᐊᓚᐅᖅᑐᐃᓐ. ᕼᐅᓇᓪᓚᕇᑦ 

ᐃᓗᓕᖏᑦ ᑕᐃᒃᑯᐊ ᓇᓗᓇᐃᕈᑕᐅᓚᐅᖅᑐᑦ, ᒥᔅ 

ᑭᒻᐳᓪᒧᑦ ᑭᐅᔪᓐᓇᖅᐸᒋᑦ ᓇᓗᓇᐃᖅᑎᖅᑎᐊᕐᓗᒋᑦ 

ᕼᐅᖅ ᑎᐊᓐᓇᑐᑦ ᐊᖏᑎᒋᔪᒥᒃ ᕼᐅᓇᐃᓐᓇ 

ᐊᑐᓐᖏᐹᓪᓕᕈᑕᐅᓚᐅᖅᐸ. 

ᐅᓂᒃᑳᕆᑦᑎᐊᖅᑑᓗᐊᕐᒪᒍ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐸᓪ  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. $100 

ᒥᓕᐊᓐ ᑖᓐᓇ ᐱᔭᐅᓚᐅᖅᑐᖅ ᒐᕙᒪᑐᖃᒃᑯᓐᓂ, 

ᖃᐅᔨᓚᐅᖅᑐᒍᓐ ᐃᖅᑲᓇᐃᔭᖅᑎᑖᓪᓗᑕ ᑕᐃᒪᓐᓇ 

ᐅᒥᐊᔾᔪᐊᒃᑯᑦ ᐅᓯᔭᐅᓗᑎᒃ, ᓇᑉᐸᖅᑎᕆᓗᑎᒡᓗ 

ᑳᓐᑐᕌᒃᓯᓂᒻᒥᒃ ᑕᐃᒪᓐᓇ ᐊᑐᖅᖢᒍ 

ᐃᓛᒃᑰᕈᑎᖃᓐᖏᖦᖢᒋᑦ ᓇᑉᐸᖅᑎᕆᔪᓪᓗ. ᑕᐃᒪᓐᓇ  

ᐊᑕᐅᓯᓐᖑᖅᑎᑕᐅᒻᒪᑦ ᑳᓐᑐᕌᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓕᓚᐅᖅᑐᒍᑦ ᑳᓐᑐᕌᒃᑕᐅᓯᒪᔪᓄᑦ. 

 

ᐊᒻᒪᓗᑦᑕᐅᖅ ᐊᓯᔾᔩᓯᒪᒐᑦᑕ 

ᓄᑖᕈᕆᐊᖅᑕᐅᔭᕆᐊᖃᖅᑐᓂᒃ. 

ᑎᑎᕋᐅᓯᒪᓂᖏᓐᓄᑦ ᖁᓖᑦ ᐃᒡᓗᑦ ᑲᑎᓐᖓᓪᓗᑎᒃ 

ᐃᒡᓗᓕᐅᖅᖢᑎᒃ ᓄᓇᓕᓐᓂ ᑕᐃᒪᓐᓇ ᓄᓇᓂᒃ 

ᐊᑐᓐᖏᓐᓂᖅᓴᐅᓪᓗᑕ ᐊᒻᒪᓗᑦᑕᐅᖅ 

ᐊᑐᓕᖅᑎᑦᑎᓚᐅᒻᒥᒐᑦᑕ ᐊᓯᔾᔨᖅᖢᑎᒍᑦ ᑎᒥᖁᑎᑦᑕ 

ᐋᖅᑭᒃᓱᖅᓯᒪᔭᖏᑦ ᐃᒡᓗᓕᕆᔨᔾᔪᐊᒃᑯᓐᓄᑦ ᑲᓇᑕᒥ 

ᑮᓇᐅᔭᖅᑖᖅᑎᐅᖃᑦᑕᒻᒥᒐᑦᑕ. ᑕᐃᒃᑯᐊ 

ᓇᐅᑦᑎᖅᓱᖅᑕᐅᔪᑦ ᐋᖅᑭᒃᓱᖅᓯᒪᓂᖏᓐᓂ 

ᐸᓐᓇᐃᓂᒻᒧᑦ ᑳᓐᑐᕌᒐᒃᓴᑦ ᓴᖅᑭᑕᐅᓪᓗᓂ ᒫᓐᓇ 

ᓇᐅᑦᑎᖅᓱᐊᕆᔭᐅᔪᖅ ᑕᕝᕗᖓ ᑎᑭᖢᒋᑦ 

ᓇᑉᐸᖅᑎᕆᓂᒻᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓴᔅ ᐊᖕᓇᑯᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᓐ. ᑕᐃᒪᓕ ᑕᐃᒪᓐᓇᐃᑦᑐᓂᒃ 

ᐱᒋᐊᖅᑎᑦᑎᖃᑦᑕᖅᑎᓪᓗᓯ, ᐊᑐᓕᖅᑎᑦᑎᒻᒪᑕ 

ᑕᐃᒪᓐᓇ ᐊᑐᖅᑕᐅᖏᓐᓇᓐᓂᐊᖅᐹᓐ ᑖᒃᑯᐊ 

ᑮᓇᐅᔭᓂᒃ ᐊᑐᖏᓐᓂᖅᓴᐅᖏᓐᓇᕈᓐᓇᓐᓂᐊᕈᔅᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᖅᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐄᓪᓚᕆᒃ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓴᔅ 

ᐊᖕᓇᒃᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓐᓇ ᒪᑐᐃᕆᐊᕈᑎᖕᓄᑦ ᐅᖃᐅᓯᖃᖅᓯᒪᒻᒥᒐᕕᑦ 

ᐊᖏᖅᓯᒪᔪᖅ ᑕᒪᒃᑯᐊ 

ᑮᓇᐅᔭᖅᑐᓗᐊᓐᖏᓐᓂᖅᓴᓂᒃ 

ᐃᒡᓗᓕᐅᖃᑦᑕᓐᓂᒻᒥᒃ ᐊᑐᐃᓐᓇᐅᖁᓪᓗᒋᑦ 

ᓄᓇᕘᒥᐅᑦ ᑭᓐᖒᒻᒪᔭᖓ ᐊᑐᖅᑕᐅᓪᓗᑎᒃ. 

ᐃᓐᓇᑐᖃᐃᓪᓗ ᐅᓄᖅᓯᕙᓪᓕᐊᔪᑦ ᒪᓕᒃᖢᒋᑦ, 

ᐅᓪᓗᒥ ᓇᓗᓇᐃᖅᓯᔪᓐᓇᖅᐲᓐ ᖃᓄᐃᑦᑐᓂᒃ  

ᐸᓐᓇᐅᑎᖃᕋᔅᓯ ᐃᓐᓇᑐᖃᐃᑦ 

ᐃᒡᓗᑖᕆᔭᕆᐊᖃᖅᑕᖏᓐᓄᑦ ᑭᓐᖒᒪᔭᐅᔪᑦ 

ᐱᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ, ᒥᔅᑕ 

ᖁᖅᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᐃᒡᓗᖃᖅᑎᑦᓯᓂᖅ ᑕᒪᒃᑯᓂᖓ 

ᐱᓗᐊᖅᑐᒥᑦᑕᐅᖅ ᐃᓄᑐᖃᖁᑎᒋᔭᑉᑎᓐᓂᒃ 

ᐃᓐᓇᕈᖅᐸᓪᓕᐊᔪᓂᒃ ᐊᒻᒪᓗ ᓇᓗᓇᓐᖏᖦᖢᓂ ᑕᒪᓐᓇ 

ᑕᒫᓂ ᓄᓇᕗᒻᒥᑐᐃᓐᓇᐅᖏᒻᒪᑦ ᑕᒪᓐᓇ ᐃᓐᓇᖁᑎᕗᑦ 

ᐃᓐᓇᕈᖅᐸᓪᓕᐊᔪᑦ ᐊᒥᕼᐅᓐᖑᖅᐸᓪᓕᐊᓂᖓᑦ 

ᓇᓗᓇᓐᖏᒻᒪᑦ ᐊᕕᒃᑐᖅᕼᐃᒪᔪᓂᒃ ᑲᓇᑕᒥᓕᒫᖅ 

ᑕᐅᑐᒃᖢᒍ ᐊᒡᓛᑦ. ᑕᒪᒃᑯᐊ ᑕᐃᑲᓂ 

ᐸᓐᓇᒍᑎᒋᕼᐅᐊᖅᕼᐃᒪᒐᑉᑎᒍᓐ (ᑐᓵᔨᑎᒍᑦ) 

ᒪᓕᒃᑕᐅᔪᒃᓴᖅ ᐱᓕᕆᐊᔅᓴᓄᑦ ᐸᓐᓇᐅᑎᖓ 

ᐃᒡᓗᖃᖅᑎᑦᑎᓂᒻᒧᑦ (ᑐᓵᔨᑎᒎᕈᓐᓃᖅᑐᖅ) ᐊᕗᖓ 

ᕼᐃᕗᓂᒃᑲᓐᓂᒻᒧᑦ 

ᖃᓄᖅᑑᕈᑎᒋᖃᑕᐅᕼᐅᐊᖅᕼᐃᒪᓪᓗᒍ ᑕᒪᓐᓇ 

ᐃᓐᓇᐅᓂᖅᕼᐅᔪᓄᑦ ᐃᓄᑐᖃᐅᓂᖅᕼᐅᔪᓄᑦ 

ᐃᒡᓗᖃᖅᑎᑦᓯᓂᖅᑕᐅᖅ 

ᑕᐅᑐᒋᐊᒃᑲᓐᓂᕈᐊᖅᕼᐃᒪᓕᖅᑐᒍᑦ ᑕᒡᕘᓇ. 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᓴᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᔪᓐᓇᖅᓯᕚ ᐅᕙᓐᓂᒃ ᑕᐃᒃᑯᐊ 

ᐸᓐᓇᐅᑎᓕᐊᕆᔭᐅᓯᒪᔪᑦ ᑭᐅᓯᒪᑦᑎᐊᖁᓪᓗᒋᑦ 

ᐃᓐᓇᑐᖃᐃᑦ ᐅᓄᖅᓯᕙᓪᓕᐊᖏᓐᓂᒃ 

ᐃᒡᓗᑖᕆᐊᖃᓐᓂᖏᓪᓗ. $10 ᒥᓕᐊᓐ ᐊᑖᓂᑦ 

ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᑦ. ᖃᓯ 

ᑖᓚᐃᑦ ᐃᓐᓇᑐᖃᓐᓄᑦ ᐊᑐᖅᑕᐅᓂᐊᖅᐸᑦ 

ᑕᕝᕙᓐᖔᖅᑐᓐ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᖅᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑕᐃᓐᓇ ᐅᕙᑦᓯᐊᖅ ᐅᖃᐅᕼᐃᕆᔭᕋ, 

ᑕᐃᑯᖓ ᕼᐃᕗᒻᒧᑦ ᕼᐃᕗᒻᒧᒋᐊᕈᑎᒋᕼᐅᐊᕋᑉᑎᒍᓐ 

ᐃᓗᓕᖃᓪᓗᓂ ᐊᔾᔨᒌᖏᑦᑐᓂᒃ ᐊᖏᔪᒥᒃ ᐊᔾᔨᒥᒃ 

ᑕᐅᑐᓪᓗᓂ ᕼᐃᕗᒻᒧᑦ ᐸᓐᓇᒍᑎᒋᕼᐅᐊᒃᑲᕗᓐ 

Blueprint for Action on Housing ᑕᐃᔭᕗᑦ. 

ᑭᕼᐊᓂ ᑕᐃᓐᓇ ᐃᒡᓗᒥᒃ ᖃᑉᕼᐃᓪᓚᕆᓐᓂᒃ 

ᐃᒡᓗᓂᒃ ᑕᐅᑯᒃᒪᖔᑉᑖ 

ᓇᓗᓇᐃᖅᑐᐃᕼᐃᒪᖕᒪᖔᑉᑕ ᐃᓄᑐᖃᓐᓄᑦ 

ᐃᓐᓇᐅᕼᐃᕕᓐᓂᒡᓘᓐᓃᑦ ᑎᐊ’ᓇ ᑐᑭᕼᐃᓐᓂᕈᑉᑯ 

ᐊᒃᑑᕼᐃᕕᐅᓂᕋᖅᑕᐅᕙᒃᑐᑉᓗ. ᐃᒻᒪᖄ ᒥᔅ ᑭᒻᐳᓪ 

ᑖᓐᓇ ᓈᐃᓴᐅᑎᖏᑎᒍᑦ ᓇᓗᓇᐃᖅᑑᓪᓗᐊᖅᐸᒍ, 

ᑐᓂᔫᓪᓗᐊᕈᒃᑯ ᑭᐅᓂᐊᒻᒪᒎ. (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑭᒻᐴᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 2015-

16, 45-ᖑᓪᓗᑎᒃ ᐃᒡᓗᑦ ᑲᑎᓐᖓᔪᑦ 9-ᖑᓪᓗᑎᒃ 

ᓴᓇᔪᒪᓂᐊᖅᑕᕗᑦ. ᑕᐃᒃᑯᐊ ᐃᓐᓇᕐᓄᑦ 

ᑐᕌᖓᑎᑕᐅᓯᒪᓐᖏᑦᑐᑦ. ᑕᐃᒃᑯᐊ ᖁᓕᑦ 

ᓄᖅᑲᖓᑲᐃᓐᓇᖅᑐᑦ ᐃᖃᓗᖕᓂ, ᑕᐃᓐᓇ 

ᓴᓇᔭᐅᓂᐊᖅᑐᖅ ᐃᓐᓇᕐᓄᑦ ᐊᑐᖅᑕᐅᓂᐊᖅᑐᖅ 

ᓄᓇᑖᑦᑎᐊᕈᑦᑕ. 

 

ᐊᒻᒪᓗ ᑐᑭᒧᐊᕈᑎᑦᑕ ᐃᓗᓕᖏᑎᒍᑦ Blueprint 

for action, ᑖᒃᑯᐊ ᐊᑐᖅᖢᑎᒃᑯᑦ 

ᐃᖅᑲᓇᐃᔭᖃᑎᖃᖅᖢᑕᓗ ᐃᓄᓕᕆᔨᒃᑯᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒡᓗ ᐊᒻᒪᓗ 

ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐃᓗᓕᖏᓐᓃᑦᑐᓂᒃ. 

ᐆᒃᑑᑎᒃᓴᓂᒃ ᐱᒋᐊᕈᑎᒋᔪᓐᓇᖅᑕᑦᑎᓐᓂᒃ 

ᕿᒥᕐᕈᓇᒃᑐᒍᑦ. ᑕᐃᒃᑯᓇᓂ 

ᐊᑐᖅᑕᐅᓐᖏᓗᐊᖅᑐᕕᓂᐅᓐᓂᖅᐸᑕ ᐃᒡᓗᑦ 

ᐆᒃᑑᑎᓕᐊᕆᓗᑎᒃᑯᑦ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ 

ᐅᕝᕙᓗᓐᓃᑦ ᐱᒡᒐᖅᑐᑦ ᐃᑲᔪᖅᑎᖃᕆᐊᓖᑦ 

ᑕᐃᒪᐃᑦᑐᓂᒃ ᕿᒥᕐᕈᓇᒃᑐᒍᑦ. 

 

ᑭᓯᐊᓂᑦᑕᐅᖅ ᒪᓕᒐᖏᑦᑕ ᓈᓴᐅᑎᕈᓗᖏᑦ 

ᐊᓯᔾᔨᕐᓗᒎᔭᕆᐊᖃᖅᑐᖅ ᓇᔪᒐᑐᐃᓐᓇᐅᔪᓐᓃᕋᔭᕐᒪᑦ 

ᐃᑲᔪᖅᑕᐅᔭᕆᐊᓕᖕᓄᑦ, ᐃᒡᓗᖁᑎᒋᔭᐅᓂᖓᑕ 

ᓇᓗᓇᐃᒃᑯᑕᖓ ᐊᓯᔾᔨᕐᓗᒎᔭᕆᐊᖃᕋᔭᖅᑐᖅ 

ᒪᓕᒐᖅᑎᒍᑦ. ᖁᔭᓐᓇᒦᒃ. 

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑳᑉᐳᓪ ᑭᐅᒐᕕᑦ. ᑖᒃᑯᐊ 

ᐅᖃᐅᓯᕆᓵᖅᑕᑎᑦ ᐱᔾᔪᑎᒋᓪᓗᒋᑦ 

ᓇᓗᓇᐃᖅᓯᕕᐅᔪᓐᓇᖅᐱᑕ ᑕᐃᒃᑯᐊ ᑲᑎᓐᖓᔪᑦ 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐃᖅᑲᓇᐃᔭᕐᕕᒋᓪᓗᒋᑦ. ᐱᔭᕇ, 

ᐊᒡᕕᐊᒃᓴᓖᓯᒪᔪᓂᒃ ᑕᑯᖅᑯᔾᔭᐅᔪᓐᓇᖅᐱᑕ ᐊᒻᒪᓗ  

ᑕᑯᕙᓪᓕᐊᔪᓐᓇᖅᓯᓂᐊᖅᐱᑕ ᐃᓐᓇᕐᓄᑦ 

ᑐᕌᖓᑐᐃᓐᓇᑦᑎᐊᓪᓚᕆᒃᑐᓂᒃ ᐃᒡᓗᓂᒃ 

ᒪᑭᑦᑐᖃᖅᐸᓪᓕᐊᓂᐊᕐᒪᖔᑦ? 

 

ᐃᒃᓯᕙᐅᑕᖅ: ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑐᑭᓯᓱᒋᒐᓗᐊᖅᖢᖓ 

ᑐᑭᓯᓂᕐᓗᖅᑰᕋᒪ ᓄᓇᕗᒻᒧᓕᒫᖅ ᐊᐱᕆᖕᒪᖔᓪᓗ 

ᓇᓗᓇᐃᑦᓯᐊᒃᑲᓐᓂᕈᐊᕋᓗᐊᖅᖢᒍ ᐊᐱᖅᑯᑎᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐄ, 

ᓄᓇᕗᓕᒫᑦ ᑕᑯᓐᓇᖅᑕᕗᑦ ᒐᕙᒪᒃᑰᓪᓗᑕ 

ᓄᓇᕗᓕᒫᕐᒧᑦ ᐱᔭᒃᓴᖅᑖᖅᑎᑕᐅᓯᒪᒐᑦᑕ ᐃᓐᓇᕐᓄᑦ 

ᑐᕌᖓᔪᓂᒡᓗ ᐊᒥᓱᑦ ᓄᓇᓖᑦ ᐱᑖᕆᐊᖃᖅᖢᑎᒃ. 

 

ᐆᒃᑑᑎᒍᓗᒍ ᐃᖃᓗᖕᓂ ᖁᓕᐅᖕᒪᑕ ᑲᑎᓐᖓᔪᑦ 

ᐊᒻᒪᓗ ᐊᓯᖏᑦ ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᖅᑐᑦ 

ᐃᓄᓕᕆᔨᒃᑰᖅᑐᓪᓗ ᐃᓐᓇᐃᑦ ᐃᒡᓗᖁᑎᖏᑦ 

ᐱᔾᔪᑎᒋᓪᓗᒋᑦ. ᐃᒻᒪᖄ ᐱᒡᒐᖅᐸᑕ ᐅᕝᕙᓗᓐᓃᑦ 

ᑲᒪᒋᔭᐅᖏᓐᓇᕆᐊᖃᖅᐸᑕ ᐅᓐᓄᐊᒃᑯᑦ 

ᐅᓪᓗᒐᓗᐊᖅᐸᓗ. ᐱᔭᕇᖅᑕᐅᕕᒃᓴᖏᑦ 

ᑕᑯᔪᓐᓇᖅᐱᑎᒍᑦ ᐊᒻᒪ ᖃᖓ ᑕᑯᓛᖅᐳᑎᒍᑦ 

ᑕᐃᒃᑯᐊ ᐃᒡᓗᑦ ᒪᑭᒪᓕᖅᑐᑦ, ᒪᑭᑕᓕᖅᑐᑦ ᑕᒫᓂ 

ᓄᓇᕗᒻᒥ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓇᓗᓇᐃᖅᓯᒪᓐᖏᑐᑦ, 

ᓇᓗᓇᐃᓪᓚᕆᒃᓯᒪᔪᖃᓐᖏᒻᒪᑦ ᓱᓕ 

ᖃᖓᒃᑰᕐᕕᒃᓴᐅᓇᔭᖅᑐᒥᒃ ᖃᖓᒍᒧᑦ ᑕᒪᒃᑯᐊ 

ᑕᑯᓇᔭᕐᒪᖔᑦᑎᒍᑦ ᑭᓯᐊᓂ ᑕᐃᒪ ᑕᐃᓐᓇ 

blueprint for action ᐸᕐᓇᐅᑎ ᐃᒡᓗᓕᕆᓂᕐᒧᑦ 

ᐊᑐᕐᓗᒍ ᑕᒪᒃᑯᐊ ᐱᓕᕆᕝᕖᓪᓗ ᐊᔾᔨᒌᓐᖏᑦᑐᑦ  

ᓲᕐᓗ ᐃᓄᓕᕆᔨᒃᑯᑦ ᐊᓯᖏᓪᓗ ᐱᓕᕆᕝᕖᑦ 

ᐱᓕᕆᖃᑎᒌᒡᓗᑕ ᓇᓗᓇᐃᖅᑐᐃᑦᑎᐊᕐᓂᖃᕈᒫᕋᑉᑕ 

ᖃᓄᖅ, ᖃᖓᒍᒧᑦ ᑕᒪᓐᓇ 

ᓇᓗᓇᐃᖅᓯᒪᓕᕋᔭᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᐃᓱᒫᓗᑎᒋᓗᐊᓐᖑᐊᖅᑕᕋ 

ᐅᖃᓕᓚᖃᑎᒋᓗᑎᒃᑯᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐊᖓᔪᖅᑳᖓᑦ ᑐᑭᓯᑎᑕᐅᓚᐅᖅᓯᒪᔪᒍᑦ 

ᑕᐃᔅᓱᒪᓂ ᑖᓐᓇ ᐱᓕᕆᐊᖑᔪᒪᔪᖅ 

ᓯᕗᓪᓕᐅᔾᔭᐅᓯᒪᓕᖅᐸᑦ ᒐᕙᒪᒃᑯᓐᓄᑦ 

ᐊᑭᑐᔪᖅᑐᕈᑎᒃᓴᑦ 

ᑎᑎᖅᑲᖁᑎᖏᓐᓅᖅᑕᐅᓇᐅᔭᖅᑐᖅ 

ᓯᕗᓪᓕᐅᔾᔭᐅᓯᒪᓕᕐᓗᓂ. ᑭᓯᐊᓂ ᑕᓪᓕᒪᓄᑦ 

ᐊᕐᕌᒍᓄᑦ ᑎᑭᓱᖓᕐᓗᒍ ᑖᓐᓇ ᐃᒡᓗ 

ᒪᑭᔾᔮᓐᖏᑦᑐᖅ. ᒐᕙᒪᒃᑯᑦ 

ᓱᒃᑲᐃᑦᑐᕐᔪᐊᒻᒪᕆᐊᓗᖕᒪᑕ. 

 

ᑕᐃᒪᐃᑦᑑᖕᒪᑦ ᐃᓱᒫᓗᑎᖃᖅᑐᖓ ᑕᒪᓐᓇ 

ᐱᔾᔪᑎᒋᓪᓗᒍ. ᓇᓗᓇᐃᖅᓯᓯᒪᓐᖏᒃᑯᑦᑕ ᐅᓪᓗᒥ 

ᐃᓐᓇᕐᓄᑐᐊᑦᑎᐊᖅ ᑐᕌᖓᔪᓂᒃ ᐃᒡᓗᓂᒃ ᖃᖓᓕ 

ᑕᐃᒪ ᐊᑭᑐᔪᖅᑐᕈᑎᒃᓴᓄᑦ ᐃᓕᓂᐊᖅᐸᑦ? 

ᐅᑕᖅᑭᔭᕆᐊᖃᕐᓂᐊᕋᑦᑕ ᑕᓪᓕᒪᓄᑦ ᐊᕐᕌᒍᓄᑦ 

ᐅᖓᑖᓄᓪᓗᓐᓃᑦ, ᑕᐃᒪᐃ ᑕᐃᒪᐃᑦᑑᓂᖓᓄᑦ 

ᐅᑕᖅᑯᔪᑦ ᐃᒃᑯᐊ ᐃᒡᓗᑖᕈᒪᔪᑦ 

ᐅᓄᖅᑐᕐᔪᐊᒻᒪᕆᐊᓗᐃᑦ ᐃᓚᖏᓪᓗ ᓄᓇᓖᑦ 

ᐃᓐᓇᕐᓄᑦ ᑐᕌᖓᔪᓂᒃ ᐃᒡᓗᖃᓐᖏᖦᖢᑎᒃ. ᑕᒪᓐᓇ 

ᑐᐊᕕᕐᓇᖅᑑᑎᓪᓗᒍ ᑲᒪᒋᔭᐅᖁᔭᕋ. ᐅᓪᓗᒥ 

ᐅᖃᐅᓯᕆᔭᐅᔭᕆᐊᖃᕐᒪᑦ, ᑲᑐᔾᔨᓗᑕ.  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔪᐃᓐᓇᐅᔪᒍᑦ ᑭᓱᓕᕆᔨᐅᒐᓗᐊᕈᑦᑕ, 

ᑕᐃᒪᐃᑦᑑᓂᖓᓄᑦ ᐊᔅᓱᕉᑎᒋᓪᓗᒍ ᑖᓐᓇ 

ᐊᔭᐅᖅᑐᕈᒪᔭᕋ. 

 

ᐊᐱᖅᑯᑎᒃᓴᖃᒃᑲᓂᕐᓂᐊᕋᒪ ᐃᒻᒪᖃ ᑭᐅᕌᓂᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕ 

ᐃᒃᓯᕙᐅᑖᖅ. ᑖᓐᓇᐃᓛᒃ ᐊᐱᖅᑯᑎᒋᔭᖓ 

ᒪᕐᕈᐃᓄᓪᓗᐊᖅ, CG&S-ᑯᓄᓪᓘᓐᓃᑦ, NHC-

ᑯᓪᓘᓐᓃᑦ, ᐅᕙᒍ ᓇᒻᒥᓂᖅ ᑲᒪᒋᔪᓐᓇᖅᑕᕗᑦ. 

ᐅᕝᕙᓘᓐᓃᑦ CG&S-ᑯᑎᒎᕆᐊᖃᕋᔭᖅᑐᖅ. 

 

ᐊᔾᔨᒌᖏᓂᖅᓴᓗᕿᒻᒪᑦ ᐊᐱᖅᑯᑎᑦᑎᐊᕙᐅᓪᓗᓂ. 

ᐃᒃᓯᕙᐅᑖᖅ, ᐅᖃᖅᑎᑦᑎᔩᓚᕆᐊᑲᔭᖅᐸᒋᑦ. ᒥᔅ 

ᑭᒻᐳᓪ ᑕᒪᓐᓇ ᖃᓄᖅ ᑐᑭᖃᑦᑎᐊᕐᓗᒍ 

ᐅᓂᒃᑳᕆᔫᓪᓗᐊᕋᔭᖅᐸᒍ ᐊᐱᖅᑯᑎᒋᔭᖓ 

ᓇᓗᓇᐃᑦᑎᐊᖁᓪᓗᒍ, ᒥᔅᑕ ᑭᒻᐳᓪᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᒃᑎᖅᑏᑦ 

ᐱᓕᕆᕝᕕᖓ ᐃᓪᓗᓕᐅᖃᑦᑕᕐᒪᑕ ᐊᖏᓂᖅᓴᓂᑦ 

ᐱᑐᐃᓐᓇᓐᖏᓐᓂᖅᓴᐅᔪᓂᑦ. ᐅᕙᒍᓪᓕ ᐊᕐᕌᒎᓐᓄᒃ 

ᒪᕐᕉᓐᓄᒃ ᐱᒋᐊᖅᑕᐅᓂᖓᓄᑦ, ᐱᔭᕇᖅᑕᐅᓂᖓᓄᑦ 

ᑕᐃᒪᓐᓇ ᐊᑯᓂᐅᑎᒋᓲᖑᒻᒪᑦ. 

 

ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐋᖅᑭᒃᓱᖃᑦᑕᕋᑦᑎᒃᑯ ᑕᓪᓕᒪᓄᑦ ᐊᕐᕌᒍᓄᑦ 

ᐱᓕᕆᐊᓐᖑᖅᑎᑕᐅᒍᑦᑕ ᑳᓐᑐᕌᒃᑕᐅᒐᓱᓐᓂᖏᓐᓄᑦ  

ᑕᒪᒃᑯᓄᖓ ᐱᕙᓪᓕᐊᓂᖃᓕᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᐊᑐᕈᒫᕐᓂᐊᖅᑐᑦ ᑕᑯᓪᓗᒋᑦ ᐃᓐᓇᕐᓄᑦ, 

ᐃᓐᓇᑐᖃᕐᓄᑦ ᐊᑐᖅᑑᓚᓯᒪᔪᓂᒃ ᑕᑯᓐᖏᑦᑐᖓ. 

$10 ᒥᓕᐊᓐ ᑕᐃᒃᑯᓄᖓ ᐊᑐᖅᑕᐊᒐᕐᓄᑦ  

ᑐᕌᖓᒻᒪᑕ. ᐊᐅᓚᔾᔭᐃᔪᑏᑦ ᐸᕐᓇᐅᑎᖏᓐᓂᑦ 

ᐱᓯᒪᑦᑕᕋᔅᓯ ᐃᓐᓇᕐᓄᑦ ᑐᕌᖓᔪᖅᑕᖃᕋᓂ. 

ᑕᐃᒃᑯᓄᖓᓕ ᐃᓐᓇᕐᓄᑦ ᐊᑐᖅᑐᔅᓴᐃᑦ ᖃᑦᑎᐅᕙᑦ, 

ᐊᒻᒪᓗ ᖃᑦᑎᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐅᐃᒪᓇᖅᑐᒥ ᑭᐅHᐊᖏᓐᓇᒪ 

ᑭᐅᑦᑎᐊᖁᓪᓗᒍ ᑖᓐᓇ ᑐᑭᓯᓐᓇᑦᑎᐊᖁᒐᓗᐊᖅᐸᕋ 

ᒥᔅ ᑭᒻᐳᓪᒧᑦ. ᐅᐃᒪᓇᖅᓯᑲᐅᕐᒪᑦ 

ᑐᑭᓯᓐᓇᑦᑎᐊᕆᐊᕐᓗᒍ. 

 

ᑕᐃᓐᓇᓗ Action Plan ᐅᖃᐅᓯᕆᔭᕗᑦ Blueprint 

for Action ᑕᐃᑲᓂ ᑕᒪᒃᑯᐊ ᐅᖃᐅᓯᕆᔭᕗᑦ ᒫᓐᓇ 

ᐸᕐᓇᒍᑕᐅᓂᐊᕐᒪᑦ. ᐅᖃᐅᓯᕆᔭᑦᑎᓐᓄᑦ ᓲᕐᓗ ᐃᒫᒃ, 

ᐃᓐᓇᑐᖃᐃᑦ ᐃᓪᓗᒃᓴᖁᑎᒋᓇᔭᖅᑕᖏᑦ. ᑕᐃᑲᓂ 

ᐅᓂᒃᑳᒥ ᐸᕐᓇᒍᑕᐅᒍᒫᕐᓂᐊᖅᑐᒥᑦ 

ᐃᓚᐅᓂᐊᕐᒪᑖᖅᓯᒪᓪᓗᖓ ᐅᐊᑦᑎᐊ 

ᐅᖃᖅᑎᓪᓗᖓ. 

 

ᒥᔅ ᑭᒻᐳᓪᓗᑦ ᑕᐃᓐᓇ ᐊᐱᖅᑯᑎᓪᓚᕆᖓ 

ᑲᔪᓯᒋᐊᖁᒐᓗᐊᖅᐸᕋ. (ᑐᓵᔨᑎᒍᑦ) ᖁᔭᓐᓇᒦ, 

ᐃᒃᓯᕙᐅᑖᖅ.  

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᓄᑦ ᐃᓪᓗᓄᑦ 

ᐊᑐᕈᒫᕐᓂᐊᖅᑐᑦ, ᐊᑐᖅᑕᐅᓂᐊᖅᑐᑦ 

ᓇᔪᒐᕆᔭᐅᓂᐊᕐᓗᑎᑦ ᐃᓐᓇᕐᓄᑦ. 

 

ᑭᓯᐊᓂ ᑕᐃᒪᐃᓕᖅᑲᐅᒐᓗᐊᖅᑎᓪᓗᖓ ᒫᓐᓇ 

ᐅᖃᐅᓯᖃᖅᑐᒍᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᖃᑎᒋᓪᓗᑎᒃᑯᑦ. ᖃᑦᑎᐅᓇᔭᕐᒪᖔᖅ ᑕᐃᒃᑯᐊ  

ᐱᒡᒐᖅᑐᑦ ᐃᑲᔪᖅᑎᖃᕆᐊᓖᑦ, ᖃᓄᑎᒋ ᑲᒪᒋᔭᐅ, 

ᐱᒡᒐᕐᓂᖃᕐᒪᖔᖅ ᒪᑯᐊᓗ ᐱᔨᒃᑎᕈᑏᑦ 

ᐊᑐᖅᑕᐅᔭᕆᐊᓖᑦ. 

 

ᓲᕐᓗ ᑕᐃᒃᑯᐊ ᐃᓱᒪᐃᒍᑎᓕᖅᑐᑦ 

ᐊᔾᔨᒌᓐᖏᑦᑎᐊᒻᒪᕆᑦᑕᖓᓂᑦ ᑲᒪᒋᔭᐅᔭᕆᐊᖃᕐᒪᑕ, 

ᐃᑲᔪᖅᑕᐅᔭᕆᐊᓖᑦ ᑕᒪᒃᑯᐊ ᖃᐅᔨᓐᓂᕈᑎᒃᑯ ᑕᓐᓇ 

ᐃᓪᓗᓕᐊᕗᑦ ᑕᐃᒪᐃᑦᑐᓄᑦ ᓇᔪᖅᑕᐅᓇᔭᖅᑐᖅ. 

ᐋᖅᑭᒃᑎᐊᖅᓯᒪᓕᕋᔭᖅᑐᖅ 

ᑲᒪᒋᔭᐅᒃᔪᓯᕆᔭᐅᔭᕆᐊᓖᑦ ᑕᕝᕙᓂ ᒪᓕᓪᓗᒋᑦ 

ᑕᐃᒪᐃᓕᖓᓇᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᑐᒍ ᒥᔅ ᑭᒻᐳᓪ ᑭᐅᒻᒪᑦ. ᐊᒻᒪᓗ 

ᖁᕕᐊᓱᑉᐳᖓ ᑕᐃᒪᐃᓕᐅᕋᔅᓯ. ᓱᑲᓐᓂᖅᓴᒃᑯᑦ 

ᑕᒪᓐᓇ ᑲᒪᒋᔭᐅᒍᓐᓇᕐᖓᑦ. ᖃᖓ ᑕᐃᒪ 

ᖃᐅᔨᓴᐃᓂᕆᓂᐊᖅᑕᓯ ᑕᒪᒃᑯᓄᖓ ᐱᔭᕇᓛᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔫᐊᔾ ᖁᒃᓱᒃ: ᒪ’ᓇᒡᓗᐊᕕᒃ 

ᐃᒃᓯᕙᐅᑖᖅ. ᑕᒪᓐᓇᐃᓛᒃ ᑐᑭᓯᓐᓂᕈᒃᑯ ᑕᐃᓐᓇ 

Blueprint for Action Plan-ᖑᓇᔭᖅᑐᖅ 

ᑕᒪᑐᒪᓂ ᐅᑭᐊᒃᓵᒥ ᑎᓕᓯᒋᐊᕈᑎᒋᓚᐅᖅᓯᒪᒐᑉᑎᒍ 

ᑕᐅᕙᓂᓗ 2015-16 ᐃᓗᐊᓂ ᐅᓂᒃᑳᒥ (99: 

16:50:37) ᓂᕆᐅᑉᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒪᑐᐃᖅᓯᔾᔪᑎᑎᑦ ᑕᑯᓐᓇᕐᓗᒋᑦ ᐃᓐᓇᕐᓄᑦ  

ᑐᕌᖓᔪᑦ ᐃᓪᓗᑦ ᑎᒥᒥᖏᒍᓪᓗ ᐊᔪᕈᑎᓖᑦ 

$1,500-ᒥᒃ $,3000-ᒧᑦ ᐋᖅᑭᒃᑕᐅᖔᖅᓯᒪᒻᒪᑦ 

ᐃᑲᔪᕈᑏᑦ ᐃᒡᓗᖏᓐᓄᑦ. ᐅᑯᐊᓗ ᑕᑯᓪᓗᒋᑦ 

$1,500-ᓚᓯᒪᓪᓗᑎᒃ. ᖃᓄᖅ $3,000-ᖑᕙ 

ᐅᕝᕙᓗᓐᓃᑦ $1,500-ᖑᐃᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑕᐃᓐᓇ $3,000-ᖑᖔᕐᓗᐊᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᕙᓂ ᓈᓴᐅᑎᓂᒃ 77-ᖑᒻᒪᑕᒎᖅ ᖃᔅᓯᓐ 

ᐋᒡᒑᖅᑕᐅᓚᐅᖅᐸᑦ ᑖᒃᑯᓂᖓ ᑮᓇᐅᔭᓂᒃ 

ᐃᑲᔫᑎᔅᓴᓂᒃ ᐱᓇᓱᒃᑎᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᓂᔅᑕ ᖁᒃᓴᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑕᕝᕙ ᑖᒃᑯᐊ 

ᓇᓗᓇᐃᖅᑕᐅᓯᒪᔪᒥᓃᑦ 2013-14-ᒥ 

ᑎᓴᒪᐅᓚᐅᖅᑐᑦ ᐊᖏᖅᑕᐅᓚᐅᖅᓯᒪᔪᓐᖏᑦᑐᑦ. 

ᐱᔾᔪᑎᖃᒃᖢᑎᒃ ᐃᓚᖓᒍᑦ ᑕᒪᑯᐊ 

ᐊᑮᑦᑐᖃᕐᓂᖏᓐᓄᑦ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᕕᐅᔪᓐᓇᖅᐳᖓ ᐅᑯᐊ ᓈᓴᐅᑎᖏᑦ 

ᑕᑯᓪᓗᒋᑦ ᐊᕐᕌᒍᑕᒫᓄᓄᓇ ᐋᖅᑭᒃᓯᒪᔪᖅ 

ᐅᕝᕙᓗᓐᓃᑦ ᑕᐅᕗᖓᓕᒫᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᕐᕌᒎᑕᒫᒧᑦ ᐋᖅᑭᒃᓯᒪᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᕈᒫᓐᓂᐊᖅᑐᓂᒃ ᑕᑯᖏᑦᑐᖓ ᑖᒃᑯᐊ 

ᐊᑭᓪᓕᒋᐊᖅᑕᐅᓂᐊᕐᒪᖔᓐ $116,000-ᒧᑦ 

ᐋᖅᑭᒃᓯᒪᒻᒪᓐ ᓄᓇᕗᓕᒫᒧᓐ. ᐸᕐᓇᐅᓯᐅᖅᓯᒪᕕᓰ 

ᐃᒻᒪᖃ ᑖᓐᓇ ᕿᒥᕐᕈᓇᒃᑕᐅᑲᓐᓂᖁᓪᓗᒍ ᐊᒻᒪᓗ 

ᐊᑭᑦᑐᕆᐊᖅᑕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑕᐃᓐᓇ ᐋᖅᑭᒃᓯᒪᓕᖅᑐᖅ ᐊᑐᖅᖢᒍ 

ᑕᐃᒪ ᒫᓐᓇ ᑭᓯᐊᓂ ᑕᐃᑲᓂ ᐅᖓᓯᒃᑐᒧᑦ 

ᑕᐅᑐᓐᓂᐊᕐᓗᒍ 

ᑕᑯᒋᐊᒃᑲᓂᖅᑕᐅᔪᓐᓇᑦᑎᐊᕋᔭᖅᑐᖅ 

ᕼᐃᕗᓂᕆᓂᐊᖅᑕᑎᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᓚᐅᖅᓯᒪᒐᒪ ᑕᐃᒪᐃᑦᑐᓂᒃ ᐃᑲᔫᑎᓂᒃ 

ᐱᓇᓱᒃᑐᓂᒃ ᐅᓄᓐᖏᑦᑐᑯᓗᓪᓗᑎᓪᓗ ᑮᓇᐅᔭᓐ 

ᐱᔭᕐᓂᖏᑦᑐᓪᓛᓗᒻᒪᑕ. ᐃᓐᓇᐃᓪᓗ ᐱᖓᓱᓄᑦ 

ᐊᕐᕌᒍᓄᑦ ᐋᖅᑭᒃᓯᒪᔪᓂᒃ ᑮᓇᔾᔭᔅᓴᓐᓂᕈᑎᒃ 

ᑕᐃᒪᐃᑦᑐᓂᒃ ᑐᒃᓯᕋᕐᕕᐅᖃᑦᑕᕐᒪᑕ ᐊᕐᕌᒍᓄᑦ 

ᐱᖓᓱᓄᑦ ᓈᒻᒪᔅᓯᓕᖅᓯᒪᔪᓂᒃ. ᑕᒪᓐᓇ 

ᓱᕐᕋᔅᓯᒪᖏᓛᖅ ᐅᕝᕙᓗᓐᓃᑦ 

ᐋᖅᑭᒋᐊᖅᑕᐅᓯᒪᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇᐃᓛᒃ 

ᐃᖣᐊᕆᓐᖏᓕᐅᕈᑕᐅᕼᐃᓐᓇᖅᑐᖅ 

ᓇᓗᓇᐃᖅᑕᐅᑕᓚᐅᖅᕼᐃᒪᒡᒪᑦ. ᐄ, ᕼᐆᓪᓗ 

ᐅᖃᐅᕼᐃᕆᔭᖓ ᑕᑕᑎᕆᐊᓖᑦ ᐊᓖᓪᓚᔪᑦ 

ᑕᑕᑎᕆᐊᓕᒃ ᒥᑭᔪᑦᓈᖑᒐᓗᐊᖅᑎᒍ ᑖᓐᓇ 

ᑮᓇᐅᔭᖅ ᑐᒃᓯᕋᐅᑕᐅᓂᐊᖅᑐᖅ. ᑕᒪᒃᑯᐊ 

ᐱᔾᔪᑎᒋᑦᓗᒋᓂᓛᒃ ᐋᖅᑭᒃᑕᐅᔪᖅ ᑕᒪᓐᓇ ᖃᓄᖅ  

ᐃᖢᐊᖅᓯᕚᓪᓕᕋᔭᕐᒪᖔᑦ ᑖᒃᑯᓄᖓ ᑕᑕᕆᕙᑦᑐᓄᑦ 

ᑮᓇᐅᔭᒥᒃ ᑐᒃᓯᕋᕐᓂᐊᓕᕌᖓᒥᒃ. ᒫᓐᓇ 

ᐊᑕᐅᓯᓪᓚᕆᖕᒥᒃ ᐊᓕᓚᔪᒥᒃ ᐊᑐᖅᑑᓪᓗᐊᕐᓗᑕ 

ᐊᑕᐅᓰᓐᓇᕐᒥᒃ ᑕᑕᑎᕆᔭᕆᐊᖃᓕᕋᔭᖅᑐᖅ ᑖᓐᓇ 

CRA-ᒃᑯᑦ ᑖᒃᑯᐊ ᑖᒃᓯᔭᐃᔭᖅᑎᒃᑯᑦ ᑖᒃᑯᐊ 

ᑕᑕᑎᕈᑎᖓᓂᒃ ᐊᖏᕈᑦ. ᑕᐃᑲᑐᐊᖓᓕᕋᔭᖅᑐᑦ 

ᑖᓐᓇ ᑕᑕᑎᖅᑕᐅᔭᕆᐊᖃᕋᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑕᒡᕙ ᐅᖃᐅᑎᔪᓐᓇᖅᓯᕚᑎᒍᑦ ᑕᐃᒪ 

ᐃᓐᓇᐅᔪᖅ ᑕᐃᒫᑦ ᑮᓇᐅᔭᒥᒃ ᑕᑕᑎᕆᓗᓂ 

ᕿᓄᓗᓂ ᐊᖏᖅᑕᐅᓐᓂᓪᓗᓂ, ᐃᓐᓈᓘᓐᖔᕋᒪ 

75-ᓂᒃ ᐅᑭᐅᓕᐊᓘᓐᖑᐊᕈᒪ ᑕᐃᒫ, ᐊᓱᐃᓪᓛᒃ 

ᑕᑕᑎᕆᒐᒪ ᑮᓇᐅᔭᖅᑖᖅᐳᖓ ᖃᑉᓯᒐᓚᓐᓂᒃ.  

 

ᑕᐃᒪ ᐊᕐᕌᒍᑦ ᑕᐃᒪ ᐊᕐᕌᒍᑦ...ᐃᓛᒃ ᖃᓄᐃᒻᒪᒃᑭᐊᖅ 

ᑕᐃᒪ ᐅᕙᖓ ᐊᕐᕌᒍᓐᖑᖅᐸᑦ 

ᑕᑕᑎᕆᒃᑲᓐᓂᓕᕐᒥᒍᒪ ᓱᓕ ᐃᓐᓇᐅᒐᓗᐊᕐᒪᖔᕐᒪ 

ᖃᐅᔨᔪᒪᓕᕋᔭᕆᕙᑦ ᖃᓄᐃᒻᒪᑦ ᑕᐃᒪᓐᓇ ᑕᒪᒃᑯᐊ 

ᖃᖓᓕᒫᕌᓗᒃ ᑕᑕᑎᖅᑕᐅᖃᑦᑕᕆᐊᖃᖅᐸᑦ? ᓲᕐᓗ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓇᒃᑯᓕᒫᕌᓗᐃᑦ ᑭᓱᓕᒫᕌᓗᓐᓂᒃ ᐱᔪᒪᔪᐊᓘᓕᕐᒪᑕ. 

ᐃᓛᒃ ᐃᒡᓗᓕᕆᔨᕐᔪᐊᒃᑯᑦ ᑕᐃᒪ ᑕᐃᒪᓐᓇ 

ᐱᖃᑦᑕᖅᑑᓪᓗᐊᖅᐹᑦ ᑕᒪᒃᑯᓂᐊ 

ᓇᓗᓇᓐᖏᓐᓂᒃᓴᓂᒃ ᑕᑕᑎᒐᒃᓴᓂᒃ 

ᐋᖅᑭᔅᓱᐃᔫᓪᓗᐊᖅᐸᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᑕᕝᕙ ᑖᓐᓇ 

ᐃᖢᐊᖅᒋᐊᒃᑲᓐᓂᖅᓯᒪᖁᑉᓗᒍ ᑕᒪᒃᑯᓄᖓ 

ᑕᑕᑎᕆᕙᒃᑐᓄᑦ ᐊᑕᐅᓰᓐᓇᒥᐊᓪᓗᐊᓯᖑᖅᑎᓯᒪᔪᖅ 

ᑖᒃᑯᓄᖓ CRA-ᓐᓄᑦ ᑐᕌᖓᔪᓂᒃ 

ᑕᐃᒃᑲᓐᖔᖅᑐᓕᓘᓐᓃᑦ. ᖃᓄᖅ, ᑕᑕᑎᕆᓂᐊᖅᐸᑦ 

ᑐᒃᓯᕋᖅᐸᑦ ᑮᓇᐅᔭᓂᒥᑦ ᑕᐃᓐᓇ  

ᐊᑕᐅᓯᓪᓗᕆᒃᓴᒥᐊᖑᓕᕋᓗᐊᕐᒪᑦ very simple 

form-ᖑᓂᖅᓴᐅᓂᓕᖅᑐᖅ ᐅᑭᐅᓂᒃ ᖄᖏᖅᑐᒥᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᒫᓐᓇ ᑲᔪᓯᑐᐃᓐᓇᕐᓂᐊᕋᒪ 

ᑕᐃᒪ ᐱᖃᑎᒋᔭᕋ ᑖᒃᑯᐊ ᐅᖅᓲᓖᑦ ᓄᑖᑦ 

ᓂᐱᑖᕈᓐᓇᖅᑎᑕᐅᓂᖏᑦ. ᑕᐃᒪᖏᓛᒃ ᑕᒪᒃᑯᐊ 

ᕿᓄᔭᐅᔪᓐᓇᕐᒪᑕ ᐅᖅᓲᓰᕕᓖᑦ ᐃᒡᓗᕐᔪᐃᑦ 

ᓄᑖᖑᖅᑕᖅᑕᐅᔫᓪᓗᐊᖅᖢᑎᒃ. ᑕᐃᒪ 

ᐅᖃᐅᓯᖃᖃᑦᑕᕋᒪ ᑕᒪᒃᑯᓂᖓ 

ᓄᑖᓐᖑᖅᑎᕆᖃᑦᑕᕈᓐᓇᕐᓂᒥᒃ 

ᐊᐅᒃᑎᕆᖃᑦᑕᕈᓐᓇᕐᓗᓂ, ᑕᒪᒃᑯᐊ ᐅᖅᓲᓰᓕᐊᓗᐃᑦ 

ᓴᕕᕋᔮᓘᖕᒪᑕ ᐊᐅᒃᑎᓪᓗᒋᑦ ᐃᓛᒃ ᐅᕝᕙᓘᓐᓃᑦ 

ᑕᑕᒃᐸᓪᓕᐊᔪᐊᓗᑐᐃᓐᓇᐃᑦ ᓄᓇᓖᑦ ᐊᒃᑕᑰᕐᕕᖏᑦ 

ᓴᕕᕋᔭᒃᓴᔭᕕᓂᐊᓗᓐᓂᒃ. ᐃᒫᒃ, ᑕᒪᒃᑯᐊᓕ 

ᖃᑉᓗᓈᓃᒃ ᑲᑎᖅᓱᖅᑕᐅᓪᓗᑎ 

ᐊᐅᒃᑎᑕᐅᒃᑕᓲᖑᓪᓗᑎᒃ ᐊᑐᖅᑕᐅᑲᓐᓂᓲᒐᓗᐊᕐᒪᑕ 

ᑕᒫᓂᓕ ᑲᑎᖅᓱᐃᑐᐃᓐᓇᕐᓂᐊᖅᑐᐊᓘᕕᓰ 

ᓄᓇᓕᖏᓂᒃ? ᐅᖅᓲᓰᕕᒥᓂᐊᓗᖕᓂᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊᖏᓛᒃ 

ᐊᑐᕈᓐᓃᖅᐸᓪᓕᐊᔪᑦ ᓲᕐᓗ ᐅᖅᑰᓯᕖᑦ ᓄᑖᓂᒃ 

ᐅᖅᑰᓯᕕᒃᑖᑐᖅᐸᑕ ᑖᓐᓇ ᐅᖅᑰᓯᕕᒃ 

ᓇᒧᐊᕐᓂᐊᒪᖔᕋᓗᒃ, ᑕᒪᓐᓇ 

ᐃᓱᒫᓗᒍᑎᒋᔭᐅᓯᒪᔪᖅ. ᑭᓯᐊᓂ ᐃᒃᓯᕙᐅᑖᖅ, 

ᑖᒃᑯᐊ Waste Management Program 

ᑲᒪᒋᔭᐅᖕᒪᑕ ᑕᒪᓐᓇ ᐊᒻᒪ ᑕᒪᓐᓇ ᐅᖅᑰᓯᕕᑐᖃᐃᑦ 

ᐊᑐᕈᓐᓃᖅᑐᑦ ᐱᐊᔭᒃᑕᐅᔪᓪᓘᓃᑦ ᐃᓚᐅᔪᓐᓇᕐᒪᑕ 

ᐅᕙᓂ ᑕᕝᕙᓂ ᐱᓕᕆᐊᕐᒥ CG&S-ᒃᑯᑦ ᑖᒃᑯᐊ 

ᓄᓇᓕᐅᑉ ᒐᕙᒪᓕᕆᔨᖏᑦ ᑕᒪᒃᑯᑎᒎᓇ ᑕᒪᒃᑯᐊ 

ᑲᒪᒋᔭᐅᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑖᒃᑯᐊ ᐊᑎᖁᑏᑦ 

ᒪᓕᒃᖢᒋᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᐅᕌᓂᒃᓯᒪᔫᒐᓗᐃᑦ ᐃᓚᖏᑦ. 

 

ᑕᐃᒪ ᐅᖃᖅᑲᐅᒐᕕᑦ ᒥᔅ ᑭᒻᐳᓪ, ᖁᓕᓂᒎᑦ 

ᖃᕆᐊᕇ ᖃᓂᒌᑦ ᑖᒃᑯᐊ ᑲᑎᒪᓯᒪᔪᑦ ᑲᑎᒪᔪᑦ 

ᐅᖃᖅᑲᐅᒐᕕᑦ ᖁᓕᓂᒎᖅ ᑕᐃᒪᐃᑦᑐᓂᒃ 

ᓴᓇᑦᑕᕐᒪᑕ ᑕᒪᒃᑯᐊ ᓄᓇᐃᑦ ᓯᐅᖅᑲᑐᖅᑕᐅᓂᖏᑦ 

ᑐᓐᖓᕕᖏᑦ ᐊᑭᑐᓗᐊᕌᖓᑕ. ᑕᐃᒪ ᖃᐅᔨᒪᒐᒪ 

ᓄᓇᓕᓐᓂ ᑕᐃᒪ ᑕᓪᓕᒪᐃᑦ ᐃᓂᖃᕆᐊᖑᔪᓂᒃ 

ᑕᐃᒪᓐᓇ ᐱᔪᒪᑦᑕᕐᒪᑕ ᓈᒻᒪᓂᖅᐸᑕ ᑕᐃᑲᓂ. 

ᑖᒃᑯᐊᓕ ᓯᐅᕋᐃᑦ ᐅᔭᕋᐃᑦ ᓄᓇᓕᐅᖅᑕᐅᓂᖏᑦ 

ᑐᓐᖓᕕᓕᐅᖅᑕᐅᓂᖏᑦ ᑖᒃᑯᐊ 

ᐊᑯᑐᓗᐊᕌᓗᓐᓂᖏᑉᐸᑕ ᑕᐃᒪ ᐊᑕᐅᓯᕋᓗᕐᓂᖅᑲᐃ 

ᖁᓕᓂᒃ ᑲᑎᒪᔪᐋᓗᓐᓂᒃ ᓴᓇᔪᓂᒃ ᐊᒻᒪᓗ 

ᒪᕐᕈᐃᓂᒃ ᑕᓪᓕᒪᐃᓂᒃ ᖃᕿᐊᕇᓂᒃ ᓴᓇᖔᕐᓗᓂ 

ᑕᐃᒪᓐᓇ ᐱᔪᒪᔪᓐᓇᕋᔭᖅᐱᓰ? 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᖁᖅᓱᒃ.  

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᖅᓱᒃ: ᐄ, 

ᐃᓱᒪᒋᔭᐅᔪᑦᑎᐊᕈᓐᓇᖅᑐᖅ ᕋᔭᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑭᐅᒻᒪᑦ. ᐃᓛᒃ ᑕᐃᒪ ᐊᕐᕕᐊᒥ 

ᕼᐊᒻᒪᓚᒃᑯᓐᓂ ᑲᑎᒪᔨᐅᑦᑕᓚᐅᕋᒪ ᑕᐃᑲᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᕆᓚᐅᖅᓯᒪᒻᒪᑕ 

ᑕᓪᓕᒪᐃᖔᓂᒃ ᓴᓇᖃᑦᑕᕈᓐᓇᖔᕐᒪᖔᑕ ᖁᓕᓂᒃ 

ᑲᑎᒪᔪᓂᒃ ᓴᓇᖔᕈᒪᖃᑦᑕᓕᓚᐅᖅᓯᒪᒻᒪᑕ 

ᐃᒡᓗᓕᕆᔨᕐᔪᐊᒻᒧᑦ ᐋᒡᒑᖅᖢᑎᑦ. ᑕᐃᒪ ᒫᓐᓇ 

ᐊᖏᕋᕕᓪᓕ ᐱᔫᓪᓗᐊᑎᑦᑎᒐᕕᑦ ᑕᓪᓕᒪᐃᖑᔪᒥᒃ 

ᑲᑎᒪᓂᔾᔫᓂᒃ ᒥᑭᓂᖅᓴᓄᑦ ᑕᐃᒪᓐᓇ 

ᓴᓇᖃᑦᑕᑐᕐᓗᐊᕋᔅᓯ ᐊᖏᔫᓯᕖᓐᓈᓗᓐᓂᒃ 

ᑲᑎᒪᔪᐋᓗᓐᓂᒃ 10-ᓗᓐᓂᒃ ᑕᐃᒪᓐᓇᐃᓐᓈᓪᓗ 

ᓴᓇᖃᑦᑕᓂᐊᕐᓂᖏᓐᓇᑉᓯ.  

 

ᑕᐃᒪ ᐊᓯᐊᓄᑦ ᓴᖑᓗᖓ. ᐃᖅᑲᓇᐃᔭᖅᑏᑦ 

ᐃᒡᓗᓕᖏᓐᓄᑦ. ᑕᐃᒪ ᐅᖃᕋᕕᑦ $5-

ᒥᓕᐊᖃᕐᓂᕋᐃᓪᓗᑎᑦ ᓴᓂᕐᕙᖅᑕᐅᓯᒪᔪᓂᒃ 

ᐃᒡᓗᕐᔪᐊᓕᐅᕈᑎᔅᓴᓂᒃ ᐃᖅᑲᓇᐃᔭᖅᑎᒋᔭᑉᓯᓐᓄᑦ 

ᐊᒻᒪᓗᑦᑕᐅᖅ ᐊᓯᖏᓐᓂᑦᑕᐅᕉᖅ ᐃᓱᒪᒋᔭᖃᕐᒥᒐᑉᓯ 

ᑕᒪᒃᑯᐊᓗᒎᖅ ᐃᓱᒪᒋᑉᓗᒋᑦ ᓄᓇᓖᑦ ᑕᒫᓂ  

ᒪᕐᕈᐃᓕᖓᔪᓂᓪᓗ ᓴᓇᒍᒪᓂᖅᖢᓯ ᐊᒻᒪᑦᑕᐅᖅ 

ᓂᐅᕕᖃᑦᑕᕈᒪᓂᖅᖢᓯ ᐃᒡᓗᒋᔭᐅᔪᓂᒃ ᒫᓐᓇ 

ᒐᕙᒪᒃᑯᓐᓂ ᐃᒡᓗᓕᕆᔨᓄᓪᓘᓐᓃᑦ ᐃᒡᓗᒐᐅᔪᓂᒃ 

ᓇᒻᒥᓂᕆᔭᐅᔪᕕᓂᕐᓂᓪᓘᓐᓃᑦ. ᑕᐃᒪ 

ᐃᓱᒪᓕᐅᖅᓯᒪᓕᖅᐱᓯᖄ ᐸᕐᓇᓪᓗᓯ 

ᓂᐅᕕᖅᑕᓕᒑᕕᓯ ᐃᒡᓗᕐᔪᐊᕐᓂᒃ 

ᓂᐅᕕᖅᑕᕈᒪᒋᐊᖅᐱᓯᓘᕝᕙ ᓇᒻᒥᓂᖅ 

ᐱᓕᕆᔨᔅᓯᓐᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ Staff 

housing ᐱᔾᔪᑎᒋᓪᓗᒍ ᐊᒥᒐᖅᑲᖅᑕᓃᑦ ᑖᒃᑯᐊ 

ᑕᑯᕙᓪᓕᐊᓂᐊᕋᑉᑎᒍᐃᓛᒃ ᐃᒡᓗᑭᔅᓴᕐᓂᒃ Staff 

housing-ᓂᑦ ᑭᓪᓕᐅᕐᓂᖅ ᓄᓇᓕᓐᓂ. 

ᑕᐅᑐᓪᓚᕆᐊᖃᑕᐅᓯᒪᓂᐊᒃᑲᕗᑦ ᐅᑯᑎᒎᓇᓘᓐᓃᑦ 

ᓄᓇᓕᒻᓂ ᓄᓇᓕᓐᓂ ᐃᓚᖏᓐᓂ ᑕᒪᒃᑯᐊ staff 

housing-ᖑᔫᓪᓗᐊᖅᑐᓂᒃ  

ᐊᑐᖅᑐᐊᑎᑦᓯᔫᓪᓗᐊᑕᖃᖅᑐᖃᕋᔭᖅᐸᑦ 

ᓇᒻᒥᓂᖃᖅᑑᔪᓂᒃ Lease-ᓗᑕᓘᓐᓃᑦ ᑕᕝᕘᓇ 

ᐃᖢᐊᖅᓯᕚᓪᓕᕈᑕᐅᔪᓐᓇᕐᒥᔪᖅ ᑕᒪᓐᓇ ᐃᒡᓗᓕᓂᒃ 

ᐊᑐᖅᑐᐊᕐᓗᓂ ᓇᒻᒥᓂᕆᔭᐅᔪᓂᓪᓘᓐᓃᑦ. ᒫᓐᓇ 

ᑎᐊᑦᓇᐃᑦᑑᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᓗ ᐅᖃᕋᑖᕐᒪᑦ. ᑕᐃᒪ ᑕᒫᓂ 

ᐃᖅᑲᓇᐃᔭᖅᑎᖏᓐᓄᑦ ᐊᑐᒐᐅᔪᖃᕆᐊᖃᕐᓂᖅᐸᑦ 

ᑕᐃᒪ ᐃᒡᓗᖁᑎᖃᕐᓂᖅᐸᑕᓗ ᐊᑐᖅᑐᐊᕈᓐᓇᕐᒪᑕ 

ᑕᐃᒪ ᖃᓄᐃᑦᑐᒥᒃ ᖃᓄᖅ ᑕᐃᒪ ᑭᑐᓂ 

ᐃᓱᒪᒋᔭᖃᖅᐱᓯ ᓇᒻᒥᓂᖅ ᐃᒡᓗᕐᔪᐊᓕᓐᓂᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒪᓐᓇ ᐊᑐᖅᑕᐅᓇᔭᖅᐸᑦ ᑕᒪᒃᑯᓂᖓ 

ᓇᒻᒥᓂᕆᔭᐅᔪᓂᒃ ᐃᒡᓗᓂᒃ ᐊᑐᖅᑐᐊᕐᓗᑕ Staff 

housing-ᒥ ᑲᒪᒋᔭᖃᕆᐊᖃᕆᖃᕋᔭᕈᑦᑕ ᑕᐃᓐᓇ 

ᐱᖅᑯᓯᖅ ᐊᑐᕐᓗᒎᓇᔭᕋᑉᑕ RFP-ᖑᓚᐅᕐᓗᓂ 

ᐊᓂᓪᓗᓂ ᑐᒃᓯᕌᖅᓯᒪᔪᒍᑦ ᕿᒥᕈᒻᒥᒃ ᓄᐃᒃᓯᓗᑕ 

ᑕᐃᒃᑯᐊᓗ ᐅᕙᑉᑎᓐᓄᑦ ᑐᓂᓯᔪᒪᔪᑦ RFP-ᒧᑦ 

ᑭᐅᒍᓐᓇᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇ ᐱᑕᖃᖅᐸ ᑕᐃᒪᓐᓇᐃᑦᑐᓂᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᖅᓱᒃ.  

 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᖅᓱᒃ: ᐱᑕᖃᕐᒪᖔᑦ ᒫᓐᓇ 

ᐃᒻᒪᖃ ᐊᒥᓲᓂᖏᓪᓗ ᐱᑕᖃᕐᓂᖅᐸᑦ, ᒥᔅ ᑭᒻᐳᓪ 

ᑖᓐᓇᖃ ᑭᐅᔪᓐᓇᖅᐸᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᕿᓄᓚᐅᖅᓯᒪᔪᒍᑦ ᐅᐱᕐᖓᒃᓵᖅ ᒫᓐᓇᑦᑕᐅᖅ ᓱᓕ 

ᐊᓪᓛᑦ ᕿᓄᒋᐊᕐᓂᐊᓕᕐᒥᔪᒍᑦ ᒫᓐᓇ 

ᓴᓇᔭᐅᕌᓂᒃᓯᒪᔪᓄᑦ ᑭᓯᐊᓂᑦᑕᐅᖅ 

ᓴᓇᔭᐅᓗᖃᕋᓗᓐᓂᐊᕐᒪᖔᑦ ᑕᒪᒃᑯᓂᖓ 

ᐃᓪᓗᕐᔪᐊᕐᓂᑦ ᐊᑐᕈᓐᓇᓕᕋᔭᖅᑕᑦᑎᓐᓂᑦ ᒫᓐᓇ 

ᓴᓇᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᒃᓯᕋᕐᓃᑦ ᓄᓇᓕᓐᓂ ᐊᑐᓂ 

ᐊᐱᕆᑦᑕᖅᑐᑎᒃ ᓄᓇᕗᓗᑦᑖᕐᒥᐅᓄᓪᓗ ᐅᕝᕙ 

ᑐᕌᖓᔪᒥᑦ ᐊᐱᕆᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᓇᓕᒻᒧᑦ ᑐᕌᖓᔪᒥᒃ, ᕼᐆᕐᓗ 

ᐆᑦᑑᑎᒋᓐᖑᐊᕐᓂᐊᕋᒐ ᐊᕐᕕᐊᓂᑦ ᑕᕼᐊᐃᑦᑐᒥᑦ 

ᓄᐃᑦᑎᓂᐊᕈᑦᑕ, ᐊᕐᕕᐊᒧᑦ ᑕᐃᒃᕼᐅᒪ ᓄᓇᓕᒻᒧᑦ 

ᑐᕌᖓᔪᒥᒃ ᕿᓂᕋᔭᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖁᔭᒋᕙᕋ ᑕᐃᒪᓐᓇ ᖃᓄᖅ ᐱᓂᕐᒪᖔᑕ 

ᑭᓯᐊᓂ ᒥᔅ ᑭᒻᐳᓪ ᐃᒪᓐᓇ ᐱᓂᕋᓚᐅᕐᒪᑕ 

ᐊᐱᕆᖅᑲᐅᔪᖓ ᑕᐃᒪ ᓄᓇᕗᑦ ᓇᓕᐊᓐᓄᑦ, 

ᓄᓇᕗᑦ ᐊᑕᐅᓯᕐᒧᑦ ᐊᑐᒐᐅᓚᐅᖅᐸ, 

ᕿᓄᓚᐅᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᕕᑲᑖᖅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐃᒻᒪᐃᓐᓂᕈᒪ ᐄᑯᓗᒃ. 

ᐅᐃᒻᒪᐃᒃᑲᓐᓂᕈᐊᓐᖏᖔᖅᖢᒍ ᒥᔅ ᑭᒻᐳᓪ 

ᑭᐅᑎᑦᑎᐊᒃᑲᓐᓂᕈᒪᓕᖅᐸᕋ ᑕᕼᐊᔅᓱᒥᖓ 

ᐊᐱᖅᑯᑎᒋᔭᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐱᕐᖔᖅ ᑕᐃᒪ ᓄᓇᕗᒻᒥ ᓇᓂᑐᐃᓐᓇᑦᑎᐊᖅ 

ᐊᐱᕆᓚᐅᖅᑐᒍᑦ ᐱᑕᖃᕋᔭᕐᓂᖅᐸᑦ ᑕᐃᒪ, ᐃᓛᒃ  

ᓇᓂᓗᑦᑖᖅ ᑕᐃᒪᓐᓇ ᐃᓄᒃ ᐊᑕᐅᓯᖅ 

ᑭᐅᔪᓐᓇᖅᑐᖅ, ᐃᓄᒃ ᐊᑕᐅᓯᖅ ᐃᓪᓗᖁᑎᓕᒃ 

ᓇᒻᒥᓂᖅ ᐊᑐᓐᖏᑕᒥᓂᒃ ᐊᑐᖅᑎᑦᑎᒍᒪᔪᓐᓇᖅᑐᖅ 

ᐅᕝᕙᓘᓐᓃᑦ ᑕᓪᓕᒪᓂᒃ ᐃᓪᓗᕐᔪᐊᖁᑎᓕᒃ 

ᑕᓪᓕᒪᓂᑦ ᐊᑐᖅᑐᐊᖅᑎᑦᑎᒍᒪᔪᓐᓇᕆᓪᓗᓂ 

ᓇᓂᑐᐃᓐᓇᖅ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓂᓯᓚᐅᖅᐱᓰ, ᑐᓂᔭᐅᓚᐅᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐃᓚᒋᐊᕐᓗᒍ ᑭᐅᒍᐊᖅᐸᒍ ᒥᔅ ᑭᒻᐳᓪ, 

ᐃᓚᒋᐊᖁᑐᐃᓐᓇᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓱᓗᐊᓂᑦ ᐱᓚᐅᓐᖏᑦᑐᒍᑦ ᑮᓇᐅᔭᕈᕋᓗᐊᖅᑐᒍᑦ. 

ᑕᐃᒪ ᓯᕗᓪᓕᕐᒥ ᐊᐱᕆᒃᑲᓐᓂᓕᕐᒥᒍᑦᑕ 

ᐱᑕᖃᕐᓂᖅᓴᐅᓇᔭᕆᐊᖓᓂᑦ 

ᓂᕆᐅᒐᓱᒍᒪᒐᓗᐊᖅᑐᒍᑦ 

ᐱᑕᖃᒃᑲᓐᓂᓕᕋᔭᕆᐊᒃᓴᖏᓐᓂᑦ ᐃᓪᓗᕐᔪᐊᕐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑭᒻᐳᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃᖃᐃ ᐃᒪᓐᓇᖔᖃᐃ ᐊᐱᕆᓚᖓ, ᐊᓱᐃᓪᓛᒃ 

ᐊᑐᖅᑐᐊᕈᓐᓇᖅᓯᓕᓚᐅᖅᐱᓰ? ᑕᐃᒪᓐᓇ 

ᐊᐱᕆᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᕕᑲᑖᖅ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑉᓯᓂᒃ ᐱᔪᓐᓇᖅᓯᓕᓚᐅᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᕕᑲᑖᖅ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᑭᒻᐳᓪ ᑭᐅᑎᓐᓂᐊᕋᒃᑯ 

ᖃᑦᑎᐅᒻᒪᖔᑕ ᓇᓗᓇᐃᖅᓯᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓯᒪᓪᓚᑦᑖᓐᖏᑕᕋᓗᐊᒃᑲ ᖃᑦᑎᑦ ᑮᓇᐅᔭᓂᒃ $2-

ᒥᓕᐊᓐ ᐊᑐᒐᒃᓴᖃᓚᐅᕋᑦᑕ ᓄᖑᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑭᒻᐳᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ. ᑮᓇᐅᔭᖅᑑᑎᒃᓴᓯᓐᓂᒃ ᐅᖃᖅᓯᒪᒐᔅᓯ 

ᐊᕐᕌᒎᓂᐊᖅᑐᓄᑦ ᑮᓇᐅᔭᖅᑑᑎᒃᓴᓯᓐᓂᑦ ᑖᒃᑯᐊ 

ᐃᓇᖏᖅᑕᐅᖁᓪᓗᒋᑦ ᐃᓪᓗᓕᕆᔨᒃᑯᑦ 

ᐱᓕᕆᕝᕕᒋᔭᖏᑦ, ᑮᓇᐅᔭᖅᑑᑎᒃᓴᐃᑦ ᑕᕝᕗᖓ 

ᐃᒪᓐᓇᐅᒻᒪᑕ $3,200,000. 

 

ᐊᒻᒪᓗ ᑖᔅᓱᒧᖓ $3.,200,000 

ᐃᖅᑲᓇᐃᔮᕆᔭᐅᓂᐊᖅᑐᑦ ᐱᒍᒪᓯᒪᒻᒪᑕ 1. 40 x 

100 ᓴᓇᕕᓂᑦ, ᐊᒻᒪᓗ ᐱᑕᖃᒃᑲᓂᖅᑐᓂ 40 x 

60 ᐅᖅᑰᓴᕈᓐᓴᖅᑐᒥᑦ ᓄᓇᓯᐅᑎᖃᕐᕕᔅᓴᒥᑦ  

ᓄᓇᓯᐅᑎᖃᕐᕕᔅᓴᐅᒐᔭᖅᑐᒥᑦ. ᐊᒻᒪᓗᑕᐅᖅ 100-

ᖑᓪᓗᑎᑦ 40 ᐆᑦᑐᑎᑦ ᐃᓯᒐᒧ ᐆᖅᑐᑎᒋᓗᒋᑦ 

ᐊᑐᖅᑕᐅᒍᒪᔪᑦ ᓴᐴᓗᑕᕆᔭᐅᓂᐊᕐᓗᑎᑦ ᓴᕕᕋᔭᐃᑦ 

ᐃᓪᓗᖁᑎᖏᑕ ᓯᓚᑖᓂ.  

 

ᑕᐃᒪᓐᓇᓪᓗᐊᖃᐃ ᓴᓇᔭᐅᒍᓐᓇᖅᑲ ᑕᐃᑲᓂ, 

ᐅᐱᓐᓇᕋᓂ ᒫᓐᓇᐅᔪᒥᑦ ᐃᓪᓗᖁᑎᓕᐅᖅᑕᐅᔪᖅ 

ᐊᕙᑎᓕᕆᔨᒃᑯᓐᓄᑦ ᐊᓪᓚᕝᕕᖓᓄᑦ 

ᐃᒪᓐᓇᐸᓘᑎᓪᓗᒋᑦ 30 x 40, ᑖᒃᑯᐊ 

ᑮᓇᐅᔭᖅᑑᑎᔅᓴᖏᑦ ᐃᒪᓐᓇᐸᓘᓪᓗᑎᑦ $2 ᒥᓕᐊᓐ. 

ᐃᓱᒪᒋᑐᐃᓐᓇᖅᑕᕋ ᑖᒃᑯᐊ 

ᖁᕝᕙᓯᓐᓂᖅᓴᐅᓂᐊᕐᒪᖔᑕ ᑮᓇᐅᔭᖅᑑᑎᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐊᐱᖅᑯᑎᒋᔭᖓ ᑕᐃᑲᓂ 

2015 ᐃᓗᐊᓂ Class A -ᖑᓂᕋᖅᑕᐅᔪᑦ ᑖᒃᑯᓇᓂ 

ᒥᔅᓴᐅᓴᐅᓯᒪᔪᓂᑦ 2015-ᒥᑦ ᑕᑯᔭᐅᒋᐊᕐᓂᐊᖅᑐᖅ.  

ᐊᒻᒪᓗ ᐊᔾᔨᒌᑦᑐᒥᑦ ᑖᓐᓇ Standard-

ᖑᓂᕋᖅᑕᐅᔪᒥᑦ ᑕᐅᑐᒍᐊᖅᑐᑕ ᑕᐃᑲᓂ Develop-

ᐸᓪᓕᐊᒋᐊHᐊᖅᑐᑕ ᑕᒪᒃᑯᐊ ᐱᔾᔪᑎᒋᓪᓗᒋᑦ 

Warehousing Facilities. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᓕᖅᑕᕋ, ᒥᓯᔅ ᐊᖕᓇᑲᖅ 

ᐊᐱᖅᑯᑎᒋᖅᑲᐅᔭᖓ ᐊᐱᖅᑯᑎᒋᒋᐊᒃᑲᓂᕐᓗᒍ. 

ᒪᑯᐊ ᐅᖅᓱᐊᓗᖃᐅᑎᒥᓃᑦ ᐃᓪᓘᑉ 

ᐅᖅᓱᐊᓗᖃᐅᑎᒥᓂᖏᑦ ᓱᔭᐅᖃᑦᑕᓂᐊᕐᒪᖔᑕ 

ᐃᒋᑕᐅᒐᐃᑉᐸᑕ. 

ᐊᔅᓯᕕᒻᒨᖅᑕᐅᖃᑦᑕᓂᐊᖅᑐᔅᓴᐅᔪᐃᑦ ᓄᓇᓖᑦ 

ᐃᒋᑦᑎᕕᖓᓄᑦ. ᒪᑯᐊ ᓄᓇᓕᖕᓂᑦ, ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᑯᓐᓄᑦ ᐱᓕᕆᐊᖑᔭᕆᐊᓖᑦ. 

ᐊᑐᐊᒐᓕᐅᖅᓯᒪᕕᓰ, ᐃᓪᓗᓕᕆᔨᕐᔪᐊᒃᑯᑦ 

ᖃᓄᐃᓕᐅᕈᑎᖃᕆᐊᖃᕐᒪᖔᑕ 

ᐅᖅᓱᐊᓗᖃᐅᑎᒥᓂᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇ, ᐃᒃᓯᕙᐅᑖ. 

ᐃᒃᓯᕙᐅᑖᖅ ᑖᒃᑯᐊᖏᓛᒃ Waste Management 

Program-ᖑᔪᖅ ᑕᒪᒃᑯᐊ ᓄᓇᓕᓐᓂ, 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑯᓐᓂᑦ ᑲᒪᒋᔭᐅᑎᓪᓗᒍ. 

ᑖᒃᑯᐊ ᓄᑖᓂᑦ ᐅᖅᑰᓯᕕᓐᓂᑦ, ᓱᓇᒥᒃ 

ᐃᓇᖏᖅᑕᐅᑉᐸᑦ ᑖᓐᓇ ᐲᖅᐸᑦ ᑕᐃᑯᖓ ᑕᒪᓐᓇ 

Program-ᒧᑦ ᑲᒪᒋᔭᐅᖃᑕᐅᔫᓪᓗᐊᖅᓯᒪᔪᒥᑦ 

ᑕᐃᒪᓐᓇᐃᑦᑐᒥᑦ ᐋᖅᑮᓯᒪᕗᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᐊᑎᖁᑎᒃᑲ ᒪᓕᑦᑐᒋᑦ, 

ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᓯᔅ 

ᐊᖕᓇᑲᖅ ᐅᖃᐅᓯᖃᖅᑲᐅᒻᒪᑦ ᐃᓐᓇᒻᒪᕆᓐᓄᑦ 

ᑐᕌᖓᔪᓂᑦ ᐃᓪᓗᓂ. 

 

ᐃᓕᔅᓯ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ 

ᐊᓯᖏᑦ ᐱᓕᕆᕕᐅᔪᑦ ᐅᖃᐅᓯᖃᖅᓯᒪᕕᓯ 

ᐊᖏᕐᕋᖃᓐᖏᑦᑐᓄᑦ 

ᓯᓂᒋᐊᖅᑐᕐᕕᐅᖃᑦᑕᕈᓐᓇᕋᔭᖅᑐᓂᑦ. ᐅᓪᓗᒥ 

ᖃᐅᔨᒪᒐᑦᑕ ᐃᓄᐃᑦ ᐃᓚᒥᓐᓃᑐᐃᓐᓇᖃᑦᑕᖅᑐᑦ, 

ᐃᓚᒃᑯᖏᓐᓃᖃᑦᑕᖅᑐᑦ ᐊᖏᕐᕋᖏᓐᓂ. ᑕᐃᒃᑯᐊᓗ 

ᓇᒻᒥᓂᖅ ᐊᑐᖅᑐᐊᖃᑦᑕᖅᑐᐃᑦ ᐃᓪᓗᓕᕆᔨᒃᑯᓐᓂᑦ 

ᖃᐃᑎᑦᑎᖃᑦᑕᕐᖓᑕ, ᑐᓐᖓᓱᒃᑎᑦᑎᖃᑦᑕᕐᖓᑕ 

ᓇᑎᕐᒦᓂᐊᖅᑐᓂᑦ, ᐃᔅᓯᕙᐅᑕᑯᑖᒦᓐᓂᐊᖅᑐᓂᓪᓗ. 

 

ᐅᖃᐅᓯᖃᖅᓯᒪᕕᓰ ᐊᖏᕐᕋᖃᓐᖏᑦᑐᓄᑦ 

ᐅᖅᑯᐊᓕᓂᕆᖅᑐᕕᔅᓴᓂᑦ ᓴᓇᒋᐊᔅᓴᖅ 

ᓄᓇᓕᕋᓛᖑᓂᖅᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪ’ᓇ ᐊᒻᒪᓗ ᐅᑉᓗᒥ 

ᑲᑎᒪᕕᐅᑉ ᐃᓗᐊᓂ ᐅᖃᐅᓯᕆᓗᕿᓚᐅᕐᒪᒍ 

ᐊᐅᓚᔨᑦᓯᐊᖅᖢᒍ. ᐃᒃᓯᕙᐅᑖᒃ, ᐅᕙᒍᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᑕᐃᑯᖓᓪᓚᕆᒃ  

ᓇᓗᓇᐃᖅᑐᐃᓯᒪᓐᖏᑦᑐᒍᑦ Homeless Shelter-

ᖑᓇᔭᖅᑐᖅ ᑎᐊᑦᓇ ᐃᑦᑐᓪᓚᕆᐅᓂᐊᕐᓗᓂ. 

 

ᑭᓯᐊᓂ ᐃᒃᓯᕙᐅᑖᖅ, ᑕᒪᓐᓇ Homelessness 

ᓕᕆᓂᖅ ᐃᓄᓕᕆᔨᒃᑯᑎᒍᑦ ᑲᒪᒋᐅᒻᒪᑦ ᑭᓯᐊᓂ 

ᐅᕙᒍᑦᑕᐅᖅ ᐱᓕᕆᖃᑎᒋᓪᓗᒋᑦ ᐊᓯᖏᓪᓗ 

ᐃᒻᒪᖃᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᒪᒋᖃᑕᐅᒋᐊᖃᕐᓂᕐᒥᒃ ᖁᐊᖅᓯᒪᓯᒪᔫᓪᓗᐊᒃᑲᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. 

ᑕᕝᕙᓃᑦᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ 

ᐅᓂᒃᑳᖏᑦ. ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᔅᓴᖏᑦ ᑲᑎᑦᑐᒋᑦ $30,072,000. 

ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑦᑕᐅᖅ ᐱᐅᓪᓚᕆᐊᕆᒍᔅᓯᐅᒃ 

ᐊᖏᕐᕋᖃᓐᖏᑦᑐᐃᑦ ᖃᓄᖅ 

ᐃᑲᔪᖅᓯᓪᓚᕆᓲᕆᒐᒃᑭᑦ ᐊᒻᒪᑦᑕᐅᖅ ᑕᐃᒃᑯᐊ 

ᒐᕙᒪᓕᕆᔨᒃᑯᑦᑕᐅᖅ ᐱᓕᕆᖃᑎᒋᒻᒥᒍᔅᓯᐅᒃ. 

ᓄᓇᓕᕋᓛᖑᓂᖅᓴᐃᑦ ᐃᓱᒪᒋᔭᐅᒋᐊᖃᕐᖓᑕ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑎᕐᓂᒃ ᑕᐃᒍᐃᓐᖏᒃᑲᓗᐊᖅᑐᖓ ᐊᒥᓱᐋᓘᒻᒪᑕ 

ᐊᖏᕐᕋᖃᓐᖏᑦᑐᐃᑦ.  

 

ᐊᐃᑉᐹ, ᓇᒻᒥᓂᕆᔭᐅᔪᐃᑦ ᐊᖏᕐᕋᕆᔭᐅᔪᐃᑦ 

ᐊᑐᖅᑐᐊᖅᑕᐅᓂᐊᖅᑲᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑐᐊᖅᑕᐅᓗᑎᑦ. ᑕᐃᒪ 

ᒫᓐᓇ ᓇᒻᒥᓂᖃᐅᑎᓖᑦ ᐃᓪᓗᓂᑦ 

ᓂᐅᕕᕋᓱᑦᑐᐋᓘᕗᑦ ᑕᐃᒃᑯᐊ ᑮᓇᐅᔭᒃᑯᕕᓐᓄᑦ 

ᐊᖅᓵᖅᑕᐅᓯᒪᔪᓄᑦ ᐊᖅᓵᖅᑕᐅᓯᒪᔪᓂᒃ 

ᓇᒻᒥᓂᖃᐅᑎᓖᑦ ᓂᐅᕕᕋᓱᖃᑦᑕᖅᑯᑦ ᑖᔅᓱᒥᖃᐃ 

ᓂᕆᐅᒨᑦ? ᑕᐃᓯᓯᒪᕕᓰ ᖃᑦᑎᓂᑦ 

ᐊᑭᓕᖅᓱᐃᒍᓐᓇᕋᔭᕐᒪᖔᑕ ᒐᕙᒪᒃᑯᑦ 

ᐊᑐᖅᑐᐊᕐᓗᑎᑦ ᓇᒻᒥᓂᖃᐅᑎᓕᒻᒧᑦ ᐊᖏᕐᕋᔅᓴᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᓐᓂᕈᒃᑯ 

ᐊᐱᖅᑯᑎᒋᔭᖓ ᖃᓄᖅᑐᑦ ᐊᖏᑎᒋᔪᒥᒃ ᑮᓇᐅᔭᒥᒃ 

ᐊᑐᕐᓗᓂ ᑮᓇᐅᔭᒃᑯᕕᒻᒥᑦ ᑖᓐᓇ ᐊᑐᖅᑕᐅᓇᔭᖅᑐᖅ 

ᐊᑐᖅᑐᐊᕆᒃᓴᓕᐊᕆᓱᐊᕋᔭᕋᖓᒪᖔᖅ  

ᑐᑭᓯᓐᓂᕈᒃᑯ, ᐃᒃᓯᕙᐅᑖᖅ. ᑖᒃᑯᐊ 

ᐊᑐᖅᑐᐊᕐᕕᒋᓂᐊᑲᕗᑦ ᐅᕝᕙᓘᓐᓃᑦ 

ᐊᑐᖅᑐᐊᕐᕕᒋᓇᔭᒃᑲᕗᓂᓛᒃ 

ᑐᑭᓯᒋᐊᑦᑎᐊᓪᓚᕆᓚᐅᕐᓗᒋᑦ ᐱᔭᕆᐊᖃᕋᔭᖅᑐᒍᑦ 

ᐅᕝᕙᓘᓐᓃᑦ ᓂᐅᕕᕐᓂᐊᕈᑉᑕ ᐃᒡᓗᒥ 

ᓂᐅᕕᕋᔭᕐᓂᖅᐸᑦ ᑯᐊᐳᕇᓴᒃᑯᑦ ᑕᒪᒃᑯᐊ 

ᐊᓯᖏᓐᓄᑦ ᑮᓇᐅᔭᖃᖅᑎᑦᑎᔨᐅᕙᒃᑐᓄᑦ ᖃᓄᖅ 

ᑎᒍᒻᒥᔭᐅᕋᓗᒃᑲᓗᐊᖏᒻᒪᖔᑕ ᑐᑭᓯᑦᑎᐊᓚᐅᕐᓗᒋᑦ 

ᖃᐅᔨᓴᑦᑎᐊᓚᐅᕐᓗᒋᑦ ᐱᓇᔭᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕋᑖᕋᓗᐊᖅᑐᖓ ᓇᒻᒥᓂᕆᔭᐅᔪᖅ 

ᑲᒻᐸᓂ ᓇᒻᒥᓂᖃᐅᑎᒋᔭᐅᔪᖅ ᐃᓪᓗᕆᔭᐅᔪᒥᒃ 

ᓂᐅᕕᖅᑲᑦ ᑮᓇᐅᔭᒃᑯᕕᒻᒧᑦ ᐊᖅᓵᖅᑕᐅᒍᑕᐅᓯᒪᔪᒥᒃ 

ᑕᐃᒪᐃᑦᑐᖅᑐᖃᕐᖓᑦ ᐊᖏᕐᕋᓕᐅᒐᓗᐊᑦ 

ᐊᖅᓵᖅᑕᐅᖃᑦᑕᕐᖓᑕ ᑭᓱᑐᐃᓐᓇᕐᓂᒃ 

ᐱᔾᔪᑎᖃᖅᑐᑎᑦ. ᑕᐃᒪ ᓇᒻᒥᓂᕆᔭᐅᔪᒧᑦ  

ᓂᐅᕕᐊᕆᔭᐅᑉᐸᑦ ᐃᓪᓗ ᐊᒻᒪ ᐃᖅᑲᓇᐃᔭᖅᑎᓄᑦ 

ᐃᓪᓗᔅᓴᕆᔭᐅᓕᖅᑎᓂᐊᕐᓗᓂᐅᒃ ᐊᑐᖅᑐᐊᒐᐅᓗᓂ. 

ᓇᒻᒥᓂᖅ ᐋᖅᑭᑦᑎᕆᑎᑲᔭᖅᑭᓯᐅᒃ ᑕᖅᑭᑕᒫᖅ 

ᐊᑭᓕᖅᓱᖅᑕᐅᒋᐊᖃᖃᑦᑕᕋᔭᖅᑐᒥᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑖᓐᓇ 

ᑭᐅᑦᓯᐊᕈᐊᕋᓗᐊᖅᖢᒍ ᐅᕙᓐᓄᒃ ᖃᓄᖅ 

ᐊᒥᓲᓕᖓᔪᒥᒃ ᐊᐱᖅᑯᑦ ᐃᓗᓕᖃᖅᑑᔭᕐᒪᑕ 

ᐃᓗᓕᖃᕐᒪᓂᓛᒃ. ᑮᓇᔭᒃᑯᕕᓕᕆᓂᖅ 

ᐊᖅᑯᑕᐅᕙᒪᑕ ᐊᒥᓱᓄᑦ ᐃᒡᓗᑖᓂᓗᒃᑐᓄᑦ 

ᐅᕝᕙᓘᓃᑦ ᓂᐅᕕᖅᑐᓄᓪᓘᓐᓃᑦ. 

 

ᐅᕙᒍᑦ ᐃᒡᓗᓕᕆᔨᕐᔪᐊᒃᑯᑎᒍᑦ 

ᖃᐅᔨᒪᔭᕆᐊᖃᕋᔭᒃᑲᕗ ᐃᓚᖏᑦ. ᑕᐃᒃᑯᐊ ᒥᔅ 

ᑭᒻᐳᓪ ᓱᓇᐅᒻᒪᖔᑕ ᓇᓗᓇᐃᑐᕋᔭᖅᐸᒋᑦ,  

ᐃᒃᓯᕙᐅᑖᖅ ᖃᓄᐃᒃᓴᖏᒃᑯᕕᑦ ᒥᔅ ᑭᒻᐳᓪᒧᑦ 

ᓇᓗᓇᐃᑦᓱᖅᑕᐅᖁᒐᓗᐊᖅᐸᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑖᒥᒃ ᐊᑐᖅᑐᐊᕐᓂᐊᕋᐃᒐᑦᑕ ᑖᒃᑯᓂᖓᔅᓴᐃᓐᓇ 

ᒪᓕᒐᓱᓲᖑᔪᒍᑦ ᒪᓕᑦᑕᐅᔭᕆᐊᖃᕐᓂᐊᖅᑐᓂᒃ 

ᕿᒥᕐᕈᖃᑦᑕᓲᕗᑦ ᖃᑦᑎᕌᖁᔭᐅᒐᓱᓐᓂᐊᕐᒪᖔᑦ 

ᐊᑭᑐᓗᐊᖅᑎᑕᐅᓐᖏᒃᑲᓗᐊᕐᖔᖅ. ᑕᐃᒫᓪᓗ 

ᑮᓇᐅᔭᓂᒃ ᓴᓂᕝᕙᔅᓯᒪᔭᑦᑎᓐᓂᒃ ᑮᓇᐅᔭᕗᑦ 

ᓴᓂᕐᕙᔅᓯᒪᔭᕗᑦ ᓈᒻᒪᒋᐊᖃᕐᒥᒪᑖ, 

ᐊᑭᑐᑎᑕᐅᓗᐊᕋᓱᑦᑐᐊᓘᑉᐸᑕ ᐱᒐᔭᓐᖏᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᑯᐊᖅ. 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᔅᓱᓕ ᐊᐱᖅᑯᑎᔅᓴᖃᕋᒪ. 

ᐊᖏᕐᕋᖃᓐᖏᑐᐃᑦ ᐊᖏᕐᕋᖃᓐᖏᑦᑐᓄ 

ᐅᖅᑯᓕᓂᕐᕕᔅᓴᐅᒐᔭᖅᑐᒥᒃ ᐃᓛᒃ, 

ᓯᓂᒋᐊᖅᑐᕕᔅᓴᐅᒐᔭᖅᑐᒥᒃ. ᐃᓪᓗᓕᕆᔨᕐᔪᐊᒃᑯᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖏᓐᓂᒃ ᐱᑕᖃᓐᖏᒻᒫᑦ ᐊᖏᕐᕋᖃᓐᖏᑦᑐᓄᑦ 

ᓯᓂᒋᐊᖅᑐᕐᕕᕈᖅᑎᑕᐅᒍᓐᓇᔭᕋᔭᖅᑐᓂᒃ ᓄᓇᓕᓐᓂ, 

ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ ᐱᔾᔪᑎᒋᓗᒍ 

ᐊᖏᕐᕋᖃᓐᖏᑦᑐᓕᕆᓂᒃ ᑕᒪᒃᑯᐊ ᐅᕙᑦᓯᐊ 

ᐅᖃᓚᐅᕋᒪ ᐱᓕᕆᕝᕖᑦ ᐊᓯᖏᑦ ᓲᕐᓗ ᐃᒻᒪᖄ 

ᐃᓄᓕᕆᔨᒃᑯᓐᓄᓪᓘᓐᓃᑦ ᐊᒡᓛᑦ, 

ᐋᓐᓂᐊᖃᕐᓇᖏᑦᑐᓕᕆᔨᐅᒍᓐᓇᖅᑐᖅ. 

 

ᐊᒻᒪᓗ, ᐃᒃᓯᕙᐅᑖᖅ, ᑕᒪᓐᓇ ᐱᖕᒪᕆᐅᖕᒪᑕ 

ᐅᕙᒍᑦ ᐅᕙᒍᑐᐊᖅ ᑲᒪᒋᓇᔭᓐᖏᓐᓇᑉᑎᒍ 

ᓲᕐᓗᒃᑕᐅᖅ ᓄᓇᓕᒃ ᑖᒃᑯᐊ 

ᐃᒡᓗᓕᕆᔨᐊᓛᒃᑯᖏᓪᓗᑦ ᐅᕝᕙᓘᓐᓃᑦ ᐊᒡᓛᑦ 

ᑖᒃᑯᐊ ᓄᓇᓕᐅᑉ ᒐᕙᒪᒋᔭᖏᑦ ᕼᐋᒻᓚᒃᑯᖏᑦ, 

ᑕᒪᑉᑯᐊ ᐱᓕᕆᖃᑎᒋᓪᓚᕆᒡᓗᒋᑦ  

ᑲᒪᒋᐊᕈᓐᓇᖅᑐᒍᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑕᕝᕙᓃᒃᑲᑦᑕ ᐃᓪᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ 

ᐅᓂᒃᑳᖏᑦ, ᐃᓪᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᔅᓴᖏᑦ $30,072,000. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐃᑉᐸᔅᓴᖅ ᒥᓂᔅᑕ ᒪᑐᐃᖅᓯᒍᑎᓂᒃ 

ᐅᖃᐅᓯᖃᖅᑎᓪᓗᒍ ᐅᖃᓚᐅᕐᖓᑦ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᒡᒎᖅ 213 ᐃᓪᓗᓂᒃ 

ᓴᓇᔭᐅᒐᔭᖅᑐᓂᒃ ᑳᓐᑐᕌᒃᑖᖅᑎᑦᑎᓯᒪᓕᓐᖓᑕᒎᑦ. 

ᑕᒪᐅᓇ ᑖᒃᑯᓇᓐᖓ ᐱᕙᓪᓕᐊᔪᓕᕆᓂᕐᒧᑦ 

ᓱᒋᐊᓂᐅᒐᔭᖅᑐᓂᒃ ᑮᓇᐅᔭᖏᓐᓃᓐᖔᖅᓯᒪᔪᓂᒃ 

$100 ᒥᓕᐊᖑᔪᓂᒃ.  

 

ᖃᐅᔨᒪᔪᖓ ᓄᓇᕗᒻᒥ ᐊᑐᖅᓯᒪᔭᖏᓐᓃᓪᓛᒃ 

ᓴᓂᑭᓗᐊᕐᒥᑐᐊᖓᓐᖏᑦᑐᖅ 

ᓄᓇᓕᒐᓚᑲᓪᓚᒻᒪᕆᓐᓂᒃ, 

ᐃᓪᓗᓕᕆᔨᒃᑯᓐᓄᑐᐊᖑᖏᑦᑕᖅ ᐊᓯᖏᓐᓄᓪᓗ  

ᐃᓪᓗᓕᐅᖅᑎᐅᕙᑦᑐᓄ. ᑕᐃᒃᑯᐊ ᑮᓇᐅᔭᓂᒃ 

ᐊᑐᓐᖏᔾᔮᓲᖑᒻᒪᑕ ᑐᔪᕐᒥᕖᑦᑕᐃᓕᒪᓪᓗᑎᒃ. 

 

ᐃᓱᒪᑐᐃᓐᓇᖅᑐᖓ ᒥᓂᔅᑕ ᐅᓪᓗᒥᒨᖓᔪᓂᒃ 

ᓇᓗᓇᐃᖅᓯᒋᐊᕈᓐᓇᕐᒪᖔᖅ ᖃᓄᖅ ᑳᓐᑐᕌᒃᑯᑦ 

ᑎᑎᖅᓯᒪᕙᒻᒪᖔᑕ. ᑕᒪᒃᑯᐊ 

ᐃᓪᓗᓕᐅᖅᑎᐅᔭᖅᑐᖅᑐᑦ ᐊᑐᖃᑦᑕᖁᓪᓗᒋᑦ 

ᓄᓇᓕᓐᓂ ᑐᔪᕐᒥᕕᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓐᓇ ᐃᓚᖓᑦ 

ᓇᓗᓇᐃᑦᑕᐅᑦᓯᐊᓚᐅᖅᑰᕐᒪᑦ ᐅᕙᑦᓯᐊᕈᒃᑲᓐᓂᖅ 

ᑭᓯᐊᓂ ᐅᑯᐊ ᑳᓐᑐᕌᒃᓂᒃ ᑖᒃᑯᐊ 

ᐃᒡᓗᓕᐅᖅᑎᐅᓂᐊᖅᑐᑦ ᑳᓐᑐᕌᒃᒥᒃ ᑐᓂᔭᐅᔪᑦ 

ᓇᓗᓇᐃᖅᑕᐅᓯᒪᑦᓯᐊᓯᒪᑦᑕᕐᒪᑕ ᑕᕝᕙᓂ 

ᐊᖏᖃᑎᒌᒍᑕᐅᔪᒥᒃ ᑳᓐᑐᕌᖑᔪᑦ ᐃᓗᐊᓂ. ᑖᒃᑯᐊ 

ᓯᓂᒃᑕᕐᕕᖕᓂᒃ ᓄᓇᓕᒻᒥ ᑕᐃᑲᓂ ᐊᑐᕐᓗᑎᒃ 

ᓯᓂᒃᑕᕐᕕᒋᔭᐅᔪᒥᒃ ᓄᓇᓕᐅᑉ ᓯᓂᒃᑕᕐᕕᒋᔭᖓᓂᒃ,  

ᑕᒪᒃᑯᐊ accommodation-ᖑᓂᕋᖅᑕᐅᓚᐅᑲᑦ 

ᑕᐃᒪᐃᓚᒃᑲᕗᑦ. ᓇᓗᓇᐃᖅᓯᒪᑦᓯᐊᖅᑐᑦ ᑕᒪᒃᑯᐊ 

ᑖᓐᓇ ᐊᑕᐅᓯᖅ ᐆᒃᑑᑎᒋᕙᕋ ᑕᒪᒃᑯᐊ ᓄᓇᓕᖕᓂᑦ 

ᐊᑐᖅᑕᐅᓘᔪᐊᖅᑐᑦ ᐊᑐᖅᑕᐅᔭᕆᐊᖃᖅᓯᒪᓂᖏᓂᒃ 

ᓇᓗᓇᐃᖅᑐᖅᓯᒪᑦᓯᖃᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑳᓐᑐᕌᒃᒥᑦ ᐅᖃᖅᓯᒪᔪᑦ ᐊᑐᕆᐊᖃᕐᓂᖏᓐᓂᒃ 

ᓄᓇᓕᓐᓂ ᑐᔪᕐᒥᕕᒻᒥ ᑳᑦᑐᓛᒃᑕᐅᓯᒪᓂᖏᓐᓂ. 

ᖃᓄᕐᓕ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᓇᐅᑦᑎᖅᓱᐃᖃᑦᑕᖅᐸᑦ? ᑳᑦᑐᓛᒃᑕᐅᓯᒪᔪᑦ 

ᑐᔪᕐᒥᕕᒻᒦᒃᑲᓗᐊᕐᒪᖔᑦ ᑳᑦᑐᓛᖏᑦ 

ᐱᓕᕆᓇᓱᒃᖣᓂᐅᒃ, ᓄᖑᓐᓇᓱᒃᖣᓂᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ 

ᐃᒃᓯᕙᐅᑖᖅ. ᑖᒃᑯᐊ ᐅᕘᓇ ᐃᓚᖓᒍᑦ 

ᑲᒪᒋᔭᐅᑦᑕᔪ5 ᑖᓐᓇ ᑳᑦᑐᓛᒃᑐᖑᔪᖅ ᐊᑭᓕᒐᕼᐊᓂᒃ 

ᐱᓕᕆᓂᑯᒥᓄᑦ Progress Payment-

ᖑᓂᕋᖅᑕᐅᔪᖅ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓕᒐᒃᕼᐊᒥᒃ ᑐᓂᕼᐃᑦᑕᔪᒡᒪᑦ. ᑕᐃᑲᓂᓗ ᑖᒃᑯᐊ 

ᐊᑐᒐᒃᕼᐊᐅᔪᑦ ᑳᑦᑐᓛᑉ ᐃᓗᐊᓂ ᐊᔾᔨᒌᖏᑦᑑᒻᒪᑕ 

ᓇᓗᓇᐃᖅᑐᖅᓯᒪᓪᓗᑎᒃ ᑕᐃᑉᓇ ᐊᑐᖅᖣᒍ ᑕᕝᕘᓇ 

ᓇᓗᓇᐃᖅᓯᒪᑦᑕᖅᐸᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᔭᐅᑉᐸᑦ ᑳᑦᑐᓛᒃᑕᐅᓯᒪᔪᖅ ᑖᓐᓇ 

ᑐᔪᕕᒻᒦᖑᓐᓃᓂᖅᑲᑦ ᖃᓄᐃᑦᑐᓂᒃ ᖄᒃᑲᓐᓂᐊᒍᑦ 

ᐊᑭᓖᑎᑕᐅᓲᖑᕙᑦ? ᑳᑦᑐᓛᒃᑕᐅᓯᒪᔪᖅ 

ᐊᑭᓖᑎᑕᐅᔪᓐᓇᖅᐹ ᑐᔪᕐᒥᕕᒻᒦᑐᓐᓃᕐᓂᕈᓂ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᓇᐃᓴᐅᑎᖏᑦ ᑖᒃᑯᐊ ᖃᓄᖅ 

ᐳᓴᓐᑎᒐᓗᒃᑯᓂᒃ penalty-ᑕᖃᕐᓂᖅᐸᑦ 

ᒪᓕᓐᖏᑉᐸᒍ ᖃᓄᐃᓕᐅᖅᑕᐅᔭᕆᐊᖃᕋᔭᕐᒪᖔᓐ 

ᑖᓐᓇ ᑳᑦᑐᓛᒃᑕᐅᓯᒪᔪᖅ ᐊᖏᕈᑎᒥᓂᒃ 

ᒪᓕᓐᖏᓕᕐᓂᖅᐸᑦ ᑕᒪᓐᓇ 

ᓇᓗᓇᐃᕆᐊᒃᑲᓐᓂᕈᒐᓗᐊᖅᐸᕋ ᖃᓄᐃᑦᑐᓂᒃ 

ᓇᓗᓇᐃᖅᓯᒪᔪᖃᒻᒪᖔᑦ ᒥᔅ ᑭᒻᐳᓪᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᑦᑎᐊᖅᑐᓂᒃ ᖁᔭᓐᓇᒥᐊᕈᓯᐊᓲᑦ ᐊᒻᒪ 

ᐊᑭᓖᑎᑕᐅᖃᑦᑕᖅᑐᓐ ᓄᓇᕗᑦ ᒐᕙᒪᒃᑯᖏᑦ 

ᑳᑦᑐᓛᒃᑕᐅᓯᒪᔪᑦ ᒪᓕᒐᖃᑦᖣᑎᒃ C-55-ᒥ 

ᓇᐃᓴᐅᑎᓕᒻᒥᒃ. ᐱᔭᕐᓂᖏᑦᑐᐊᓗᓪᓗᓂ ᑕᒪᓐᓇ 

ᐋᖅᑭᓱᖅᓯᒪᔪᖅ. ᑕᒪᓐᓇ ᐊᖏᖅᓯᒪᔭᖏᑦ ᒪᓕᒃᖣᒋᑦ 

ᑳᑦᑐᓛᒐᔅᓴᐃᑦ ᓴᖅᑭᑕᐅᑎᓪᓗᒋᑦ. ᑖᒃᑯᐊ ᑳᑦᑐᓛᒧᑦ 

ᒥᒃᓴᐅᓴᒃᓯᒪᓪᓗᑎᒃ ᓄᓇᓕᓐᓂ 

ᐃᖅᑲᓇᐃᔭᖅᑎᑕᐅᓂᐊᖅᑐᓂᒃ ᐃᓄᓐᓂᒃ  

ᖃᔅᓯᐅᓂᐊᕐᒪᖔᑕ ᑖᓐᓇ ᑕᕝᕙ 

ᕿᒥᕐᕈᓇᖅᓯᖃᑦᑕᖅᑐᒍᑦ ᑳᑦᑐᓛᒐᔅᓴᓂᒃ ᐱᓇᓱᒃᑐᓂᒃ 

ᑕᐃᒪᓐᓇᐃᓕᐅᖃᑦᑕᖅᑐᓐ. 

 

ᐊᖏᖅᓯᒪᔭᖏᑦ ᒪᓕᒃᑕᐅᓪᓗᑎᒃ ᖁᔭᓐᓇᒦᕈᓯᐊᑦ 

ᐊᒻᒪᓗᒃᑕᐅᖅ ᑕᒪᒃᑯᐊ ᖄᒃᑲᓐᓂᐊᒍᑦ ᐊᑭᓕᕆᐊᓖᑦ 

ᐋᖅᑭᓱᖅᑕᐅᓲᖑᓪᓗᑎᒃ ᑕᐃᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅ ᑭᒻᐳᓪ ᓇᓗᓇᐃᖅᓯᒻᒪᑦ. ᑕᐃᒪᓐᓇ 

ᑳᑦᑐᓛᒃ ᐱᔭᕇᖅᑕᐅᑉᐸᑦ ᑳᑦᑐᓛᒃᑎᑦᑎᔨᐅᔪᖅ 

ᐊᑭᓖᑎᑕᐅᔪᓐᓇᕐᒪᑦ ᑐᔪᕐᒥᕕᒻᒦᓂᖏᑉᐸᑦ 

ᓄᓇᓕᓐᓂ ᑳᑦᑐᓛᓪᓗ ᐃᓱᓕᑉᐸᓐ 

ᐃᓪᓗᓕᕆᔨᕐᔪᐊᒃᑯᑦ ᐊᑭᓖᑎᑦᑎᓗᑎᒃ ᑮᓇᐅᔭᓂᒃ 

ᐊᑐᓐᖏᓂᖅᓴᐅᑎᑦᑎᓗᑎᒃ ᑳᑦᑐᓛᒥᒃ. ᑭᓯᐊᓂ 

ᓄᓇᓕᓐᓂ ᑐᔪᕐᒥᕖᑦ ᑮᓇᐅᔭᓂᒃ 

ᐊᑐᕐᓂᐊᓚᐅᖅᑕᕋᓗᐊᒥᓂᒃ 

ᑐᔪᕐᒥᕕᒻᒦᔾᔪᑎᐅᓂᐊᓚᐅᖅᑐᓂᒃ ᐊᓯᐅᔨᓪᓗᑎᒃ. 

ᑳᑦᑐᓛᒃ ᐃᓗᐊᓂ ᐃᓗᓕᖃᑦᑐᖃᑉᐹ ᓄᓇᓕᓐᓂᒃ 

ᑐᔪᕐᒥᕖᑦ ᐊᑭᓖᑎᑦᑎᔪᓐᓇᕐᓗᑎᒃ ᑳᑦᑐᓛᒃᑎᐅᔪᓄᑦ 

ᐊᑐᖅᑕᐅᓂᓐᖏᒃᑯᑎᒃ ᑐᔪᕐᒥᕕᐅᔪᖅ 

ᐊᑐᖅᑕᐅᔭᕆᐊᖃᕋᓗᐊᖅᑎᓪᓗᒍ. 

ᑐᒃᓯᕋᐅᑎᓕᐅᕈᓐᓇᕋᔭᕐᒪᑕ ᑮᓇᐅᔭᓂᒃ ᔭᒐᑕᖏᓐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ, ᑕᐃᒪᓐᓇᐃᑦᑐᒥᒃ 

ᐊᑐᐊᒐᖃᖏᑦᑐᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᑕᐃᒃᑯᐊ ᑯᐊᐸᕗᓪᓗ ᐊᒻᒪ ᑐᔪᕐᒥᕕᓪᓗ 

ᑮᓇᐅᔭᓂᒃ ᔭᒐᐃᖃᑦᑕᕐᒪᑕ ᐅᓄᖅᑐᒻᒪᕆᐊᓗᓐᓂᒃ. 

ᑳᑦᑐᓛᓕᐅᖃᑦᑕᖅᑐᑦ ᑕᐃᒃᑯᐊ 

ᑐᔪᕐᒥᕕᒻᒦᖃᑦᑕᖏᒻᒪᑕ ᓄᓇᓕᓐᓂ. 

 

ᑭᖑᓪᓕᖅᐹᒥᒃ ᓂᓪᓕᐅᑎᒋᔪᒪᔭᕋ ᐃᒻᒪᖄ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᖃᐃ ᐅᖃᖅᓯᒪᔪᒍᑦ ᑳᑦᑐᓛᒡᒎᖅ  

ᑐᓂᔭᐅᓯᒪᔪᐃᓐᓇᐅᓕᕐᒪᑕ ᑳᑦᑐᓛᒐᔅᓴᑦ. ᑎᑎᖅᑲᓂᒃ 

ᑎᓕᓯᔾᔪᑎᓂᒃ ᑳᑦᑐᓛᓂᒃ ᑐᓂᓯᔪᓐᓇᕐᒪᖔᑕ 

ᐅᖃᐅᑎᓪᓗᒋᑦ ᐊᑐᕆᐊᓖᑦ ᑐᔪᕐᒥᕕᒻᒥ ᓄᓇᓕᓐᓂ 

ᓴᓇᓕᕈᑎᒃ. ᓄᓇᓕᓐᓂ ᑐᔪᕐᒥᕖᑦ 

ᑮᓇᐅᔭᓕᐅᕈᓐᓇᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐅᕙᑦᓯᐊᖅ ᑕᒪᓐᓇ ᓯᓂᒃᑕᕐᕕᓕᕆᓂᖅ 

ᐱᔾᔪᑎᒋᑎᓪᓗᒍ ᑖᑉᑯᐊ ᓇᓗᓇᐃᖅᑐᖅᓯᒪᑦᓯᐊᕐᒪᑕ 

ᓄᓇᓕᐅᑉ ᓄᓇᓕᖕᒥ ᑕᐃᑲᓂ ᑳᓐᑐᕌᖃᖅᑎ 

ᐃᓐᓂᐊᕐᕕᖕᒥ ᓯᓂᒃᑕᕐᕕᖏᑦ ᐃᒡᓗ 

ᐊᑐᕆᐊᖃᖅᓯᒪᖕᒪᑦ. ᑕᒪᒃᑯᐊ 

ᓇᓗᓇᐃᖅᑐᖅᓯᒪᑦᓯᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ, 

ᑲᓐᓄᕌᖃᖅᑐᖅ ᑐᔪᕐᒥᕕᖕᒥ ᐊᑐᕈᒪᓐᓂᓐᖏᑉᐸᑦ 

ᐃᓕᔅᓯ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒐᔭᓐᖏᑦᑐᓯᖃᐃ 

ᑭᓯᐊᓂ ᑳᓐᑐᕌᖓ ᐃᓱᓕᑉᐸᑦ. ᐊᐱᕆᓇᓱᒃᑐᖓ 

ᐃᒪᓐᓇ ᑳᓐᑐᕌᖃᖅᑎᐅᔪᑦ ᐊᑐᑦᑎᔨᖁᓪᓗᒋᑦ 

ᑐᔪᕐᒥᕕᖕᓂᒃ ᐃᓂᖃᖅᐸᑕ ᓄᓇᓕᖕᓂ 

ᐱᒋᐊᓕᓵᕌᖓᑕ ᑳᓐᑐᕌᑉ ᐱᒋᐊᕐᓂᖓᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᖁᒃᓱᒃ: ᐊᒡᓛᑦ ᑖᒃᑯᐊ ᑳᓐᓄᕌᖃᖅᑎᒥᒃ 

ᐅᖃᖃᑎᒋᓪᓚᕆᒡᓗᒍ ᐅᕐᓂᒡᓗᒍ 

ᑲᑎᒪᖃᑎᒋᓪᓚᕆᒡᓗᒍᓗᓐᓃᑦ ᑲᒪᓐᓇᓗᓐᓃᑦ 

ᐊᖅᑯᑕᐅᓗᓂ ᑕᑯᔭᐅᓗᓂ ᑲᑎᒪᖃᑎᒋᔭᐅᓗᓂ 

ᑕᒪᓐᓇ ᐱᔾᔪᑎᒋᓗᒍ 

ᓇᓗᓇᐃᖃᑎᒌᑦᓯᐊᕈᑕᐅᔪᓐᓇᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ, 

ᓄᓇᕗᒻᒥ ᐃᔨᒡᓗᓕᕆᔨᕐᔪᐊᒃᑯᑦ ᑲᑎᖦᖢᒋᑦ 

ᐊᑭᓱᖅᓱᕋᓱᒃᑕᖏᑦ, $30,072,000. ᒥᔅᑕ ᐃᓄᒃ. 

 

ᐃᓄᒃ: ᐅᓐᓄᓴᒃᑯᑦ ᐊᖓᔪᖅᑳᖅ, 

ᐃᖅᑲᓇᐃᔭᖅᑎᑎᓪᓗ. ᑐᑭᓯᒋᐊᕐᕕᒋᒃᑲᓐᓂᕈᒪᓪᓗ 

ᑭᐅᓐᖏᑕᕕᑦ ᐃᓚᖏᓐᓂᒃ. 

ᑐᑭᓯᒋᐊᕈᑎᒃᓴᑐᐃᓐᓇᕐᓂᒃ. 

ᓯᓂᒃᑕᕐᕕᖕᒦᑦᑕᕆᐊᖃᕐᓂᕋᐃᒐᔅᓯ ᑳᓐᑐᕌᖃᖅᑐᓂᒃ 

ᑭᓯᐊᓂ ᓄᓇᕗᒻᒥᐅᓕᒫᑦᑎᐊᒻᒪᕆᒃᑎᒍᑦ 

ᖃᐅᔨᒪᓕᖅᑐᒍᑦ ᑳᓐᑐᕌᖃᖅᑎᑦ ᐃᒡᓗᑖᖃᑦᑕᖅᑐᑦ 

ᓇᖕᒥᓂᖅ, ᓯᓂᒃᑕᕐᕕᖕᒦᔾᔮᓐᖏᓗᐊᕐᓂᑯᒧᑦ. ᑖᓐᓇ 

ᖃᐅᔨᒪᔭᐃᓐᓇᖅᐳᑦ. ᖃᐅᔨᒪᔭᓐᓇᖅᓯ. ᐊᒻᒪᓗ 

ᑖᓐᓇᐅᖦᖤᐱᒃᑲᓗᐊᖅᐳᖅ ᐊᒻᒪᑦᑕᐅᖅ ᒪᑯᐊ 

ᓄᓇᑦᑎᓐᓂ ᑳᓐᑐᕌᖃᑦᑎᕋᓛᖑᔪᑦ 

ᐱᕕᖃᓐᖏᑦᑎᐊᐸᓗᓕᕐᒪᑕ, 

ᑳᓐᑐᕌᒃᑐᖃᖅᑎᕐᔪᐊᖏᓐᓈᓗᖕᓂᒃ ᐊᑐᓕᕋᔅᓯ.  

 

ᑮᓇᐅᔭᓕᐅᕋᓱᒃᑎᑯᓗᒃᐳᑦ ᓄᓇᑦᑎᓐᓂ 

ᓱᕙᓕᑭᐊᕆᔭᐅᓕᖅᖢᑎᒃ. ᑕᐃᓐᓇ ᐃᖅᑲᖃᑦᑕᕋᒃᑯ  

ᐊᖓᔪᖅᑳᖅ ᒐᕙᒪᑦᑕ ᓴᖅᑭᓚᐅᖅᑕᖓ ᐅᕙᒍᑦ, 

ᓴᖅᑭᓚᐅᖅᑕᕗᑦ. ᓯᕗᓕᖅᑎᐅᓪᓗ 

ᐅᖃᓕᒫᓚᐅᖅᑕᖓ ᓄᓇᓖᒡᒎᖅ ᐊᔪᓐᖏᑦᑎᐊᕐᓗᑎᒃ 

ᐱᕕᖃᑦᑎᐊᕈᓐᓇᕐᓗᑎᒎᖅ 

ᑮᓇᐅᔭᓕᐅᕐᓂᖃᑦᑎᐊᕈᓐᓇᕐᓗᑎᒡᓗ. ᑕᒪᒃᑯᐊᓗ 

ᐃᓚᐅᖁᖅᑰᔨᔪᓐᓃᖅᖢᑎᒍᑦ. ᑕᒪᒃᑯᐊ 

ᐊᖏᔪᕐᔪᐊᕌᓗᐃᑦ ᐱᖦᖤᑐᐊᖅᐸᑕ.  

 

ᐅᓇ ᐊᐱᖅᑯᑎᒋᔪᒪᔭᕋ, ᐊᑭᓖᑎᑕᐅᓂᐊᕈᒪ 

ᖃᔅᓯᓂᒃ ᐊᑭᓖᑎᑕᐅᒐᔭᖅᐳᖓ ᑳᓐᑐᕌᒃᒪ ᖃᔅᓯ 

ᐳᓴᓐ-ᖓᓂᒃ ᐊᑭᓖᑎᑕᐅᒐᔭᖅᐳᖓ? ᓲᕐᓗ ᐅᓇᖃᐃ 

ᑲᑉᐱᐊᒋᔭᐅᓐᖏᓗᐊᖅᑎᓐᖏᑕᕋᓗᐊᕗᑦ ᓲᕐᓗ 

ᑮᓇᐅᔭᓕᐅᕐᔪᐊᕐᓂᐊᑐᐊᕈᒪ ᑳᓐᑐᕌᖃᖅᑎᐅᓗᖓ 

(ᑐᓵᔨᑎᒍᑦ) ᐊᑭᓕᒃᓴᕋᓗᐊᕈᒪ ᑖᔅᓱᒥᖓ $30,000 

ᑮᓇᐅᔭᓕᐅᕐᓂᐊᖅᑐᐊᓗᒍᒪ, ᑭᐊᑉ ᐅᓇ ᐋᖅᑭᒃᑕᖓ 

ᑖᓐᓇ ᓇᐃᓴᐅᑦ? ᖃᓄᖅ ᐅᓇ ᐋᖅᑭᒃᓯᒪᔪᖅ, 

ᑐᑭᓯᑦᑎᐊᒃᑲᓐᓂᕐᓂᐊᕋᒪ ᐅᓂᒃᑲᐅᔾᔭᐅᓚᐅᕐᓚᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᑖᑉᑯᐊ ᐃᓚᖓᒍᑦ 

ᑭᐅᔭᐅᓪᓗᐊᕐᓂᐊᖅᖢᒍ ᑭᓯᐊᓂ ᑕᐃᒃᑯᐊ ᐃᓚᖓ 

ᑭᒻᐳᓪ-ᒧᑦ ᑭᐅᑎᑦᑑᓪᓗᐊᕐᓂᐊᕋᑉᑯ ᖃᓄᖅ ᑮᓇᐅᔭᖅ 

ᐱᔾᔪᑎᒋᓪᓗᒍ ᑖᓐᓇ ᐊᑭᓖᑎᑦᑎᓂᖓ. 

 

ᑭᓯᐊᓂ ᐃᒃᓯᕙᐅᑖᖅ, ᓇᓗᓇᐃᖅᓯᒋᐊᕈᐊᖅᑐᖓ 

ᑖᑉᑯᐊ ᓯᓂᒃᑕᕐᕕᐅᒐᓗᐊᖅᐸᑦ ᐅᓇᐅᒃᐸᑦ ᓄᓇᓕᐅᑉ 

ᐃᓗᐊᓂ ᓇᖕᒥᓂᖅ ᐱᓕᕆᕝᕕᒋᔭᑦ 

ᐊᑐᖁᔭᐅᓯᒪᓪᓗᑎᒃ ᐃᖅᑲᐃᑎᑕᐅᓯᒪᐃᓐᓇᖅᑐᑦ 

ᑳᓐᑐᕌᖃᖅᑐᑦ ᑐᓂᔭᐅᔭᕌᖓᑕ ᐊᒻᒪᓗ ᑖᑉᑯᓂᖓ 

ᓄᓇᓕᖕᓂ ᑕᒪᒃᑯᓂᖓ ᑳᓐᑐᕌᓂᒃ ᐊᖏᔪᓂᒃ, ᓲᕐᓗ 

ship supply-ᖑᓇᔪᑦᑕᖅᑐᓂᒃ ᐊᔪᖅᑐᖅ ᑖᓐᓇ 

ᒥᑭᓂᖅᕼᐊᐅᒐᒥ ᑳᓐᑐᕌᑦᑎᐅᔪᖅ ᓄᓇᓕᒻᒥᐅᖑᔪᖅ 

ᑳᓐᑐᕌᕋᓗᓐᓂᑦ sub-contract-ᕋᓗᓐᓂᑦ 

ᑕᒪᒃᑯᓄᖓ ᓇᓗᓇᐃᖅᑕᐅᕼᐃᒪᒻᒥᔪᑦ ᑖᒃᑯᐊ 

ᑳᓐᑐᕌᖃᖅᐸᑦᑐᑦ ᐊᑐᕆᐊᒃᕼᐊᒥᖁᕼᐃᒪᓪᓗᒋᑦ 

ᑕᒪᒃᑯᓂᖓ ᒥᑭᓂᖅᕼᐊᐅᔪᓂᒃ ᑲᒻᐸᓂᓂᑦ ᓄᓇᓕᐅᑉ 

ᐃᓗᐊᓂ ᐱᓕᕆᖃᑎᒋᓗᒋᑦ.  

 

ᐊᒻᒪᓗ ᕼᐅᓕ ᑖᓐᓇ ᑳᓐᑐᕌᑦᑑᔪᖅ 

ᓇᓗᓇᐃᑦᑐᖅᑕᐅᑦᑎᐊᖅᕼᐃᒪᒻᒥᔪᖅ 

ᐃᓕᓐᓂᐊᖅᑎᑦᑎᓂᕐᒥᑦ trades apprenticeship-

ᖑᓇᔭᖅᑐᒥᑦ, apprentice-ᖑᓇᔭᖅᑐᒥᑦ ᑖᓐᓇ 

ᓇᓗᓇᐃᕐᕕᐅᓯᒪᑦᑎᐊᑐᐊᕈᓂ apprentice-

ᖑᓂᖓᓂ ᑕᒪᒃᑯᐊ ᐱᓕᕆᑎᑕᐅᔭᕆᐊᖃᕐᓂᐊᕐᒪᑕ.  

 

ᐃᓚᖓᒍᑦ ᐱᔾᔪᑕᐅᑦᑕᖅᑐᖅ ᓇᓗᓇᓐᖏᑦᑐᖅ, 

ᕼᐃᓂᑦᑕᕐᕖᑦ ᐆᑦᑑᑎᖃᒥᐊᕐᓂᐊᖅᐳᖓ 

ᕼᐃᓂᑦᑕᕐᕕᓐᓂᑦ, ᕼᐃᓂᑦᑕᕐᕖᑦ ᐃᓚᖏᑦ 

ᐊᕼᐃᖏᓪᓗ ᕼᐅᓇᓗᑦ ᐱᔭᐅᕼᐃᒪᓪᓗᑎᓪᓘᓐᓃᑦ 

ᑕᖅᑭᓄᑦ ᐅᕝᕙᓘᓐᓃᑦ ᐊᓪᓛᑦ ᐃᓚᖏᑦ 

ᐅᑭᐅᒧᖅᑲᔭᓗᑦᑖᖅ ᑎᒍᕼᐃᒪᔭᐅᑦᑕᕐᒪᑕ. 

ᕼᐃᓂᑦᑕᕐᕕᒃ ᐊᑕᐅᕼᐃᖅ ᐱᓗᐊᖅᑐᒥ 

ᒥᓂᓐᓂᖅᕼᐃᑦ ᓄᓇᓖᑦ ᐊᑕᐅᕼᐃᑦᓈᒥᑦ 

ᕼᐃᓂᑦᑕᕐᕕᓖᑦ, ᒪᑯᐊᓗ ᐃᓚᖏᑦ 

ᐊᒥᕼᐆᓂᖅᕼᐊᓂᒃ ᕼᐃᓂᑦᑕᕐᕕᖁᑎᓖᑦ ᑕᕝᕘᓇ 

ᐃᒻᒪᖃ 

ᐊᑐᖅᑕᐅᕚᓪᓕᕐᓂᖅᕼᐊᐅᓇᔭᖅᑕᕋᔭᖅᑑᒐᓗᐃᑦ, 

ᑖᓐᓇ ᓇᓗᓇᐃᕆᐊᕐᓗᒍ.  

 

ᑭᕼᐃᐊᓂ ᑖᒃᑯᐊ ᒥᑭᓂᖅᕼᐊᐃᑦ ᑳᓐᑐᕌᑦᑎᐅᔪᑦ 

ᓄᓇᓕᒻᒦᑦᑐᑦ ᐊᑐᖃᑕᐅᔭᕆᐊᖃᖅᐸᑕ, 

ᐊᑐᖅᑑᓪᓗᐊᕐᒪᑕ 

ᓇᓗᓇᐃᕼᐅᐃᕼᐃᒪᑦᑎᐊᖅᕼᐃᒪᔪᑦ ᑖᓐᓇ ᑳᓐᑐᕌ 

ᓇᓗᓇᐃᖅᕼᐃᕼᐃᒪᔪᖅ ᑕᒪᑦᑐᒥᖓ, ᑖᒃᑯᐊᖑᑉᐸᑦ 

ᐅᕝᕙᓘᓐᓃᑦ ᕼᐃᓂᑦᑕᕐᕕᐅᑉᐸᑦ ᐊᒻᒪᓗ 

ᐃᓕᓐᓂᐊᖅᑐᒥᑦ ᐱᓕᕆᑎᑦᑎᓂᕋᓗᐃᑦ. 

 

ᑕᐃᓐᓇᓕ ᒥᔅ ᑭᒻᐳᓪᒧᑦ ᑭᐅᖁᓕᕆᕙᕋ ᑕᐃᓐᓇ 

ᑮᓇᐅᔭᖅ, ᖃᓄᖅ ᐊᑭᓖᑎᑦᑎᓂᖅ 

ᖃᓄᐃᓐᓇᔭᕐᒪᖔᑦ ᐱᐊᑦᑕᐃᑦᑐᖅᑕᖃᕐᓂᖅᐸᑦ, ᒥᔅ 

ᑭᒻᐳᓪᒧᑦ ᑭᐅᖁᒐᓗᐊᖅᐸᕋ ᑖᒃᑯᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑕ ᖁᒃᓱᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐅᖃᕋᕕᑦ ᒥᓂᔅᑖ, ᑕᐃᒃᑯᐊ ᓄᓇᓕᓐᓃᑦᑐᑦ 

ᑳᓐᑐᕌᖃᖅᑐᑦ ᓲᕐᓗ ᑮᓇᐅᔭᓕᐅᕋᓱᐊᖅᑏᑦ 

ᐱᖃᐅᑎᑕᐅᔪᓐᓇᕐᒪᑕ, ᒪᒥᐊᓇᖅᑐᖅ ᑭᓯᐊᓂ 

ᐊᒥᐊᒃᑯᕕᓂᑯᓗᑐᐃᓐᓇᕐᓂᒃ 

ᐱᓇᓱᒍᓐᓇᖅᓯᓕᖅᑐᐃᒡᒎᖅ ᐃᓛᑎᒍᑦ ᒐᕙᒪᐅᓪᓗᑕ. 

 

ᑲᑕᒐᕐᓂᑯᕕᓂᑯᓗᓐᓂᑦ ᐱᒍᒥᓗᒍᓐᓇᖅᑕᒥᓂᒃ 

ᐱᓇᓱᒍᓐᓇᖅᓯᓯᒪᒐᑦᑎᒍ 

ᒪᒥᐊᓇᖃᑦᑕᖅᖤᕋᓗᐊᖅᐳᑦ. ᑕᕝᕙ 

ᐅᖃᖅᓯᒪᐅᔭᑲᓪᓚᑦᑐᑕ ᓄᓇᓕᑦᑎᒍᒡᒎᖅ 

ᐊᔪᓐᖏᑦᑎᐊᕐᓗᑕ ᑮᓇᐅᔭᓕᐅᕋᓱᒍᓐᓇᑦᑎᐊᕐᓗᑕᓗ. 

 

ᑕᐃᓐᓇ ᐊᑐᖁᔭᐅᓯᒪᔪᖅ ᐅᖃᐅᓯᕆᖅᑲᐅᔪᖅ 

ᐊᑐᖁᔭᐅᓯᒪᔾᔪᑎ ᑎᑎᕋᖅᓯᒪᔪᕉᖅ 

ᐊᑐᖅᑕᐅᓐᖏᑉᐸᑦ ᖃᑦᑎᓂᒃ, ᓲᕐᓗ ᑳᓐᑐᕌᑦᑎᐅᒍᒪ  

ᐊᑐᓐᖏᒃᑯᒃᑯ ᓲᕐᓗ ᑐᔪᕐᒥᕕᒻᒦᑦᑐᓐᓇᕋᓗᐊᕐᓗᖓ 

ᑐᔪᕐᒥᕕᒻᒦᓐᖏᒃᑯᒪ ᖃᐅᔨᒍᔅᓯ 

ᑐᔪᕐᒥᕕᒻᒦᑦᑐᓐᓇᕋᓗᐊᖅᑐᖓ 

ᑐᔪᕐᒥᕕᒻᒦᓐᓂᓐᖏᑦᑐᖓ ᖃᑦᑎᓂᒃ ᐊᑭᓖᒐᔭᖅᐳᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑐᑭᓯᓕᖅᐸᕋ ᑖᓐᓇ ᖃᓄᖅ 

ᐋᖅᑭᒃᓯᒪᒻᒪᖔᖅ ᐳᓴᒃᑰᕋᔭᕐᒪᖔᓪᓗ, 

ᐋᖅᑭᒃᓯᒪᔪᖅᑕᖃᕐᓂᖅᐸᑦ ᐅᕙᒍᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᖑᔪᓄᑦ, ᒥᔅ ᑭᒻᐳᓪᒧ  

ᑖᓐᓇ ᓇᓗᓇᐃᕆᐊᖁᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ ᐊᑭᓖᑎᑕᐅᓂᐊᕐᓂᖓ 

ᖃᑦᑎᐅᓂᐊᕐᓂᖓ ᒪᓕᒐᕐᓂᑦ ᐋᖅᑭᔅᓱᐃᓯᒪᔪᒍᑦ 

ᐊᔾᔨᒌᓐᖏᑦᑑᓲᖑᒻᒪᑕ ᑳᓐᑐᕌᑦ ᓲᕐᓗ ᓯᓂᑦᑕᕕᒥᓃᑦ 

ᑕᐃᒃᑯᐊ ᓈᓴᐅᑎᖏᑦ ᐋᖅᑭᓱᖅᑕᐅᓯᒪᓂᖏᑦ 

ᒪᓕᓪᓗᒋᑦ ᖃᑦᑎᑖᓚᒥᑦ ᐱᑎᓐᓇᔭᖅᑐᖓ. 

ᐃᒪᓐᓇᑎᒋ ᐅᓄᖅᑎᒋᔪᓂᑦ 

ᐊᑭᓖᑎᑕᐅᓇᔭᖅᐳᓰᓚᒍᓐᓇᖏᑦᑐᖓ 

ᐊᔾᔨᒌᓐᖏᑦᑐᓂᒃ, ᓈᓴᐅᑎᖏᑦ 

ᐊᔾᔨᒌᓐᖏᑦᑑᖃᑕᐅᒻᒪᑕ ᒪᓕᔅᓯᒪᑐᐃᓐᓇᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐆᒥᖓᖃᐃ 

ᐊᐱᕆᓇᓱᒃᑲᓗᐊᖅᑐᖓ. ᑖᓐᓇ ᐳᓴᖑᓂᕋᖅᑕᓯ  

ᐃᓱᒪᖃᖅᖢᖓ ᐃᒻᒪᖃ ᑕᒻᒪᖅᑐᖓ ᑭᓯᐊᓂ ᐅᕙᖓ 

ᐅᑉᐱᕈᓱᓪᓚᑦᑖᖅᑐᖓ ᓱᕙᓕᑭᐊᕆᔭᐅᓪᓚᑦᑖᖅᑐᖅ 

ᑲᑉᐱᐊᒋᔭᐅᓐᖏᑦᑎᐊᖅᑐᖅ.  

 

ᐃᓚᖏᓪᓘᓐᓃᑦ ᑳᓐᑐᕌᖓᑕ ᐃᓗᐊᓄᑦ 

ᐃᓚᐅᑎᑦᑎᑲᐅᑎᒋᖃᑦᑕᕋᓱᒋᕙᒃᑲ ᑖᓐᓇ 

ᐊᑭᓖᔭᕆᐊᖃᓛᕋᒥ ᐃᓚᓕᐅᑎᓯᒪᑲᐅᑎᓪᓗᒍ 

ᑲᑉᐱᐊᒋᓐᖏᓗᐊᕐᓂᑯᒧᑦ. 

 

ᐅᖃᖅᑲᐅᒐᒪ $500,000-ᓂᒃ ᐱᕈᖅᐹᓪᓕᕐᓂᐊᕈᒪ 

$30,000-ᓂᒃ ᐊᑭᓖᔭᕆᐊᖃᕐᓂᐊᕈᒪ 

ᓱᕙᓕᑭᐊᑦᑎᐊᖅ ᐃᓱᒫᓗᒋᓐᖏᑎᐊᖅᑕᕋ. 

 

ᐊᐱᖅᑯᑎᒋᓚᐅᕐᓚᒎᓇ, ᑖᓐᓇ ᐳᓴᒃᑯᑦ 

ᐊᑐᑦᑎᐊᖏᒃᑯᒪ ᐳᓴᒃᑯᑦ ᐊᑭᓖᑎᑦᑎᖃᑦᑕᕐᓂᖅ 

ᓯᕘᕋᒋᔭᐅᓇᓱᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ. ᑖᓐᓇ 

ᐊᐱᖅᑯᑦ ᐊᐱᕆᒐᕕᑦ ᓇᓱᒋᕕᑎᒍᑦ 

ᓇᓚᐅᑦᑖᕐᓂᑐᐃᓐᓇᐅᕐᒪᓇᔭᖅᐸᑦ ᑭᐅᓇᔭᕈᒪ 

ᑕᕝᕘᓇ ᑭᐅᓐᖏᑉᐸᕋ. ᖁᔭᓐᓇᒦᒃ.  

 

ᐃᒃᓯᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᑖᓐᓇ ᐊᑐᕐᓂᓗᑦᑐᓄᑦ  

ᐊᑭᓖᔾᔪᑕᐅᓲᖅ ᐳᓴᒃᑯᒡᒎᖅ ᐊᑭᓖᔾᔪᑕᐅᓲᖑᒻᒪᑦ. 

ᓯᕘᕋᒋᔭᐅᕚ ᑳᓐᑐᕌᑎᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓖᓛᒃ ᑳᓐᑐᕌᑎᓄᑦ ᐅᖃᕈᑦᑎᓂᖅ 

ᐊᔪᕋᒪ ᓯᕘᕋᕙᑦ? ᖃᐅᔨᒪᓐᖏᓐᓇᒪ ᑭᐅᓂ ᐊᔪᕋᒃᑯ 

ᑖᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᑦ 

ᑳᓐᑐᕌᑖᖅᑎᑦᑎᔭᕌᖓᔅᓯ ᓲᕐᓗ ᐊᕐᕌᒍᒥ ᐊᑕᐅᓯᕐᒥᒃ 

ᐊᕐᕌᒍᒧᑦ ᐊᑕᐅᓯᕐᒧᑦ ᖃᔅᓯᓂᒃ ᖃᔅᓯᒧᑦ ᑎᑭᒃᖢᒍ  

ᐊᑭᓖᑎᑦᑎᔭᕆᐊᖃᖅᓯᒪᓲᖑᕕᓯ ᒪᓕᑦᑎᐊᖏᑦᑐᑦ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᒪᒃᑯᓂᖓ Penalty-ᕋᓗᓐᓂᒃ 

ᑎᐊᑦᓇᐃᑦᑐᒥᒃ ᐊᐱᖅᑯᑎᖃᕐᓂᖅᐸᑦ ᑐᑭᓯᓐᓂᕈᒃᑯ 

ᒥᔅ ᑭᒻᐳᓪ ᑕᒪᒃᑯᓇᓂ ᑳᓐᑐᕌᖑᔪᓂᒃ ᐊᑐᐊᒐᖏᓐᓂ 

ᐃᑦᑐᓂᒃ ᐱᑕᖃᖅᐸᑦ ᑭᐅᑦᓯᐊᖁᑉᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓈᓴᐅᑎᖏᑦᑕ ᐋᖅᑭᓱᖅᑕᐅᓯᒪᓂᖏᑦ 

ᐃᖅᑲᓇᐃᔭᖅᑏᑦ ᐅᓄᕐᓂᖏᓐᓄᑦ 

ᐋᖅᑭᑦᑕᐅᓯᒪᖃᑦᑕᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦᑕ ᑮᓇᐅᔾᔭᔅᓵᖏᑦ ᑕᑯᓐᓇᕐᓗᒋᑦ 

25 ᐳᓴᓐᑎᖏᓐᓂᒃ ᐊᑭᓖᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: 25 ᐳᓴᒧᒡᒎᖅ ᐊᑭᓖᔪᓐᓇᕋᒪ 

ᐃᖅᑲᓇᐃᔭᖅᑎᑦᑎᓂᐅᑉ ᐊᑐᑦᑎᐊᖏᓐᓂᖓᑕ 

ᐱᓪᓗᒍ. ᑐᔪᕐᒥᕕᒻᒦᑐᓐᓇᕐᓗᖓᓕ ᑐᔪᕐᒥᕕᒻᒦᖏᒃᑯᒪ 

ᖃᔅᓯ ᐳᓴᒥᒃ ᐊᑭᓖᔭᕆᐊᖃᖅᐳᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ 

ᖃᓄᐃᑦᑐᓪᓚᕆᐅᒻᒪᖔᑦ ᐃᒻᒪᖄ ᐅᓂᒃᑳᕆᓇᔭᖅᐸᒍ 

ᒥᔅ ᑭᒻᐳᓪ ᑕᐃᓐᓇ Penalty-ᓇᔭᖅᑐᕐᓘᕝᕙ 

ᖃᓄᐃᑦᑐᓪᓚᕆᐅᒻᒪᖔᑕ ᐅᕗᖓᑐᐃᓐᓇᓪᓚᕆᒃ 

ᑐᕌᖓᕙ Labour-ᒧᑦ ᑐᕌᖓᔪᖅ ᐅᓂᒃᑳᕆᓚᐅᒑ 

ᐊᓯᐊᓂᒃ ᓱᓇᐅᕝᕙ ᑕᐃᒃᑯᐊ ᐃᒻᒪᖄ  

ᓇᓗᓇᐃᖅᑐᑦᓯᐊᖅᐸᖏᑦ ᑐᑭᓯᓇᓂᖅᓴᐅᓇᔭᖅᑰᕐᒪᑦ. 

ᐅᕗᖓᐃᓐᓇᓪᓚᕆᒃ ᑐᕌᖓᓐᖏᑦᑐᒧᑦ 

ᐱᑕᖃᕐᓂᖅᐸᑦ ᑕᐃᑲᓂ ᑳᓐᑐᕌᒥ ᐊᖏᕈᑎᐅᑉ 

ᐃᓗᐊᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑲᑎᖅᓱᖅᑕᐅᓯᒪᖕᒪᑕ ᐊᔾᔨᒌᑦ 

ᐊᒡᒍᖅᑐᖅᑕᐅᓯᒪᓪᓗᑎᒃ ᓯᓂᒃᑕᖅᑐᓕᕆᖦᖤᖅᐳᖅ 

ᖃᖓᑦᑕᐅᑏᑦ, ᐊᒡᒍᖅᑐᖅᑕᐅᓯᒪᖕᒪᑕ. ᐊᑕᐅᓯᕐᒨᕋᒥᒃ 

ᐳᓴᓐᑎᖏᑎᒍᑦ ᐋᖅᑭᒃᑕᐅᖦᖤᓕᖅᐳᑦ 

ᐃᖅᑲᐅᒪᓐᖏᑦᑐᖓ ᐅᓄᓛᑦ ᖃᔅᓯᒧᑦ 

ᐋᖅᑭᒃᓯᒪᒐᓗᐊᕐᒪᖔᑦ ᑭᓯᐊᓂ 25 ᐳᓴᒧᑦ 

ᐃᖅᑲᓇᐃᔭᕐᓂᕐᒧᑦ ᑐᕌᖓᓪᓗᑎᒃ 

ᐋᖅᑭᒃᑕᐅᓯᒪᖃᑦᑕᖅᑐᑦ. 

 

ᑕᐃᒃᑯᐊ ᑳᓐᑐᕌᖃᖅᑎᐅᔪᑦ 

ᐊᑎᓕᐅᕈᑎᒋᓚᐅᖅᓯᒪᔭᒥᓂᒃ  

ᐊᖏᕈᑎᒋᓚᐅᖅᓯᒪᔭᒥᓂᒃ ᒪᓕᖃᑦᑕᕆᐊᓖᑦ. 

ᐃᒡᓗᓕᐅᕆᐊᓚᐅᓐᖏᓐᓂᖏᓐᓂᒃ 

ᑲᑎᒪᖃᑎᒋᖅᑳᖃᑦᑕᕐᕗᑦ ᕿᒥᕐᕈᓇᖕᓂᐊᕋᑦᑎᒃᑯᑦ 

ᐸᕐᓇᐅᑎᖏᑦ, ᖃᓄᕐᓗ ᐊᖏᕈᑎᒥᓂᒃ ᑎᑎᕋᖅᓯᒪᔪᑦ 

ᐊᖑᒻᒪᑏᓐᓇᕐᓂᐊᕐᒪᖔᖏᑦ, 

ᐊᑭᓕᖅᓱᖅᑕᐅᓂᐊᕐᓂᖏᓐᓂᒡᓗ ᖃᖓ 

ᐊᑭᓕᖅᑕᐅᖃᑦᑕᕐᓂᐊᕐᒪᖔᑦ. ᑕᐃᒃᑯᐊᓗ 

ᑳᓐᑐᕌᒃᑕᐅᖃᑎᒋᓯᒪᔭᖏᑦ ᑐᑭᓯᐅᒪᑦᑎᐊᕐᓂᐊᕋᑦᑕ 

ᐃᒡᓗ ᑖᓐᓇ ᒪᑭᑕᐅᕙᓪᓕᐊᓕᖅᑎᓪᓗᒍ. 

ᒪᓕᓐᖏᑦᑐᑦ. 

 

ᒪᓕᓐᖏᓐᓂᕐᒧᑦ ᑐᕌᖓᔪᑦ ᐃᓗᓕᖏᓐᓄᑦ 

ᑎᑎᕋᖅᑕᐅᖃᓯᐅᔾᔭᐅᖃᑦᑕᖅᑐᑦ 

ᑲᑎᒪᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᑳᓐᑐᕌᖃᖅᑏᑦ 

ᐃᓗᓕᑯᓗᔭᖏᓐᓂᒃ ᖃᐅᔨᒪᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖃᔭᓐᓇᒦᒃ ᒥᔅᑐ ᐃᓄᒃ. 

 

ᐃᓄᒃ: ᖃᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ 25 ᐳᓴᖓᓂᒎᖅ 

ᓇᐃᓴᐅᑎᑕᖃᕐᒪᑦ. ᐊᑐᑦᑎᐊᓐᖏᑦᑐᖃᖅᐸᑦ. 

ᐃᖅᑲᓇᐃᔭᖅᑏᑦ ᑭᒃᑯᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐅᕝᕙᓗᓐᓃᑦ ᐃᖅᑲᓇᐃᔭᖅᑎᓕᒫᑦ ᒪᓕᒡᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᑕᐃᑲᓂ 

ᐃᖅᑲᓇᐃᔭᖅᑎᑦᑎᓂᖅ ᑕᒪᒃᑭᖅᖢᒋᑦ ᐱᓕᕆᒍᑦᑕ 

ᑕᐃᑲᓂ ᑕᐅᑐᒃᑕᐅᓇᔭᖅᑐᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ 

ᑳᓐᑐᕌᒃᑖᖅᑐᖃᕌᖓᑦ ᑲᑎᒪᖃᑎᒋᖦᖤᕋᔅᓯᐅᒃ,  

ᐃᒪᐃᓕᐅᕐᓂᐊᖅᑐᐊᓗᕗᒍᑦ ᑐᑭᑖᑦᑎᐊᖅᑕᖏᑦ 

ᐊᖏᖃᑎᒌᒃᖢᑕ. ᑭᖑᓂᖓᒍᒡᒎᖅ 

ᖃᐅᔨᓴᖃᑦᑕᓕᖅᖢᓯᐅᒃ ᐃᒡᓗᓕᕆᔨᒃᑯᑦ ᓄᓇᓕᖕᓂ 

ᐃᖅᑲᓇᐃᔭᖅᑎᖏᑦ ᒪᓕᒃᖢᒋᐅᔪᒃᓴᐅᔪᖅ. 

ᖃᐅᔨᓴᖅᑎᓂᑦ ᐱᑕᖃᕐᒪᑦ ᑕᒪᒃᑯᓂᖓ ᓲᕐᓗ 

ᑕᒪᒃᑯᓄᖓ ᐃᓕᓐᓂᐊᖅᓯᒪᔪᓂᒃ 

ᖃᐅᔨᓴᖅᑎᒻᒪᕆᖕᓂᒃ ᓄᓇᓖᑦ 

ᐱᖃᖅᑐᐃᓐᓇᐅᖕᒪᑕ? ᖃᐅᔨᓴᖃᑦᑕᖅᐸᑦ ᓄᓇᓕᖕᓂ 

ᐃᒡᓗᓕᕆᔨᕐᔪᐊᒃᑯᓐᓂᓐᖓᖅᑐᑦ ᐊᒻᒪᓗ 

ᖃᔅᓰᖅᓱᖅᖢᒍ? ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑎᒃ, 

ᖃᖓᒃᑯᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᑕᒪᒃᑯᐊ 

ᑲᒪᒋᔭᐅᓕᕌᖓᑕᐃᓛᒃ ᐃᒃᓯᕙᐅᑖᖅ, ᒪᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖃᕐᒪᑕ ᐊᕕᒃᑐᖅᓯᒪᔪᑦ 

ᐃᓗᐊᓂ, ᑭᕙᓪᓕᕐᒥ, ᕿᑭᖅᑖᓗᒃ, 

ᕿᑎᕐᒥᐅᓂᓗᓐᓃᑦ, ᓇᓕᐊᖕᓃᑉᐸᑦ ᑖᓐᓇ 

ᑲᒪᒋᔭᐅᔭᕆᐊᓕᒃ. ᑕᒪᒃᑯᐊ ᑕᐃᑯᖓ 

ᐅᕐᓂᒍᑕᕙᖕᒥᔪᑦ ᐊᒻᒪᓗ ᐃᒡᓗᓕᕆᔨᕋᓛᒃᑯᑦ 

ᐱᓕᕆᔨᖏᑦ ᑕᒪᑦᓱᒥᖓ ᐱᓕᕆᔪᓐᓇᖅᑐᑦ 

ᐱᓕᕆᖃᑎᒋᓗᒋᑦ ᑳᓐᑐᕌᖃᖅᑑᑉ ᓴᓇᔭᖓᑦ. 

ᑲᒪᒋᓗᒍ ᐱᔭᕆᐊᖃᖅᐸᑕ ᐅᕙᒍᑦ 

ᐃᒡᓗᓕᕆᔨᕐᔪᐊᒃᑯᑎᑦᒍᑦ ᐱᓕᕆᔭᑦᑎᓐᓂᒃ ᐃᓚᖓᒍᑦ 

ᑎᓕᓯᕙᖕᒥᔪᒍᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓕᖅᐸᓪᐊᑐᐃᓐᓇᓕᖅᑐᖔᓯᑦ  

ᑐᑭᓯᕙᓪᓕᐊᒐᔭᓕᕋᓗᐊᕋᒪ. ᖃᓄᖅᑐᕐᖓᐃ. 

ᑕᐃᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᖃᐅᔨᓴᕈᓐᓇᕐᓂᕐᒥᒃ 

ᐱᔪᓐᓇᐅᑎᖃᐅᕐᒪᑕ ᖃᐅᔨᓴᕆᐊᖅᑐᖃᑦᑕᖅᐱᓯᐅᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐊᐱᕆᖃᑕᐅᓚᐅᕐᓚᒍ 

ᓱᓇᒥᒃ, ᐊᑏ ᓇᓗᓇᐃᑦᓯᐊᓚᐅᕈᒃ ᓴᓇᒥᒃ 

ᖃᐅᔨᓴᕆᐊᖅᑐᖅᐸᑕ? ᓱᓇᓪᓚᕆᖕᒥᒃ ᕿᓂᖅᐱᑦ? 

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐊᖓᔪᖅᑳᖅ 

ᐃᖅᑲᓇᐃᔭᖅᑎᖏᓪᓗ ᐅᖃᖅᑲᐅᖕᒪᑕ ᑕᒪᒃᑯᐊᒎᖅ 

ᑳᓐᓄᕌᒃᑕᐅᓯᒪᔪᑦ ᑲᔪᓯᕙᓪᓕᐊᑎᓪᓗᒋᑦ 

ᖃᐅᔨᓴᖃᑦᑕᕋᔅᓯᐅᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᐅᐊᑦᓯᐊᖅ 

ᒥᔅ ᑭᒻᐳᓪ ᐅᖃᓚᐅᕐᒪᑦ ᑕᐃᑯᖓ 

ᑐᑭᓕᐅᕆᒋᐊᑐᐃᓐᓇᓕᖅᐳᒍᑦ 

ᐃᕼᐅᐊᓐᓂᖅᕼᐅᓕᖅᑰᖅᐳᖅ ᑖᑉᑯᐊ ᐱᓕᕆᔨᕗᑦ 

ᐅᕝᕙᓗᓐᓃᑦ ᐃᓪᓗᓕᕆᔨᕋᓛᒃᑯᑦ ᐱᓕᕆᔨᖏᑦ 

ᐊᑐᖅᖣᒋᑦ.  

 

ᐄ, ᐱᓕᕆᖃᑎᒌᑦᑐᑕ ᑕᒪᒃᑯᐊ ᑲᒪᒋᔫᓪᓗᐊᑦᑕᕋᑦᑎᒍ 

ᑭᕼᐃᐊᓂ, ᒥᔅᑕ ᐃᓄᒃ ᐊᐱᕆᔫᔭ’ᒪᑦ ᑕᒪᒃᑯᓂᖓ 

ᖃᐅᔨᒪᔪᓂᒃ ᐊᔪᓐᖏᑦᑐᓂᒃ ᐱᑕᖃᑉᐹ 

ᐃᓪᓗᓕᕆᔨᕋᓛᒃᑯᑦ ᑕᕝᕙ ᐊᑐᖅᐱᑎᒍᑦ 

ᑕᒪᒃᑯᓂᖓᓕᕆᔪᓐᓇᕐᒪᑕ. ᐊᐱᖅᑯᑎᒋᖅᑲᐅᒻᒪᒍ ᓲ  

ᒥᔅ ᑭᒻᐳᓪᒧᑦ ᑕᒪᓐᓇ ᓇᓗᓇᐃᖅᓯᐊᖁᓂᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᖏᑦᑐᓂᒃ ᐃᖅᑲᓇᐃᔭᖅᑎᓂᒃ ᐊᑐᖃᑦᑕᖅᑐᒍᑦ 

ᖃᓄᐃᑦᑐᓂᒃ ᖃᐅᔨᓴᕆᐊᖃᕐᓂᖏᓐᓂᒃ ᒪᓕᒃᖣᒋᑦ. 

ᖃᐅᔨᒪᓇᔭᕐᒪᑕ ᑕᐃᒃᑯᐊ ᐃᓪᓗᓕᕆᔨᕐᑯᑦ 

ᐅᓂᒃᑲᐅᓯᖃᑦᑎᐊᕈᓐᓇᕋᔭᖅᑐᑦ ᓯᓂᒃᑕᕐᕖᑦ 

ᐱᔾᔪᑎᒋᓪᓗᒋᑦ ᐅᕝᕙᓗᓐᓃᑦ ᓄᓇᑖᖃᑕᐅᓯᒪᔪᓂᒃ  

ᐃᓪᓗᓕᐅᖃᑕᐅᔪᖅᑕᖃᒻᒪᖔᑦ 

ᓄᓇᓕᒡᒥᐅᑕᓂᓪᓗᓐᓃᑦ. 

 

ᖃᐅᔨᓴᐃᔨᓪᓚᕇᑦ ᓲᕐᓗ ᒪᑯᐊ ᐅᐊᔭᐃᑦ, ᓱᓪᓗᑯᑖᑦ, 

ᓱᓪᓗᐃᑦ, ᑕᐃᒪᐃᑦᑐᓂᒃ ᖃᐅᔨᓴᖅᑐᖃᕆᐊᖃᕌᖓᓐ 

ᐸᐃᑉᐹᓕᓐᓂᒃ ᑭᓯᐊᓂ ᖃᐅᔨᓴᐃᔨᓂᒃ 

ᐊᑐᖃᑦᑕᖅᑐᒍᑦ. ᐃᓪᓗᓕᕆᔨᕐᔪᐊᑯᓐᓄᑦ 

ᐃᖅᑲᓇᐃᔭᖅᑎᒥᒃ ᑕᐃᑲᓃᑦᑐᖃᖃᑦᑕᖅᑐᖅ 

ᐱᔭᕇᖅᓯᑦᑎᐊᓚᐅᕐᓗᑎᒃ ᑭᓯᐊᓂ 

ᖃᐅᔨᓴᖅᑕᐅᓚᐅᕐᓗᑎᒃ 

ᐊᑭᓕᖅᑕᐅᓕᑕᐃᓐᓇᕈᓐᓇᕐᒪᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᑐᔪᕐᒥᕕᒻᒦᖃᑦᑕᕆᐊᖃᕐᓂᖅ, 

ᑐᔪᒻᒥᕕᒻᒦᖃᑦᑕᖁᔨᔭᕆᐊᖃᕐᓂᖅ 

ᐱᓐᖑᐊᕆᑐᐃᓐᓇᓐᖏᓚᐊᕐᓚᕗᑦᑐᖑᓇ. 

ᐅᖃᖅᑲᐅᒐᒪ ᑕᒪᒃᑯᐊ ᒪᓕᒐᐃᑦ 

ᒪᓕᒃᑕᐅᓂᐊᕐᓂᕋᖅᑕᐅᓚᐅᖅᑐᑦ ᑳᑦᑐᓛᑉ ᐃᓗᐊᓂ. 

 

ᒪᓕᒃᑕᐅᖏᑦᑕᕌᖓᒥᒃ ᓱᕙᓕᑭᐊᑦᑎᐊᖑᒻᒪᑦ 

ᑳᑦᑐᓛᒃᑐᒧᑦ ᐊᑭᓖᔾᔪᑎᖓᓗ  

ᐱᓐᖑᐊᑯᓗᑐᐃᓐᓇᐅᒻᒪᑦ. ᑳᑦᑐᓛᒃᑐᖑᒍᒪ 

ᐊᖏᔪᕐᔪᐊᖑᓗᖓ, ᐅᖃᖅᑲᐅᒐᒪ $30,000-ᓂᒃ 

ᐊᑭᓖᓂᐊᕋᓗᐊᕈᒪ ᐅᕙᓐᓄᑦ ᐋᓂᓇᓐᖏᑎᐊᖅᑐᖅ. 

ᓲᖃᐃᒻᒪᑦ $500,000-ᓕᒑᔪᖓ ᐃᓕᒃᓯᓐᓂᒃ. ᓲᕐᓗ 

ᐃᒃᐱᐊᔪᓐᓂᒃ ᐃᒋᑕᕋ ᓱᕙᓕᑭᐊᑦᑎᐊᖅ. ᑕᒪᒃᑯᐊ 

ᑕᑯᓇᒃᑕᐅᑲᓐᓂᕆᐊᖃᓪᓚᑦᑖᕋᓱᒋᔭᒃᑲ. ᐅᓇᓗ 

ᐃᓱᒫᓗᑎᒋᓗᐊᖃᑦᑕᕋᒃᑯ ᓄᓇᓕᓐᓂ 

ᐃᓪᓗᑭᔅᓴᑐᒻᒪᕆᐊᓗᖃᑦᑕᕋᑦᑕ ᓄᓇᓕᓐᓂ ᑕᒪᐃᓐᓂ. 

 

ᐃᓪᓗᒡᒐᐅᑎᓪᓗ ᓂᐅᕕᐊᒃᓴᐅᒍᓗᐊᕌᖓᑕ ᐃᓛᓐᓂᒃ 

ᑳᑦᑐᓛᒃᑎᓄᑦ ᓂᐅᕕᐊᖑᕈᓗᑦᑎᐊᒻᒪᕆᑉᐸᑭᓪᓗᑎᒃ.  

ᓄᓇᖅᑲᑎᕗᑦ ᓂᐅᕕᕋᓱᒃᑐᕈᓗᒐᓗᐊᑦ 

ᐱᔪᓐᓇᐃᓕᑎᑕᐅᕙᒃᖣᑎᒃ. ᐅᓇᓕ ᑳᑦᑐᓛᒃᑐ 

ᑮᓇᐅᔭᒥᒃ ᐃᓱᒫᓗᓐᖏᑦᑎᐊᕋᒥ ᐃᓪᓗ 

ᐊᑭᑦᑐᑦᑎᑖᓗᒋᒻᒪᒍ ᓄᓇᖅᑲᑎᖓ 

ᓂᐅᕕᕋᓱᓚᐅᖅᑑᒐᓗᐊᖅ ᓴᐱᓕᖅᖢᓂ. 

 

ᐃᓪᓗᑭᔅᓱᕈᑎᒋᕈᓗᑦᑎᐊᒻᒪᕆᓕᖅᖣᑎᒍᓗ. 

ᖃᓄᖅᑐᒪᓐᓇ ᐱᓪᓚᕆᐅᓂᕋᕋᓱᓚᐅᕐᓚᕗᑦ. 

ᖃᓄᖅᑐᒪᓐᓇ ᑕᑯᓇᑦᑎᐊᓚᐅᕐᓂᐊᖅᑲᕗᑦ 

ᐃᓪᓗᖃᖁᔨᔪᐊᓗᓪᓗᑕᓗ 

ᓂᐅᕕᐊᒃᓴᖅᑕᖃᕋᓗᐊᕌᖓᓪᓗ ᑳᑦᑐᓛᒃᑎᓂᒃ 

ᓂᐅᕕᐊᖑᑐᐃᓐᓇᐸᒃᖣᑎᒃ. ᓄᓇᓕᓐᓂᓕ 

ᒥᑭᓐᓂᖅᓴᓂ ᑕᐃᒪᐃᓪᓚᑦᑖᖅᑐᖅ. 

ᐃᓱᒪᒋᒃᑲᓐᓂᕆᐊᖃᑦᑎᐊᒻᒪᕆᖅᑰᖅᑕᕗᑦ. 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᑖᓐᓇ 

ᓂᓪᓕᐅᑎᔅᓴᑐᐃᓐᓇᖅ. 

 

ᑲᔪᓯᒋᐊᕐᓗᒋᑦ, ᓄᓇᕗᑦᒥ 

ᐃᓪᓗᓕᕆᔨᕐᔪᐊᑯᓐᓃᑦᑐᒍᑦ. ᓇᐃᓕᒋᐊᖅᓯᒪᔪᑦ 

ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑎᔅᓴᓄᑦ 

$30,072,000. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑯᓗᒻᒥᒃ ᐊᐱᖅᑯᑎᔅᓴᖃᕋᒪ. ᑕᒪᑐᒪᓂ ᐊᕐᕌᒍ 

ᐱᒋᐊᓕᓵᖅᑲᐅᑎᓪᓗᒍ ᐅᖃᐅᓯᖃᓚᐅᕋᑦᑕ 

ᑕᐃᒃᑯᓂᖓ ᐸᕐᓇᐅᓯᐊᕆᔭᐅᓯᒪᔪᓂᒃ ᐊᒻᒪᓗ ᒥᓂᔅᑕ 

ᐊᐱᕆᓚᐅᖅᓯᒪᓪᓗᒍ ᑕᐃᒃᑯᐊ  

ᑲᒪᒋᔭᐅᖏᓐᓇᕆᐊᓖᑦ ᐸᖅᑭᔭᐅᔭᕆᐊᓖᑦ ᐃᓄᐃᑦ 

ᐃᓪᓗᖁᑎᖏᓪᓗ.  

 

ᒥᔅ ᑭᒻᐳᓪ ᐅᖃᓚᐅᖅᓯᒪᔪᖅ ᑐᑭᒧᐊᕈᑎᔅᓴᓂᒎᖅ 

ᐱᑕᓕᒃ ᐊᒻᒪᓗ ᑲᑎᒪᖃᑎᒋᔭᐅᓂᐊᖅᑐᑎᒃ ᑕᐃᒃᑯᐊ 

ᐊᒃᑐᖅᑕᐅᓯᒪᓗᐊᖅᑐᑦ ᐅᑯᐊ ᐊᐅᓚᔾᔭᐃᒋᐊᕈᑏᑦ 

ᐸᕐᓇᐅᑎᖏ ᐋᖅᑭᓱᖅᑕᐅᓕᖅᐸᑕ. ᓲᕐᓗ ᐃᖃᓗᐃᑦ 

ᓄᓇᓕᐸᐅᔭᖓ ᑮᓇᐅᔭᓕᕆᔨᒃᑯ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᖓᓐ. 

 

ᑖᓐᓇ ᒪᕐᕈᐃᓕᖓᑎᓐᓂᐊᕋᒃᑯ. ᑖᓐᓇᐅᖅᑲᐅᑎᓪᓗᒍ 

ᖁᓕᓄᑦ ᐋᖅᑭᒃᓯᒪᔪᖅ ᖁᓕᓄᑦ ᐊᕐᕌᒍᓄᑦ 

ᐋᖅᑭᑦᑕᐅᓯᒪᔪᑦ ᐃᓄᐃᑦ ᐃᒡᓗᖁᑎᒃᓴᖏᓐᓄᑦ 

ᑐᕌᖓᔪᑦ, ᑖᒃᑯᐊ ᖃᓄᐃᓕᖓᓕᕐᒪᑕ ᒪᕐᕈᐃᑦ 

ᑎᑎᖅᑲᖁᑏᑦ ᐅᓂᒃᑲᐅᔾᔭᐅᑲᐃᓐᓇᖅᑕ ᑖᔅᓱᒧᖓ 

ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᐃᒪᐃᓛᒃ ᐅᖃᐅᓯᕆᓚᐅᑲᕗᑦ ᑖᓐᓇ 

blue print-ᖑᓂᕋᒃᑲᕗᑦ for action plan on 

housing ᐃᒡᓗᓕᕆᓂᖅ ᐱᔾᔪᑎᒋᓪᓗᒍ ᑖᕗᖓ 

ᐊᖏᓂᖅᓴᑲᓐᓂᕐᒥᒃ ᑕᐅᑐᒋᐊᒃᑲᓂᕐᓂᖅ, 

ᐸᕐᓇᒍᑎᒋᓂᐊᑲᕗᑦ ᐊᒥᓱᑦ ᐃᒡᓗᓕᕆᔪᒫᖅᑕᖏᑦ.  

ᑕᐃᓐᓇ ᑲᒪᒋᔭᐅᓂᐊᕐᒪᑕ ᐱᓕᕆᐊᕆᔭᐅᓂᐊᖅᖢᓂ 

RFP-ᖑᓗᓂ ᐅᒃᑯᐃᕐᓗᓂ ᑕᒪᑦᓱᒥᖓ 

ᐱᓕᕆᓱᐊᖅᑐᑦ ᐅᕙᑉᑎᓐᓄᐊᖅᑑᓗᐊᕈᒫᖅᖢᑎᒃ 

ᖃᓄᕐᓗ scope of work-ᕋᓗᖓ ᐱᑦᓱᒫᕐᒪᖔᑦ 

ᑕᐃᑉᓱᒪ ᑕᑯᓱᐊᒃᑲᑦᑕ ᑲᒪᒋᔭᐅᒋᐊᕈᒫᖅᖢᓂ 

ᑕᐃᑲᓐᖓᑦ. 

 

ᑕᐃᓐᓇᓕ ᐱᖃᑖᖅ ᐊᐱᖅᑎᒋᔭᖓᑕ ᓄᓇᕗᑦ 

ᑐᓐᖓᕕᒃᑯᓐᓂᑦ ᐃᒡᓗᓕᕆᓂᖅ ᑲᒪᒋᔭᐅᑦᑕᕐᓂᖓ 

ᐱᔾᔪᑎᒋᓪᓗᒍ ᑭᐅᔪᓐᓇᑦᓯᐊᖏᓇᒃᑯᑦ ᑖᓐᓇ, ᒥᔅ  

ᑭᒻᐳᓪ ᑭᐅᔪᒪᑉᐸᒍ ᑭᐅᑎᒃᓱᒍᒪᒐᓗᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᑕᐃᒪ ᑖᒻᓇ ᑐᕌᒐᕆᔪᒪᔭᕆᔭᕗᑦ 

ᐱᔾᔪᑎᒋᓪᓗᒍᑦ ᒐᕙᒪᐃᑦ, ᓄᓇᕗᑦ ᒐᕙᒪᖏᑦ 

ᐱᓕᕆᖃᑎᒋᓗᒋᑦ ᑕᐃᒪ ᕿᓂᕋᓱᑉᑲᓗᐊᕋᑉᑕ 

ᑖᒃᑯᓂᖓ ᐱᐊᓂᒃ ᐅᖃᖃᑎᖃᕈᒪᓪᓗᑕ 

ᑲᑎᒪᖃᑎᖃᖃᑦᑕᕈᒪᓪᓗᑕ ᑕᐃᒃᑯᐊ ᐅᑭᐅᓂᒃ 

ᐊᒥᓱᓄᑦ ᑕᐅᑐᒐᕐᓂᒃ. ᑕᐃᒪ ᐊᐅᔭᒃᑯᑦ ᑕᐃᒪ 

ᖃᓄᖅ ᑲᑎᒪᑎᒃᑎᔪᒃᓴᒥᒃ ᐋᖅᑭᒃᓱᐃᔪᒃᓴᒥᒃ ᑖᓐᓇ 

ᐅᑭᐅᕗᑦ 2015-16 ᑖᓐᓇ 

ᑲᒪᒋᔭᐅᒋᐊᖁᓇᓕᕋᔭᖅᖢᒍ ᐱᔾᔪᑎᒋᓪᓗᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐅᒪᖁᒻᒥᔭᑉᓯ ᑕᐃᒪ 

ᒫᓐᓇ ᑮᓇᐅᔭᓂᒃ ᐊᑐᖅᑕᐅᔪᒪᔪᓂᒃ 2015-16-ᒥᓗ 

ᑕᐃᒪ ᐊᑏᑦ ᐅᑯᐊ ᐅᓇ ᑮᓇᐅᔭᖅ ᐊᑐᖅᑕᐅᔪᒪᔪᖅ 

$30 ᒥᓕᐊᓐ ᐅᖃᐅᓯᕆᖅᑲᐅᔭᕋ 

ᐃᓱᒪᒋᖃᑦᑕᕐᓂᐊᖅᐸᓯ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᐄ, ᑕᐃᒪ ᑲᔪᓯᓂᐊᖅᐳᖓ 

ᑖᒃᑯᓂᖓ ᐊᐱᖅᑯᑎᒋᔪᒪᔭᓂᒃ ᑕᐃᒪ ᐅᓇ 

ᐊᒃᑐᐊᓂᖃᒪᑕ ᑖᒃᑯᐊᓄ ᑮᓇᐅᔭᓂᒃ ᐊᒃᑐᐃᓂᐊᕐᒪᑦ. 

 

ᐅᓇ ᐅᑭᐅᓄᑦ ᖁᓕᓄᑦ ᑖᓐᓇ ᐸᕐᓇᒃᑕᐅᓯᒪᔪᖅ 

ᐱᔾᔪᑎᒋᓗᒍ ᐋᖅᑭᔅᓱᖅᑕᐅ. ᐃᓛᒃ 

ᐊᐱᖅᑯᑎᒋᖃᑦᑕᒃᑯᑦ ᑕᐃᒪ ᐅᑭᐅᖅ 

ᐅᖃᖃᑦᑕᓚᐅᕐᒪᑦ ᑕᒪᓐᓇᒎᖅ ᐱᔾᔪᑎᒋᓪᓗᒍᑦ 

ᓄᓇᕗᑦ ᑐᓐᖓᕕᒃᑯᓐᖒᖅ 

ᐅᖃᖃᑎᒋᓚᐅᖅᓯᒪᔪᓐᓃᕐᒪᑕᒋᑦ ᓲᕐᓗ ᐱᑕᖃᖅᑐᐃᑦ 

ᑐᖁᓯᒪᑐᐃᓐᓇᑑᔮᓕᓚᐅᕐᒪᑦ ᐱᑕᖃᓐᖏᖦᖢᓂ 

ᐃᓱᒪᒋᔭᐅᔪᓐᓃᖅᖢᓂᒃ. ᑕᐃᒪ ᖃᓄᖅ 

ᐅᖃᐅᓯᕆᒃᑲᓐᓂᓕᕐᒥᖔᑉᓯᐅ ᑕᕝᕙ 

ᐊᐱᕆᓗᕿᖅᑲᐅᕗᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 

ᐊᐱᖅᑯᑎᒋᔭᐅᖓᓄᑦ ᐄ, ᐸᕐᓇᒃᓯᒪᔪᖅᑕᓕᒃ 

ᐸᕐᓇᑉᐸᓪᓕᐊᔪᒍᑦ ᓄᓇᕗᑦ ᑐᓐᖓᕕᒃ ᐱᖃᑎᒋᓗᒋ 

ᑲᑎᒪᖃᑎᒋᓗᒋᑦ ᑕᐃᑯᖓ ᐅᑭᐅᓄᑦ ᖁᓕᓄᑦ 

ᐸᕐᓇᐅᑎ ᐸᕐᓇᒍᑎᖃᑎᒋᓇᓱᐊᖅᓯᒪᓪᓗᒋᑦ ᑕᒪᓐᓇ 

ᐸᕐᓇᐅᑎᕗᑦ. (ᑐᓵᔨᑎᒍᑦ) ᐅᖃᖃᑎᒋᔭᕗᑦ ᑕᐃᒪ 

ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ, 

ᑲᑎᖃᑎᒋᖃᑦᑕᕐᓂᐊᑕᕗᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏ ᑖᓐᓇ ᓇᐃᓪᓕᓕᖅᓯᒪᔪᖅ 

ᐅᓇ ᑲᑎᓪᓗᒍ $37,072,000. L-3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ L-2 

ᐅᑎᕐᕕᒋᓚᐅᒐᔮᕐᓗᒍ ᐅᑯᐊ ᓇᐃᓪᓕᓕᖅᓯᒪᔪᖅ 

ᓄᓇᕗᑦ ᐃᒡᓗᓕᕆᔨᕐᔪᐃᑦ ᑮᓇᐅᔭᑦ ᐊᑐᕈᒪᔭᖏᑦ 

ᖃᑎᓪᓗᒋᑦ $30,072,000. ᑕᐃᒪ ᐱᐊᓂᖕᒪᑕ 

ᐃᒡᓗᓕᕆᔨᕐᔪᐊᒃᑯᑦ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᐅᒃᑯᐊᕈᑎᓂᒃ ᐅᖃᐅᓯᒃᓴᖃᕐᓂᕈᕕᑦ. 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. ᓇᐅᒃ, ᐅᖃᐅᓯᔅᓴᖃᓗᐊᓐᖏᓕᖅᐳᖓ. 

ᐃᒃᓯᕙᐅᑕ’ᓈ ᐅᓇ ᐆᓐᓇᐅᖏᒻᒪᑦ. 

ᓇᖏᖅᓯᕼᐅᐊᓕᕋᒪ. 

 

ᒪ’ᓈᕼᐃᓐᓇᓕᖅᐳᖓ ᐊᐱᖅᑯᑦᑑᓪᓗᐊᓚᐅᖅᖢᓂ 

ᐊᒻᒪᓗ ᑕᐃᑉᑯᐊ ᖃᓄᖅᑑᕆᐊᖅᓯᒪᓂᐊᒃᑲᕗᑦ  

ᑯᐊᐳᕇᓴᓐ ᐃᓗᐊᓂ. ᐅᕙᒍᑦ 

ᐱᓕᕆᖃᑎᒌᑦᑎᐊᕐᓗᑕ ᑭᓯᐊᓂ 

ᓯᕗᒧᐊᕈᓐᓇᕐᓂᐊᕐᒥᒐᑉᑕ ᒪ’ᓈᕐᓕᓐᓇᓕᖅᐳᖓ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᑉᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

(ᑐᓵᔨᑎᒍᑦ) ᖁᔭᓐᓇᒦᒃ. (ᑐᓵᔨᒃᑰᖏᑦᑐᖅ) 5 ᒥᓇᑦ 

ᓄᖅᑲᖔᓕᕐᓛᓂᐊᕋᑉᑕ (ᑐᓵᔨᑎᒍᑦ) 

ᐊᓯᐊᓅᓚᐅᓐᖏᓂᑦᑎᓐᓂ, ᕼᐋᒻᓚᓕᕆᔨᒃᑯᓐᓄᑦ 

ᓄᖅᑲᖔᕇᕈᑦᑕ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 18:01ᒥ ᑲᔪᓯᒃᑲᓂᖅᑐᑎᓪᓗ 

18:13ᒥ 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᕼᐋᒻᒪᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐱᓕᕆᖁᑎᖕᓂ  

ᑕᐃᑲᓂ ᓴᒻᒧᖅᑑᖅ, ᐱᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑲᑎᒪᔨᕋᓛᑎᒍᑦ ᑕᐃᒃᑯᐊ 

ᖃᓄᐃᒋᓐᖏᑉᐱᓯᒋᑦ ᐃᖅᑲᓇᐃᔭᖃᑎᒌᑦ ᐊᖓᔪᖅᑳᑉ 

ᑕᐃᑯᓐᖓᖃᑕᐅᒃᑲᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐄ, ᐊᑏ ᐃᖅᓱᖅᑏ, ᑖᒃᑯᐊ ᑖᕗᖓ 

ᐃᖏᒍᓐᓇᖅᑎᓚᐅᒃᑭᑦ. ᑕᐃᒪ ᓴᒻᒧᖅᑑᖅ ᐊᑎᖏᑦ  

ᑎᑎᕋᖅᑕᐅᓂᐊᕐᒪᑕ ᑭᑐᓂᒃ ᐱᖃᑎᖃᖅᐱᑦ? 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

ᑕᓕᖅᐱᓐᓄᑦ ᕈᐃ ᒍᕇᓐ ᐳᓛᓐ, ᑲᒪᔨᐅᔪᖅ 

ᑕᒪᒃᑯᓄᖓ ᓄᓇᓕᖕᓂ ᐱᖁᑎᒋᔭᖏᓐᓂ ᕼᐋᒻᓚᐃᑦ 

ᒐᕙᒪᓪᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑐᐃᕈᑎᓐᓂᒃ 

ᑲᔪᓯᒋᐊᕆᑦ, ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᑯᐊᓱᒃᑐᖓ ᑕᐃᒪ 2016-2020-

ᒧᑦ ᐅᑭᐅᓄᑦ ᑕᓪᓕᒪᓄᑦ ᑕᐃᒪᓐᓇ ᐱᓗᐊᖅᑐᒥᒡᓗ 

2015-16-ᒥᓗ ᑮᓇᐅᔭᓂᒃ ᐊᑐᕐᓂᐊᕋᓱᒋᔭᑉᑎᓐᓂᒃ 

ᑕᒫᓂ ᒐᕙᒪᓕᕆᔨᒃᑯᓐᓂ. 

 

ᑕᐃᒪ ᒐᕙᒪᓕᕆᔨᒃᑯᑎᒍᑦ ᑕᐃᒪᓐᓇ 

ᐱᓕᕆᐊᖃᖅᑐᒍᑦ ᑕᒫᓂ ᐱᖁᑎᖏᓐᓂ ᒐᕙᒪᒃᑯᑦ 

ᓄᓇᓕᓐᓄᑦ ᓴᓇᕙᒃᖢᑕ ᐊᒻᒪᓗ ᐃᑲᔪᓲᖑᔪᒍᑦ. 

ᑕᒫᓂ ᓄᑖᓂᒃ ᑲᒪᒋᐊᕐᓂᐊᓕᕌᖓᑦᑕ ᖃᐅᔨᓴᖅᖢᒋᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᐅᔭᖅᖢᒋᑦ ᐊᒻᒪᓗ ᓴᓇᓪᓗᒋᑦ ᐊᒻᒪᓗ 

ᐊᑐᓕᖅᑕᐅᑎᖅᖢᒋᑦ. 

 

ᐊᒻᒪᑦᑕᐅᖅ ᒐᕙᒪᓂᑦ ᐃᑲᔪᖅᐸᐱᔅᓯᓐᓇᖅ ᐊᒻᒪ 

ᓱᓕᑦᑕᐅᖅ ᑲᒪᖃᑕᐅᕙᑦᑐᒍᑦ ᓄᓇᕗᒻᒥ 

ᓄᓇᓕᓗᑦᑖᑦ ᐅᑭᐅᓄᑦ ᐊᒥᓲᔪᓄᑦ ᑕᒫᓂ 

ᖃᓄᐃᑦᑐᑐᐃᓐᓇᕐᓂᒃ ᓴᓇᖃᑦᑕᓂᐊᕐᓂᕆᔭᖓ 

ᐱᔾᔪᑎᒋᓪᓗᒋᑦ. ᑕᐃᒪ ᑖᒃᑯᐊ ᐊᑐᖅᖢᒋᑦ ᑕᐃᒪᓐᓇ 

ᓄᓇᓕᖅᐳᑦ ᓴᓐᖏᔫᓕᕈᓐᓇᖅᓯᓯᒪᒻᒪᑕ ᐊᒻᒪ 

ᐱᓕᕆᖃᑎᒌᖏᓐᓇᓂᐊᖅᖢᑕ. 

 

ᐃᒃᓯᕙᐅᑖᖅ, ᑕᐃᒪ ᑖᒃᑯᐊ ᑮᓇᐅᔭᑦ ᐊᑭᑐᔫᑎᓄᑦ 

ᐊᑐᖅᑕᐅᓂᐊᖅᑐᐃᑦ ᑕᒫᓂ ᓄᓇᓕᓕᕆᔨᒃᑯᓐᓄᑦ 

ᐊᒻᒪ ᒐᕙᒪᐃᑦ ᑲᒪᔨᖏᓐᓄᑦ 2015-16, 

$27,855,000-ᖑᕗᐃᑦ. ᑕᐃᒪ ᑖᒃᑯᐊ ᕿᓄᔭᕆᔭᕗᑦ  

ᐱᔾᔪᑎᖃᓗᐊᕐᓂᐊᖅᑐᐃᑦ ᑲᔪᓯᖃᑦᑕᕈᒪᔭᑦᑎᓐᓂ 

ᑕᒪᒃᑯᓂᖓ 

ᐱᓕᕆᐊᕆᒋᐊᖃᖃᑦᑕᖅᑕᒥᓂᑦᑎᓐᓂᖏᓐᓂ 

ᒐᕙᒪᐅᓪᓗᑕ ᐱᔾᔪᑎᒋᓪᓗᒋᑦ ᓄᓇᓕᓐᓂ.  

 

ᑮᓇᐅᔭᖅ ᐊᑐᕈᒪᔭᕗᑦ ᐃᒪᓐᓇ ᐊᒡᒍᖅᓯᒪᔪᑦ: 

 

 $7,390,000 ᐅᖅᓱᐋᓘᓯᕕᓐᓂᒃ ᑕᒫᓂ 

ᓄᓇᓕᒻᒧᑦ ᒑᓴᓕᕆᔭᐅᔪᓄᓪᓗ ᓄᓇᓕᓐᓂ 

ᓯᑕᒪᓂᒃ ᑕᒫᓂ ᓄᑖᓂᒃ ᓴᓇᔪᒪᓪᓗᑕ 

ᖃᐅᔨᒪᑦᓯᐊᕈᓐᓇᖁᓪᓗᑕᓗ; 

 

 $5 ᒥᓕᐊᓐ ᒥᑭᔫᑎᓄᑦ ᐊᑭᑐᔫᑎᕋᓛᓄᑦ 

ᓄᓇᓕᓐᓂ ᐃᑲᔪᕈᓐᓇᓂᐊᖅᖢᑕ ᑕᒫᓂ 

ᓄᑖᕐᖑᖅᑎᕈᑎᓂᒃ ᐊᒻᒪᓗ 

ᓯᖁᒻᒫᔭᐃᔾᔪᑎᔅᓴᓂᒃ ᐊᒻᒪ 

ᐋᖅᑭᓱᐃᒃᑲᓐᓂᕈᑎᔅᓴᓂᒃ ᒐᕙᒪ ᐱᖁᑎᖏᓐᓂ; 

 

 $3,400,000 ᑮᓇᐅᔭᖅ ᐃᓗᐃᑦᑑᓗᒍ 

ᐊᑭᓕᐅᑎᒋᓂᐊᕐᓗᒍ ᐃᖃᓗᐃᑦ 

ᓄᓇᓕᐸᐅᔭᖓᓄᑦ ᑕᒫᓂ 

ᓄᑖᕐᖑᖅᑎᕆᒍᓐᓇᓂᐊᕐᒪᑕ ᓄᓇᒥᓐᓂᒃ 

ᓄᑖᕐᖑᖅᑎᕆᐊᓕᓐᓂᒃ; 

 

 $2 ᒥᓕᐊᓂᒃ ᑖᒃᑯᓄᖓ 

ᖃᕆᑕᐅᔭᓕᕆᔨᒃᑯᓐᓄᑦ ᑖᒃᑯᐊ ᑮᓇᐅᔭᐃᓪᓗ  

ᓲᕐᓗ ᑐᓴᐅᒪᖃᑦᑕᐅᑎᑦᓯᐊᖃᑦᑕᕈᓐᓇᓂᐊᕋᑦᑕ 

ᐊᖑᒪᑦᓯᐊᖅᑐᒥᒃ; 

 

 $10,065,000-ᒥᓪᓗ ᕼᐊᒻᒪᓚᐃᑦ 

ᓄᓇᓕᖏᓐᓂ ᐱᖁᑎᓕᐊᕆᒍᒪᔭᖏᓐᓂ 

ᐱᖓᓱᐃᓂᒃ ᐊᕐᕕᓂᓕᓐᓂ ᓄᓇᓕᓐᓂ.  

 

ᐊᒻᒪᓗ ᐃᒃᓯᕙᐅᑖᖅ, ᑕᐃᒪ ᑖᒃᑯᐊ 

ᓴᓇᔭᐅᖃᑦᑕᓂᐊᖅᑐᐃᑦ ᐊᖏᔪᒻᒪᕆᐋᓘᒻᒪᑕ ᒫᓐᓇ 

ᑮᓇᐅᔭᖃᑦᓯᐊᓐᖏᑎᓪᓗᑕ ᐊᒥᒐᖅᑎᓪᓗᒋᑦ ᑕᐃᒫᒃ 

ᓱᓇᓗᑦᑖᓄᑦ ᓴᓇᖃᑦᑕᕈᓐᓇᖏᒃᑲᓗᐊᖅᑐᒍᑦ ᑭᓯᐊᓂ 

ᐊᒻᒪ ᒪᒥᐊᓇᖅᑐᖅ ᑕᒫᓂ ᓄᓇᕗᒻᒥ ᓄᓇᒋᔭᕗᑦ 

ᐊᑯᑦᑐᔫᑎᐋᓘᓪᓗᑎᑦ ᐅᖓᓯᑦᑐᐋᓘᒻᒪᑕ. ᑕᐃᒪ  

ᑕᒫᓂ ᑕᐃᒪ ᐊᑐᓛᓂᒃ ᓴᓇᓇᓱᖃᑦᑕᕐᓗᑕ ᑭᓯᐊᓂ 

ᐱᕚᓪᓕᖃᑦᑕᕐᓂᐊᕋᑉᑕ.  

 

ᑕᐃᒪᓕ ᖃᐅᔨᒪᐃᓐᓇᖃᑦᑕᕐᓂᐊᕋᑉᑕ ᓯᕗᓪᓖᑦ ᓱᓇ 

ᓴᓇᖃᑦᑕᕆᐊᖃᕐᒪᖔᑦᑎᒍ ᐃᖅᑲᓇᐃᔭᖃᑎᒋᔭᒃᑲ 

ᐱᓕᕆᖃᑎᖃᓲᖑᔪᐃᑦ ᕼᐋᒻᓚᖑᔪᓂᑦ ᐊᒻᒪᓗ 

ᑖᒃᑯᓂᖓ ᑲᑎᒪᔨᕋᓛᖅᑕᖃᕐᒥᒻᒪᑦ 

ᒥᕝᕕᖁᑎᑖᖅᑐᑎᒋᐊᖃᖅᑐᓂᒃ ᓄᓇᓕᓐᓂ ᐊᒻᒪ 

ᐊᓯᖏᓐᓂᑦᑕᐅᖅ ᓇᓕᖏᑦ ᓯᕗᓪᓕᐅᒋᐊᖃᕐᒪᖔᑕ. 

ᑕᐃᒪ ᑕᐃᒪᓐᓇᐃᓕᐅᕈᓐᓇᕌᖓᑦᑕ ᑐᐊᕕᕐᓇᓛᓂᑦ 

ᑭᓯᐊᓂ ᒐᕙᒪᕗᑦ ᐊᑭᓖᔪᔾᔨᖃᑦᑕᕈᓐᓇᖅᑐᑦ 

ᓄᓇᓕᓐᓂᓪᓗ.  

 

ᑕᐃᒪᓕ ᐃᑲᔪᖅᑕᐅᓂᐊᕈᑦᑕ ᑕᒪᒃᑯᓂᖓ 

ᓯᕗᓪᓕᐅᔭᕆᐊᖃᖅᑐᓂᒃ ᐱᔾᔪᑎᖃᖅᑎᓪᓗᑕ ᑕᐃᒪ 

ᑮᓇᐅᔭᓂᒃ ᐊᑐᓲᖑᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᖃᐃᑕᐅᖃᑦᑕᖅᑐᓂᒃ. ᑕᐃᒪ ᒫᓐᓇᕋᑖᕋᓛᒃ ᓄᓇᕗᑦ 

ᒐᕙᒪᖓ ᐊᑎᓕᐅᖃᑎᖃᓂᓵᓚᐅᕐᒥᒻᒪᑦ ᑲᓇᑕᐅᑉ 

ᒐᕙᒪᖏᓐᓂ ᐅᖅᓱᓄᑦ ᐊᑭᓕᐅᑕᐅᖃᑦᑕᖅᑐᓄᑦ 

ᖄᖓᒍᑦ. ᑖᒃᑯᐊ ᕖᕗᐊᕆ 2014-ᒥ ᑕᐃᒪ $143 

ᒥᓕᐊᓂᒃ ᑐᓂᔭᐅᖃᑦᑕᕐᔫᒥᓂᐊᖅᑐᒍᑦ ᐅᑭᐅᓄᑦ 

ᖁᓕᓄᑦ ᑕᒪᒃᑯᐊ ᐊᑦᑕᑰᕐᕖᑦ ᐃᒥᖅᑕᕐᕖᑦ ᐊᒻᒪ 

ᐊᓯᖏᓐᓂᓗ ᓄᑖᖅᑐᕐᔫᒥᓇᔭᖁᑉᓗᒋᑦ.  

 

ᐊᒻᒪᓗ, ᐱᓕᕆᖃᑎᒋᔭᑉᑲ ᐱᓕᕆᖃᑎᖃᐃᓐᓇᖅᑐᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥ ᐱᓕᕆᔨᖏᓐᓂ ᑕᒪᒃᑯᓂᖓ ᑕᒫᓂ ᑲᓇᑕ 

ᓴᓇᕙᓪᓕᐊᑕ ᑲᓇᑕᒥ ᑕᐃᒪᓐᓇ ᑖᒃᑯᐊ 

ᑮᓇᐅᔭᖃᖅᑎᑦᑎᓂᐊᕐᒪᑕ $253 ᒥᓕᐊᓂᒃ 

ᑮᓇᐅᔭᖃᖅᑎᑕᐅᒍᓐᓇᕐᓂᐊᕋᑦᑕ 2014-ᒥᑦ 2024-

ᒧᑦ. 

 

ᑮᓇᐅᔭᖅᑖᕆᒃᑲᓐᓂᖃᑦᑕᓂᐊᖅᑕᕗᑦ ᑖᒃᑯᐊ 

ᐊᑐᖅᑕᐅᖃᑦᑕᓂᐊᖅᑐᐃᑦ ᑕᒫᓂ ᓄᓇᕗᒻᒥ ᓱᓇᓂ 

ᓴᓇᖃᑦᑕᓂᐊᕐᓂᕐᒥᒃ ᐱᖁᑎᓂᒃ ᑕᒫᓂᓗ 

ᐅᑭᐅᖅᑕᖅᑐᒥᓗ ᑕᒫᓂ ᓯᓚ 

ᐊᓯᓐᖑᖅᐸᓪᓕᐊᓂᖓᓄᑦ ᑕᒪᒃᑯᐊᓗ ᓄᓇᓕᑉᐳᑦ 

ᓈᒻᒪᑦᓯᐊᖏᓐᓇᖁᓪᓗᒋᑦ.  

 

ᑕᐃᒪ ᐸᕐᓇᒃᓯᒪᓂᖅ ᑕᒫᓂ 

ᐱᖁᑎᒋᔭᐅᔭᕆᐊᖃᖅᑐᑦ ᓄᓇᕗᒻᒥ  

ᐃᑲᔪᖅᑎᒌᖃᑦᑕᕆᐊᖃᖅᑐᑦ ᓄᓇᕗᑦ ᒐᕙᒪᖏᑦ 

ᑲᓇᑕᐅᑉ ᒐᕙᒪᖏᑦ ᐊᒻᒪᓗ ᕼᐋᒻᓚᐃᑦ. ᑕᐃᒪ 

ᐅᕙᒍᑦ ᑖᒃᑯᐊ ᐱᓕᕆᕕᕗᑦ 

ᐱᓕᕆᖃᑎᖃᑦᑕᓂᐊᖅᑐᐃᑦ ᓄᓇᓕᓐᓂ 

ᓇᓗᓇᐃᖅᓯᖃᑎᒋᒋᐊᖃᑦᑕᕐᓂᐊᕐᓗᒋᑦ ᖃᓄᐃᑦᑐᓂᒃ 

ᑲᒪᒋᔭᖃᕆᐊᖃᕐᒪᖔᑦᑕ ᑐᕌᕈᑎᑕᖃᖅᑐᓂᓗ. ᑕᐃᒪ 

ᑖᒃᑯᓇᓐᖓᑦ ᓄᓇᓖᑦ ᐃᓱᒪᒋᔭᖏᑦ ᒪᓕᑦᑐᒋᑦ ᑕᐃᒪ 

ᑕᒪᒃᑯᓂᖓ ᓴᓇᔭᐅᔭᕆᐊᓕᓐᓂᑦ 

ᖃᐅᔨᒪᔾᔪᑎᖃᕈᓐᓇᓲᖑᔪᒍᑦ ᒐᕙᒪᐅᓪᓗᑕ.  

 

ᐃᒃᓯᕙᐅᑖᖅ, ᑕᐃᒪ ᑖᒃᑯᐊ 

ᓴᓇᕙᓪᓕᐊᖏᓐᓇᖃᑦᑕᕈᑕᐅᓂᐊᖅᑐᖅ ᑕᒫᓂ 

ᐊᑐᖅᑕᐅᔪᓐᓇᕐᓂᐊᖅᑐᖅ ᓄᓇᕗᒻᒥᐅᓄᑦ 

ᓄᓇᓕᖏᓐᓄᑦ ᐊᒻᒪᓗ ᐊᔪᕐᓇᖏᑦᑐᑯᓘᓪᓗᑎᒃ 

ᓇᓗᓇᓐᖏᑦᑑᓪᓗᑎᒃ ᖃᓄᑐᐃᓐᓇᕐᓗ 

ᓄᑖᓐᖑᕆᐊᖅᑎᑕᐅᒍᓐᓇᖁᓪᓗᑎᒃ. ᓄᓇᓕᖅᐳᑦ 

ᑕᒪᒃᑯᐊ ᐱᕈᖅᐸᓪᓕᐊᖏᓐᓇᕐᓂᐊᕋᓗᐊᖅᑎᓪᓗᒋᑦ 

ᐊᖑᒪᔾᔫᒦᓐᓇᐅᔭᕈᓐᓇᕐᓂᐊᖃᑦᑕ ᓄᓇᕗᓪᓗ 

ᓴᐳᔾᔨᓯᒪᓗᒍᓗ, ᐆᒪᓗᒍᓗ. 

 

ᒫᓐᓇᓗ ᐊᐱᖅᓱᖃᑦᑕᕐᓂᐊᕐᓂᔅᓯᓐᓂᑦ 

ᓂᕆᐅᓐᓂᐊᖅᐳᖓ. ᖁᔭᓐᓇᒦᒃ ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᓂᔅᑐ ᓴᒻᒧᖅᑐᖅ. 

ᑖᓐᓇ ᐃᒃᓯᕙᐅᑕᕆᔭᐅᔪᖅ ᐅᖃᐅᓯᒃᓴᖃᖅᐹ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑖ ᐃᑲᔪᖅᑎᑎᓪᓗ ᐅᕙᓃᑦᑐᑦ 

ᐅᓪᓗᒥ. 

 

ᖁᕕᐊᓱᑦᑐᖓ ᑕᐃᒪ ᑕᒫᓂ ᑲᑎᒪᔨᕋᓛᒃᑯᓐᓂ 

ᐅᖃᕈᔾᔨᕈᓐᓇᕐᓂᐊᕋᒪ ᑲᑎᒪᔨᕋᓛᑦᑎᓐᓂᑦ ᑖᒃᑯᐊ 

ᐱᕙᓪᓕᐊᔪᓕᕆᔩᑦ ᐱᔾᔪᑎᒋᓪᓗᒋᑦ. ᑕᒫᓂ 

ᖃᓄᐃᑦᑐᓂᒃ 2015-16-ᒥᓗ ᑮᓇᐅᔭᓂᒃ 

ᐊᑐᕈᒪᓂᐊᖅᑕᖏᓐᓂᑦ. ᑕᐃᒫᖏᓛᒃ ᑖᒃᑯᐊ 2015-

16-ᒥᓗ ᑮᓇᐅᔭᑦ ᐊᑐᕈᒪᓂᕆᔭᖏᑦ ᐃᒪᓐᓇᐅᒻᒪᑕ 

$27,855,000-ᓗᑎᒃ. ᐊᒻᒪᓗ 

ᐱᖁᑎᓕᐅᕈᑎᒋᓂᐊᖅᑕᖏᑦ ᐅᑭᐅᒥ 2014-15-ᒥᓗ 

$32,388,000-ᓂᐊᖅᑐᑎᒃ.  

 

ᐃᒃᓯᕙᐅᑖᖅ, ᑕᐃᒪ ᑖᒃᑯᐊ ᒐᕙᒪᓕᕆᔨᒃᑯᑦ 

ᐊᑦᑐᐃᕐᔪᐊᖃᑦᑕᕐᒪᑕ ᓄᓇᕗᑦ ᒐᕙᒪᖏᑕ 

ᐱᖁᑎᑖᖅᓱᕈᓐᓇᕆᔭᐃᓂᑦ ᐊᑭᑐᔫᑎᓄᑦ. ᑕᐃᒪ ᔫᓂ 

12, 2014-ᒥ ᑖᓐᓇ ᒥᓂᔅᑕᒋᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ ᓴᖅᑮᓚᐅᖅᓯᒪᒻᒪᑦ ᑖᒃᑯᓄᖓ 

ᑲᑎᒪᔨᕋᓛᒃᑯᓐᓄᑦ ᑕᐅᑐᓐᓂᐊᖅᑐᑎᒃ ᑮᓇᐅᔭᓂᒃ 

ᐊᑐᕈᑎᒃᓴᓂᒃ ᑕᒫᓂ 2014-15-ᒥ. ᑕᐃᑲᓂᓗ 

ᐅᖃᓚᐅᖅᓯᒪᒻᒪᑦ ᐃᒪᓐᓇ 125-ᓂᒎᖅ ᓴᓇᓂᐊᕐᒪᑕ 

ᐃᓪᓗᕐᔪᐊᓕᐅᕐᓗᑎᒃ $149,503,000-ᓂᒃ 

ᐊᑐᕐᓗᑎᒃ. ᑕᒫᓐᖓᑦ 2014-15-ᒥᑦ ᐊᕐᕌᒍᒃᑲᓂᕐᒥ 

2015-16-ᒧᑦ, ᐊᒻᒪᓗ ᑲᑎᒪᔨᐅᔪᑎᒍᑦ 

ᐃᓱᒫᓗᒍᑎᖃᐃᓐᓇᖃᑦᑕᖅᑐᒍᑦ ᑕᒪᒃᑯᐊ 

ᓴᓈᓂᖃᑦᑕᖏᑦᑐᐊᓘᒻᒪᑕ ᒐᕙᒪᐃᑦ.  

 

ᐃᒃᓯᕙᐅᑖᖅ, ᑕᐃᒪ ᑕᒫᓂ 2014-15 ᑮᓇᐅᔭᑦ 

ᐊᑭᑐᔫᑏᑦ ᐊᑐᕈᒪᔭᖏᑦ ᐃᓚᖃᕐᒥᒻᒪᑕ $2 ᒥᓕᐊᓂᒃ 

ᑕᒪᒃᑯᓂᖓ ᐸᕐᓇᒍᑕᐅᓂᐊᖅᑐᓂᒃ ᖃᓄᖅ 

ᐱᒋᐊᕋᔭᕐᒪᖔᕐᒥᒃ, ᑭᓯᐊᓂᓕ ᑖᒃᑯᐊ ᐅᑭᐅᑦ 

ᑕᓪᓕᒪᓄᑦ ᓴᓇᔪᒪᔭᖏᑦ ᖃᐅᔨᓴᕐᓂᐊᖅᓯᒪᒻᒪᑕ ᓱᓕ 

ᖃᐅᔨᓴᒃᑲᓐᓂᑐᐃᓐᓇᕐᓂᐊᕐᒪᑕ 2016-17-ᒥᓗ. 

 

ᑕᐃᒪᓕ ᒥᓂᔅᑕ ᓴᖅᑭᓚᐅᖅᑎᓪᓗᒍ ᒫᓐᓇᓵᖑᔪᖅ 

ᑖᒃᑯᐊ ᑲᑎᒪᔨᕋᓛᖑᔪᑎᒍᑦ ᐅᖃᐅᑎᔭᐅᓚᐅᕋᑦᑕ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᒎᖅ ᑭᖑᕙᖅᓯᒪᔪᓂᒎᖅ ᐱᐊᓂᒐᓱᔅᓯᒪᒻᒪᑕ 

ᖃᐅᔨᓴᖅᑕᐅᕌᓂᔅᓯᒪᓐᖏᑦᑐᓂᓪᓗ. ᑕᐃᒪ 

ᑲᑎᒪᔨᕋᓛᖑᓪᓗᑕ ᐅᑕᖅᑭᔪᒍᑦ ᑖᒃᑯᓂᖓ 

ᑕᑯᓵᓕᔪᒪᓪᓗᑕ. 

 

ᐃᒃᓯᕙᐅᑖᖅ, ᑕᐃᒪ ᒥᓂᔅᑕ ᓴᖅᑭᓚᐅᖅᓯᒪᑎᓪᓗᒍ 

ᓇᓗᓇᐃᖅᓯᓚᐅᖅᓯᒪᒻᒪᑦ ᐱᓕᕆᔨᖁᑎᖏᓐᖒᖅ 

ᐱᓕᕆᖃᑎᖃᐃᓐᓇᕐᓂᐊᕐᒪᑕ ᑲᓇᑕᐅᑉ ᒐᕙᒪᐃᓂᑦ 

ᐊᒻᒪᓗ ᐊᖏᖃᑎᖃᕋᓱᓪᓗᑎᒃ ᑕᒫᓂ ᑲᓇᑕᒥ 

ᐱᕈᐃᕙᓪᓕᐊᓂᕐᒥ ᑮᓇᐅᔭᖃᕐᕕᐅᔪᓐᓇᖅᑐᒥᑦ $256 

ᒥᓕᐊᑖᕐᓂᐊᕐᒪᑕᒎᖅ ᐅᑭᐅᓄᑦ ᖁᓕᓄᑦ 2014-24-

ᒧᑦ. ᑕᐃᒪ ᑲᑎᒪᔨᕋᓛᖑᔪᑎᒍᑦ ᓂᕆᐅᑉᐳᒍᑦ ᑕᐃᒪ 

ᖃᓄᖅ ᑕᒪᒃᑯᓄᖓ ᓄᑖᓐᖑᖅᐸᓪᓕᐊᔪᓂᑦ 

ᖃᓄᐃᑉᐸᓪᓕᐊᓂᐊᕐᒪᖔᑦ.  

 

ᐃᒃᓯᕙᐅᑖᖅ, ᑖᓐᓇ ᐱᓕᕆᕕᒃ ᐅᖃᓚᐅᖅᓯᒪᒻᒥᒻᒪᑦ 

ᖃᓂᓴᖅᑐᓂᒡᒎᖅ ᐱᓕᕆᖃᑎᖃᕐᖓᑦ 

ᓄᓇᖃᖅᑳᖅᑐᒥᓂᕐᓂᑦ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᔨᒃᑯᓐᓂᑦ ᑲᓇᑕᒥ ᐊᒻᒪᓗ ᓄᓇᕗᒻᒥ, 

ᕼᐋᒻᓚᐃᑦ ᐊᓪᓚᕝᕕᖏᓐᓂ, ᓄᓇᓕᖁᑎᖏᓐᓂᓪᓗ 

ᐋᖅᑮᓪᓗᑎᒃ ᖃᐅᑕᒫᑦ ᒪᓕᑦᑕᐅᖃᑦᑕᓂᐊᖅᑐᓂᒃ 

ᓄᓇᓖᑦ ᒪᓕᒐᓱᑦᑎᓪᓗᒋᑦ ᒪᓕᒋᐊᓕᖏᓐᓂᑦ 

ᐃᓄᓐᓂᓄᑦ ᓚᐃᓴᖏᓐᓂᑦ, ᐃᒥᕐᒥᑦ ᖃᐅᔨᓴᖅᑎᓂᒃ 

ᖃᐅᔨᓴᖃᑎᒌᑦᑐᓂᒃ ᐋᖅᑮᓯᒪᔪᖃᓕᖅᑐᖅ 

ᖃᐅᔨᒪᒐᓱᖃᑦᑕᓂᐊᖅᑐᓂᒃ ᐃᒥᕐᒧᑦ ᖃᐅᔨᓴᕋᔅᓴᓂᒃ 

ᖃᓄᐃᓕᔪᖃᖅᐸᒃᑲᓗᐊᕐᒪᖔᑦ ᖃᐅᑕᒫᑦ 

ᑎᑎᕋᖅᑕᐅᕙᓪᓗᑎᓪᓗ. ᒪᓕᒐᓕᐅᖅᑏᑦ ᓱᓕ 

ᐊᔭᐅᕆᕗᑦ ᑕᖅᑲᒃᑯᓂᖓ ᓄᓇᓕᓐᓂᑦ 

ᒪᓕᖁᔨᓪᓗᑎᒃ ᐃᒥᕐᒧᑦ ᓚᐃᓴᖏᓐᓂᑦ 

ᒪᓕᒋᐊᓕᖏᓐᓂᑦ ᐊᒻᒪᑦᑕᐅᖅ ᑕᒪᓐᓇ ᐱᓪᓗᒍ 

ᑐᓴᖅᑎᑕᐅᖃᑦᑕᕈᒪᓂᐊᖅᑯᑦ. 

 

ᔫᓂ 1, 2012-ᖑᑎᓪᓗᒍ ᑖᓐᓇ ᐱᓕᕆᕕᒃ 

ᑐᔅᓯᕋᓚᐅᖅᑐᖅ ᑕᖅᑳᓐᖓᑦ ᑳᓐᑐᕌᑖᕋᓱᐊᕈᒪᔪᓂᒃ 

ᕿᓂᕐᓂᐊᕐᓗᑎᒃ ᐊᓯᐊᓂᑦ ᐃᒥᖅᑕᕐᕕᔅᓴᐅᒐᔭᖅᑐᒥᑦ 

ᓄᓇᕗᒻᒥ ᕼᐋᒻᓚᓕᒫᑦᑎᐊᓄᑦ. ᒥᓂᔅᑕ 

ᒪᓕᒐᓕᐅᕐᕕᒻᒥ ᐅᖃᕋᑖᓚᐅᖅᑐᖅ ᑖᓐᓇᒎᖅ ᑳᑦᑐᓛᒃ 

ᑐᓂᔭᐅᓐᓂᕐᒪᑦ ᐊᒻᒪᓗ ᐅᓂᒃᑳᓕᐅᖅᓯᒪᓕᖅᑐᑎᒃ 

ᒪᓕᒐᓕᐅᖅᑏᑦ ᒥᓂᔅᑕᒥᒃ ᐊᐱᕆᔫᒐᓗᐊᑦ ᑖᒃᓱᒥᖓ 

ᓴᖅᑮᖁᔨᓪᓗᑎᒃ ᒪᓕᒐᓕᐅᕐᕕᒻᒧᑦ 

ᑭᖑᓪᓕᐹᖅᓯᐅᑎᖓᓂᒃ ᐅᓂᒃᑳᓕᐊᖓᓂᒃ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦᑕᐅᖅ ᑕᑯᒻᒥᔪᑦ ᑖᒃᓱᒪ 

ᐱᓕᕆᕕᐅᑉ ᐊᑐᖅᑕᖓ ᒫᓐᓇ ᑕᓪᓕᒪᓄᑦ ᐊᕐᕌᒍᓄᑦ 

ᐊᑭᑐᔪᖅᑐᕈᑎᔅᓴᖓ ᐸᕐᓇᐅᑎ ᐃᓚᖃᓐᖓᑦ 

ᐱᓕᕆᐊᕐᖑᒐᔭᖅᑐᓂᒃ ᐱᔾᔪᑎᓕᓐᓂᒃ 

ᐱᓐᖑᐊᖅᑐᓕᕆᕕᓐᓂᒃ ᓄᓇᓕᓐᓂ. ᑖᓐᓇ 

ᐱᓕᕆᕕᐅᑉ ᑐᒃᓯᕌᖓ 2015-2016-ᒧᑦ ᑮᓇᐅᔭᑦ 

ᐃᓚᖃᓐᖓᑕ $1.8 ᒥᓕᐊᓂᒃ ᐊᐃᑉᐹᓄᑦ 

ᐋᖅᑭᒋᐊᖅᑕᐅᒍᑎᒋᓂᐊᖅᑕᖓᓄᑦ ᓴᓪᓕᕐᒥ 

ᕼᐋᑭᕝᕕᖓᑕ.  

 

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᔪᑦ $26.3 ᒥᓕᐊᓂᒃ 

ᐸᕐᓇᒻᒪᑕ ᐊᑐᕐᓂᐊᕐᓗᑎᒃ ᐊᕐᕌᒍᓂ ᐊᒡᒋᖅᑐᓂ 

ᓯᐊᕐᕆᔮᕐᕕᓐᓂ ᓄᑖᒥᒃ ᓴᓇᓛᕐᓗᑎᒃ ᑲᖏᖅᖠᓂᕐᒥ. 

ᒪᓕᒐᓕᐅᖅᑏᑦ ᑕᑯᔪᑦ $1.7 ᒥᓕᐊᓂᒃ 

ᐊᑭᑐᔪᖅᑐᕈᑎᔅᓴᓂᒃ ᓴᓂᕝᕙᐃᓯᒪᔪᖃᓕᕇᖅᑐᖅ 

ᐸᕐᓇᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ ᑖᒃᓱᒪ 

ᐊᒻᒪᑦᑕᐅᖅ ᐊᑭᑐᔪᖅᑐᕈᑎᔅᓴᐅᖃᑦᑕᓂᐊᖅᑐᑦ 

ᓯᕗᓂᒃᑎᓐᓂ ᐃᓱᒪᒋᓪᓗᒋᑦ ᒪᓕᒐᓕᐅᖅᑏᑦ  

ᐱᒻᒪᕆᐊᓗᓂᕋᐃᕗᑦ 

ᑐᓴᖅᑎᑦᑎᖃᑦᑕᕆᐊᖃᓐᓂᖏᓐᓂᒃ 

ᓇᓗᓇᐃᖅᑎᑐᑎᐊᖅᓯᒪᓪᓚᕆᑦᑐᓂᒃ 

ᐱᓕᕆᔾᔪᑎᖏᓐᓂᒃ ᐱᔾᔪᑎᓕᓐᓂᒃ. 

ᑮᓇᐅᔭᖃᓗᐊᑲᓪᓚᒋᐊᖃᓲᓂᒃ ᐊᒻᒪᓗ ᑖᒃᑯᐊ 

ᓇᓗᓇᐃᖅᑎᖅᓯᒪᔭᖏᓐᓂᒃ ᑮᓇᐅᔭᖏᓐᓂᒃ 

ᓴᖅᑮᖃᑦᑕᑎᐊᖁᔭᐅᓪᓗᑎᒃ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦᑕᐅᖅ ᑕᑯᒻᒥᒻᒪᑕ 

ᐱᓕᕆᕕᐅᑉ 2015-2016-ᒥ ᐊᑭᑐᔪᖅᑐᕈᑎᔅᓴᖏᓐᓂ 

ᐃᓚᖃᓐᖓᑕ $5 ᒥᓕᐊᓂᒃ ᐊᑭᑐᕈᔪᑦᑐᓄᑦ 

ᒥᑭᔫᑎᐸᓗᓐᓄᑦ ᐊᑭᑐᔫᑎᓄᑦ ᐱᔭᕇᕈᑕᐅᓂᐊᖅᑐᓂᒃ 

ᐱᓕᕆᓂᐅᔪᓂ. ᐊᒻᒪᑦᑕᐅᖅ $2.867 ᒥᓕᐊᓂᒡᒎᖅ 

ᑐᓂᐅᖅᑲᐃᔪᖃᓛᕐᖓᑦ ᐊᑕᐅᑦᑎᒃᑯᑦ ᓄᓇᕘᒥ 

ᐱᖓᓱᓄᑦ ᐊᕕᑦᑐᖅᓯᒪᓂᖏᓐᓄᑦ. ᑖᓐᓇ ᐱᓕᕆᕕᒃ 

ᐅᖃᖅᓯᒪᒋᓪᓗᓂ ᑖᒃᓱᒪ ᑮᓇᐅᔭᐅᑉ 

ᖃᑦᑎᐅᓂᖓᒎᖅ ᐊᓯᔾᔨᓚᐅᖅᓯᒪᖏᑦᑐᖅ 1999-

2000-ᒥᓂᒃ. ᑕᐃᒪᓐᖓᓂᒃ ᑎᒍᔭᐅᓚᐅᖅᓯᒪᒻᒪᑦ 

ᓄᓇᑦᓯᐊᕐᒥ, ᓄᓇᑦᑎᐊᑉ ᒐᕙᒪᒃᑯᖏᓐᓂᒃ. 

ᓄᑖᒥᒡᒎᖅ ᐊᑐᐊᒐᓕᐅᕋᓱᓕᖅᑑᒐᓗᐊᑦ. 

ᒫᓐᓇᕈᓗᓚᐅᖅᑐᖅ ᒥᓂᔅᑕ ᓴᖅᑭᔮᖅᑎᓪᓗᒍ 

ᒪᓕᒐᓕᐅᖅᑏᑦ ᐅᖃᐅᔾᔭᐅᓚᐅᖅᑐᑦ ᓄᑖᒥᒡᒎᖅ 

ᐊᑐᐊᒐᓕᐊᖅᑕᖅ ᐊᑕᐅᑦᑎᒃᑯᑦ 

ᑮᓇᐅᔭᖅᑖᑎᑦᑎᖃᑦᑕᓂᕐᒥᒃ ᐱᔾᔪᑎᓕᒃ 

ᐱᔭᕇᖅᑕᐅᓛᓕᕐᖓᖅᑲᐃ ᓅᕖᕙᒥ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᔫᒐᓗᐊᑦ ᒥᓂᔅᑕᒥᒃ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓱᒧᖓ ᒪᓕᒐᓕᐅᕐᕕᒻᒧᑦ ᓴᖅᑮᖁᔨᓪᓗᑎᒃ 

ᐱᔭᕇᖅᑕᐅᑐᐊᖅᑲᑦ.  

 

ᐊᒻᒪᑦᑕᐅᖅ ᑕᐃᒃᑯᐊ 2015-2016-ᒥ 

ᒥᔅᓴᐅᓴᔅᓯᒪᔭᖏᑦ ᐊᑭᑐᔪᖅᑐᕈᑎᔅᓴᐃᑦ ᐃᓚᖃᒻᒥᒻᒪᑕ 

$1.5 ᒥᓕᐊᓂᒃ ᑕᐃᒃᑯᓂᖓ ᖃᕋᓴᐅᔭᒃᑯᑦ 

ᖃᐅᔨᒪᔾᔪᑕᐅᖃᑦᑕᓂᐊᖅᑐᓂᒃ ᐅᖅᓱᐊᓗᒻᒥᒃ 

ᓂᐅᕕᖅᑐᖃᕋᐃᑉᐸᑦ ᑯᕕᓯᔪᖃᕋᐃᑉᐸᓪᓗ. ᑖᒃᑯᐊ 

ᑐᓴᖅᑎᑕᐅᓯᒪᔪᑦ ᒪᓕᒐᓕᐅᖅᑏᑦ ᑖᓐᓇ 

ᐊᑐᖅᑕᐅᖃᑦᑕᕐᓂᐊᓕᖅᑐᕉᖅ 

ᐅᖅᓱᐊᓗᓕᕆᔨᒃᑯᓐᓂᑦ 

ᓇᓗᓇᐃᖅᑕᐅᑦᑎᐊᕈᓐᓇᓂᖅᓴᐅᓂᐊᖅᑐᖅ ᖃᓄᖅ 

ᐸᔪᑦᑎᕆᕙᒻᒪᖔᑕ ᐅᖅᓱᐊᓗᓐᓂᒃ 

ᐊᖏᖃᑎᒌᒍᑎᑎᒍᑦ ᐊᒻᒪᑦᑕᐅᖅ, ᑳᑦᑐᓛᒃᓯᒪᔭᖏᑦ 

ᐅᖅᓱᐊᓗᒃᑕᖅᑎᒋᕙᑦᑕᖏᑦ 

ᐱᓕᕆᐊᔅᓴᖃᖏᓂᖅᓴᐅᓕᕐᓗᑎᒃ 

ᑮᓇᐅᔾᔭᔅᓴᓂᖅᓴᐅᒍᓐᓇᓂᐊᕐᖓᑕ. ᐊᒻᒪ ᑲᑎᒪᔨᕋᓛᑦ 

ᑲᔪᖏᖕᓴᐃᑎᐊᖅᑐᑦ ᐱᓕᕆᕕᒻᒥ ᑖᒃᓱᒥᖓ  

ᒪᓕᒐᓕᐅᖅᑎᓂᒃ ᑐᓴᐅᒪᑎᑦᑏᓐᓇᖁᔨᓪᓗᓂ 

ᖃᓄᑐᐃᓐᓇᖅ ᐊᓯᔾᔩᒐᐃᑉᐸᑕ ᐅᖅᓱᐊᓗᒻᒧᑦ 

ᐸᔪᑦᑎᕆᓂᕐᒥᒃ ᑳᑦᑐᓛᒋᕙᑦᑕᖏᓐᓂᒃ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ 

ᐱᔾᔪᑎᓖᑦ ᑐᒃᓯᕌᖑᔪᓂᒃ 2015-16 

ᐊᑭᑐᔪᖅᑐᕈᑎᔅᓴᐅᔪᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᑦᑎᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒋᔭᒻᒥᒃ 

ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᑉᐹ? 

ᐅᖃᐅᓯᒃᓴᑐᐃᓐᓇᕐᓂᒃ. ᐊᑎᖁᑎᑖᖏᑕᐃᓐᓇᕋᒪ 

ᐅᖃᐅᓯᒃᓴᑐᐃᓐᓇᕐᓂᒃ ᑕᐃᒪ 

ᑲᔪᓯᒋᐊᓚᐅᖅᑳᑎᓐᓇᑕ ᐃᖅᑲᐃᑎᑦᓱᒪᕙᑦᓯ 

ᑲᑎᒪᔨᐅᖃᑎᒃᑲ ᑖᑉᑯᓂᖓ ᐱᓕᕆᐊᖃᕋᑦᑕ 

ᐊᖏᔫᑎᓂᒃ 2015-2016. (ᑐᓵᔨᑎᒍᑦ) ᑖᒃᑯᓄᖓ 

ᑮᓇᐅᔭᖅᑐᕈᑎᔅᓴᓄᑐᐊᖅ ᐊᐱᖅᓱᖃᑦᑕᓂᐊᖅᐳᓯ. 

 

ᐅᖃᐅᓯᒃᓴᑐᐃᓐᓇᕐᓂᒃ ᐅᖃᕈᒪᔪᓂᒃ ᐃᓵᑦᑐᖃᖏᒻᒪᑦ 

ᒫᓐᓇᑕᐃᒪ ᒪᑉᐱᖅᑐᒐᖏᑎᒍᑦ 

ᕿᒥᕐᕈᐊᕐᖑᓱᓕᖅᑲᕗᑦ ᑮᓇᐅᔭᖅᑐᕈᑎᔅᓴᐃᑦ 

ᒥᒃᓴᐅᓯᔭᐅᓯᒪᔪᑦ J-3-ᒥᒃ ᐱᒋᐊᕐᓗᑕ ᐊᒻᒪᓗ 

ᐃᓄᒃᑎᑑᖏᓐᓂ ᐃ-3. ᓄᓇᓕᓐᓂ ᒐᕙᒪᒃᑯᓐᓂᑦ  

ᐱᔨᑦᑎᕋᖅᑎᒃᑯᑦ ᓇᐃᓈᖅᓯᒪᔪᑦ ᐅᓂᒃᑳᖏᑦ 

ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ. $20,465,000. ᒥᔅᑐ 

ᒪᑉᓴᓚᒃ. 

 

ᒪᑉᓴᓚᒃ: ᐃᒃᓯᕙᐅᑖᖅ, ᐆᒥᖓ ᐃᓛᒃ ᐊᐱᕆᔪᒪᔪᖓ 

ᒫᓐᓇ ᐊᑕᐅᓯᕐᒥᒃ. ᐃᓚᒋᐊᕈᑎᖃᕐᓂᐊᓐᖏᒃᑯᒪ 

ᐅᐊᑦᑎᐊᕈᒃᑲᓐᓂᖅ ᐊᐱᕆᒃᑲᓐᓂᕈᓐᓇᕐᓂᐊᕋᒪ. 

ᐅᕙᓂ ᒪᑐᐃᖅᓯᔾᔪᑎᖓᓂ ᑖᒃᑯᐊ 

ᐅᖃᐅᓯᕆᖅᑲᐅᖕᒪᒋᑦ ᑲᓇᑕᒥ 

ᐱᕈᖅᓴᐃᒍᑎᒃᓴᖏᓐᓄᑦ ᑮᓇᐅᔭᑦ. $256 ᒥᓕᐊᓐ 

ᒐᕙᒪᑐᖃᒃᑯᓐᓂᒡᒎᖅ ᑕᒡᕙᓐᖓᑦ 2014-2024-ᒧᑦ 

ᐸᕐᓇᒃᑕᐅᓯᒪᕐᓂᐊᖅᑐᖅ. ᑖᓐᓇᑭᐊᖅ ᓇᓃᓕᖅᐸ? 

ᑖᔅᓱᒥᖓᖃᐃ ᑭᐅᔪᓐᓇᖅᐹᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑖᓐᓇ ᑲᓇᑕᒥ  

ᐱᕈᖅᓴᐃᒍᑎᒃᓴᖏᓐᓄᑦ ᐱᓕᕆᐊᖅ ᑖᓐᓇ 

ᐊᐱᖅᑯᓯᕆᖅᑲᐅᖕᒪᒍ, ᓱᓕ ᐊᖏᕈᑎᑖᕋᓱᒃᑲᑉᑕ 

ᑲᓇᑕᒥᒃ ᑖᔅᓱᒪ ᑮᓇᐅᔭᐅᑉ ᒥᒃᓵᓄᑦ. (ᑐᓵᔨᑎᒍᑦ) 

ᓱᓕ ᐊᖏᖃᑎᒋᒐᓱᑦᑕᕗᑦ ᒐᕙᒪᑎᑐᖃᒃᑯᑦ ᑖᒃᑯᐊ 

ᑲᓇᑕᒥ ᐱᕈᖅᓴᐃᒍᑎᒃᓴᐃᑦ ᑮᓇᐅᔭᐃᑦ ᐱᓪᓗᒋᑦ 

ᒫᓐᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖓᔪᖅᑳᖅ 

ᖁᔭᓐᓇᒦᒃ ᑖᔅᓱᒥᖓ ᑭᐅᒐᕕᑦ. ᐃᓛᒃ ᐅᖃᓵᕐᒪᑦ 

ᐊᖏᖃᑎᒌᒐᓱᖕᒪᑕ ᓱᓕᒎᖅ. ᖃᓄᖅ ᓱᓇᑭᐊᕐᐃᓐᓇ 

ᐱᔾᔪᑕᐅᖕᒪᑕᑦ ᓱᓕ ᒫᓐᓇ 

ᐊᖏᖃᑎᒌᒍᑕᐅᓯᒪᓐᖏᓚᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᓈᒻᒪᒃᓴᕐᓂᖅᐸᑦ ᑕᐃᓐᓇ 

ᒪᓕᒐᓕᐅᖅᑎ, ᖃᑉᓗᓈᑎᑐᑦ ᑭᐅᒥᐊᕐᓂᐊᕋᑉᑯ. 

 

ᑖᓐᓇ ᐃᓛᒃ ᐊᔾᔨᒋᓐᖏᐊᕐᔪᓕᕐᒥᖕᒪᒍ ᑕᐃᔅᓱᒪᓂ 

ᑕᐃᒃᑯᐊ ᓯᕗᓪᓕᕗᐅᕙᓚᐅᖅᓯᒪᔪᑦ 

ᐊᖏᕈᑕᐅᓚᐅᖅᓯᒪᔪᑦ (ᑐᓵᔨᑎᒍᑦ) ᑕᐃᒃᑯᐊ 

ᓯᕗᓪᓕᐅᖃᑦᑕᖅᐸᓚᐅᖅᑐᐃᑦ ᑲᓇᑕᒥᒃ 

ᐱᕈᖅᓴᐃᒍᑎᒧᑦ ᐱᓕᕆᓂᐅᕙᓚᐅᖅᑐᐃᑦ 

ᐊᖏᖃᑎᒌᒍᑎᖃᔾᔮᓐᖏᓐᓇᑦᑕ 

ᑮᓇᐅᔭᖅᑖᕐᓂᐊᕐᓂᕆᓂᐊᖅᑕᑦᑎᓐᓄᑦ. ᑲᓇᑕᐅᑉ 

ᒐᕙᒪᒃᑯᖏᑦ ᓄᓇᓄᑦ ᒐᕙᒪᒃᑯᖏᓪᓗ. ᑕᐃᒪᓕ 

ᑲᓇᑕᒃᑯᑦ ᐊᖏᖅᑲᑕ ᐅᕙᒍᑦ 

ᐱᓕᕆᐊᕆᒍᒪᔭᖏᓐᓂᒃ ᑕᐃᒪᓕ ᖃᓄᖅ 

ᐊᐅᓚᑕᐅᓂᐊᕐᒪᖔᑕ 

ᐊᖏᖃᑎᒌᖑᑎᓕᐅᖔᕋᔭᖅᑐᒍᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᐱᖅᑯᑎᓃᓐᓇᑉᑕ 

ᓱᓕ, ᑖᑉᑯᓇᓂ J-3. ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓗᑕ ᐅᕙᑦᑎᐊᕈ  

ᐊᐱᕆᒃᑲᓐᓂᕈᓐᓇᕐᓂᐊᕋᒪ ᐊᓯᖓᓂᒃ. 

 

ᓂᕆᐅᓇᕈᔪᓐᖏᓚᖅ ᖃᑯᒍ ᐱᐊᓂᒃᓯᒪᕐᓚᒐᔭᕐᒪᖔᑦ 

ᑕᒡᕙᓂ ᐅᑭᐅᕆᓂᐊᖅᑕᑦᑎᓐᓂ 

ᐱᐊᓂᒃᓯᒪᓕᕐᓂᐊᖅᑑᒐᓗᐊᖅ 

ᐊᖑᖃᑎᒌᒃᓯᒪᓕᕐᓂᐊᖅᑑᔭᖅᑑᒐᓗᐊᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒻᓇ ᐊᖏᖃᑎᒋᓂᐊᖅᑕᕗᑦ 

ᑲᓇᑕᒃᑯᓐᓄᑦ ᑕᐃᓐᓇ ᒐᕙᒪᒃᑯᑦ ᐊᕐᕌᒍᒋᕙᒃᑕᖓᑦ 

ᑎᒃᓚᐅᖅᑳᖅᑎᓪᓗᒍ ᒫᑦᓯ 31, ᑎᑭᓚᐅᖅᑳᖅᑎᓐᓇᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ ᐊᑭᑐᔪᓄᑦ 

ᐸᕐᓇᐅᑏᑦ. J-3. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᐅᓐᓄᓴᒃᑯᑦ. ᑖᒃᑯᐊ ᒪᑐᐃᖅᓯᒍᑎᒋᕋᑖᖅᑕᑎᑦ 

ᕿᒥᕐᕈᐊᑐᐃᓐᓇᖅᑐᒋᑦ ᓇᓗᓇᐃᖅᓯᓂᐊᕐᓂᕋᕋᑖᕋᔅᓯ 

ᓯᕗᓪᓕᐊᔭᕆᐊᓕᓐᓂᒃ. ᐊᒻᒪ ᓄᓇᓖᒡᒎᖅ 

ᖃᓂᒋᓪᓗᒋᑦ ᐱᓕᕆᖃᑎᒋᕙᒃᑲᔅᓯᐅᒃ ᐊᒻᒪᑦᑕᐅᖅ 

ᑕᒪᒃᑯᐊ ᐱᔭᐅᖅᑳᕆᐊᖃᓪᓚᕆᒃᑐᐃᑦ 

ᖃᐅᔨᒍᓐᓇᐸᒃᑲᑦᑎᒍᑦ. ᑕᐃᒪ ᓇᓗᓇᐃᖅᓯᒍᓐᓇᖅᑭᓯ 

ᑭᓱᑦ ᑕᒪᒃᑯᐊ ᐱᔭᐅᓴᕋᐃᒋᐊᖃᓪᓚᕆᑦᑐᑦ ᑭᓲᕙᑦ? 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐆᑦᑑᑎᒋᔪᓐᓇᖅᑕᕋ ᒫᓐᓇ 

ᑕᒪᒃᑯᐊ ᓴᓂᒃᑯᕖᑦ ᐊᔅᓯᕕᐅᖃᑦᑕᖅᑐᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ ᖃᓄᖅ 

ᑖᓐᓇ ᑐᑭᖃᕐᒪᖔᖅ ᓇᒧᕈᓘᔮᓘᒃ ᓯᐊᒻᒪᑉᐹ? 

ᐃᖃᓗᓐᓂ ᐃᓄᒻᒧᑦ ᓚᐃᓴᖃᓐᖏᒻᒪᑕ ᓚᐃᓴᒧᑦ 

ᒪᓕᒋᐊᓕᖏᓐᓂ ᒪᓕᒍᓐᓇᖏᒻᒪᑕ. ᑖᓐᓇ ᑕᕝᕙ 

ᑐᐊᕕᕐᓇᕐᓗᓂ ᐱᔭᐅᓴᕋᐃᒋᐊᖃᕐᓗᓂ 

ᑕᐃᒍᓐᓇᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓴᕋᐃᓪᓗᑎᑦ, ᐄ.  

ᐃᒃᓯᕙᐅᑕᖅ: ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᓇᓕᐸᐅᔭᖓ ᐃᖃᓗᐃᑦ ᐃᒥᕐᒧᑦ 

ᓚᐃᓴᖃᓚᐅᖅᓯᒪᒍᓐᓃᕐᖓᑦ ᐊᑯᓂᑲᓪᓛᓗᒃ 

ᑐᐊᕕᕐᓇᕐᓂᕋᕋᔭᖅᑕᐃᑦ? ᓱᒻᒪᑦ 

ᐊᕐᕌᒍᒐᓛᓗᓐᓂᑭᐊᕐᖓᐃ ᐱᓕᕆᐊᖑᒐᓱᓕᖅᑲ? 

ᑖᒃᑯᐊᑦᑕᐅᖅ ᓄᓇᓕᖏᑕ ᒐᕙᒪᖏᑦ ᓇᒻᒥᓂᖅ 

ᐱᓕᕆᐊᖃᕆᐊᖃᕐᓂᖃᕋᓗᐊᕐᒥᒻᒪᑕ. ᑕᐃᒫᒃ 

ᐊᑯᓂᐋᓗᒃ ᑕᐃᒪᐃᓕᖓᓕᕐᒪᖔᖅ 

ᐊᐱᕆᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᑕᐃᒪᐃᓕᒐᕕᑦ. ᑖᓐᓇ ᐃᖃᓗᐃᑦ 

ᓄᓇᓕᐸᐅᔭᖓ ᑖᓐᓇᑐᐊᖑᓐᖏᒻᒪᑦ ᐃᑲᔪᕆᐊᓕᕗᑦ. 

ᐊᓯᖏᓐᓂᑦᑕᐅᖅ ᓄᓇᓕᓐᓂ ᐱᑕᖃᕐᒥᒻᒪᑦ 

ᐱᓕᕆᖃᑎᒋᒐᓱᑦᑕᑎᓐᓂ ᑕᒪᓐᓇ ᐱᓪᓗᒍ. ᑖᓐᓇ 

ᓄᓇᓕᐸᐅᔭᒃᑯᑦ ᐃᖃᓗᓐᓂ 

ᑲᑎᖃᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᑖᓐᓇ 

ᐅᖃᐅᓯᕆᓗᒍ ᐃᑲᔪᕐᓗᒋᑦ ᐃᒥᕐᒧᑦ ᓚᐃᓴᖓ 

ᒪᓕᒍᓐᓇᖅᓯᑎᒐᓱᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. 

ᑲᔪᓯᒋᐊᑐᐃᓐᓇᕐᓗᖓ ᑕᕝᕙᓂ 

ᒪᑐᐃᖅᓯᒍᑎᒋᖅᑲᐅᔭᓐᓂ ᐅᖃᐅᓯᖃᖅᑲᐅᒐᕕᑦ 

ᑲᓇᑕᒥ ᓄᓇᕗᒻᒥ ᒑᓯᒥ ᑖᒃᓰᔭᐃᔭᖅᑐᓄᑦ 

ᐊᖏᖃᑎᒌᑦ $143 ᒥᓕᐊᖑᓐᓂᖓᒡᒎᖅ ᐊᕐᕌᒍᓄᑦ 

ᖁᓕᓄᑦ ᐊᒻᒪᑦᑕᐅᖅ ᐅᖃᐅᓯᖃᖅᑲᐅᒻᒥᔪᑎᑦ $256 

ᒥᓕᐊᓂᒃ ᓄᑖᒥᒃ ᑲᓇᑕᒥ ᐱᕈᖅᓴᐃᒍᑎᔅᓴᓂᒃ 

ᑮᓇᐅᔭᓂᒃ ᐅᐱᕐᖔᖑᓚᐅᖅᑐᖅ. ᒐᕙᒪᑐᖃᒃᑯᑦ 

$400 ᒥᓕᐊᖑᓗᐊᒐᓛᑦᑐᓂᒃ ᐅᖃᐅᓯᖃᓚᐅᕐᖓᑕ 

ᐊᑭᑐᔪᓕᐅᕈᑎᔅᓴᓂᒃ ᐊᕐᕌᒍᑦ ᖁᓖᑦ 

ᐊᓂᒍᕋᓱᓐᓂᖏᓐᓂ. ᑖᓐᓇ $400 ᒥᓕᐊᓐ ᐆᒧᖓ 

ᐃᓚᒋᔭᐅᕚ ᐅᕝᕙᓘᓐᓃᑦ ᐃᒃᑯᐊᓕ ᐃᓛᒃᑰᖓᒻᒥᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᐊ. ᑲᑎᑦᑐᒋᑦ 

ᑖᓐᓇ ᒪᕐᕉᒃ $256 ᒥᓕᐊᓐ ᐊᒻᒪᓗ $143 ᒥᓕᐊᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᕋᒪᓕ ᓄᓇᓖᑦ 

ᑲᑎᒪᖃᑎᒋᖃᑦᑕᓂᐊᖅᑕᓰ ᖃᐅᔨᒐᓱᓪᓗᓯ ᑭᓱᒥᒃ 

ᐱᓂᐊᕐᒪᖔᑕ? ᓯᕗᓂᑐᖃᑦᑎᓐᓄᑦ ᖃᓄᖅ ᑖᓐᓇ 

ᐸᕐᓇᓯᒪᕕᓯᐅᒃ ᐊᑐᕐᓂᐊᕐᓗᒍ ᑮᓇᐅᔭᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᖃᑦᑕᖅᑕᕗᑦ 

ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊᓗ ᓄᓇᓖᑦ ᑭᓱᓂᒃ 

ᓯᕗᓪᓕᐅᖁᔨᒻᒪᖔᑕ ᖃᐅᔨᒐᓱᑦᑐᑕ  

ᓇᓗᓇᐃᖅᓯᒪᔭᖏᓐᓂ ᓯᕗᓪᓕᐅᖁᔭᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᐱᓕᕆᕕᓯ ᓄᓇᓕᓐᓂ 

ᑲᑎᒪᖃᑎᖃᓕᕌᖓᔅᓯ ᐃᖅᑲᓇᐃᔭᖃᑎᖃᖅᑎᓪᓗᓯ 

ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᓱᐃᑎᓪᓗᓯ, ᖃᓄᕐᓕ 

ᑭᐅᓯᖃᑦᑕᖅᐱᓯ ᑕᒪᒃᑯᓂᖓ ᐃᒻᒥᓐᓄᑦ 

ᐊᑭᓴᖅᑑᑎᒋᓇᖅ ᓲᕐᓗ ᐆᑦᑑᑎᒋᓗᒍ ᓄᑖᒥᒃ 

ᓯᐊᕐᕆᔮᕐᕕᑦᑖᕈᒪᑉᐸᑕ ᑭᓯᐊᓂ ᖃᐅᔨᓴᐃᓗᓯ 

ᖃᐅᔨᒪᓗᓯᓗ ᓄᓇᓖᑦ ᑖᒃᑯᐊ ᓲᕐᓗ 

ᐊᑦᑕᕐᕕᑦᑖᕆᐊᖃᕐᒪᑕ ᑕᖏᓕᓐᓄᑦ. ᖃᓄᕐᓕ 

ᑕᐃᒪᓐᓇ ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ 

ᐊᑭᓴᖅᑐᖅᑐᖃᖅᑎᓪᓗᒍ ᑲᒪᕙᑉᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᒻᒧᖅᑐᖅ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1328 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᐃᖅᑲᓇᐃᔭᖃᑎᖃᓕᕌᖓᑦᑕ ᓄᓇᓖᑦ 

ᓇᓗᓇᐃᖅᓯᖃᑦᑕᕐᒪᑕ ᓯᕗᓪᓕᐅᑎᔭᖏᓐᓂᑦ 

ᑲᑎᖅᓱᖅᓯᒪᔪᒍᑦ ᓄᓇᓖᑦ ᓯᕗᓪᓕᐅᑎᓯᒪᔭᖏᑎᒍᑦ 

ᐱᓕᕆᔾᔪᑎᐅᖃᑦᑕᖅᑐᒧᑦ ᑖᓐᓇ 

www.buildingnunavut.com ᐊᑐᖅᑕᐅᓪᓗᑎᒃ 

ᑕᒃᑯᐊᓗ ᓯᕗᓪᓕᐅᔾᔭᐅᓯᒪᔪᑦ ᑐᓂᔭᐅᖃᑦᑕᖅᑐᑦ. 

ᓄᓇᕗᒻᒥ ᓄᓇᓕᖕᓄᑦ ᐱᖁᑎᕐᔪᐊᖅᑖᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖃᓛᖏᑦ ᑕᐃᒃᑯᐊ 

ᓯᕗᓪᓕᐅᔾᔭᐅᓂᐊᖅᑐᓂᒃ ᐋᖅᑭᒃᓱᐃᖃᑦᑕᕐᒪᑕ 

ᑐᒃᓯᕋᖅᑕᐅᔪᓂᒃ ᓄᓇᓕᖕᓂ.ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᑭᐅᖃᑦᑕᖅᐱᓯ, ᓄᓇᓕᒃ ᑕᒪᒃᑯᐊ 

ᐊᖏᖃᑎᖃᖏᑦᑕᕌᖓᑕ ᐃᓕᔅᓯᖕᓂᒃ, 

ᓴᖅᑭᑦᑕᔅᓯᓐᓂᒃ ᓯᕗᓪᓕᐅᑎᔭᔅᓯᓐᓂᒃ. ᑕᐃᒪᓕ 

ᐃᒃᐱᒍᓱᒃᐸᑕ 

ᑭᒡᒐᖅᑐᖅᑕᐅᑦᑎᐊᖏᑦᑐᕕᓂᐅᓇᓱᒋᓗᑎᒃ ᖃᓄᕐᓕ  

ᑕᒪᒃᑯᐊ ᑲᒪᒋᖃᔭᐅᖃᑦᑕᖅᐱᓯ ᐱᐅᓯᖃᓲᖑᕕᓯ 

ᑕᐃᒪᑦᑐᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᑐᑭᒧᐊᑦᑎᑦᑎᔨᖃᕋᑦᑕ ᐸᕐᓇᐃᔨᐅᖃᑦᑕᑐᓂᒃ ᑖᒃᑯᐊ 

ᓄᓇᓖᑦ ᒐᕙᒪᖏᓐᓂᒃ ᐃᖅᑲᓇᐃᔭᖃᑎᖃᖃᑦᑕᑐᖅ 

ᓯᕗᓪᓕᐅᔾᔭᐅᓯᒪᔪᓂᒃ ᐅᖃᐅᓯᖃᖅᖢᑎᒃ 

ᐸᕐᓇᐃᓪᓗᑎᒡᓗ. 

 

ᐅᓇ ᐊᑐᕐᓂᐊᖅᐸᕋ NCIA-ᒃᑯᑦ AC-ᒃᑯᑦ 

ᐅᖃᐅᔾᔨᒋᐊᖅᑏᑦ ᐱᖁᑎᕐᔪᐊᖅᑖᒐᒃᓴᓄᑦ 

ᑲᑎᒪᔨᕋᓛᖏᑦ ᑖᒃᑯᐊ ᑭᒡᒐᖅᑐᐃᔨᖃᖅᑐᑦ 

ᐊᒡᒍᖅᑐᖅᓯᒪᓂᕐᓂᑦ ᐱᖓᓱᓂᒃ ᓄᓇᕗᒥ. 

ᐱᖃᓯᐅᔾᔭᐅᓯᒪᓪᓗᑎᒃ ᑕᐃᒃᑯᐊ ᐱᓕᕆᕕᕗᑦ, 

ᑕᐃᒃᑯᐊ ᑕᕝᕙ ᐋᖅᑭᒃᓱᐃᖃᑦᑕᖅᑐᑦ 

ᓯᕗᓪᓕᐅᔾᔭᐅᔭᕆᐊᓕᖕᓂᑦ. 

 

ᐊᒻᒪᓗᒃᑕᐅ ᓄᓇᓕᒃ ᑖᓐᓇ ᓈᖕᒪᒃᓴᓂᖏᑉᐸᑕ 

ᓯᕗᓪᓕᐅᔾᔭᐅᔪᓂᒃ ᑲᑎᒪᔨᕋᓛᓄᑦ  

ᐅᖃᓪᓚᖃᑎᖃᕈᓐᓇᖅᑐᑦ ᑕᐃᒃᑯᓄᖓ 

ᑐᑭᒧᐊᑦᑎᑦᑎᔨᐅᔪᓄᑦ ᐊᑭᑐᔪᖅᑐᕈᑎᒃᓴᓄᑦ 

ᓯᕗᓪᓕᐊᔾᔭᐅᓯᒪᓄᑦ ᑲᒪᕙᒃᑐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᖃᐅᓯᕆᔭᐅᑎᒋᑦ ᓯᕗᓪᓕᐅᔾᔭᐅᓯᒪᔪᑦ 

ᓄᓇᓕᖕᓂ, ᖃᓄᕐᓕ ᓄᓇᓕᖕᓂ 

ᐃᖅᑲᓇᐃᔭᖃᑎᖃᖃᑦᑕᖅᐱᓯ 

ᓯᕗᒧᐊᒃᑎᒃᑎᔭᐅᖁᓪᓗᒋᑦ ᑖᒃᑯᐊ. 

ᐊᑐᓪᓚᒃᑖᕆᐊᖃᖅᑕᖏᑦ ᐊᖑᒻᒪᑎᒃᑎᐊᕋᓗᐊᒪᖔ 

ᓲᕐᓗ ᓯᐊᕐᕆᔮᕐᕕᒃ, ᖃᓄᕐᓕ 

ᐃᖅᑲᓇᐃᔭᖃᑎᖃᖃᑦᑕᖅᐱᓯ ᓄᓇᓕᖕᓂᑦ 

ᑕᐃᒪᐃᒃᑐᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖕᒪᕆᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᖃᓄᐃᒃᓴᖏᓐᓇᒪ 

ᑖᓐᓇ ᑭᐅᖁᖦᖤᕋᓗᐊᖅᐸᕋ ᑐᖏᓕᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐃᔩᑦ ᑲᑎᒪᔨᕋᓛᖏᑦ ᒥᓂᔅᑕᐅᑉ ᑕᐃᖅᑲᐅᔭᖏᑦ 

ᓇᐃᓴᐅᓯᖅᓱᐃᖃᑦᑕᕐᒪᑕ ᓯᕗᓪᓕᐅᔾᔭᐅᔪᓂᒃ. 

 

ᑕᐃᒪᓐᓇ ᐱᐅᓯᖃᖃᑦᑕᖅᑐᒍᑦ ᓇᐃᓴᐅᓯᖅᓱᐃᓪᓗᑕ 

ᓯᕗᓪᓕᐅᔾᔭᐅᓯᒪᔪᓂᒃ. 

ᐊᑦᑕᓐᓇᕐᔭᐃᖅᓯᒪᔭᕆᐊᖃᕐᓂᖏᑦ 

ᐋᓐᓂᐊᖃᕐᓇᖏᑦᑕᕆᐊᖃᕐᓂᖏᑦ ᐊᑐᖅᑕᐅᓪᓗᑎᒃ, 

ᑕᐃᒪᓐᓇ ᐋᖅᑭᒃᓱᐃᖃᑦᑕᖅᑐᑦ. 

 

ᐅᕝᕙᓘᓃᑦ ᒐᕙᒪᒃᑯᓐᓂ ᓯᕗᓪᓕᐅᔾᔭᐅᒐᔭᖅᑐᑦ 

ᐊᒻᒪᓗᑦᑕᐅ ᒐᕙᒪᒃᑯᑦ ᐱᔨᑦᑎᕋᕈᑎᖏᑦ…ᑕᐃᒃᑯᐊ 

ᐊᑐᖅᑕᐅᓂᒃᓴᖏᑦ ᑕᑕᓗᐊᓕᖅᑐᑦ ᓲᕐᓗ  

ᐃᓕᓐᓂᐊᕐᕖᑦ ᐆᒃᑑᑎᒋᓗᒋᑦ, ᐃᓕᓐᓂᐊᕐᕖᑦ 

ᐃᓄᖃᓗᐊᓕᖅᐸᑦ ᑕᑕᓗᐊᓕᖅᐸᑕ ᑖᓐᓇ 

ᑐᒡᓕᕆᔭᐅᒐᔭᖅᑐᖅ ᒪᓕᒐᖅ ᐊᑐᖅᑕᐅᓗᓂ.  

 

ᐊᒻᒪᓗᒃᑕᐅᖅ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ 

ᒐᕙᒪᑐᖃᒃᑯᓐᓃᖔᖅᑐᓂᒃ ᑮᓇᐅᔭᓂᒃ 

ᐸᕐᓇᐃᔾᔪᑎᐅᖃᑦᑕᑐᖅ ᐊᑐᖅᑕᐅᖃᑦᑕᖅᑐᖅ 

ᑕᐃᓐᓇ. ᑕᕝᕙ ᐃᓚᒋᔭᖏᑦ ᑲᑎᒪᔨᕋᓛᑦ 

ᓇᐃᓴᓱᖅᓯᖃᑦᑕᖅᑕᖏᑦ ᕿᒥᕐᕈᔨᐅᖃᑦᑕᖅᑐᑦ 

ᓯᕗᓪᓕᐅᔾᔭᐅᔭᕆᐊᓕᓐᓂᒃ. 

 

ᐱᓕᕆᐊᔅᓴᓄᑦ ᑖᒃᑯᐊ ᐊᑐᖅᑕᐅᓪᓗᑎᒃ 

ᐊᑦᑕᓇᕐᔭᐃᖅᓯᒪᔭᕆᐊᖃᕐᓂᖏᑦ 

ᐋᓐᓂᐊᖃᓐᓇᖏᑦᑕᕆᐊᖃᕐᓂᖏᓪᓗ. ᑖᒃᑯᐊ 

ᐱᓕᕆᐊᔅᓴᐅᔪᑦ ᑐᓐᖓᕕᖃᖃᑦᑕᖅᐳᑦ ᑕᒪᒃᑯᓂᖓ  

ᐊᑐᖅᑕᐅᓪᓚᑦᑖᕆᐊᖃᖃᑦᑕᖅᑐᓂᒃ ᓄᓇᓕᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᕐᓂᐊᕐᕋᒪ. 

 

ᑖᒃᑯᓂᖓ ᒥᔅ ᐊᖕᓇᑲᐅᑉ ᐅᖃᐅᓯᕆᖅᑲᐅᔭᖓᓄᑦ 

ᐱᔾᔪᑎᒋᓪᓗᒍ $143 ᒥᓕᐊᓐ ᒐᕙᒪᑐᖃᒃᑯᓐᓂᑦ 

ᑖᒃᓰᔭᐃᔾᔪᑎᖏᑦ ᐊᒻᒪ ᐃᒪᓕᕆᔾᔪᑎᔅᓴᐃᑦ 

ᐊᑭᑐᔪᖅᑐᕈᑎᔅᓴᐃᑦ ᑕᑯᓪᓗᒋᑦ. 

 

ᒪᕐᕉᓐᓂᒃ ᑕᑯᒐᒪ ᐃᒪᕐᒧᑦ ᓴᓗᒻᒪᔅᓴᐃᔾᔪᑎᔅᓴᓂᒃ 

ᐃᖃᓗᒃᑑᑦᑎᐊᕐᒥ ᑲᑎᒃᖣᒍ $2.8 ᒥᓕᐊᓐᓂᒃ  

ᐊᑭᖃᒃᖣᓂ. ᕿᒥᕐᕈᓇᖅᖣᒋᓪᓗ $143 ᒥᓕᐊᓐ 

ᐊᕐᕌᒎᓄᑦ ᖁᓕᓄᑦ ᐊᑐᖅᑕᐅᓂᐊᖅᑐᓄᑦ. 

ᐊᐱᖅᑯᑎᒋᔪᒪᓕᖅᑕᕋᓕ ᖃᓄᖅ $143 ᒥᓕᐊᓐ 

ᑐᓂᐅᖅᑲᑦᑕᐅᓲᖑᕙᑦ, ᐊᒡᒍᑐᖅᓯᒪᕙᑦ ᖃᓄᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖏᓐᓇᒪ 

ᑭᒡᒍᓯᐅᖁᔭᐅᒻᒪᖔᑦ, ᐃᓛᒃ ᕿᓂᕐᒪᖔᒍᑦ ᑭᒡᒍᓯᖅ 

ᑭᓯᐊᓂ ᐅᑯᐊ ᒑᓰᑦ ᑖᒃᓰᔭᐃᔾᔪᑎᖏᓐᓄᑦ 

ᒐᕙᒪᑐᖃᒃᑯᓃᓐᖔᖅᓯᒪᔪᑦ ᑮᓇᐅᔭᖅ 

ᐅᖃᐅᓯᕆᔭᕗᑦ ᒫᓐᓇ. ᓇᓗᓇᐃᖅᑕᐅᓯᒪᔪᖅ 

ᐊᑭᑐᔪᖅᑐᕈᑎᔅᓴᓂᒃ ᓄᓇᕘᑦ ᒐᕙᒪᒃᑯᖏᑕ 

ᑮᓇᐅᔭᖁᑎᖓᑕ ᐊᑖᓃᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑐᑭᓯᖅᑰᖏᓐᓇᒃᑯᑦ ᑭᒡᒍᓯᖓ.  

ᒐᕙᒪᑐᖃᒃᑯᓃᓐᖔᖅᑐᖅ ᑮᓇᐅᔭᑦ ᓄᓇᕘᑦ 

ᒐᕙᒪᒃᑯᖏᓐᓄᑦ ᐃᒪᕐᒧᑦ ᐊᒻᒪᓗᒃᑕᐅᖅ ᑭᓈᓗᒻᒧᑦ 

ᐊᑐᖅᑕᐅᓂᐊᖅᑐᑦ ᒪᕐᕉᓐᓂᒃ ᐃᒥᕐᒧᑦ 

ᓴᓗᒻᒪᔅᓴᐃᕕᒻᒥᒃ ᑕᑯᓗᖓ ᐃᒪᓕᕆᔾᔪᑎᔅᓴᓄᑦ 

ᑲᑎᒃᖣᒋᑦ, $2.8 ᒥᓕᐊᓐ ᑐᖔᓃᒃᖣᑎᒃ ᐊᑭᖏᑦ. 

ᒥᓂᔅᑕᖃᐃ ᓇᓗᓴᐃᖅᓯᔪᓐᓇᖅᐸ ᑖᒃᑯᐊ 

ᒐᕙᒪᑐᖃᒃᑯᓃᓐᖔᖅᑐᑦ ᑕᕝᕙᓃᓐᖏᒻᒪᑕ 

ᐊᑐᕈᒫᖅᑐᓂ? ᐱᖃᓯᐅᔾᔭᐅᓯᒪᖏᑦᑐᐃᑦ ᓄᓇᕘᑦ 

ᒐᕙᒪᒃᑯᖏᑕ ᐊᑐᕈᒫᖅᑐᖁᑎᖏᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑑᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᓱᓕᔪᖅ 

ᑕᒻᒪᖏᑦᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᔪᐊᓐᓅᖓᕕᓈᓯᓐ. ᓱᖅᑯᐃᖅᓯᕗᖔ 

ᐊᑐᕈᒫᖅᑐᑦ ᓄᓇᕘᑦ ᒐᕙᒪᒃᑯᖏᓐᓃᖔᖅᑐᖅ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐃᔾᔪᑏᑦ ᐃᒪᕐᒧᑦ ᐊᒻᒪᓗ 

ᑮᓇᐅᔭᓕᕆᔾᔪᑎᑦ $2.8 ᒥᓕᐊᓂᒃ ᐊᑭᖃᑦᑕᖅᐳᖅ. 

ᑭᐅᔭᐅᔪᒪᑦᑕᕋᓗᐊᖅᐳᖓ ᖃᑦᑎᑦᑖᓚ 

ᐊᑐᖅᑕᐅᓂᐊᕐᒪᖔᑕ ᑕᕝᕙᖔᖅᑐᑦ ᒐᕙᒪᑐᖃᒃᑯᑦ 

ᑖᒃᓰᔭᐃᔾᔪᑎᖏᑦ ᐊᖏᖃᑎᒌᒍᑎᖏᓐᓃᓐᖔᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒻᒪᕆᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑭᐅᖁᑦᑕᕋᓗᐊᖅᐸᒃᑲ ᐱᔭᕐᓂᖏᑦᑐᓕᕆᔨᖁᑎᒃᑲ. 

ᖃᓄᐃᔅᓴᖏᒃᑯᕕᑦ. 

 

ᐃᒃᓯᕙᐅᑕᖅ: ᓇᓕᐊᒃ ᑭᐅᖁᕕᐅᒃ? ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ) ᒪᒥᐊᓇᖅ: 

ᑐᒡᓕᕋ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᖁᓪᓗᒍ ᒑᓯᓄᑦ ᑖᒃᓰᔭᐃᒍᑎᑦ ᒐᕙᒪᑐᖃᒃᑯᓐᓂᑦ 

100 ᐳᓴᒥᒃ ᑮᓇᐅᔭᖅᑖᖅᑎᑕᐅᖃᑦᑕᕐᒪᑦ ᑕᕝᕙᓂ 

ᐃᑲᔫᓯᐊᕆᖃᑦᑕᕋᑦᑎᒍ. 

 

ᑖᒃᑯᐊ ᑎᑎᕋᖅᓯᒪᔪᑦ ᐱᓕᕆᐊᔅᓴᐃᑦ 

ᑮᓇᐅᔭᖃᑦᑎᑕᐅᔪᑦ ᐊᓯᐊᓂᒃ ᒑᓴᓕᐅᑉ 

ᑖᒃᓰᔭᖅᑕᐅᓂᖓᓄᑦ ᑮᓇᐅᔭᓕᕆᓇᐅᑉ ᐊᕐᕌᒍᐊᓂ 

7-ᖑᖅᑰᖅᑐᑦ ᐱᓕᕆᐊᔅᓴᐃᑦ ᑕᕝᕙᓐᖓᑦ ᒑᓰᑦ 

ᑖᒃᓰᔭᐃᔾᔪᑏᑦ. ᐊᕐᕌᒎᒥ 2014-2015-ᒥ  

ᐊᒥᒐᖅᓯᔾᔪᑎᖏᓐᓄᑦ ᐊᑭᓕᖅᓯᔾᔪᑕᐅᓚᐅᕐᒪᑕ 

ᑭᖑᓂᑦᑎᓐᓂ. 

 

ᑖᒃᓰᔭᐃᔾᔪᑎᐅᖃᑦᑕᓚᐅᖅᑐᓄᑦ ᐅᖅᓱᐊᓗᖕᓄᑦ 

ᐊᒻᒪᓗᑦᑕᐅᖅ ᑮᓇᐅᔭᐃᑦ ᑕᐃᑲᓐᖓᖅᑐᑦ 

ᑐᓂᐅᖅᑲᖅᑕᐅᓂᕆᔭᖏᑦ ᓈᓴᐃᔾᔪᓯᐅᖃᑦᑕᖅᑐᑦ 

ᐊᑐᖅᖢᑎᒃ ᑖᒃᑯᓄᖓ. ᐃᓱᒪᓕᐅᕈᑕᐅᓚᐅᖅᑐᖅ 

ᐸᕐᓇᐃᔩᑦ ᐊᑐᖅᑕᐅᓪᓗᑎᒃ ᑕᐃᒃᑯᐊ 

ᐊᑭᑐᔪᖅᑐᕈᑎᒃᓴᓄᑦ ᐋᖅᑭᒃᓱᐃᔨᐅᖃᑦᑕᖅᑐᑦ 

ᑲᑎᒪᔨᕋᓛᑦ ᐅᖃᐅᔾᔨᒋᐊᖅᑏ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᔅᑐ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᑕᐃᒪᓕ ᑕᐃᒪᓐᓇ ᐊᔾᔨᖓᓂᒃ 

ᒪᓕᒐᖃᕋᔭᕆᕙ ᒐᕙᒪᑐᖃᒃᑯᓐᓂ ᓴᓇᔾᔪᑎᒃᓴᐅᔪᑦ 

ᑕᐃᒃᑯᐊ $256 ᒥᓕᐊᓐ? ᓱᖅᑯᐃᖅᑕᕋ 

ᐊᑭᓖᖃᑕᐅᓯᒪᖕᒪᑕ ᑕᐃᒃᑯᐊ ᐊᑭᓖᔾᔪᑏᑦ, ᑕᐃᒃᑯᐊ 

ᐊᔾᔨᑲᓴᕆᓪᓗᓂᐅᒃ ᐋᖅᑭᒃᓱᖅᓯᒪᓂᕆᓚᐅᖅᑕᖓᑕ 

ᑭᖑᓪᓕᖅᐹᒥ ᐊᖏᖃᑎᒌᒍᑕᐅᓚᐅᖅᑑᑉ ᖃᓄᕐᓕ 

ᑖᓐᓇ ᐋᖅᑭᒃᓱᖅᓯᒪᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᒃ. ᒥᓂᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ ᑐᓂᓕᕋᒃᑭᑦ 

ᐅᖃᖦᖤᕋᓗᐊᖅᑕᕋ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔾᔪᑎᒋᓗᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖅᑖᕈᑎᒋᖃᑦᑕᖅᑕᕗᑦ ᑲᑐᔾᔨᖁᑕᐅᖕᒪᑦ 

ᒐᕙᒪᑐᖃᒃᑯᓐᓂᑦ ᓄᓇᕗᓪᓗ ᒐᕙᒪᒃᑯᖏᑕ 

ᐊᑭᓕᖅᓱᖅᑕᖏᑦ. 75-25 ᐳᓴᓐ ᐊᒡᒍᖅᓯᒪᓪᓗᑎᒃ 

ᑕᐃᒪᓕ ᑎᑎᕋᖅᓯᒪᔪᑦ ᑐᓂᒍᑦᑎᒍᑦ ᑐᒃᓯᕋᐅᑏᑦ 

ᒐᕙᒪᑐᖃᒃᑯᓐᓄᑦ ᐋᖅᑭᒃᓱᖅᑕᐅᒐᔭᖅᑐᖅ 

ᑭᖑᓪᓕᖅᐹᒥ ᓄᑖᑦ ᐱᓕᕆᔾᔪᑎᒃᓴᐅᔪᑦ. ᑕᐃᒪᓕ 

ᐱᖃᓯᐅᔾᔭᐅᓛᖅᑐᑦ 25 ᐳᓴ ᑖᒃᑯᐊ ᒪᓕᒐᐃᑦ 

ᐊᑐᕐᓗᒋᑦ ᐊᑐᖅᑕᐅᔭᕆᐊᓖᑦ ᓄᓇᓄᑦ ᒐᕙᒪᒃᑯᖏᑕ 

ᐊᑭᑐᔪᖅᑐᕈᑎᒃᓴᑦ ᐃᓗᐊᓂ. 

ᐱᖃᓯᐅᔾᔨᓯᓂᐊᖅᑐᑦ 75 ᐳᓴᓐ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕈᓂ ᐃᑲᔫᓯᐊᕆᕙᒃᑕᑦᑎᓐᓂᒃ. 

ᖃᐅᔨᒪᓕᕈᓐᓇᕋᑦᑕ ᕋᔅᓯ ᑖᓚᒥᒃ ᓄᓇᕗᑦ 

ᒐᕙᒪᒃᑯᖏᑦ ᐊᑭᓖᓯᒪᖕᒪᖔᑕ ᒐᕙᒪᑐᖃᒃᑯᓪᓗ 

ᐊᑐᐅᓯᕐᒧᑦ ᓇᓗᓇᐃᖅᑕᐅᓯᒪᔪᒧᑦ ᐱᓕᕆᔾᔪᑎᒃᓴᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᑐᖏᓕᖓ ᑭᐅᖕᒪᑦ. ᑮᓇᐅᔭᓂᒃ 

ᐱᓂᐊᕆᕕᑕ ᒐᕙᒪᑐᖃᒃᑯᓐᓂᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐊᑐᖅᑕᐅᓂᐊᖅᑐᓂ 2015-ᒥ 

ᐊᑭᑐᔪᖅᑐᕈᑎᒃᓴᓄᑦ. ᖁᔭᓐᓇᒦᒃ. ᖁᔭᓐᓇᒦᒻᒪᕆᒃ.  

 

ᐃᒃᓯᕙᐅᑕᖅ: ᒥᓂᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ 

ᒪᓕᒃᓯᒪᑐᐃᓐᓇᕐᓂᐊᖅᑐᑦ ᖃᖓᒃᑯᑦ  

ᐱᓕᕆᔭᐅᓂᐊᕐᒪᖔᑕ ᐊᑐᕐᓗᒋᑦ, ᖃᖓᒃᑯᓪᓗ 

ᐊᖏᖅᑕᐅᓂᐊᕐᒪᖔᑕ ᒐᕙᒪᑐᖃᒃᑯᓐᓂᑦ 

ᐊᖏᕈᑎᐅᔪᖅ ᑕᐃᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. ᒥᔅᑐ 

ᕼᐃᒃᔅ 

 

Hᐃᒃᔅ (ᑐᓵᔨᑎᒍᑦ): ᐄ, ᐅᔾᔨᕆᔭᕋ ᒫᑦᓯᐅᑎᓪᓗᒍ 

ᑕᐃᔅᓱᒪᓂ ᑮᓇᐅᔭᓂᒃ ᑐᓂᐅᖅᑲᐃᑎᓪᓗᑕ 

ᐊᑭᑐᔪᕈᑎᒃᓴᓂᒃ ᑕᐃᔅᓱᒪᓂ ᑖᔅᓱᒪ ᐊᔾᔨᖓᓂᒃ 

ᐊᐱᖅᑯᑎᖃᓚᐅᖅᓯᒪᒐᒪ ᐊᐱᖅᓱᓚᐅᖅᓯᒪᒐᒪ 

ᑭᐅᔭᐅᓚᐅᖅᓯᒪᔪᖓ ᒐᕙᒪᑐᖃᒃᑯᑦ 

ᐊᒡᒍᖅᑐᖅᓯᒪᓂᖏᓪᓗ ᒐᕙᒪᑐᖃᒃᑯᓐᓂ 

ᐊᔭᐅᖅᑐᐃᖕᒪᑕ ᖃᓄᖅ ᑮᓇᐅᔭᐃᑦ 

ᑐᓂᐅᖅᑲᖅᑕᐅᖃᑦᑕᕐᓂᐊᕐᒪᖔᑕ ᐊᕐᕌᒍᑕᒫᑦ. 

 

ᒫᓐᓇ ᖃᐅᔨᒪᓐᖏᖦᖤᖅᐳᑦ. ᐃᓛᒃ ᑕᐃᔅᓱᒪᓂ 

ᖃᐅᔨᒪᓚᐅᓐᖏᑦᑐᑦ. ᖃᐅᔨᒪᓚᐅᓐᖏᑦᑐᑦ  

ᒐᕙᒪᑐᖃᒃᑯᑦ ᐊᖏᕈᓯᖏᓐᓂᒃ 

ᐃᖏᕐᕋᓂᕆᕙᒃᑕᖓᓄᑦ ᐊᖏᖅᓯᑎᓪᓗᒍᑦ. 

ᑐᖏᓕᖓ ᑭᐅᑎᓪᓗᒍ ᑭᖑᓪᓕᖅᐹᒥᒃ ᑭᐅᑎᓪᓗᒍ 

ᖃᐅᔨᒪᓐᖏᑦᑐᑦ ᓱᓕᒎᖅ. ᑖᒃᑯᐊ ᐊᑯᓂᐊᓗᒃ 

ᖃᐅᔨᒪᓐᖏᒻᒪᑕ ᑐᓴᖅᑎᑦᑎᓚᐅᖅᖢᑎᒃ 

ᑮᓇᐅᔭᖅᑖᕈᑎᒋᓂᐊᖅᑕᖓᓂᒃ ᐊᖏᖃᑎᒌᒐᓱᒃᑐᑦ 

ᓱᓕ ᐃᓗᓕᕆᔭᖏᓐᓂᒃ ᖃᓄᖅ ᑮᓇᐅᔭᐃᑦ 

ᑎᒍᔭᐅᔾᔪᑎᒃᓴᖏᓐᓂᒃ. ᑭᓱᒥᒃ ᑐᓗᖅᑕᐅᑎᖃᕋᔅᓯ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ. 

ᐊᖓᔪᖅᑳᖅ ᓴᒻᒧᖅᑐᖅ. 

 

ᐊᖓᔪᖅᑳᖅ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᖁᖦᖤᕋᓗᐊᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ 

ᐊᖏᖃᑎᒌᒐᓱᐊᖅᑐᒍᑦ ᑲᓇᑕᒥ 

ᐱᖁᑎᕐᔪᐊᓕᕆᔨᒃᑯᓐᓄᑦ. 

 

ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓂᒃ 

ᐋᖅᑭᒃᓱᐃᓕᖅᑐᒍᑦ ᓄᑖᑦ ᑮᓇᐅᔭᖅᑖᕈᑎᒃᓴᑦᑎᓐᓂᒃ 

ᓴᓇᔾᔪᑎᒃᓴᓄᑦ. ᑖᒃᑯᐊ ᑲᑎᓐᖓᐅᕐᒪᑕ ᓄᓇᓖᑦ 

ᒐᕙᒪᖏᑦᑕ ᐊᑐᕈᒫᖅᑕᖏᑦ ᓇᓕᐊᒡᓗ 

ᑐᓂᔭᐅᓂᐊᕐᒪᖔᑕ ᒫᓐᓇ ᐊᕐᕌᒍᑕᒫᑦ 

ᑐᓂᐅᖅᑲᖅᑐᐃᓂᖏᑦ ᐱᑕᖃᓐᖏᑦᑐᖅ ᖃᔅᓯᑦ, 

ᒪᓕᒃᓯᒪᑐᐃᓐᓇᖃᑦᑕᖅᑐᑦ ᐱᓕᕆᔾᔪᑎᒃᓴᐅᓂᐊᖅᑐᖅ 

ᖃᔅᓯᐅᓂᕆᔭᖏᓐᓂᒃ. ᑕᓪᓕᒪᓪᓗᑭᐊᖅ 

ᖁᓕᓪᓗᑭᐊᖅ ᐃᓗᐊᓂ 

ᐱᓕᕆᔾᔪᑎᐅᖃᑦᑕᕐᓂᕋᖅᑕᐅᔪᑦ ᐊᖏᖅᑕᐅᓪᓗᑎᒃ. 

 

ᑲᑎᒃᖢᒋᑦ 16-18-ᓄᑦ ᑕᖅᑭᓄᑦ 

ᐊᑯᓂᐅᓂᖃᕈᓐᓇᖅᑐᖅ ᑐᒃᓯᕋᐅᑎᕗᑦ 

ᑐᓂᔭᐅᓚᐅᖅᑎᓪᓗᒍ ᑭᖑᓪᓕᖅᐹᖅᓯᐅᑎᓂᒃ 

ᐊᖏᖅᑕᐅᓚᐅᓐᖏᓐᓂᖏᓐᓂ ᒐᕙᒪᑐᖃᒃᑯᓐᓂᒃ. 

ᑕᐃᒪᓐᓇ ᑕᕝᕙ ᐅᖃᐅᓯᖃᓗᐊᕈᓐᓇᓐᖏᓚᒍᑦ 

ᖃᖓᒃᑯᑦ ᐃᖅᑲᓇᐃᖅᑕᐅᓂᐊᕐᒪᖔᑕ  

ᐱᖁᑎᕐᔪᐊᓕᕆᔨᒃᑯᓐᓂ ᒐᕙᒪᑐᖃᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᑖᔅᓱᒧᖓᔅᓴᐃᓐᓇᖅ ᐱᖃᕋᓂ 

ᐊᑐᕈᒫᓂᐊᖅᑐᖁᑎᖏᓐᓂ ᐱᓕᕆᔾᔪᑎᖃᖅᑎᓪᓗᑕ 

ᐊᐱᖅᑯᑎᖃᓚᐅᖅᓯᒪᒐᒪ ᑕᐃᒃᑯᐊ ᑮᓇᐅᔭᑦ, 

ᒪᒥᐊᓇᖅ, ᑲᓇᑕᐅᑉ ᒐᕙᒪᒃᑯᖏᑦᑕ 

ᐅᖃᐅᓯᕆᓚᐅᖅᓯᒪᔭᖓᑦ ᑖᒃᑯᐊ ᑮᓇᐅᔭᑦ 

ᐊᕕᒃᑐᖅᓯᒪᔪᓄᑦ ᒐᕙᒪᖃᕐᕕᓄᓪᓗ 

ᑐᓐᓂᖁᑕᐅᑲᐅᑎᒋᖃᑦᑕᕐᓗᑎᑦ 

ᐱᔪᓐᓇᖅᓯᑐᐊᕌᖓᒥᒃ.  

 

ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᔪᒍᑦ ᓄᓇᕗᑦ 

ᐊᑭᑐᔪᖅᑐᕈᑎᔅᓴᖏᑦ ᐊᓯᕗᑦ ᑕᑯᓐᓇᕈᑦᑎᒃᑯᑦ 

ᒐᕙᒪᖃᕐᕖᑦ ᒥᑭᑦᑐᓪᓛᓗᐃᑦ ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ 

ᓇᓖᕌᕐᕕᔅᓴᖃᖅᑎᑕᐅᖏᓐᓂᖅᓴᕐᔪᐊᒻᒪᕆᐋᓗᐃᑦ 

ᐊᑐᕈᒫᕐᓂᐊᖅᑐᖁᑎᓕᕆᑎᓪᓗᑕᓗ ᑮᓇᐅᔭᕗᓪᓗ 

ᕿᓗᖅᑭᑖᖏᓐᓇᖅᖢᑎᑦ. ᑭᓱᒥᒃ ᑮᓇᐅᔭᓂᒃ  

ᑎᒍᓯᓐᖏᒃᑯᑦᑕ ᐅᕝᕙᓘᓐᓃᑦ ᑭᖑᕙᕐᓗᑎᑦ 

ᖃᐃᑕᐅᑉᐸᑕ ᕿᓗᖅᑭᑖᕆᐊᓪᓚᑲᓐᓂᓕᕋᔭᖅᑐᑦ 

ᐊᒻᒪᓗ ᑭᖑᕙᕆᐊᖅᑖᓗᒋᓗᑎᒃᑯ ᐅᓄᖅᑐᑲᓪᓚᐃᑦ 

ᐱᓕᕆᐊᕆᔭᐅᔪᒪᔪᑦ. 

 

ᐃᒻᒪᖃ ᑖᓐᓇ ᒥᓂᔅᑕᕆᔭᐅᔪᖅ ᖃᓄᖅ ᑕᒪᓐᓇ 

ᑮᓇᐅᔭᓕᕆᔾᔪᓯᖅ ᐊᐅᓚᑕᐅᖃᑦᑕᕐᒪᖔᖅ 

ᑐᑭᓯᒃᑲᓂᕐᓂᐊᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥᐅᑕᐃᑦ ᑲᓇᑕᐅᑉ 

ᒐᕙᒪᒃᑯᖏᑦ ᐅᖃᕐᖓᑕ 

ᐊᑎᓕᐅᕆᓂᐊᖏᓐᓂᕋᖅᖢᑎᑦ 

ᐊᑎᓕᐅᖅᓯᑲᐅᑎᒋᔾᔮᖏᓐᓂᕋᖅᖢᑎᑦ ᐊᖏᕈᑎᓂᒃ 

ᐃᓱᒫᓘᑎᒐ ᓇᓗᓇᐃᖅᓯᑲᐅᑎᒋᓚᐅᖅᓯᒪᔭᕋ 

ᑕᐃᔅᓱᒪᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᐱᓕᕆᐊᖑᖅᑎᑕᐅᓯᒪᔪᑦ ᓄᓇᕗᒻᒧᑦ 

ᐱᕙᓪᓕᐊᔾᔪᑎᒋᔭᐅᓂᐊᖅᑐᑦ ᐊᒻᒪᓗ  

ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ ᐃᓱᒫᓗᑎᑦᑎᓐᓂᒃ 

ᐃᑉᐱᒍᓱᑦᑎᐊᓚᐅᖅᓯᒪᔪᑦ ᑕᐃᔅᓱᒪᓂ.  

 

ᒫᓐᓇ ᓄᓇᕗᑦ ᒐᕙᒪᒃᑯᑦ ᐱᓕᕆᐊᓂᒃ ᐊᑕᐅᓯᕐᒧᑦ 

ᐃᓕᔭᐅᓗᑎᒃ ᑐᓐᓂᖅᑯᑕᐅᓂᐊᖅᑐᑦ 

ᐱᓕᕆᐊᕆᔭᐅᓂᐊᕐᒪᑕ ᓯᕗᕐᖓᓂᓪᓗ ᑮᓇᐅᔭᓂᒃ 

ᑐᓂᓯᔭᐅᕙᒌᕐᓗᑕ ᐊᖏᓂᖅᓴᓄᑦ ᐱᓕᕆᐊᓄᑦ 

ᑕᒪᒃᑯᐊ ᐱᕙᓪᓕᐊᔪᓐᓇᕐᓂᐊᕐᒪᑕ. ᑐᖏᓕᕋ 

ᐃᓗᓕᑯᓘᔭᖏᓐᓂᒃ ᐅᓂᒃᑳᑎᒃᑲᓐᓂᕐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓐᓇ 

ᓄᓇᕗᑦ ᒐᕙᒪᒃᑯᓄᑯᐊ ᐃᖢᖅᑭᔮᖏᔾᔪᑎᖃᖅᑐᑦ 

ᐱᔭᕇᖅᑕᐅᔪᓐᓇᐃᓕᐅᖅᑲᒻᒪᑦ ᑕᐃᓐᓇ ᐊᖏᕈᑦ 

ᑲᓇᑕᒥ ᐱᕈᖅᐸᓪᓕᐊᔾᔪᑏᑦ ᑮᓇᐅᔭᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ 

ᐊᓯᔾᔨᖅᓯᒐᓛᓐᓂᐊᖅᑐᑦ 

ᑮᓇᐅᔭᖃᖅᑎᑕᐅᔪᓐᓇᓂᐊᕐᒪᑕ ᑕᐃᒃᑯᐊ 

ᐱᓕᕆᐊᕆᔪᒪᔭᒃᑲ.  

 

6-ᓄᑦ ᑕᖅᑭᓄᑦ ᑕᒪᓐᓇ ᐊᒃᓱᕉᑎᒋᖃᑦᑕᖅᓯᒪᔭᕗᑦ. 

ᐅᔾᔨᕈᓱᒃᖢᑎᓪᓗ ᓄᓇᕗᑦ ᐊᔾᔨᐅᖏᒻᒪᑦ 

ᐊᒃᑐᐃᓂᖃᕈᓐᓇᓪᓚᕆᒍᓐᓇᕐᓂᖓᓗ 

ᑮᓇᐅᔭᖁᑎᑦᑎᓐᓂᒃ. ᑕᐃᒪᐃᑦᑑᒻᒪᑦ ᑮᓇᐅᔭᓂᒃ 

ᓯᕗᕐᖓᓂ ᑐᓂᔭᐅᔪᒪᓂᐊᖅᑐᒍᑦ 

ᐊᒃᑐᐃᓂᖃᕐᓂᐊᖅᐸᑕ ᑕᐃᒃᑯᐊ 

ᑐᓂᔭᐅᓐᖏᒃᑯᑖᑦᑐᑦ ᑮᓇᐅᔭᖁᑎᑦᑎᓐᓂᒃ. 

ᑕᐃᒃᑯᐊᓕᒫᑦ ᒪᓕᒐᓕᐊᕆᔭᐅᓯᒪᔪᑦ 

ᒪᓕᓐᓂᐊᖅᓯᒪᔭᕗᓪᓗ ᑕᒪᕐᒥᑦᑎᐊᖅ ᐱᓯᒪᔭᕗᑦ 

ᐊᑐᖅᓯᒪᔭᕗᑦ.  

 

ᒫᓐᓇ ᓄᓇᕗᑦ ᒐᕙᒪᐅᓪᓗᑕ 

ᓇᓗᓇᐃᔭᑦᑎᐊᖅᓯᒪᔭᕗᑦ ᑕᐃᒃᑯᐊ 

ᐱᓕᕆᐊᕆᔪᒪᓂᐊᖅᑕᕗᑦ ᐊᕐᕌᒍᓄᑦ ᖁᓕᑦ 

ᐊᒡᒋᖅᑐᓄᑦ. ᒥᓂᔅᑕᐃᑦ ᑲᑎᒪᑎᓪᓗᒋᑦ 

ᑕᖅᑭᓪᓗᐊᖃᐃ ᓯᕗᓂᔅᓴᑎᓐᓂ ᐱᓕᕆᔨᕗᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᖅᓱᐃᓂᐊᖅᑐᑦ 

ᑮᓇᐅᔭᖃᖅᑎᑦᑐᓐᓇᕋᓱᒋᔭᑦᑎᓐᓂ ᖁᓕᑦ ᐊᕐᕌᒍᑦ 

ᐊᒡᒋᖅᑐᓂᒃ.  

 

ᐊᔾᔨᒋᓐᖏᐊᕐᔪᑦᑕᖓ ᐊᕐᕌᒍᑕᒫᖅᓯᐅᑎᓂᒃ 

ᑮᓇᐅᔭᓂᒃ ᖃᐃᑕᐅᖃᑦᑕᔾᔮᖏᑦᑐᒍᑦ $25 

ᒥᓕᐊᑖᕐᓂᐊᓕᕋᑦᑕ 25 ᐳᓴᑎᓪᓗᐊᖅ ᑮᓇᐅᔭᓂᒃ 

ᓴᕝᕙᐃᓚᐅᖅᓯᒪᔪᒍᑦ. ᒫᓂ $25 ᒥᓕᐊᓐ, $100 

ᒥᓕᐊᓄᑦ ᑎᑭᓪᓗᒍ ᑕᐃᒪᓐᓇ 

ᑮᓇᐅᔭᖃᖅᑎᑦᑎᔪᓐᓇᓂᐊᖅᑐᒍᑦ ᖃᓄᕐᓗ ᑕᐃᒃᑯᐊ 

ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ 

ᐅᐊᕈᑎᒋᔭᐅᓕᕈᓐᓇᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓄᑦ.  

 

ᑖᒃᑯᐊ ᑐᖏᓕᕇᖅᓱᖅᑎᓪᓗᒋᑦ ᓯᕗᓪᓕᐅᔾᔭᐅᔪᔅᓴᐃᑦ 

ᕼᐋᒻᓚᒃᑯᓐᓂᓪᓗ ᒪᓕᒐᖏᓪᓗ ᐋᖅᑭᔅᓱᕐᓗᒋᑦ 

ᓯᕗᒧᐊᖅᐸᓪᓕᐊᓂᑦᑎᓐᓂᑦ. ᐃᓗᓕᑯᓘᔭᖏᑦ 

ᑕᒪᒃᑯᐊ ᐋᖅᑭᔅᓱᖃᑎᒋᔭᕗᑦ ᐱᖁᑎᕐᔪᐊᓕᕆᔨᒃᑯᑦ 

ᑲᓇᑕᒥ ᐱᖃᑎᒋᓪᓗᑎᒃᑯᑦ. ᑲᑎᒪᖃᑎᒋᓪᓗᑎᒃᑯ 

ᐃᒪᐃᓕᓚᐅᖅᑐᑦ ᑕᒫᓂ 6-ᓂᒃ 18-ᓄᑦ ᑕᖅᑭᓄᑦ 

ᐊᑯᓂᐅᑎᒋᑐᐃᓐᓇᕆᐊᓖᑦ ᐱᓕᕆᐊᕆᓂᐊᖅᑕᕗᑦ 

ᑐᓐᓂᖅᑯᑎᒋᓯᒪᓚᐅᖅᑐᑎᒍ ᐊᒻᒪᓗ ᑮᓇᐅᔭᑦ 

ᐃᑉᐱᐊᕐᔪᒻᒥᓚᐅᓐᖏᓂᑦᑎᓐᓂᑦ.  

 

ᑕᐃᒪ ᕿᓚᒻᒥᐅᑎᒃᑲᓐᓂᕋᓱᑦᑕᕗᑦ ᑲᓇᑕᐅᑉ 

ᒐᕙᒪᒃᑯᖏᓐᓄᓪᓗ ᐊᖏᖅᑕᐅᑎᓐᓇᓱᑦᑐᑎᒃᑯᑦ, 

ᑕᐃᒃᑯᐊ ᑐᒃᓯᕋᐅᑏᑦ ᑐᓂᒐᑦᑎᒃᑯ ᑲᓇᑕᐅᑉ 

ᒐᕙᒪᒃᑯᖏᑦ ᑭᓯᐊᓂ ᐊᔪᐃᖅᑐᐃᓐᓇᕋᓱᓐᓂᐊᖅᑕᕗᑦ 

ᓱᑲᓐᓂᖅᓴᒃᑯᑦ ᑮᓇᐅᔭᑦ ᖃᐃᑕᐅᔪᓐᓇᕐᓂᐊᕐᒪᑕ. 

ᑕᐃᒪᐃᓕᐅᕐᕕᒋᓚᐅᖅᑕᕗᑦ ᑕᐃᓐᓇ  

ᐱᖁᑎᕐᔪᐊᓕᕆᓂᕐᒧᑦ ᑲᓇᑕᒥ ᒥᓂᔅᑕᕆᔭᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᒃᑲᓐᓂᕐᓗᒍ ᒥᓂᔅᑕᐅᑉ ᑐᖏᓕᐊ 

ᓂᓪᓕᐅᑎᒋᔭᖓ. 

 

ᑭᓯᐊᓂ ᑕᐃᒪᐃᓕᓚᐅᓐᖏᓐᓂᕐᓂᑦ ᓯᕗᕐᖓᓂ 

ᑮᓇᐅᔭᓂᒃ ᑐᓂᔭᐅᓂᖅ ᑕᐃᖅᑲᐅᔭᖏᑦ 

ᐊᕐᕌᒍᓕᓴᕐᓂᑦ ᐊᑐᖅᑐᐊᖅᐱᓰ ᑕᒪᑐᒪᓂ ᐊᕐᕌᒍᒥ, 

ᑕᐃᒪᐃᓕᖓᕚ ᓯᕗᕐᖓᓂ ᖃᐃᑕᐅᓂᐊᕐᓂᖏᑦ 

ᑮᓇᐅᔭᓂᒃ ᐅᖃᕋᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. Building Canada 

Fund-ᑯᑦ ᑮᓇᐅᔭᖅᑖᕆᓯᐊᖅᑕᔅᓯᓐᓂᑦ 

ᐊᑐᖅᐸᓪᓕᐊᒍᒪᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᒍᕇᓐ ᐅᖃᐅᓯᖃᖅᑲᐅᒻᒥᒻᒪᑦ ᑕᒪᑐᒥᖓ ᓄᑖᓪᓗ 

ᓴᖅᑭᑕᐅᓵᖅᑐᑦ ᑕᐃᒃᑯᐊᓗ ᑕᓚᕖᓴᒃᑰᖅᑎᑕᐅᓯᒪᔪᑦ, 

ᐃᓄᐃᓪᓗ ᑎᒥᖁᑎᖏᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᑎᓕᐅᖅᑐᓂᒃ ᐊᑐᐃᓐᓇᖃᓕᕐᒥᒻᒪᑕ. ᑕᐃᒃᑯᐊ 

Building Canada Fund-ᑯᑦ ᐊᑐᖅᑐᓂᔾᔪᑦ 

ᐅᖃᐅᓯᕆᔭᐅᔪᐊᓘᒻᒪᑕ ᑖᓐᓇ ᑲᓇᑕᓕᒫᒥᑦ. 

 

ᐋᔩᖃᑎᒌᔅᓯᒪᕕᓰ ᑕᐃᒃᑯᐊ ᐃᓄᐃᑦ ᑎᒥᖁᑎᖏᑦ 

ᐃᓚᖏᑦ ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐃᒻᒪᖃ 

ᐃᖅᑲᓇᐃᔭᖃᑎᒋᓗᒋᑦ 

ᒪᑭᑕᐅᕙᓪᓕᐊᒍᓐᓇᕐᓂᐊᕐᖓᑕ ᐅᕝᕙᓘᓐᓃᑦ 

ᐅᓄᒃᑲᓐᓂᖅᑐᓂᒃ ᑮᓇᐅᔭᓂᒃ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒍᓯᔾᔪᑎᒋᔪᓐᓇᖅᐱᓯᐅᒃ ᐃᓄᐃᑦ ᑎᒥᖁᑎᖏᑦ 

ᐃᖅᑲᓇᐃᔭᖃᑎᒋᒍᔅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, 

ᐅᖃᖃᑎᒋᓯᒪᓐᖏᑕᕗᑦ ᑕᐃᒃᑯᐊ ᐃᓄᐃᑦ 

ᑎᒥᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓂᔅᓴᑦᑎᓐᓂᑦ ᐅᖃᖃᑎᒋᓛᖅᐱᓯᐅᒃ ᐃᓄᐃᑦ 

ᑎᒥᖁᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᖃᑎᒋᓛᕐᓂᐊᖅᓯᒪᔭᕗᑦ ᓯᕗᓂᔅᓴᑦᑎᓐᓂᑦ 

ᖃᖓᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕈᓗᒃ ᐊᑏᑐᖅ ᑲᑎᒪᖃᑎᒋᓂᐊᖅᐱᓯᐅᒃ 

ᑕᒪᒃᑯᐊᕈᓘᔭᐃᑦ ᐋᖅᑭᑉᐸᓪᓕᐊᑎᓪᓗᒋᑦ. 

ᐃᒃᓯᕙᐅᑖᖅ, ᑖᓐᓇ ᒥᓂᔅᑕᕆᔭᐅᔪᖅ 

ᓂᓪᓕᐅᑎᖃᒐᓛᖅᑲᐅᔪᖅ ᑕᐃᒃᑯᐊ 

ᓯᕗᓪᓕᐅᔾᔭᐅᔪᔅᓴᐃᑦ ᐱᖁᑎᕐᔪᐊᑦ 

ᓴᓇᔭᐅᓂᐊᕐᓂᖏᑦ. ᐄ, ᐊᖏᖅᑕᐅᔾᔪᑏᑦ ᑕᒪᒃᑯᐊ 

ᒪᓕᑦᑕᐅᖃᑦᑕᕆᐊᓖᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. 

 

ᑕᐃᒃᑯᐊᓕᑭᐊᖅ Building Canada Fund-ᑯᑦ 

ᖃᓄᖅ ᑲᑎᒪᖃᑎᒋᓛᖅᐱᓯᐅᒃ ᐅᕝᕙᓘᓐᓃᑦ 

ᐊᖏᖅᓯᓂᐊᕐᒪᖔᑦ, ᐋᒃᑳᖅᓯᓂᐊᕐᒪᖔᓪᓗ 

ᓴᓇᓯᒪᔭᔅᓯᓐᓂᑦ. ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐱᖁᑎᕐᔪᐊᑦ ᖃᓄᖅ ᐋᖅᑭᓱᖅᑕᐅᖃᑦᑕᖅᑲᓪᓕ 

ᑕᐃᒃᑯᑎᒎᓇ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑐᑭᓯᓇᖅᓯᑎᒃᑲᓂᖁᒧᑦ, ᑭᐅᑎᓐᓂᐊᕋᒃᑯ ᒥᔅᑕ 

ᓛᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᓛᒻ. 

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᒋᒐᒥ ᑖᓐᓇ. ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑕ ᐊᖏᖅᓯᕙᓪᓕᐊᔾᔪᓯᖏᑦ 

ᒪᕐᕈᐃᓕᖓᒻᒪᑕ ᓯᕗᓪᓕᖅ ᑕᐃᒃᑯᓂᖓ 

ᑎᓕᓯᔪᓐᓇᕐᒪᖔᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᒐᕙᒪᒃᑯᑦ 

ᐱᓕᕆᕝᕕᖏᑦ. ᐊᓱᐃᓪᓛᒃ ᑐᓐᓂᖅᑯᑎᖃᖦᖤᖅᐳᑦ 

ᖃᐅᔨᓴᖅᑕᐅᖦᖤᖅᐳᑦ ᑖᒃᑯᑎᒎᓇ 

ᑮᓇᐅᔭᖅᑖᖅᑎᑕᐅᔪᓐᓇᕐᒪᖔᑦ, 

ᖃᓄᐃᑦᑑᓂᐊᕐᒪᖔᖏᓪᓗ ᐃᖅᑲᓇᐃᔮᕆᔪᒪᔭᖏᑦ 

ᓇᓕᖅᑯᑕᖅᑕᐅᓯᒪᔪᓪᓗ ᑖᒃᑯᓄᖓ 

ᐃᖅᑲᐃᔮᕆᔭᐅᓂᐊᖅᑐᓄᑦ ᓇᓕᖅᑯᐸᓗᒃᓯᒪᖏᑦ.  

ᑕᐃᒪᐃᓕᐅᓕᖅᑎᓪᓗᒍ ᐱᖁᑎᕐᔪᐊᓕᕆᔨᒃᑯᑦ 

ᑲᓇᑕᒥ ᑕᐃᒃᑯᓄᖓ ᐱᓕᕆᐊᕆᔭᐅᖃᑦᑕᕐᒪᑕ 

ᑕᒪᓐᓇ ᐊᑐᖅᑎᓪᓗᒍ. 

 

ᐊᒻᒪᓗ ᐅᖃᖅᑲᐅᖕᒥᒐᒃᑕ ᑕᒫᓂ 6-ᓄᑦ 18-ᓄᑦ 

ᑕᖅᑭᓄᑦ ᐱᓕᕆᐊᕆᔭᐅᓇᓱᓲᑦ ᐱᑐᓐᓇᐅᖏᑉᐸᑦ 

ᑕᐃᓐᓇ ᐱᓕᕆᐊᕆᔭᐅᔪᒪᔪᖅ ᐊᒻᒪᓗ 

ᐃᓗᓕᖃᐅᓐᖏᓗᐊᖅᐸᑦ ᐅᓂᒃᑳᖅᓯᒪᔾᔪᑎᖏᑦ. 

ᑕᐃᒃᑯᐊ ᓇᓗᓇᐃᖅᑎᐊᖅᓯᒪᔪᑦ ᕿᓚᒥᐅᓂᖅᓴᒃᑯᑦ 

ᐊᖏᖅᑕᐅᖃᑦᑕᖅᑐᑦ ᑕᐃᒃᑯᓄᖓ 

ᕿᒥᕐᕈᔨᒋᔭᐅᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᓵᖅᑐᖅ. 

ᐅᑎᕆᐊᒃᑲᓐᓂᒐᓛᑲᐃᓐᓇᕐᓗᖓ ᓄᓇᕘᒥ ᒑᓯᓄᑦ 

ᑖᒃᓰᔭᐅᑏᑦ ᐃᒥᕐᒧᑦ ᐃᒥᕐᓗᖕᒧᑦ ᒪᑯᐊᓗ ᓄᓇᐃᑦ 

ᓴᓗᒻᒪᖅᓴᐅᖅᑕᐅᓂᖏᓐᓅᖓᔪᑦ. ᑖᓐᓇ 

ᒥᓂᔅᑕᕆᔭᐅᔪᖅ ᓄᓇᕗᒻᒥ ᐱᑕᖃᕆᐊᖃᓪᓚᕆᖕᒪᑕ 

ᐊᑦᑕᕐᕖᑦ, ᑕᒪᑐᒪᓂ ᐊᕐᕌᒍᒥ ᑕᐃᒪᐃᑦᑐᓄ 

ᑐᕌᖓᔪᓂᒃ ᐱᑕᖃᕐᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑕᕐᓗᑯᓄᑦ ᑐᕌᖓᔪᓂᒃ 

Building Canada Fund-ᑯᓐᓄᑦ 

ᑐᓐᓂᖅᑯᑎᖃᕐᓂᐊᖅᑐᒍᑦ ᐊᖏᕈᑎᒋᔭᐅᒃᐸᑕ ᑲᓇᑕ 

ᒐᕙᒪᒃᑯᖏᓐᓄᑦ ᐅᕙᑦᑎᓐᓄᓪᓗ ᐱᒋᐊᓕᕋᔭᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖕᒪᒃᑭᐊᖅ ᑖᓐᓇ ᒥᓂᔅᑕᕆᔭᐅᔪᖅ ᑐᒃᓯᕋᐅᑎᓂᒃ 

ᓄᓇᕗᑦ ᒑᓰᑦ ᐅᑎᖅᑎᑕᐅᓂᖏᓐᓄᑦ ᓱᖕᒪᓪᓕᑭᐊᖅ 

ᑖᒃᑯᑎᒎᓈᖅᑎᖏᓪᓚᖏᑦ ᒪᑯᐊ ᐃᒥᕐᒧᑦ ᑐᕌᖓᔪᑦ, 

ᓱᕈᕐᓄᑦ ᐃᒥᕐᓄᑦ ᐊᒻᒪᓗ ᐊᒃᑕᕐᕖᓐᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕘᓇ 

ᒑᓯᓄᑦ ᑖᒃᓯᔭᐅᑎᒎᖅᑐᑦ ᑮᓇᐅᔭᓕᐊᒥᓃᑦ 

ᓈᓴᔾᔮᖏᑦᑐᑦ ᑮᓇᐅᔭᖅᑐᕈᑎᔅᓴᕆᔭᐅᓇᔭᖅᑐᓂᒃ 

ᓄᓇᕗᓕᒫᒥ. ᑭᓯᐊᓂ ᑕᐃᒪᒃᑲᓗᐊᑎᓪᓗᒍ ᒥᔅᑕ ᓛᒻ 

ᑖᓐᓇ ᐃᓗᑯᓘᔭᖃᐅᕐᓂᒃᓴᓂᒃ ᐅᓂᒃᑳᖁᓂᐊᖅᑕᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓛᒻ. 

 

ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕ ᑕᐃᒪᓕᖅᑲᐅᖕᒪᑦ ᑕᐃᒃᑯᐊ ᒑᓯᓄᑦ 

ᑖᒃᓰᔭᐅᑏᑦ ᐊᕐᕌᒍᑕᒫᑦ ᑕᒫᓂ $15 

ᒥᓕᐊᖑᖃᑦᑕᖅᑐᑦ ᐊᕐᕌᒍᑕᒫᑦ. ᐊᒻᒪᓗ ᒪᑯᐊ 

ᐱᖁᑎᕐᔪᐊᑦ ᓲᕐᓗᑦ ᐃᒪᖅ, ᐃᒥᖅ ᓱᕈᐃᑦ ᐃᒦᑦ 

ᐊᑦᑕᕐᕖᑦ ᑕᒪᒃᑯᐊᕈᔪᐃᑦ ᒑᓯ ᑖᒃᓯᓂᑦ 

ᐅᓄᓐᖏᓗᐊᖅᑐᑦ ᑕᐃᒃᑯᓄᖓ 

ᓄᑖᓐᖑᕆᐊᖅᑎᑦᑎᓂᐊᕋᓗᐊᕈᑦᑕ ᐊᒻᒪᓗ 

ᑕᐃᒪᐃᒃᑑᖕᒪᑦ ᑖᒃᑯᐊ ᒑᓯᓄᑦ ᑐᕌᖓᔪᑦ ᐃᒥᕐᒧᑦ 

ᐃᓱᖅᑐᓄᓪᓗ ᐃᒥᕐᓄᑦ ᑐᕌᖅᑎᖔᖅᑕᕗᑦ. ᒪᑯᐊᓕ 

ᐊᑦᑕᕐᕖᑦ ᐅᕙᒍᑦ ᑲᒪᒋᓂᐊᕐᓗᑎᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᖅᐸᓪᓕᐊᓕᖃᓗᐊᖅᑐᖓ ᐅᓇ ᑐᑭᓯᔪᒪᒐᒃᑯᑦ 

Curious George. 

 

ᐊᑦᑕᕿᕖᑦ ᐱᑕᖃᕆᐊᖃᓪᓚᕆᒃᑐᑦ ᓄᓇᓕᖕᓂ 

ᖃᓄᖅ ᖃᓄᐃᒃᑐᓂᒃ ᐸᕐᓇᐅᓯᐅᖅᓯᒪᕕᓰ ᐊᑦᑕᕐᕖᑦ 

ᐱᔾᔪᑎᒋᓪᓗᒋᑦ. 

 

ᑐᑭᓯᑦᑎᐊᕈᒪ ᐊᕐᕌᒍᒐᓴᐅᓕᖅᑐᑦ $200 

ᒥᓕᐊᕌᕋᔭᖅᑐᑦ ᐊᑦᑕᕐᕖᑦ ᓴᓇᔭᐅᒃᑲᓂᕐᓂᖅᐸᑕ. 

ᓇᑭᒡᓕ ᑕᐃᒪᐃᒃᑐᐊᓗᖕᓂᒃ ᑮᓇᐅᔭᖅᑖᕐᓂᐊᕋᑦᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᒧᐊᕈᑏᑦ ᑕᐃᒃᑯᐊ 

ᐊᑦᑕᕐᕕᓐᓄᑦ ᐱᔭᕇᖅᑕᐅᓯᒪᓕᖅᑐᑦ ᐊᒻᒪᓗ  

ᑖᒃᑯᓄᖓᑦ ᐋᖅᑭᒃᓱᐃᓯᒪᔪᒍᑦ 

ᑐᑭᒧᐊᕈᑎᒃᓴᖃᐅᖅᖢᑎᒃ, ᐱᐅᓂᖅᐹᓂᒃ 

ᐊᑦᑕᕐᕕᓕᕆᔾᔪᓯᓂᒃ ᐊᑐᕐᓂᐊᕋᑦᑕ 

ᑲᒪᒋᔭᐅᑦᑎᐊᕐᓗᑎᓪᓗ ᐃᓚᓕᐅᕐᓗᒋᑦ 

ᐊᒡᒍᑐᖅᑕᐅᖃᑦᑕᕐᓗᑎᒃ ᓲᕐᓗ ᓴᕕᕋᔭᐃᑦ ᕿᔪᐃᑦ 

ᑕᒪᒃᑯᐊᕈᔪᐃᑦ. 

 

ᓄᓇᕘᒥ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ ᑲᖏᖅᖠᓂᕐᒥ 

ᑲᑎᒪᑎᓪᓗᒋᑦ ᓅᕖᕙ 3-ᒥ ᑕᒪᓐᓇ 

ᐅᖃᐅᓯᕆᔭᐅᓂᐊᖅᑐᖅ ᐊᒻᒪᓗ 2014-2015 

ᐋᕐᕌᒍᐊ ᐃᓱᓕᓚᐅᖅᑎᓐᓇᒍ ᑕᐃᒃᑯᐊ 

ᐱᔭᕇᖅᑐᔅᓴᒫᓐᖑᖅᖣᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐃᒃᔅ. 

 

Hᐃᒃᔅ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑉᐳᖓᓗ ᑕᐃᒪ ᖃᐃᑦᓯᔪᒫᕆᐊᔅᓴᖓᓂᒃ ᑕᐃᒪ  

ᐊᑕᐅᓯᕐᒥᒃ ᐊᐱᕆᔪᒪᔨᓕᖅᑐᖓ. 

 

ᐃᑉᐸᔅᓴᖅ ᐊᐱᖅᑯᑎᒋᓚᐅᕋᒃᑯ ᑖᓐᓇ ᐱᔾᔪᑎᒋᓪᓗᒍ 

ᐃᖃᓗᓐᓂ ᑕᐃᒪ $3.4 ᒥᓕᐊᓐ. ᐊᕐᕌᓂ 

ᑮᓇᐅᔭᖅᑑᑎᓂᓚᐅᖅᑐᓂᑦ ᑐᑭᓯᓕᖅᐳᖓ, 

ᐃᒃᓯᕙᐅᑖᖅ. ᐅᓂᒃᑳᕈᑕᐅᓕᖅᑐᖅ. 

 

ᑖᓐᓇ ᐃᑉᐸᔅᓴᖅ ᑕᐃᒪ ᒥᓂᔅᑕ ᐅᖃᓚᐅᕐᒪᑦ 

ᓂᕆᐅᓐᓂᕋᓚᐅᕐᒪᑕ ᑕᐃᒪ ᐃᖃᓗᒻᒥᐅᑦ 

ᓄᓇᓕᐸᐅᔭᖓᓂᒃ ᓂᕆᐅᓐᓂᕋᓚᐅᕐᒪᑕ ᑕᐃᒪ. 

 

ᑐᑭᓯᐊᔭᒃᑯᓪᓕ ᑭᐅᔾᔪᑕᐅᓚᐅᖅᑐᒥᒃ 

ᐅᐱᕐᖔᖑᓚᐅᖅᑐᒥ, 

ᐅᓂᒃᑳᖃᑦᑕᕆᐊᖃᓚᐅᓂᐊᕐᓂᕋᖅᑕᐅᓚᐅᕐᒪᑕ 

ᓱᓇᒧᑦ ᐊᑐᖅᑕᐅᓂᕐᒪᖔᑕ ᑖᒃᑯᓄᖓ ᐃᖃᓗᐃᑦ 

ᓄᓇᓕᐸᐅᔭᖓᓐᓄᑦ. 

 

ᑕᐃᒪ ᑐᑭᓯᕝᕕᒋᒃᑲᓐᓂᕈᓐᓇᖅᐸᕋᖃᐃ ᑖᓐᓇ 

ᑐᑭᑖᖅᑎᑲᓐᓂᕈᓐᓇᖅᑲᐅᒃ ᒥᔅᑕ ᓴᒻᒧᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᑐᖏᓕᕋ 

ᑭᐅᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐅᑭᐅᓄᑦ 

ᑕᓪᓕᒪᓄᑦ ᑕᐃᒃᑯᐊ ᐊᖏᖅᑕᐅᓯᒪᒻᒪᑕ ᐊᒻᒪ 

ᐊᖏᖃᑎᒌᒍᑎᓂ ᐊᑎᓕᐅᖃᑎᒋᓯᒪᓪᓗᑎᒍ 

ᓄᓇᓕᐸᐅᔭᖅ ᐱᔾᔪᑎᒋᓪᓗᒍ ᑕᐃᑲᓂ 

ᐅᖃᐅᑎᖃᑦᑕᕆᐊᖃᑦᑖᑎᒍ ᖃᓄᖅ 

ᐱᕙᓪᓕᐊᒻᒪᖔᑕ, ᓱᓇᒧᑦ ᑮᓇᐅᔭᓄᑦ ᓱᓇᓄᑦ 

ᐊᑐᖅᐸᓪᓕᐊᓂᐊᕐᒪᖔᑎᒋ. 

 

ᑕᐃᒪ ᓂᕆᐅᖅᐸᑉᐳᒍᑦ ᖃᓄᐃᑉᐸᓪᓕᐊᒻᒪᖔᑕ 

ᓴᓇᕙᓪᓕᐊᒋᐊᓯᒻᒪᖔᑕ ᑖᒃᑯᐊ 

ᓇᓗᓇᐃᖅᓯᖃᑦᑕᕆᐊᖃᑦᑐᐃᑦ ᖃᓄᐃᑦᑐᓄᑦ 

ᓱᓇᓄᑦ ᑮᓇᐅᔭᐃᑦ ᐊᑐᓚᐅᕐᒪᖔᑦᑎᒋᑦ. ᓲᕐᓗ ᑕᐃᒪ 

ᑐᑭᓯᔾᔪᑎᒋᓕᕋᔭᕋᑦᑎᒍ ᓴᓇᓂᐊᕐᓂᕋᓚᐅᖅᑕᖏᑦ, 

ᐱᓕᕆᐊᕆᓂᐊᓂᕋᓚᐅᖅᑕᖏᑦ 

ᐃᖏᕐᕋᓯᕙᓪᓕᐊᓕᕐᒪᖔᑕ. 

 

ᐊᒻᒪᓗ ᑕᖅᑮᑦ ᐱᖓᓱᕋᓗᑦ ᑕᒫᑦ ᑕᒪᒃᑯᓂᖓ 

ᐅᖃᖃᑎᒋᖃᑦᑕᖅᑕᕗᑦ ᑕᒪᒃᑯᓂᖓ 

ᓴᓇᖃᑦᑕᕆᐊᖃᑦᑕᖏᓐᓂᒃ ᐊᒻᒪ ᐊᖏᖃᑎᒋᕙᒃᖢᒋᑦ 

ᐃᑲᔪᖃᑕᐅᕙᒃᖢᒋᓪᓗ. ᑕᐃᒃᑯᐊ ᑮᓇᐅᔭᑦ ᐱᓯᒪᔭᐃᑦ 

ᓄᓇᕗᑦ ᒐᕙᒪᖏᓐᓂᒃ ᐱᔭᖏᑦ ᑕᐃᒃᑯᓄᖓ 

ᐊᑐᖅᑕᐅᓂᕐᒪᖔᑕ ᐊᖅᑯᑎᒐᓗᓐᓄᑦ 

ᐊᓯᕋᓗᖏᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᑕᕝᕙᓃᓐᓇᑦᑕ 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᕋᑦᑎᒃᑯᑦ Branch  

Summary ᐸᕐᓇᒍᑕᐅᔪᑦ ᑮᓇᐅᔭᓄᑦ ᐊᑭᑐᔫᑎᓄᑦ 

ᐊᑐᒐᐅᓂᐊᖅᑐᓄᑦ $20,465,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑖᖅ: ᑕᕝᕗᖓ ᒪᑉᐱᐊᓅᕋᑦᑕ J-5. 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

Branch Summary ᑮᓇᐅᔭᐃᑦ ᐊᑭᑐᔫᑏᑦ 

ᐅᖅᓱᐊᓗᓐᓄᑦ ᐊᑐᕈᒪᔭᐃᑦ, $7,390,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᕕᒋᓗᒍ J-2-ᒧᑦ. 

ᓇᐃᓪᓕᖅᓯᒪᔪᐃᑦ ᒐᕙᒪᑦ 

ᓇᓗᓇᐃᔭᑦᑎᐊᖅᓯᒪᓂᖅᓴᐃᑦ ᐊᑐᕈᒪᔭᐃᑦ 

ᐊᑭᑐᔫᑎᑦ, $27,855,000. ᐊᖏᖅᑕᐅᕙᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᐊᖏᖅᐱᓰ ᑕᐃᒪ 

ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔭᕇᒻᒪᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑐ 

ᓴᒻᒪᖅᑐᖅ, ᒪᑐᔾᔪᑎᖃᕈᒪᕖᑦ? 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓄᑮᕈᑎᓕᕋᒫᓯᑦ ᓄᕙᒻᒧᑦ 

ᐅᖃᐅᓯᒃᓴᖃᓗᐊᕈᓐᓃᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᑉᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

ᒪ’ᓇᓪᓗᐊᕕᑦ. (ᑐᓵᔨᑎᒍᑦ) ᒥᓂᔅᑕ ᐃᐊᓪ, 

ᐊᐱᖅᓱᖅᑕᐅᕕᒻᒧᐊᕈᓐᓇᕈᕕᑦ ᒪᑐᐃᕈᑎᓐᓂᓪᓗ 

ᐅᓂᒃᑳᕐᓗᑎᒃ. 

 

ᒥᓂᔅᑕ ᐃᐊᓪ, ᐅᒃᑯᐃᕈᑎᓐᓂᒃ ᐅᖃᓗᑦᑑᓪᓗᐊᕈᕕᑦ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ. 

 

ᐃᑦᓯᕙᐅᑖᖅ, ᖁᕕᐊᑦᑐᖓ ᐅᓪᓗᒥ 

ᐱᕕᑦᓴᖃᖅᑎᑕᐅᔪᓐᓇᕋᒪ  

ᐅᖃᐅᓯᕆᓂᐊᕐᓗᒋᓪᓗ 2015-16-ᒧᑦ ᐊᑭᑐᔫᑎᓄᑦ 

ᐊᑐᖅᑕᐅᔪᑦᓴᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᑖᒃᑯᐊ ᐱᓕᕆᔨᐅᓂᐊᖅᑐᐃᑦ ᑕᕝᕙᓂ 

ᐃᑦᓯᕚᖃᑎᒋᓗᒋᓪᓗ ᑕᕝᕙᓂᓗ ᐃᓪᓘᑉ 

ᐃᓗᐊᓃᖃᑎᒋᓂᐊᖅᑕᒃᑲ ᐊᖏᖅᑕᐅᓚᐅᖅᑎᓪᓗᑕ 

ᑕᕝᕙᓃᒍᓐᓇᕐᓂᐊᖅᑐᑦ, ᒥᓂᔅᑕᐅ ᑐᓪᓕᐊ ᑳᓖᓐ 

ᓯᑖᒃᓕ, ᐅᕉᔅᒥᐅᕆ ᑮᓇᐃᓐᓇᖅ, ᒥᓂᔅᑕᐅᑉ 

ᑐᓪᓕᐊᑕ ᐃᑲᔪᖅᑎᖓ ᐊᒻᒪᓗ ᐊᐅᓚᑦᓯᔩᑦ 

ᑮᓇᐅᔭᓕᕆᔨᓄᑦ ᔫᕼᐋᓐ ᒋᓚᐅᑎᒪᓐ. 

 

ᐱᓕᕆᕕᑦᑎᓐᓂ ᐊᔾᔨᒌᓐᖏᑦᑐᓂᒃ ᐊᑭᑐᔫᑎᓂᒃ 

ᐱᓕᕆᐊᓂᒃ ᐸᕐᓇᐅᑎᖃᖅᓯᒪᔪᑦ 

ᑭᖑᕝᕕᖅᑎᑕᐅᖁᓪᓗᒋᑦ ᓄᑖᖑᕆᐊᖅᑕᐅᖁᓪᓗᒋᓪᓗ 

ᐱᑐᖃᐅᓗᐊᓕᖅᑐᑦ ᐋᓐᓂᐊᕕᕗᑦ 60 

ᐳᓴᒋᔭᖏᓐᓂᒃ ᐱᓕᕆᕕᑦᑕ ᐋᓐᓂᐊᕕᖏᑦ 

ᐅᑭᐅᖃᓕᕐᒪᑕ ᐊᕐᕌᒍᐃᑦ ᐊᕙᑎᑦ ᐅᖓᑖᓂᓗ. 

 

2015-16-ᒥ ᐱᓕᕆᕕᕗᑦ ᑐᑦᓯᕋᖅᑐᑦ $17.15 

ᒥᓕᐊᓂᒃ ᑕᓪᓕᒪᓄᑦ ᐊᑭᑐᔫᑎᓄᑦ ᐱᓕᕆᐊᓄᑦ 

ᓇᓗᓇᐃᔭᕐᓂᐊᖅᑕᒃᑲ ᐊᑐᓂ ᐱᓕᕆᐊᖑᓂᐊᖅᑐᑦ. 

ᓯᑎᐱᕆ 2013-ᒥ ᐱᓕᕆᕝᕕᕗᑦ 

ᓴᓇᒋᐊᖅᓯᓚᐅᖅᑐᑦ ᓄᑖᓂᒃ ᓄᓇᓕᓐᓂ 

ᐋᓐᓂᐊᕐᕕᖕᓂᒃ ᑕᓗᕐᔪᐊᓂ, ᓂᕆᐅᒋᔭᐅᓪᓗᓂ 

ᐱᔭᕇᖅᑕᐅᓛᕐᓂᐊᕐᓂᖓ ᒫᑦᓯ 2015 ᑐᖔᓂ. 

ᐱᓕᕆᕕᕗᑦ ᑐᒃᓴᕋᖅᑐᑦ $50,000-ᓂᒃ 2015-16-ᒥ 

ᐱᔭᕇᖅᑕᐅᒍᑎᒃᓴᖏᓐᓂᒃ ᓴᓇᔭᐅᓂᖓᑕ $50,000 

ᑐᒃᓴᕋᖅᑕᐅᕗᖅ ᓄᑖᖑᓐᖏᑦᑐᑦ ᑭᓯᐊᓂ ᑮᓇᐅᔭᐃᑦ 

ᓇᓗᓇᐃᖅᑕᐅᒌᖅᓯᒪᔪᑦ ᑭᖑᓂᑦᑎᓐᓂ ᐊᑭᑐᔫᑎᓄᑦ 

ᐸᕐᓇᐅᑎᓂᒃ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᐃᒪ ᑕᒫᓂ 

ᐃᒃᐱᐊᕐᔪᖕᓂ ᐋᓐᓂᐊᕐᕕᒋᔭᖓ ᓴᓇᔭᐅᓂᖓ 

ᖃᓄᐃᑦᑑᓇᔭᕐᒪᖔᑦ ᑲᔪᓯᔪᖅ ᐊᒻᒪ ᕿᓄᒍᑏᑦ 

ᓴᓇᔪᒃᓴᓂᒃ ᕿᓂᕐᓂᕐᒥᒃ ᒫᑦᓯ 2015 

ᓴᖅᑭᑕᐅᔪᒫᖅᑐᖅ ᐊᒻᒪ 

ᐋᓐᓂᐊᖅᑕᐅᓕᓕᕆᔨᖁᑎᒋᔭᕗᑦ ᕿᓄᔨᕗᑦ $20 

ᒥᓕᐊᓐ ᐊᑭᑐᔫᑎᓂᒃ ᐃᒡᓗᕐᔪᐊᓕᐅᕈᑎᒃᓴᓂᒃ 

2015-16 ᐊᒻᒪᓗ ᐅᑭᐅᓂ ᖃᐃᔪᓂᒃ ᑕᐃᒪ 

ᐱᔪᒪᒃᑲᓐᓂᕐᓂᐊᖅᑐᒍᑦ $16,360,000 2016-17 

ᐅᑭᐅᑦ ᑐᖏᓕᖓᓂᒃ ᓴᓇᔭᐅᓂᒃᓴᖓᓂᒃ ᐊᒻᒪ  

$50,000 2017-18 ᒪᑐᓂᐊᕐᓗᒍ 

ᐱᐊᓂᒃᐸᓪᓕᐊᒋᐊᕐᓂᐊᕐᓗᒍ. ᐊᒻᒪ ᑖᑉᑯᐊ 

ᑭᖑᓪᓕᖅᐹᖏᓐᓄᑦ ᐱᐊᓂᒐᔭᕐᓂᕆᔭᖓᑦ 

ᐊᑭᖃᕋᔭᖅᑐᖅ ᑲᑎᓪᓗᒍ $30,410,000 ᑖᓐᓇᓗ 

ᐱᐊᓂᒐᔭᕋᓱᒋᔭᐅᓪᓗᓂ ᒫᑦᓯ 2017-ᒥ. 

 

ᐊᒻᒪ ᑕᐃᒪ ᖃᓄᖅ ᐊᑭᖃᕋᔭᕐᒪᖔᑦ ᐊᔾᔨᒌᓂᒃ 

ᓴᓇᖃᑦᑕᕋᑉᑕ ᓇᐅᔮᓂ, ᑕᓗᕐᔪᐊᕐᒥᓗ 

ᖃᐅᔨᒋᐊᓚᐅᕋᑉᑕ. ᑖᒃᑯᓄᖓᓗ ᒐᕙᒪᓕᕆᔨᒃᑯᓐᓄᑦ 

ᑕᒪᒃᑯᐊ ᑎᑎᕋᐅᔭᕈᑎᒋᔭᐅᕙᒃᑐᐃᑦ 

ᐊᑭᑭᓐᓂᖅᓴᐅᔾᔫᒥᖁᑉᓗᒋᑦ ᓯᕗᓂᒃᓴᖓᓂ 

ᑕᐃᒪᓐᓇᐃᑦᑐᑦᑕᐃᓐᓇᕐᓂᒃ ᓴᓇᖃᑦᑕᕋᔭᓕᕐᓂᕈᑉᑕ. 

ᑕᐃᒪᐃᒻᒪᑦ ᑕᐃᑲᓂᓗ ᐃᒃᐱᐊᕐᔪᖕᓂ ᐋᓐᓂᐊᕐᕕᐅᑉ 

ᓄᑖᖅ ᓴᓇᔭᐅᓐᓂᕆᔭᖓ ᑕᒫᓂ 

ᐊᑭᓕᓗᐊᓐᖏᓐᓂᖅᓴᐅᓇᔭᖅᑐᒍᑦ $2 

ᒥᓕᐊᕋᓗᖕᓂᒃ. ᐱᓕᕆᕝᕕᕗᑦ ᓴᓇᕙᓪᓕᐊᓯᒪᔪᑦ 

ᓄᑖᓂᒃ ᓄᓇᓕᓐᓂ ᐋᓐᓂᐊᕐᕕᖕᓂᒃ. 

ᐱᔭᕇᖅᑕᐅᓯᒪᓪᓗᑎᒃ ᑭᖑᕙᖅᓯᒪᒐᑎᒃ 

ᐅᖓᑖᓅᖅᓯᒪᒐᑎᒡᓗ ᐊᑐᖅᑐᒃᓴᓕᐅᖅᑕᐅᓯᒪᔪᓂᒃ 

ᓂᕆᐅᒃᑐᑕᓗ ᑖᓐᓇ ᐱᓕᕆᐊᖅ ᑕᐃᒫᑦᓴᐃᓐᓇᖅ 

ᐱᔭᕇᖅᑕᐅᒍᓐᓇᓛᕐᓂᒋᐊᖓ. 

 

ᐱᓕᕆᕝᕕᑦᑎᓐᓂ ᑐᒃᓯᕋᖅᑐᖅ $1,100,000-ᓂᒃ 

ᐊᓯᔾᔨᖅᑕᐅᖁᓪᓗᒍ. ᐊᔪᕈᑎᓕᓐᓄᑦ ᐊᖏᕐᕋᐅᔪᖅ 

ᑲᖏᖅᖠᓂᕐᒥ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᔭᕆᐊᓕᓐᓄᑦ ᐊᖏᕐᕋᕆᔭᐅᑎᓕᕐᓗᒍ. 

ᑖᓐᓇ ᐃᓪᓗ ᐃᑲᔪᖅᑕᐅᒋᐊᓕᖕᓂᒃ 

ᐊᐅᓪᓚᑦᓯᕕᐅᖃᑦᑕᓛᑐᖅ ᐅᑭᐅᖅᑕᖅᑐᒥᓗ 

ᐃᑲᔪᖅᓱᐃᕕᐅᓗᓂ ᒪᒥᓴᕆᐊᖅᑐᖅᓯᒪᔪᓂᑦ. 

ᐃᓱᒪᓕᐅᕐᓂᕐᒧᑦ ᐊᔪᓕᖅᑐᖃᖅᓯᒪᔪᓂᓪᓗ 

ᖃᓪᓗᓈᓃᖔᖅᑐᒥᓂᐅᑎᓪᓗᒋᑦ ᑖᓐᓇ ᐊᕐᕌᒍᒥ 

ᐊᑕᐅᓯᕐᒥ ᓄᑖᕐᖑᕆᐊᖅᑕᐅᓗᓂ 

ᐱᓕᕆᐊᖑᓂᐊᖅᑐᖅ ᐱᓕᕆᐊᖅᑖᓂᖅᓴᐅᔪᐃᑦ. 

ᐱᓕᕆᐊᖅᑕᐅᓂᐊᖅᓴᐅᔪᖅ ᑖᓐᓇ 

ᐱᔭᕇᖅᑕᐅᓗᓂᓗ 2015-16-ᒥ.  

 

(ᑐᓵᔨᑎᒍᑦ) ᐊᒻᒪᓗ ᖄᖓᒍᒃᑲᓐᓂᖅ, ᑖᓐᓇ 

ᐱᓕᕆᕕᒃ ᑐᒃᓯᕋᖅᑐᖅ ᐊᕐᕌᒍᑕᒫᖅ 

ᑮᓇᐅᔭᖅᑖᖃᑦᑕᕈᒪᓗᑎᑦ $1 ᒥᓕᐊᓂᒃ 

ᒥᑭᐸᓗᑦᑐᓄᑦ ᐊᑭᑐᔪᓄᑦ ᐊᒻᒪᑦᑕᐅᖅ ᒥᑭᔪᓄᑦ 

ᐊᑭᑐᔪᓐᓄᑦᑕᐅᖅ $1 ᒥᓕᐊᑲᓂᕐᓂᒃ. ᑖᓐᓇ 

ᒥᑭᔪᐸᓗᓐᓄᒃ ᐊᑭᑐᔪᓄᑦ ᐊᕐᕌᒍᑕᒫᖅ ᑮᓇᐅᔭᖓ 

ᐊᑐᖅᑕᐅᖃᑦᑕᕋᔭᖅᑐᖅ ᓱᓇᒃᑯᑖᖅᑖᕈᑎᐅᓗᓂ 

ᐃᓪᓗᓯᐅᑎᓂᓪᓗ ᐃᓪᓘᑉ ᐃᓚᔅᓴᖏᓐᓂᓪᓗ 

ᓄᓇᓯᐅᑎᓂᓪᓗ. ᐊᒻᒪᑦᑕᐅᖅ ᐊᐃᑉᐹ,  

ᓴᓇᒋᐊᕌᕐᔪᒋᐊᓕᓐᓄᑦ ᐋᖅᑭᒋᐊᕆᐊᓕᓐᓄᑦ 

ᐋᓐᓂᐊᕕᓐᓂ ᐊᑐᖅᑕᐅᖃᑦᑕᕐᓗᓂ. 

 

ᒪᑐᕙᓪᓕᐊᓗᒋᑦ ᑖᒃᑯᐊ ᐅᖃᐅᓯᕗᑦ, ᑖᓐᓇ 

ᐊᑭᑐᔪᖅᑐᕈᑎᔅᓴᕗᑦ 2015-16 ᒪᓕᑦᑖᑐᐃᓐᓇᖅᑐᖅ 

ᓯᕗᒧᑦ ᐊᓪᓗᖅᑕ ᒪᓕᔅᓱᐊᒐᖓᓂᒃ ᒐᕙᒪᒃᑯᑦ ᐊᒻᒪ 

ᓵᖓᑏᓐᓇᕋᓱᓪᓚᕆᑦᑐᓂ ᐃᓱᒪᓕᕆᓂᕐᒧᑦ 

ᐋᓐᓂᐊᕕᓐᓂᓪᓗ ᐃᓱᒪᓕᕆᓂᕐᓂᒃ ᐋᓐᓂᐊᕕᓐᓂᓪᓗ 

ᐱᑕᖃᕆᐊᖃᓪᓚᕆᑦᑐᓂ ᓄᓇᕗᒻᒥ. ᑕᒪᒃᑯᐊ 

ᐋᓐᓂᐊᕕᖏᑦ ᐱᑕᖃᐃᓐᓇᖅᑎᑕᐅᒐᓱᓐᓂᖏᑦ 

ᓯᕗᓪᓕᐅᑎᑉᐸᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 

ᓂᕆᐅᑦᓯᐊᖅᑐᖓ ᐃᑲᔪᖅᓱᐃᓂᐊᕋᑦᓯ ᑕᒪᒃᑯᓂᖓ 

ᐱᒻᒪᕆᐅᔪᓂᒃ ᐱᓕᕆᐊᓂᒃ ᑐᓐᖓᓱᑦᑎᓂᐊᖅᑐᒋᓪᓗ 

ᐊᐱᖅᑯᓯᓯ ᐅᖃᐅᓯᔅᓴᓯᓗ ᒪᓕᒐᓕᐅᖅᑎᐅᓗᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. 

ᐃᒃᓯᕙᐅᑕᐅᔪᖅ ᑲᑎᒪᔨᕋᓛᓄᑦ ᐅᖃᐅᓯᔅᓴᖃᖅᑳ? 

ᐊᑏ ᑲᔪᓯᒋᐊᑐᐃᓐᓇᕆᑦ ᒥᔅᑕ ᔪᐊᓇᓯ.  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᒪᑐᐃᖅᓯᔾᔪᑎᓂᒃ, ᒪᒥᐊᓇᖅ, ᐅᖃᐅᓯᖃᕆᐊᔅᓴᖅ 

ᑭᒡᒐᑐᕐᓗᒋᑦ ᑲᑎᒪᔨᕋᓛᑦ ᐃᓅᓯᕐᒥᒃ 

ᖃᓄᓐᖏᑦᓯᐊᕋᓱᐊᕐᓂᕐᒧᑦ ᑲᑎᒪᑐᐃᓐᓇᖅᑎᓪᓗᑕ 

ᐃᓱᒪᔅᓴᖅᓯᐅᕈᑕᐅᓗᑎᑦ 2015-16-ᒥ ᐊᕐᕌᒍᐊᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔪᓄᑦ 

ᐊᑐᕈᒫᖅᑕᖏᑦ.  

 

ᑲᑎᒪᔨᑐᐃᓐᓇᐃᑦ ᐅᔾᔨᕈᓱᑉᐳᑦ ᐱᓕᕆᕝᕕᐅᑉ 

ᑐᒃᓯᕋᐅᑎᖏᓐᓂᒃ ᐊᑭᑐᔪᓄᑦ ᐊᑐᕈᒫᖅᑕᖏᓐᓂᒃ 

ᐊᕐᕌᒍᐊᓄᑦ 2015-16, $17 ᒥᓕᐊᓐ 

ᐅᖓᑎᐊᕐᔪᐊᓃᒻᒪᑕ ᑖᒃᑯᐊ. ᐱᖃᓯᐅᔾᔨᓯᒪᓪᓗᑎᑦ 

ᐱᖓᓱᓄᑦ ᐱᖁᑎᐅᔪᓄᑦ ᐱᓕᕆᔾᔪᑕᐅᓂᐊᖅᑐᓄᑦ 

ᐊᒻᒪᓗ ᒪᕐᕉᓐᓄᒃ ᐃᓗᐃᒃᑲᐅᓪᓗᑎᑦ 

ᑮᓇᐅᔭᖅᑐᕈᑎᔅᓴᓂᒃ ᐊᑯᓂᖅᓱᖅᑐᓄᑦ ᐊᑭᑐᔪᓄᑦ 

ᐊᒻᒪᓗ ᐊᑭᑐᔫᑎᕋᓛᓄᑦ.  

 

ᑲᑎᒪᔩᑦ ᐃᓕᓴᖅᓯᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑭᑐᔪᖅᑐᕈᑎᔅᓴᖏᑕ ᐸᕐᓇᐅᑎᖏᓐᓂᒃ ᐊᕐᕌᒍᐊᓄᑦ 

2015-16 ᑐᕌᖓᓂᖃᕐᒪᑕ ᐃᓱᒪᓕᕆᓂᕐᒧᑦ ᐊᒻᒪ 

ᐱᔭᕇᖅᑕᐅᖁᓪᓗᒋᑦ ᑲᔪᓯᔪᒃᑯᑦ ᐱᓕᕆᔭᐅᔪᑦ  

ᐋᓐᓂᐊᕕᓐᓂ ᓴᓇᔭᐅᔪᑦ.  

ᑲᑎᒪᔨᕋᓛᖑᖃᑕᐅᔪᑦ ᑲᖔᓚᐅᖅᑐᖅ ᑐᓂᔭᐅᓐᖏᓐᓇᒥ 

ᑐᓴᒐᒃᓴᑲᓐᓂᕐᓂ ᐱᓕᕆᕝᕕᐅᑉ ᓯᕗᓂᔅᓴᒥ 

ᐸᕐᓇᐅᑎᖏᓐᓂ ᐱᓕᕆᐊᔅᓴᓄᑦ ᐱᔾᔪᑎᒋᓪᓗᒋᑦ 

ᓇᓗᓇᐃᖅᓯᓚᐅᓐᖏᒻᒪᑕ ᓯᕗᓂᔅᓴᒥ 

ᐱᓕᕆᐊᔅᓴᕆᓂᐊᖅᑕᖏᓐᓂ ᐱᓕᕆᕝᕕᐅᑉ 2016-ᒥ 

ᑎᑭᓪᓗᒍ ᐊᕐᕌᒍ 2020 ᐊᕐᕌᒍᖓᓄᑦ ᑕᓪᓕᒪᓄᑦ 

ᐊᑭᑐᔪᓂᒃ ᐸᕐᓇᐅᑎᖏᓐᓂ. ᓇᓗᓇᐃᖅᓯᒪᓐᖏᑦᑐᑦ 

ᖃᓄᖅ ᐱᓕᕆᕝᕕᐅᔪᖅ ᓯᕗᓪᓕᐅᔾᔭᐅᓯᒪᔪᓂᒃ 

ᐋᖅᑭᓱᐃᓂᐊᕐᒪᖔᑦ ᐱᓕᕆᐊᔅᓴᐅᔪᓂᒃ ᐊᕐᕌᒍ 

ᐊᒡᒋᖅᑐᓂᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᕗᑦ 

ᑭᖑᕝᕕᖅᑕᐅᕙᓪᓕᐊᓂᖏᑦ ᐊᒻᒪ 

ᓄᑖᕈᕆᐊᖅᑕᐅᕙᓪᓕᐊᓂᖏᑦ ᓄᓇᓕᓐᓂ 

ᐋᓐᓂᐊᕕᐅᔪᑦ ᓄᓇᕗᑦ ᓄᓇᓕᓕᒫᖏᓐᓂ ᓯᕕᑐᔪᒧᑦ 

ᐸᕐᓇᐅᑎᒋᔭᐅᒻᒪᑦ ᑐᕌᒐᒃᓴᐅᕆᔭᐅᓪᓗᓂᓗ. ᑲᑎᒪᔩᑦ 

ᑎᓕᐅᕆᕗᑦ ᒥᓂᔅᑕᒥᑦ ᐃᖅᑲᓇᐃᔭᖃᑎᖃᖁᓪᓗᒍ 

ᒥᓂᔅᑕᐅᖃᑎᒋᔭᖏᓐᓂᑦ ᐃᖅᑲᓇᐃᖅᑏᑦ 

ᐸᕐᓂᐅᕐᓂᖏᓐᓂᑦ ᐊᒻᒪᓗ ᐃᓅᓕᓴᐃᔩᑦ 

ᐋᓐᓂᐊᕕᓐᓂᑦ ᐱᕕᑭᑦᑑᓂᖏᓐᓂᑦ ᐱᔾᔪᑎᒋᓪᓗᒋᑦ 

ᓇᓗᓇᐃᖅᓯᖁᓪᓗᒍᓗ ᐊᓯᐊᓂᑦ ᑎᑎᕋᐅᑎᔅᓴᒥᑦ 

ᐊᑐᖅᑎᑕᐅᔪᓐᓇᖅᑐᒥᑦ ᓄᓇᓕᓐᓂᑦ 

ᐃᖅᑲᓇᐃᔭᖅᑎᐅᔪᓄᑦ.  

 

ᐃᒃᓯᕙᐅᑖᖅ, ᒪᕐᕉᓐᓂᒃ ᐱᓕᕆᕝᕕᒃ ᐱᓕᕆᐊᒃᓴᖏᑦ 

ᐸᕐᓇᒃᓯᒪᕗᖅ ᐊᕐᕌᒍᐊᓄᑦ 2015-16 ᑲᔪᓯᓯᒪᓪᓗᑎᒃ  

ᐊᕐᕌᒍᓂᑦ ᐊᓂᒍᖅᑐᓂᑦ ᐱᓕᕆᐊᖃᕐᓗᑎᒃ 

ᑭᖑᕝᕕᖅᑕᐅᓪᓗᓂ ᐋᓐᓂᐊᕕᒃ ᐃᑉᐱᐊᕐᔪᒻᒥ ᐊᒻᒪᓗ 

ᐱᔭᕇᖅᑕᐅᓗᓂ ᐋᓐᓂᐊᕕᒃᓴᖅ ᑕᓗᕐᔪᐊᓂ. ᒥᓂᔅᑕ 

ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ 

ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐱᓕᕆᕝᕕᖓᑕ 

ᐊᑭᑐᔪᖅᑐᕈᑎᔅᓴᖏᓐᓂᑦ ᐊᕐᕌᒍᐊᓄᑦ 2015-16-ᒥ 

ᒥᓂᔅᑕ ᐅᓄᑲᓪᓚᑦᑐᓂᒃ ᐊᖏᕈᑎᖃᓚᐅᕐᒪᑦ 

ᐃᓗᓕᑯᓘᔭᖃᖅᑐᓂᒃ ᑐᓴᒐᒃᓴᓂᒃ ᑐᓂᓯᔪᒪᓪᓗᓂ 

ᐱᒻᒪᕆᐅᔪᓂᑦ ᐱᔾᔪᑕᐅᔪᓂᒃ ᓲᕐᓗ ᐸᕐᓇᐃᓂᖅ, 

ᓴᓇᒪᓂᖓ ᖃᓄᐃᓕᖓᒐᔭᕐᒪᖔᑦ ᐊᒻᒪᓗ 

ᐊᑭᒋᒐᔭᖅᑕᖏᓐᓄᑦ ᒥᑦᑕᐅᓴᑦᑕᐅᓯᒪᔪᑦ 

ᑎᑎᕋᐅᔭᒐᖅ ᓴᓇᒪᓂᖓᓄᑦ ᑖᓐᓇᔅᓴᐃᓐᓇᖅ 

ᐊᑐᖅᑕᐅᖃᑦᑕᖁᓪᓗᒍ ᐊᑐᖅᑕᐅᓚᐅᖅᑐᑦ 

ᐋᓐᓂᐊᕕᔅᓴᓕᐅᕈᑕᐅᓪᓗᓂ ᑕᓗᕐᔪᐊᓂ, ᓇᐅᔮᓂ, 

ᐃᑉᐱᐊᕐᔪᒻᒥᓗ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᕿᒥᕐᕈᓛᕐᓂᖏᓐᓂᑦ ᑕᒪᑐᒥᖓ ᐊᒻᒪᓗ ᐊᓯᖏᓐᓂᑦ 

ᑐᓴᒐᒃᓴᐅᔪᓂᑦ ᐱᔪᓐᓇᖅᓯᑐᐊᖅᐸᑕ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2015-16-ᒧᑦ  

ᐊᑭᑐᔪᖅᑐᕈᑎᔅᓴᖏᑦ ᐸᕐᓇᐅᑎᖏᑦ ᐃᓚᖃᕐᖓᑕ 

ᓴᓇᒋᐊᖅᓯᒍᑕᐅᓂᐊᖅᑐᓂᒃ ᓱᕈᓯᕐᓄᑦ 

ᐊᖏᕐᕋᕆᔭᐅᕙᓚᐅᖅᑐᓂᒃ ᑲᖏᖅᖠᓂᕐᒥ ᐃᓱᒪᒃᑯᑦ 

ᐃᑲᔪᖅᑕᐅᔭᕆᐊᓕᓐᓄᑦ ᐃᑲᔪᕐᕕᐅᖔᕐᓂᐊᓕᕐᓗᓂ. 

ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᖅᓯᒪᔪᑦ 

ᖃᓄᐃᑦᑐᓂᒃ ᐱᔨᑦᑎᕋᐅᑎᖃᕐᓂᐊᕐᒪᖔᑕ ᑕᕝᕙᓂ 

ᓄᑖᒥᑦ, ᓄᑖᖑᓂᐊᓕᖅᑐᒥᑦ ᓴᓇᒋᐊᖅᑕᐅᓯᒪᔪᒥᑦ 

ᐃᓪᓗᒥᑦ ᐊᒻᒪᑦᑕᐅᖅ ᒥᓂᔅᑕ ᑖᓐᓇ 

ᓇᓗᓇᐃᖅᓱᐃᖁᔭᐅᒐᓗᐊᖅ ᖃᓄᐃᑦᑐᓂᒃ ᑭᒃᑯᓐᓄᑦ 

ᐊᑐᖅᑕᐅᖃᑦᑕᓛᖅᑐᒋᔭᐅᒻᒪᖔᖅ ᖃᓄᐃᑦᑐᓂᒃ 

ᐱᔨᑦᑎᕋᐅᑎᖃᓛᖅᑐᒋᒻᒪᖔᑕᓗ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒪᖃᕐᖓᑕ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐸᕐᓇᐅᓯᐅᕐᓂᖓ 

ᑲᒪᒐᓱᒋᐊᖃᕋᓗᐊᕐᖓᑦ ᑕᒪᒃᑯᓂᖓ ᐃᓐᓇᑐᖃᐃᑦ 

ᐱᓯᒪᔭᐅᒋᐊᖃᕐᓂᖏᓐᓂᑦ, ᒪᓕᒐᓕᐅᖅᑏᓪᓗ 

ᖃᐅᔨᒪᒻᒪᑕ ᐊᔾᔨᒌᓐᖏᑦᑐᕈᓘᔭᕐᔪᐊᕌᓗᓐᓂᑦ 

ᐱᒋᐊᖃᕋᓗᐊᕐᖓᑕ ᐃᑲᔪᖅᑕᐅᓂᐊᕐᓗᑎᒃ 

ᐃᓐᓇᑐᖃᐃᑦ, ᑕᒫᓐᖓᑦ ᐊᖏᕐᕋᒥᑦ ᐃᑲᔪᖅᑕᐅᓂᕐᒧᑦ 

ᑕᒪᐅᖓᓗ ᑕᖃᐃᖅᓯᑎᑦᑎᓂᕐᒧᑦ ᐃᓚᒌᓄᑦ 

ᐃᑲᔪᖅᑎᐅᕙᑦᑐᓄᑦ ᐋᓐᓂᐊᑯᑖᑦᑐᓂᑦ ᐃᓚᓕᓐᓄᑦ 

ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᑲᔪᖏᖅᓴᐃᔪᑦ ᒥᓂᔅᑕᒥᑦ 

ᖃᐅᔨᒋᐊᖁᔨᓪᓗᓂ ᑕᒪᒃᑯᓂᖓ ᑭᓱᓂᒃ 

ᐱᒃᑲᓐᓂᕆᐊᖃᕐᒪᖔᑕ ᓄᓇᓕᓐᓂᑦ ᓄᓇᕗᒻᒥ 

ᐊᒥᓱᕈᖅᐸᓪᓕᐊᑐᐃᓐᓇᑎᓪᓗᒋᑦ ᐃᓐᓇᑐᖃᐃᑦ 

ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᐃᑲᔪᖅᓱᐃᒍᒪᓛᖅᑐᑦ  



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐱᓕᕆᓕᖅᑲᑦ ᓯᕗᓂᑐᖃᑦᑎᓐᓄᑦ 

ᐊᑐᖅᑕᐅᓛᖅᑐᓂᑦ ᐱᓯᒪᑦᑎᔾᔪᑕᐅᒐᔭᖅᑐᓂᒃ 

ᐃᓐᓇᑐᖃᕐᓂᒃ ᓄᓇᕗᒻᒥ.  

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᓐᓇ 

ᑮᓇᐅᔭᖅᑐᕈᑎᔅᓴᖓ ᐃᓚᖃᕐᖓᑦ ᐊᑕᐅᑦᑎᒃᑯᑦ 

ᑮᓇᐅᔭᓂᒃ ᑐᓂᔭᐅᖃᑦᑕᕋᔭᖅᑐᓂᒃ ᒥᑭᔪᓄᑦ 

ᐱᓕᕆᐊᖑᒐᔭᖅᑐᓄᑦ ᐊᒻᒪᓗ ᒥᑭᓂᖅᓴᓄᑦ 

ᐱᓕᕆᐊᖑᒐᔭᕐᒥᔪᓄᑦᑕᐅᖅ ᐃᑲᔪᖅᑐᑦᑐᓄᑦ 2015-

16 ᐊᑭᑐᔪᖅᑐᕈᑎᔅᓴᖏᓐᓂᑦ. ᒪᓕᒐᓕᐅᖅᑏᑦᑕᐅᖅ 

ᓂᕆᐅᑦᑎᐊᕐᒥᔪᑦ 

ᐅᓂᒃᑳᕐᕕᐅᖃᑦᑕᓛᕐᓂᐊᖅᑐᒋᓪᓗᑎᒃ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓕᖅᑲᑕ ᑕᕝᕙᓂ 2014-15 

ᐊᕐᕌᒍᖓᓂ. ᒪᓕᒐᓕᐅᖅᑏᑦᑕᐅᖅ ᑲᔪᖏᖅᓴᐃᒻᒥᔪᑦ 

ᒥᓂᔅᑕᒥᑦ ᐊᖏᔪᖅᑲᐅᑎᖏᓐᓂᑦ ᐃᓱᒪᒋᐊᖁᔨᓪᓗᑎᒃ 

ᑕᒪᒃᑯᓂᖓ ᖃᐅᔨᓴᕈᑎᓪᓚᕆᐅᖃᑦᑕᖅᑐᓂᒃ 

ᐊᐅᓪᓚᖅᑐᑎᒃ ᑭᓯᐊᓂ ᐊᑐᖅᑕᐅᒋᐊᖃᓲᓂᑦ 

ᑕᒪᐅᖓ ᑎᑭᑎᑦᑎᔫᒥᖁᔭᐅᓪᓗᑎᒃ ᐅᖓᓯᑦᑐᐊᓗᒻᒧᑦ 

ᐊᐅᓪᓚᕐᓗᑎᒃ ᐱᓕᕆᐊᖑᒋᐊᖃᖃᑦᑕᔾᔮᓛᓐᖏᒻᒪᑕ.  

 

ᐃᒃᓯᕙᐅᑖᖅ, ᖃᐅᔨᔭᐅᓯᒪᒻᒥᔪᑦᑕᐅᖅ ᑕᒪᒃᑯᐊ 

ᐊᑭᑐᔪᕋᓛᓄᑦ ᑮᓇᐅᔭᑦ ᓂᐅᕕᕈᑕᐅᖃᑦᑕᕈᓐᓇᕐᖓᑕ 

ᓄᓇᓯᐅᑎᓂᒃ ᐋᓐᓂᐊᕕᓐᓄᑦ ᐊᒻᒪᓗ 

ᖃᐅᔨᒪᔭᐅᓪᓗᓂ ᐋᓐᓂᐊᕖᑦ ᓄᓇᓯᐅᑎᖏᑦ 

ᐊᑐᖅᑕᐅᔾᔮᓲᖑᒻᒪᑕ ᐊᖏᕐᕋᒥ 

ᐃᑲᔪᖅᑕᐅᔭᕆᐊᓕᓐᓄᑦ ᐅᐳᒍᑕᐅᖃᑦᑕᖅᑐᑎᒃ 

ᐃᓱᒪᓕᕆᓂᕐᒧᑦ ᐅᕝᕙᓘᓐᓃᑦ ᐅᓯᑲᑦᑕᕈᑕᐅᓪᓗᑎᒃ 

ᑭᓱᑐᐃᓐᓇᕐᓂᒃ ᓱᓇᒃᑯᑖᓂᒃ ᒪᑯᓂᖓᓗ 

ᖃᐅᔨᓴᕈᑎᒥᓂᕐᓂᑦ ᐊᐅᓪᓚᕆᐊᓕᓐᓂᒃ. 

ᒪᓕᒐᓕᐅᖅᑏᑦ ᓱᓕ ᐃᓱᒫᓗᒻᒪᑕ ᓄᓇᓕᓐᓂ 

ᐋᓐᓂᐊᕕᓕᐊᖃᑦᑕᕆᐊᓕᓐᓄᑦ ᐅᓯᑲᑦᑕᕈᑎᓂᒃ 

ᐱᑕᖃᓐᖏᒻᒪᑦ. 

 

ᐃᒃᓯᕙᐅᑖᖅ, ᑕᕝᕙ ᐱᔭᕇᖅᑯᑦ 

ᒪᑐᐃᖅᓯᒍᑎᒋᓂᐊᖅᑕᒃᑲ ᐅᖃᐅᓯᒃᓴᐃᑦ 2015-16 

ᐊᑭᑐᔪᖅᑐᕈᑎᔅᓴᖏᓐᓄᑦ ᐋᓐᓂᐊᖅᑕᐃᓕᓕᕆᔨᒃᑯᑦ. 

ᓇᓗᓐᖏᓯᐊᖅᑐᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᕐᒥᒻᒪᑕ 

ᐅᖃᐅᓯᔅᓴᖃᒃᑲᓐᓂᓐᖑᓱᒻᒥᒻᒪᑕᓗ ᑲᔪᓯᓕᕈᑦᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᖃᓄᐃᓘᕈᒪᕙᑦ? ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐱᖁᔨᕗᖓ 

ᐅᓂᒃᑳᖁᓕᖅᖢᑎᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᖁᔭᐅᓕᖅᑐᖓ 

ᐅᖃᖅᑎᒧᑦ ᐊᒻᒪᓗ ᓂᓪᓕᐅᑎᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᓕᖅᖢᖓᓗ 

ᐅᖃᖅᑎᒧᑦ. (ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ. 

ᐃᖅᓱᖅᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᐅᖃᖅᑏ, 

ᑲᑎᒪᔨᑎᑦ ᐅᖃᐅᓯᔅᓴᖃᖅᑲᐅᒻᒪᑕ ᐱᖁᔭᒃᓴᖅ 8-ᒥᒃ 

ᐊᒻᒪᓗ ᐊᑭᑐᔪᓄᑦ ᐊᑐᕈᒫᓐᓂᐊᖅᑐᓂᒃ 

ᓄᖅᑲᕈᒪᓕᖅᖢᑎᒡᓗ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 

ᐊᖏᕈᑕᐅᖁᑉᓗᒋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᒻᒪᑦ, ᐊᐃᑉᐲᔪᖃᖅᐹ? ᒥᔅ 

ᐊᖕᓇᑲᖅ. ᐱᒋᐊᖅᑎᑕᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 



ᐱᖓᑦᓯᖅ, ᐅᑐᐱᕆ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 30-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ 

ᐱᔪᓐᓇᖅᑎᑕᐅᓯᒪᓂᕋ ᐱᒋᐊᖅᑎᑕᒧᑦ 11-4(2), 

ᓄᖅᑲᖓᓂᐊᓕᕐᒥᔪᒍᑦ ᕿᑎᖅᑰᓐᖑᕋᓱᓐᓂᖓᓂ, 

ᐅᑐᐱᕆ 30, 2014-ᖑᕋᓱᓐᓂᖓᓂ 10:00-

ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:39ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 29, 2014 



 

 

 
 

 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 
 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᑦ  

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

 

ᐅᓂᒃᑳᓕᐊᑦ ᕿᒥᕐᕈᓇᓚᐅᖅᑎᓪᓗᒋᑦ 

2012-2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᐅᖃᐅᓯᕐᓄᑦ ᑲᒥᓴᓇᖓᑦᑕ ᓄᓇᕗᑦ 

 

ᑐᒡᓕᐊᓂ ᑲᑎᒪᕐᔪᐊᕐᓂᖓᑦ ᑎᓴᒪᒋᓕᖅᑕᖓᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ ᐊᒃᑑᕙ 

2014 

 

ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ 

 

ᐋᓕᒃᓵᓐᑐ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᐅᖃᑕᐅᔪᖅ 

 

ᑑᓂ ᐋᖁᐊᖅ, ᒪᓕᒐᓕᐅᖅᑎ 

ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᔫ ᐃᓄᒃ, ᒪᓕᒐᓕᐅᖅᑎ 

ᑕᐃᕕᑦ ᔪᐊᓇᓯ, ᒪᓕᒐᓕᐅᖅᑎ 

ᓯᑏᕕ ᒪᑉᓴᓛᖅ, ᒪᓕᒐᓕᐅᖅᑎ 

ᓯᒥᐊᓐ ᒥᑭᓐᖑᐊᖅ, ᒪᓕᒐᓕᐅᖅᑎ 

ᓵᒥᐅᓪ ᓄᕿᖓᖅ, ᒪᓕᒐᓕᐅᖅᑎ 

ᐋᓚᓐ ᕋᒻᐳᑦ, ᒪᓕᒐᓕᐅᖅᑎ 

ᔫ ᓴᕕᑲᑖᖅ, ᒪᓕᒐᓕᐅᖅᑎ 

ᐊᐃᓴᑭ ᓲᔪᖅ, ᒪᓕᒐᓕᐅᖅᑎ 

 

 

www.assembly.nu.ca

ᐅᖃᐅᓯᕐᓄᑦ ᑲᒥᓴᓇᐅᑉ ᐱᓕᕆᐊᒃᓴᖏᑦ ᐊᒻᒪᓗ ᑲᒪᒋᔭᒃᓴᖏᑦ ᓴᖅᑭᑕᐅᓯ 

ᒪᕗᑦ ᒪᕐᕉᖕᓄᑦ ᓄᓇᕗᒥ ᐱᖁᔭᕐᔪᐊᖏᖕᓄᑦ: ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᑎᒍᑦ ᐊᒻᒪ 

ᐃᓄᐃᑦ ᐅᖃᐅᓯᖏᑦ ᓴᐳᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖏᑎᒍᑦ. ᓄᓇᕗᒥ ᓄᑖᖅ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᑦ ᐊᓂᒍᖅᑎᑕᐅᓚᐅᖅᓯᒪᔪᖅ ᑐᒡᓕᖓᓂ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ 2008-ᖑᑎᓪᓗᒍ ᐊᒻᒪᓗ, ᑭᑭᑕᐅᓪᓗᓂ ᓈᓴᐅᑎᖓ 12(7)(c), 

ᐊᑐᓕᖅᑎᑕᐅᓚᐅᖅᓯᒪᔪᖅ ᐄᑉᐳ 1, 2013-ᖑᑎᓪᓗᒍ. ᐃᓄᐃᑦ ᐅᖃᐅᓯᖓᑦ ᓴᐳᒻᒥᔭᐅᓂᖓᓄᑦ 

ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᖅᓯᒪᔪᖅ ᑐᒡᓕᐊᓂ ᒪᓕᒐᓕᐅᖅᑎᑦ ᑲᑎᒪᔨᒋᑎᓪᓗᓂᒋᑦ 2008-

ᖑᑎᓪᓗᒍ, ᐊᒻᒪ ᐊᑐᓕᖅᑎᑕᐅᕙᓪᓕᐊᓪᓗᑎᒃ ᐃᓛᒃᑰᖅᑕᕐᖢᒋᑦ ᑕᐃᒪᓐᖓᓂᑦ 

ᐱᓐᖑᖅᑎᑕᐅᓚᐅᖅᓯᒪᑎᓪᓗᒍ ᐱᖁᔭᕐᔪᐊᖅ. ᓈᓴᐅᑎᖏᑦ 3-5 ᐊᒻᒪᓗ 9-10 ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒦᑦᑐᑦ ᐊᑐᓕᖅᑎᑕᐅᓇᑎᒃ. 

 

ᒥᔅ ᓵᓐᑐᕋ ᐃᓅᑎᖅ ᒫᓐᓇ ᐅᖃᐅᓯᕐᓄᑦ ᑲᒥᓴᓇᒋᔭᐅᔪᖅ ᓄᓇᕗᒥ. ᐃᖅᑲᓇᐃᔭᕆᐊᓕᓚᐅᖅᑐᖅ 

ᐅᖃᐅᓯᕐᓄᑦ ᑲᒥᓴᓇᐅᓂᕐᒧᑦ ᔮᓐᓄᐊᕆ 14, 2013-ᖑᑎᓪᓗᒍ. ᐅᖃᐅᓯᕐᓄᑦ ᑲᒥᓴᓇᐅᑉ 2012-

2013-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᒪᐃ 22, 2014-

ᖑᑎᓪᓗᒍ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐅᖃᐅᓯᕐᓄᑦ ᑲᒥᓴᓇ ᐃᖅᑲᓇᐃᔭᓕᓚᐅᕐᓂᖓᓂᒃ ᑭᖑᕐᖓᒍᑦ 2012-

2013 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐱᒋᐊᕇᖅᓯᒪᓕᖅᑎᓪᓗᒍ, ᑕᖅᑭᓄᑦ ᑎᓴᒪᓄᑦ ᑖᓐᓇ 

ᐃᓂᒋᔭᐅᔪᖅ ᐃᓐᓄᒃᓯᒪᓚᐅᖏᑦᑐᖅ. ᑲᑎᒪᔨᕋᓛᑦ ᐃᓕᓴᖅᓯᕗᑦ ᐅᖃᐅᓯᕐᓄᑦ ᑲᒥᓴᓇᐅᓚᐅᖅᑐᖅ 

ᐊᒃᓱᕉᓴᒍᑎᖃᓕᓚᐅᕐᒪᑦ ᐃᖅᑲᓇᐃᔭᖅᑎᑖᕋᓱᒃᑲᓗᐊᕐᖢᓂ ᑎᑎᕋᕐᕕᖓᓂ, ᑕᐃᒪᓐᓇ 

ᑭᖑᕙᕆᐊᖃᑦᑕᓕᓚᐅᖅᑐᑦ ᐱᓕᕆᐊᒃᓴᐅᔪᒐᓗᐊᑦ. 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᔾᔪᑎᖃᓚᐅᖅᑐᑦ ᐅᖃᐅᓯᕐᓄᑦ ᑲᒥᓴᓇᐅᑉ 2012-2013-ᒥ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᓯᑎᐱᕆ 22, 2014-ᖑᑎᓪᓗᒍ. ᓈᓚᒃᑎᐅᓪᓗᑎᒃ 

ᑲᑎᒪᓂᕆᔭᖓᑦ ᒪᑐᐃᖓᓚᐅᖅᑐᖅ ᑭᓇᒃᑯᑐᐃᓐᓇᕐᓄᑦ ᐊᒻᒪ ᐱᕙᓪᓕᐊᔪᓕᕆᔨᓄᑦ 

ᐅᐸᒃᑕᐅᓯᒪᓪᓗᑎᒃ ᐊᒻᒪᓗ ᑐᓴᖅᓴᐅᑦᓴᐅᑎᒋᑎᑕᐅᓪᓗᑎᒃ ᓄᓇᓕᐅᔪᑦ ᓈᓚᐅᑎᖃᕐᕕᖓᒍᑦ, 

ᑕᓚᕖᓴᖃᕐᕕᖓᒍᑦ ᑲᐃᐳᒃᑯᑦ ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ. ᑲᑎᒪᓂᕆᔭᖓᓪᓗ ᑐᓵᔨᖃᓚᐅᖅᑐᑦ 

ᐊᑐᖅᑕᐅᓪᓗᑎᒃ ᐃᓘᓐᓇᖏᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ. ᑲᑎᒪᔾᔪᑎᕕᓂᖏᑦ 

ᑎᑎᕋᖅᑕᐅᕙᓪᓕᐊᓕᖅᑐᑦ ᐊᑐᖅᑕᐅᓪᓗᑎᒃ ᐃᓘᓐᓇᖏᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ. 

 

ᐅᖃᐅᓯᕐᓄᑦ ᑲᒥᓴᓇ ᐱᖓᓱᓪᓗᐊᑕᓂᒃ ᑲᒪᒋᔭᒃᓴᖃᖅᐳᖅ: ᖃᐅᔨᓴᐃᖃᑦᑕᕐᓗᓂ ᐊᒻᒪᓗ 

ᐋᖅᑭᖃᑦᑕᕐᓗᒋᑦ ᐃᓱᒫᓗᒍᑕᐅᔪᑦ ᐊᒃᑐᐊᓂᖃᖅᑐᑦ ᐅᖃᐅᓯᕐᓄᑦ ᐱᔪᓐᓇᐅᑎᓄᑦ, 

ᑕᓯᐅᖅᓯᖃᑦᑕᕐᓗᓂ ᐊᒻᒪᓗ ᐃᑲᔪᖅᑐᐃᖃᑦᑕᕐᓗᓂ ᐊᔾᔨᒌᖏᑦᑐᓂᒃ ᑎᒥᐅᔪᓂᒃ ᐊᒻᒪᓗ 

ᐱᓕᕆᕕᐅᔪᓂᒃ, ᐊᒻᒪᓗ ᐊᐅᓚᑕᐅᔭᕆᐊᓕᖕᓂ ᑎᑎᕋᕐᕕᖓᓐᓂ. 

 

ᐃᓚᒋᓪᓗᓂᐅᒃ ᑎᓕᔭᐅᓯᒪᔾᔪᑎᖓᑕ, ᑎᑎᕋᕐᕕᖓ ᐅᖃᐅᓯᕐᓄᑦ ᑲᒥᓴᓇᐅᑉ ᓇᐅᑦᑎᖅᓱᐃᖃᑦᑕᖅᐳᖅ 

ᐱᓕᕆᓂᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑕ ᐱᔨᑦᓯᕈᑎᖏᓐᓂ ᐊᒻᒪ ᑐᓴᒐᒃᓴᓂᒃ 

ᓴᖅᑭᑕᐅᕙᓪᓕᐊᔪᓂᒃ ᑕᖅᑲᒃᑯᓐᖓᐅᔪᓂᒃ ᐊᑐᕐᖢᑎᒃ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂᒃ. 

ᑕᐃᒪᐃᒻᒪᑦ, ᑲᑎᒪᔨᕋᓛᑦ ᐃᓱᒪᕗᑦ ᐅᖃᐅᓯᕐᓄᑦ ᑲᒥᓴᓇ ᓯᕗᒃᑲᖅᑕᖅᑎᐅᔭᕆᐊᖃᕐᒪᑦ 

ᐃᔾᔪᐊᒐᒃᓴᑦᑎᐊᕙᐅᓗᓂ ᐱᓕᕆᐊᒃᓴᖏᓐᓂᒃ ᐱᓕᕆᐊᖃᖅᑎᓪᓗᒍ ᐊᑯᓐᓇᖏᖅᓯᔨᐅᓗᓂ, 

ᐊᔭᐅᖅᑐᐃᔨᐅᓗᓂ, ᓇᐅᑦᑎᖅᓱᖅᑎᐅᓗᓂ ᐊᒻᒪ ᐅᖃᐅᔾᔨᒋᐊᖅᑎᐅᓗᓂ ᐅᖃᐅᓯᕐᓄᑦ 

ᐱᔪᓐᓇᐅᑎᓄᑦ ᓄᓇᕗᑦ ᐃᓗᐊᓂ. ᑲᑎᒪᔨᕋᓛᑦ ᑲᖔᓚᐅᖅᑐᑦ ᐅᖃᐅᓯᕐᓄᑦ ᑲᒥᓴᓇ 

ᓴᖅᑭᑦᑎᓚᐅᖏᒻᒪᑦ ᐃᓄᐃᑦ ᐅᖃᐅᓯᖏᓐᓂᒃ ᑎᑎᕋᖅᓯᒪᔪᓂᒃ ᒪᑐᐃᖅᓯᔾᔪᑎᖏᓐᓂᒃ ᑭᖑᓪᓕᖅᐹᒥ 

ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ. 

 

ᑲᑎᒪᔨᕋᓛᑦ ᐃᓱᒪᖃᖅᐳᑦ ᐅᖃᐅᓯᕐᓄᑦ ᑲᒥᓴᓇ ᓯᕗᒧᐊᑦᑎᐊᖁᓪᓗᒍ ᐱᓕᕆᐊᒃᓴᖏᓐᓂᒃ 

ᑎᓕᔭᐅᓯᒪᔾᔪᑎᖏᓐᓂᒃ ᐊᑯᓐᓇᖏᖅᓯᔨᐅᓗᓂ, ᓇᑦᑎᖅᓱᖅᑎᐅᓗᓂ ᐊᒻᒪᓗ ᐅᖃᐅᔾᔨᒋᐊᖅᑎᐅᓗᓂ 

ᐅᖃᐅᓯᕐᓄᑦ ᐱᔪᓐᓇᐅᑎᓄᑦ ᐱᔾᔪᑕᐅᔪᓄᑦ, ᓯᕗᒧᐊᒃᑎᑦᑎᔭᕆᐊᓕᒃ ᑎᑎᕋᕐᕕᖓ ᐱᔨᑦᓯᕈᑎᖃᕐᓗᓂ 

ᐱᐅᔪᓂᒃ ᐱᔨᑦᓯᕈᑎᐅᔪᓂᒃ ᐊᒻᒪᓂᕆᐅᒋᔭᐅᔪᓂᒃ ᒐᕙᒪᒃᑯᑦ ᑎᒥᖁᖏᑎᓐᓄᑦ ᐊᓯᖏᓐᓄᑦ 

ᐊᑐᕐᓗᓂ. 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, ᐅᖃᐅᓯᕐᓄᑦ ᑲᒥᓴᓇ ᐃᓱᒫᓗᒍᑎᓂᒃ 

ᓴᖅᑭᑦᑎᓚᐅᖅᑐᖅ ᐊᒃᑐᐊᓂᖃᖅᑐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕐᓂᕆᕙᒃᑕᖏᑕ 

ᐃᖏᕐᕋᓂᖓᓂᒃ, ᐱᖃᓯᐅᑎᓯᒪᓪᓗᓂ ᐊᑯᓂᐅᓂᕆᔭᖓ ᐅᖃᓪᓚᒍᓐᓇᕆᐊᖃᕐᓂᐅᔪᑦ ᐅᖃᐅᓯᕐᒥᒃ 

ᐃᓕᓴᕆᔭᐅᖁᓪᓗᒍ ᐃᓗᐊᓂ ᓯᕗᓪᓕᐅᔾᔭᐅᖅᓯᒪᔪᑦ ᐃᖅᑲᓇᐃᔭᖅᑎᑖᕆᔭᐅᒐᔭᖅᑐᑦ ᐊᑐᐊᒐᖏᓐᓂ. 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐊᑑᑎᖃᕐᓂᖓᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ 

ᐅᖃᓪᓚᒍᓐᓇᕆᐊᖃᕐᓂᕐᒥᒃ ᐊᒻᒪ ᐅᖃᖅᑐᑦ ᐱᔾᔪᑎᐅᔪᑦ ᑕᒪᑐᒧᖓ ᑲᔪᓯᔪᒃᑯᑦ 

ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᒃ. 

 

ᑕᐃᑦᓱᒪᓂᑦᑎᐊᖅ ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ, ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ 

ᐃᓱᒫᓗᒍᑎᒋᔭᖏᓐᓂᒃ ᐱᔾᔪᑎᖃᕐᖢᑎᒃ ᐅᖃᐅᓯᕐᓄᑦ ᑲᒥᓴᓇᐅᑉ ᓇᖕᒥᓂᖅ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐱᖅᑯᓯᕆᔭᖓᓐᓂᒃ. ᐆᒃᑐᑎᒋᓪᓗᒍ, ᐅᖃᐅᓯᕐᓄᑦ ᑲᒥᓴᓇ ᐃᖅᑲᓇᐃᔭᖅᑎᑖᓚᐅᕐᒪᑦ ᑎᑎᕋᕐᕕᖓᓂ 

ᑎᒃᑯᐊᑦᓴᐅᑎᒋᓪᓗᒍ ᐃᖅᑲᓇᐃᔭᖅᑎᐅᓂᐊᖅᑐᖅ. ᑲᑎᒪᔨᕋᓛᑦ ᐃᓱᒪᖃᖅᐳᑦ ᐅᖃᐅᓯᕐᓄᑦ ᑲᒥᓴᓇ 

ᐃᖅᑲᓇᐃᔭᕆᐊᖃᕐᒪᑦ ᐃᔾᔪᐊᒐᒃᓴᑦᑎᐊᕙᐅᓗᓂ ᐱᖅᑯᓯᕆᔭᖏᓪᓗ ᐃᓚᐃᓐᓈᕆᖏᓪᓗᓂ ᐊᒻᒪ 

ᑕᑯᒃᓴᐅᑦᑎᐊᖅᑐᒃᑯᑦ ᐃᖅᑲᓇᐃᔭᖅᑎᑖᖃᑦᑕᕐᓗᓂ, ᐊᒻᒪ ᓴᓐᖏᔪᒃᑯᑦ ᑎᓕᐅᖅᑕᐅᓪᓗᓂ 

ᐅᖃᐅᓯᕐᓄᑦ ᑲᒥᓴᓇ ᐃᓐᓄᒃᓯᖃᑦᑕᖁᓪᓗᒍ ᐃᖅᑲᓇᐃᔮᒃᓴᓂᒃ ᑎᑎᕋᕐᕕᖓᓂ ᐊᑐᕐᓗᓂ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐱᖅᑯᓯᐅᔪᓂᒃ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐅᖃᐅᓯᕐᓄᑦ ᑲᒥᓴᓇ ᒫᓐᓇᕋᑖᖑᓚᐅᖅᑐᖅ ᐊᑎᓕᐅᓚᐅᕐᒪᑦ ᒪᑐᐃᖓᔪᒥᒃ 

ᑎᑎᖅᑲᒥᓂᒃ ᓯᕗᓕᖅᑎᖓᓐᓄᑦ ᓄᓇᕗᑦ ᓴᖅᑭᑦᑎᓪᓗᓂ ᐃᓱᒫᓗᒍᑎᒥᓂᒃ ᐱᔾᔪᑎᒋᓪᓗᒍ ᒐᕙᒪᒃᑯᑦ 

ᐱᓕᕆᐊᕆᔭᖏᓐᓂᒃ ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ ᒐᕙᒪᒃᑯᓐᓄᑦ. 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐊᒻᒪ ᐅᐱᒍᓱᒃᐳᑦ ᐃᒻᒥᒃᑰᕐᖢᓂ ᐱᓕᕆᔨᐅᓂᖓᓂᒃ ᐅᖃᐅᓯᕐᓄᑦ ᑲᒥᓴᓇ 

ᓇᑦᑎᖅᓱᐊᖃᕐᓗᓂ ᐱᔾᔪᑕᐅᔪᓂᒃ ᐊᒃᑐᐊᓂᖃᖅᑐᓂᒃ ᐅᖃᐅᓯᕐᓄᑦ ᐱᔨᑦᓯᕈᑕᐅᔪᓂᒃ ᓄᓇᕗᒥ ᐊᒻᒪ 

ᓴᖅᑭᑦᑎᖃᑦᑕᕐᓗᓂ ᐃᓱᒫᓗᒍᑎᓂᒃ ᐱᔭᕆᐊᖃᓕᕌᖓᑦ. 

 

ᑭᓯᐊᓂᓕ, ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐅᖃᐅᓯᕐᓄᑦ ᑲᒥᓴᓇᐅᑉ ᐊᐅᓚᓪᓗᐊᑕᖅᑕᖓ 

ᐃᖏᕐᕋᓂᕆᔭᖓ ᓴᖅᑭᑦᑎᓂᕐᒧᑦ ᐃᓱᒫᓗᒍᑕᐅᔪᓂᒃ ᐊᒻᒪᓗ ᐊᑐᓕᖁᔭᓕᐅᕐᓂᒧᑦ ᐊᑐᕆᐊᖃᕐᒪᑦ 

ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. ᑲᑎᒪᔨᕋᓛᖑᔪᑦ ᓴᓐᖏᔪᒃᑯᑦ ᑎᓕᐅᕆᕗᑦ 

ᐅᖃᐅᓯᕐᓄᑦ ᑲᒥᓴᓇᒧᑦ ᐊᑐᖁᓪᓗᒍ ᐊᖅᑯᑎᐅᔭᕆᐊᓕᖕᓂᒃ ᐊᑐᐃᓐᓇᐅᑎᑕᐅᔪᓂᒃ 

ᑎᑎᕋᕐᕕᖓᓐᓄᑦ ᐊᑑᑎᖃᑦᑎᐊᖅᑐᒃᑯᑦ ᐱᓕᕆᐊᖃᖃᑦᑕᖁᓪᓗᒍ ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ 

ᐅᖃᐅᓯᕐᓄᑦ ᐱᔪᓐᓇᐅᑎᓄᑦ ᐊᒻᒪ ᐱᔨᑦᓯᕈᑕᐅᔪᓄᑦ ᓄᓇᕗᑦ ᐃᓗᐊᓂ. 

ᑲᑎᒪᔨᕋᓛᕆᓚᐅᖅᑕᖏᑦ ᑭᖑᓂᑦᑎᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᑐᓕᖁᔭᓕᐅᓚᐅᖅᑐᑦ 

ᐅᖃᐅᓯᕐᓄᑦ ᑲᒥᓴᓇ ᑐᓂᓯᖃᑦᑕᖁᓪᓗᒍ ᓇᓗᓇᐃᖅᑎᖅᓯᒪᓂᖅᓴᐅᔪᓂᒃ ᑎᑎᕋᕐᕕᖓᑕ 

ᐱᒋᐊᖅᑎᓯᒪᔭᖏᓐᓂᒃ ᐊᒻᒪ ᑭᒡᓕᓕᐊᕆᓯᒪᔭᖏᓐᓂᒃ ᑎᑎᕋᕐᕕᖓᑕ ᐆᒃᑐᕋᕈᓐᓇᖅᑕᖏᑦ 

ᓯᕗᒧᐊᑦᑎᐊᕐᓂᖃᕋᓗᐊᕐᒪᖔᑕ. ᑲᑎᒪᔨᕋᓛᑦ ᐃᓕᓴᖅᓯᕗᑦ ᐅᖃᐅᓯᕐᓄᑦ ᑲᒥᓴᓇᐅᑉ ᐱᓕᕆᐊᖏᑦ 

ᓇᓗᓇᐃᖅᑎᖅᓯᒪᓂᖅᓴᐅᓗᑎᒃ ᐱᒋᐊᖅᑎᓯᒪᔭᖏᑦ ᐊᕐᕌᒍᐊᓂ 2012-2013 ᑮᓇᐅᔭᓕᕆᓐᓇᐅᑉ. 

ᑭᓯᐊᓂᓕ, ᑲᑎᒪᔨᕋᓛᑦ ᐃᓱᒪᖃᖅᐳᑦ ᐅᖃᐅᓯᕐᓄᑦ ᑲᒥᓴᓇ ᑐᓂᓯᖃᑦᑕᕆᐊᖃᕐᒪᑦ 

ᓇᓗᓇᐃᖅᑎᖅᓯᒪᓂᖅᓴᐅᔪᓂᒃ ᑮᓇᐅᔭᓄᑦ ᐆᒃᑐᑎᒋᓗᒍ, ᐅᖃᐅᓯᕐᓄᑦ ᑲᒥᓴᓇ 

ᓇᓗᓇᐃᖅᓯᓚᐅᖅᑐᖅ ᑎᑎᕋᕐᕕᖓ ᐊᑭᓕᕆᐊᖃᖅᑐᓂᒃ ᐅᓄᑲᓪᓚᒃᑐᓂᒃ ᐱᑕᖃᓚᐅᕐᒪᑦ 

ᐊᐅᓪᓚᐅᑎᓄᑦ ᐊᒻᒪ ᑳᓐᑐᕌᒃᑕᐅᓯᒪᔪᑦᓄ ᐱᔨᑦᓯᕈᑕᐅᔪᓄᑦ ᐊᕐᕌᒍᐊᓂ 2012-2013, ᐃᓗᐊᓂ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂ ᓇᓗᓇᐃᖅᓯᒪᑦᑎᐊᓚᐅᖏᒻᒪᑦ ᐃᓗᓕᕆᔭᖏᓐᓂᒃ ᑮᓇᐅᔭᓂᒃ 

ᐊᑐᓚᐅᖅᑕᖏᓐᓄᑦ. 

 

ᑲᑎᒪᔨᕋᓛᕆᓯᒪᔭᖏᑦ ᑭᖑᓂᑦᑎᓐᓂ ᒪᓕᒐᓕᐅᖅᑎᑦ ᐊᑐᓕᖁᔭᓕᐅᖅᓯᒪᖕᒥᔪᑦ ᐅᖃᐅᓯᕐᓄᑦ ᑲᒥᓴᓇ 

ᑲᑎᒪᖃᑎᖃᖁᓪᓗᒍ ᐅᖃᐅᓯᕐᓄᑦ ᐊᒃᑐᖅᑕᐅᓯᒪᔪᓂᒃ ᐱᓕᕆᐊᖃᕐᓂᐊᕐᒪᑕ ᐱᔾᔪᑎᐅᔪᓂᒃ 

ᐊᒃᑐᐊᓂᖃᖅᑐᓂᒃ ᐱᖁᔭᕐᔪᐊᑎᒍᑦ ᐱᓕᕆᔭᕆᐊᖃᖅᑕᖏᓐᓂᒃ ᓄᓇᕗᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᑦ ᐱᖁᔭᕐᔪᐊᖏᑎᒍᑦ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐅᖃᐅᓯᕐᓄᑦ ᑲᒥᓴᓇᐅᑉ 2012-2013-ᒧᑦ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ ᑎᑎᕋᖅᓯᓯᒪᖃᑦᑕᓚᐅᕐᒪᑦ 

ᑲᑎᒪᔭᖅᑐᖅᓯᒪᓂᕆᓚᐅᖅᑕᖏᓐᓂᒃ ᐊᒻᒪ ᑲᑎᒪᖃᑕᐅᓂᕆᖃᑦᑕᓚᐅᖅᑕᖏᓐᓂᒃ, 

ᐱᖃᓯᐅᔾᔭᐅᓯᒪᓪᓗᑎᒃ ᑲᑎᒪᖃᑎᖃᕐᓂᖏᑦ ᐊᒃᑐᖅᑕᐅᓯᒪᔪᓂᒃ ᓲᕐᓗ ᐃᓄᐃᑦ ᐅᖃᐅᓯᖏᓐᓄᑦ 

ᑕᐃᒎᓯᓕᐅᖅᑎᑦ, ᒥᓂᔅᑕᖓᓐᓂᒃ ᐅᖃᐅᓯᓕᕆᓂᕐᒧᑦ ᐊᒻᒪ ᐊᖓᔪᖅᑲᐅᑎᖏᓐᓂᒃ ᐱᓕᕆᕕᖓᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ. ᑲᑎᒪᔨᕋᓛᑦ ᐃᓱᒪᕗᑦ ᐅᓄᕐᓂᖅᓴᓂᒃ ᑐᓴᒐᒃᓴᖃᖅᑎᓪᓗᒋᑦ 

ᐊᑲᐅᓂᖅᓴᐅᖃᑦᑕᕐᒪᑦ ᓴᖅᑭᑦᑐᓪᓗ ᐱᐅᓂᖅᓴᐅᓪᓗᑎᒃ ᑲᑎᒪᔪᓂ ᑕᑯᒃᓴᐅᑦᑎᐊᕐᓂᖅᓴᐅᑎᓪᓗᒋᑦ 

ᑎᑎᕋᕐᕕᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐱᓕᕆᓯᒪᔭᖏᑎᒍᑦ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᐅᖃᐅᓯᕐᓄᑦ ᑲᒥᓴᓇ ᓯᕗᒧᐊᒃᑎᑦᑎᖁᓪᓗᒍ ᑎᑎᕋᕐᕕᖓ 

ᐃᔾᔪᐊᒐᒃᓴᑦᑎᐊᕙᐅᓗᓂ ᐱᓕᕆᖁᓪᓗᒍ ᐃᖅᑲᓇᐃᔭᕐᓗᓂ ᐊᖑᒻᒪᑎᒐᓱᐊᕐᓗᒋᑦ ᐅᖃᐅᓯᕐᓄᑦ 

ᐱᓕᕆᐊᒃᓴᕆᔭᖏᑦ, ᓴᓇᖃᑦᑕᕐᓗᓂᓗ ᐊᔾᔨᒌᒃᑎᑦᑎᓗᓂ ᐃᖅᑲᓇᐃᔭᖅᑎᑖᕐᓂᕐᒧᑦ, 

ᐊᑐᖃᑦᑕᕐᓗᓂᓗ ᐃᖏᕐᕋᓂᐅᔪᓂᒃ ᑐᓂᔭᐅᓯᒪᔪᓂᒃ ᑎᓕᓯᔾᔪᑕᐅᓯᒪᓪᓗᑎᒃ ᐊᒻᒪ 

ᑕᑯᒃᓴᐅᑦᑎᐊᖅᑐᒃᑯᑦ ᓴᖅᑭᔮᑦᑎᐊᕐᓗᓂ ᐱᓕᕆᐊᖃᖃᑦᑕᕐᓗᓂ ᐅᓂᒃᑳᓕᐊᒥᓂᒃ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᕐᓄᑦ ᑲᒥᓴᓇᐅᑉ ᓯᕗᓂᒃᓴᒥ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐃᓗᓕᖃᕐᓗᑎᒃ ᓇᓗᓇᐃᖅᑎᖅᓯᒪᔪᓂᒃ ᑎᑎᕋᕐᕕᖓᑕ 

ᐃᖅᑲᓇᐃᔭᖅᑎᑖᕆᓯᒪᔭᖏᓐᓂᒃ ᐃᓗᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᕐᓄᑦ ᑲᒥᓴᓇ ᐃᒃᐱᒍᓱᑦᑎᐊᖁᓪᓗᒍ ᑎᑎᖅᑲᑎᒍᑦ 

ᐅᓂᒃᑳᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓈᒻᒪᓈᖅᓯᒪᓗᑎᒃ ᐊᒻᒪ ᐊᑑᑎᖃᕐᓗᑎᒃ 

ᓴᖅᑭᑦᑎᑎᖃᑦᑕᕐᓗᓂ ᐃᓱᒫᓗᒍᑎᓂᒃ ᐊᒻᒪ ᐊᑐᓕᖁᔭᓕᐅᖃᑦᑕᕐᓗᓂ ᒐᕙᒪᒃᑯᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᕐᓄᑦ ᑲᒥᓴᓇᐅᑉ ᓯᕗᓂᒃᓴᒥ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐃᓗᓕᖃᕐᓗᑎᒃ ᓇᓗᓇᐃᖅᑎᖅᓯᒪᔪᓂᒃ ᐊᒻᒪ 

ᐃᓗᐃᑦᑑᓈᖅᓯᒪᓗᒋᑦ ᐊᒡᒍᖅᑐᖅᓯᒪᓂᕆᔭᖏᑦ ᑎᑎᕋᕐᕕᖓᓂ ᑮᓇᐅᔭᓄᑦ ᐊᑭᓕᐅᑕᐅᕙᓪᓕᐊᔪᑦ 

ᐊᐅᓪᓚᕈᑎᖏᓐᓄᑦ ᐊᒻᒪᓗ ᑳᓐᑐᕌᓄᑦ ᐱᔨᑦᓯᕈᑎᐅᔪᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᕐᓄᑦ ᑲᒥᓴᓇᐅᑉ ᓯᕗᓂᒃᓴᒥ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐃᓗᓕᖃᕐᓗᑎᒃ ᓇᓗᓇᐃᖅᑎᖅᓯᒪᓂᖅᓴᐅᔪᓂᒃ 

ᐃᓗᓕᖃᕐᓗᑎᒃ ᐱᔾᔪᑎᒋᔭᖏᑦ ᐊᒻᒪ ᓴᖅᑭᓯᒪᔪᑦ ᑲᑎᒪᓂᕐᓂᑦ ᐊᒻᒪ 

ᑲᑎᒪᕐᔪᐊᕆᖃᖅᑐᖃᑕᐅᓯᒪᓂᕆᔭᖓ ᑎᑎᕋᕐᕕᖓᑕ ᐃᓗᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᓂ 

ᐱᖃᓯᐅᑎᓯᒪᓗᑎᒃ. 

ᓈᓴᐅᑎᖓ 12 ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᔪᐊᖅ ᐱᓐᖑᖅᑎᑕᐅᓚᐅᖅᓯᒪᔪᖅ 

ᓯᑎᐱᕆ 19, 2011-ᖑᑎᓪᓗᒍ. ᑖᓐᓇ ᓈᓴᐅᑎᖓ ᒪᓕᒐᖃᖅᑎᑦᑎᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ ᐱᔨᑦᓯᕆᐊᖃᖅᐳᑦ ᑭᓇᒃᑯᑐᐃᓐᓇᕐᓂᒃ ᐊᑐᕈᒪᔪᓂᒃ ᐅᖃᐅᓯᕐᒥᖕᓂᒃ 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥ ᐅᖃᓪᓚᒍᒪᔪᖃᖅᑎᓪᓗᒍ 

ᐅᖃᐅᓯᕐᒥᓂᒃ. 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, ᐅᖃᐅᓯᕐᓄᑦ ᑲᒥᓴᓇ ᐃᓱᒫᓗᒍᑎᒥᓂᒃ 

ᓴᖅᑭᑦᑎᓚᐅᖅᑐᖅ ᑭᒃᑯᑐᐃᓐᓇᐃᑦ ᖃᐅᔨᒪᖏᒻᒪᑕ ᐱᔪᓐᓇᐅᑎᒥᖕᓂᒃ ᑐᓂᓯᔭᕆᐊᒃᓴᖅ 

ᑐᒃᓯᕋᐅᑎᓂᒃ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ ᐃᖅᑲᓇᐃᔮᒃᑖᕋᓱᒃᑎᓪᓗᒋᑦ. ᐅᖃᐅᓯᕐᓄᑦ 

ᑲᒥᓴᓇ ᐅᖃᓚᐅᕐᒥᔪᖅ ᑎᑎᕋᕐᕕᖓ ᑕᑯᖃᑦᑕᕐᓂᖓᓂᒃ ᐅᓄᖅᑐᓂᒃ ᐃᖅᑲᓇᐃᔭᖅᑎᓂᒃ 

ᒐᕙᒪᒃᑯᓐᓄᑦ ᖃᐅᔨᒪᖏᑦᑐᓂᒃ ᐱᔪᓐᓇᐅᑎᖏᓐᓂᒃ ᐃᖅᑲᓇᐃᔭᕈᓐᓇᕐᓂᖏᓐᓂᒃ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕐᓗᑎᒃ. 

 

ᑲᑎᒪᔨᕋᓛᑦ ᓴᓐᖏᔪᒃᑯᑦ ᐃᑲᔪᖅᑐᐃᕗᑦ ᓴᐳᒻᒥᔭᐅᓂᖓᓄᑦ ᐊᒻᒪ ᑲᔪᖏᖅᓴᐅᑕᐅᓂᖓᓄᑦ ᐃᓄᐃᑦ 

ᐅᖃᐅᓯᖓᑦ ᐊᒻᒪ ᐊᑐᖅᑕᐅᒃᑲᓐᓂᕆᐊᖃᕐᓂᕆᔭᖓᓄᑦ ᒐᕙᒪᒃᑯᑦ ᐃᓗᐊᓂ. ᑲᑎᒪᔨᕋᓛᑦ 

ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, ᑲᑎᒪᔨᑦ ᐃᓱᒫᓗᒍᑎᒥᖕᓂᒃ ᐅᖃᐅᓯᖃᓚᐅᖅᑐᑦ 

ᖃᓄᐃᓕᖓᓂᕆᔭᖓᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕈᓯᕆᕙᒃᑕᖏᓐᓂ ᐊᒻᒪ 

ᒪᓕᒃᓯᒪᓐᖏᓗᐊᕐᓂᕆᔭᖏᓐᓂᒃ ᓈᓴᐅᑎᖓᓂᒃ 12 ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᐅᓯᖅᓯᓯᒪᓂᕐᒧᑦ 

ᐱᖁᔭᕐᔪᐊᒥᒃ. 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᑭᖑᓪᓕᖅᐹᒥ, ᐅᖃᐅᓯᕐᓄᑦ ᑲᒥᓴᓇ ᐅᖃᓚᐅᖅᑐᖅ 

ᑎᑎᕋᕐᕕᖓ ᐱᓕᕆᐊᖃᕈᓐᓇᕐᓂᖓᓂᒃ ᐊᐅᓚᓂᖓᓄᑦ ᖃᐅᔨᓴᐃᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐅᓯᕆᕙᒃᑕᖏᓐᓂᒃ. ᑲᑎᒪᔨᕋᓛᑦ ᐊᔭᐅᖅᑐᐃᓚᐅᖅᑐᑦ ᐅᖃᐅᓯᕐᓄᑦ 

ᑲᒥᓴᓇᒥᒃ ᐃᔨᒋᓂᖅᓴᐅᖁᓪᓗᒍ ᒐᕙᒪᒃᑯᑦ ᐱᖁᔭᖅᑎᒍᑦ ᐱᓕᕆᔭᕆᐊᖃᖅᑕᖏᓐᓂᒃ ᐊᑖᓃᑦᑐᓂᒃ 

ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᒧᐊᓂᒃ ᑎᑎᕋᕐᕕᖓᓂ ᐱᓕᕆᐊᖏᑦ 

ᐱᕙᓪᓕᐊᓂᖃᖅᑎᓪᓗᒋᑦ ᑕᒪᑐᒥᖓ ᐃᖅᑲᓇᐃᔮᒥᒃ. 

 

 
 

 

 

 

 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᕐᓄᑦ ᑲᒥᓴᓇ ᕿᒥᕐᕈᓇᖁᓪᓗᒍ ᐊᑐᓕᖅᑎᑕᐅᓂᖓᓄᑦ 

ᓈᓴᐅᑎᖓ 12 ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᑕ ᐱᖁᔭᕐᔪᐊᖓᓂ, ᐊᒻᒪ ᖃᐅᔨᔭᖏᑦ 

ᐅᓂᒃᑲᐅᓯᐅᖁᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᑐᕐᓗᒍ 2014-2015-ᒥ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᑦ. 

ᓈᓴᐅᑎᖓ 6 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᐅᓯᖅᓯᒪᓂᕐᒧᑦ ᐱᖁᔭᕐᔪᐊᖅ 

ᐊᑐᓕᖅᑎᑕᐅᓚᐅᖅᓯᒪᕗᖅ ᓯᑎᐱᕆ 9, 2012-ᖑᑎᓪᓗᒍ, ᐊᒻᒪᓗ ᒪᓕᒐᖃᖅᑎᑦᑎᔪᑦ ᐃᓘᓐᓇᖏᑦ 

ᓄᓇᓕᖕᓂ ᒐᕙᒪᐅᔪᑦ ᐱᔨᑦᓯᕋᐅᑎᖃᖁᓪᓗᒋᑦ ᐊᑐᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ. 

 

ᐃᓚᕈᑎᖓᑕ ᓈᓴᐅᑎᖓ 12(8) ᐃᓗᐊᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ 

ᐱᓐᖑᖅᑎᑕᐅᓚᐅᖅᓯᒪᔪᖅ ᐄᑉᐳ 1, 2013-ᖑᑎᓪᓗᒍ, ᐊᒻᒪᓗ ᒪᓕᒐᖃᖅᑎᑦᑎᔪᖅ ᓄᓇᓕᑦ 

ᒐᕙᒪᖏᑦ ᑐᓴᐅᒪᑎᑦᑎᖃᑦᑕᕐᓗᑎᒃ ᐊᒻᒪ ᐱᔨᑦᓯᖃᑦᑕᕐᓗᑎᒃ ᑕᖅᑲᒃᑯᓂᖓ ᐊᑐᕐᓗᑎᒃ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐅᓄᖅᑐᑦ ᑕᐃᒪᐃᑦᑐᒥᒃ ᐅᖃᐅᓯᕐᒥᒃ ᐃᓕᓴᕆᔭᐅᓯᒪᔪᒥᒃ 

ᐊᑐᖃᑦᑕᖅᑎᓪᓗᒋᑦ. 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᒫᓐᓇᕋᑖᖅ, ᐅᖃᐅᓯᕐᓄᑦ ᑲᒥᓴᓇ ᐅᖃᓚᐅᖅᑐᖅ 

ᐅᓄᑲᓪᓚᒃᑐᑦ ᓄᓇᓕᑦ ᒐᕙᒪᖏᑦ ᐊᒃᓱᕉᓴᒍᑎᖃᓕᕐᒪᑕ ᐱᒐᓱᐊᖅᑎᓪᓗᒋᑦ ᑮᓇᐅᔭᓂᒃ ᐊᒻᒪ 

ᐊᓯᖏᓐᓂᒃ ᐱᓕᕆᔾᔪᑎᒃᓴᐅᔪᓂᒃ ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᓂᒃ ᐊᒻᒪ ᓴᓇᔾᔪᑕᐅᓂᐊᖅᑐᓂᒃ 

ᐊᑑᑎᖃᖅᑐᓂᒃ ᐅᖃᐅᓯᕐᓂᒃ ᐱᔨᑦᓯᕈᑎᖃᕐᓂᕐᒧᑦ ᐊᒻᒪ ᓇᓗᓇᐃᒃᑯᑕᕐᓄᑦ ᑎᑎᖅᑲᖁᑎᐅᔪᓄᑦ 

ᐱᓕᕆᔾᔪᑕᐅᓗᓂ ᓄᓇᓕᖕᓂ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐅᖃᐅᓯᕐᓄᑦ ᑲᒥᓴᓇ 

ᐱᓕᕆᐊᖃᖅᓯᒪᓕᕐᓂᖓᓂᒃ ᑐᓴᐅᒪᑎᑦᑎᒐᓱᐊᕐᖢᓂ ᓄᓇᓕᑦ ᒐᕙᒪᖏᓐᓂᒃ ᐱᖁᔭᖅᑎᒍᑦ 

ᐅᖃᐅᓯᕐᓄᑦ ᒪᓕᒐᖃᖅᑎᑕᐅᓕᕐᓂᖏᓐᓂᒃ. ᑲᑎᒪᔨᐅᖃᑕᐅᔪᑦ ᐃᓱᒪᕗᑦ ᓱᓕ 

ᐃᖅᑲᓇᐃᔭᖅᑕᐅᒃᑲᓐᓂᕆᐊᖃᕐᒪᑦ ᓇᐅᑦᑎᖅᓱᐊᖃᕐᓂᐅᔪᖅ ᐅᖃᐅᓯᕐᓄᑦ ᐱᔨᑦᓯᕈᑎᖃᕐᓂᖏᑦ 

ᓄᓇᕗᒥ ᓄᓇᓕᑦ ᒐᕙᒪᕆᔭᖏᑦ. 

 

ᐃᓗᐊᓂ 2012-2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᐅᖃᐅᓯᕐᓄᑦ ᑲᒥᓴᓇ ᐊᑐᓚᐅᖅᑐᖅ ᓈᓴᐅᓯᖅᓱᐃᔾᔪᑎᓂᒃ ᕿᒥᕐᕈᓇᒃᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᓂᕆᔭᖏᓐᓂᒃ ᑐᓂᓯᖃᑦᑕᖅᑎᓪᓗᒋᑦ ᑐᓴᒐᒃᓴᓂᒃ ᓴᖅᑭᑦᑕᕆᐊᓕᖏᓂᒃ ᐊᑐᕐᖢᑎᒃ 

ᐃᓘᓐᓇᖏᓐᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ. ᑕᒪᑐᒧᖓ ᕿᒥᕐᕈᓇᒃᑎᓪᓗᒍ, ᐅᖃᐅᓯᕐᓄᑦ 

ᑲᒥᓴᓇ ᓈᓴᐅᓯᖅᑐᐃᖃᑦᑕᓚᐅᖅᑐᖅ ᐅᓄᑲᓪᓚᒃᑐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᒻᒪ 

ᑎᑎᕋᕐᕕᖏᓐᓂᒃ. ᑖᒃᑯᐊ ᓈᓴᐅᓯᖅᑕᐅᓂᕆᔭᖏᑦ ᑐᓂᔭᐅᓚᐅᖅᑐᑦ ᐊᔾᔨᒌᖏᓐᓂᖏᑦ 

ᐱᖃᓯᐅᔾᔭᐅᓯᒪᓪᓗᑎᒃ ᐊᕐᕌᓂᓴᐅᔪᑦ. ᑕᐃᒪᓐᓇ ᐱᕕᖃᖅᑎᑦᑎᓚᐅᖅᑐᖅ ᐅᖃᐅᓯᕐᓄᑦ ᑲᒥᓴᓇ 

ᑕᑯᒃᓴᐅᑎᑦᓯᔪᓐᓇᕐᖢᓂ ᐱᓕᕆᕕᐅᔪᓂᒃ ᐊᒻᒪ ᑎᑎᕋᕐᕕᖏᑦ ᐱᐅᓯᒋᐊᖅᑎᑦᑎᓯᒪᓕᖅᑐᑦ 

ᐱᓕᕆᐊᒥᖕᓂᒃ ᐊᒻᒪ ᓇᓕᐊᒃ ᐱᓕᕆᕕᐅᔪᑦ ᐱᓕᕆᐊᑲᒃᑲᓐᓂᕈᓐᓇᕐᒪᖔᑕ ᐱᐅᓯᒋᐊᖅᑎᑦᑎᓗᑎᒃ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐱᓕᕆᓂᖓᓐᓄᑦ ᓈᓴᐅᓯᖅᑕᐅᓚᐅᕐᕐᒪᑕ 

2012-2013 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑐᓂᔭᐅᓪᓗᑎᒡᓗ “A”-ᒥᒃ 

ᐱᓕᕆᑦᑎᐊᖅᓯᒪᓂᕆᔭᖓᓐᓄᑦ. 

 

ᑲᑎᒪᔨᕋᓛᑦ ᐃᓱᒪᖃᖅᐳᑦ ᑕᐃᒪᐃᑦᑐᓂᒃ ᐱᓕᕆᓂᖏᓐᓄᑦ ᓈᓴᐅᓯᖅᑐᐃᓂᐅᔪᖅ ᑐᓂᓯᖕᒪᑦ 

ᒪᓕᒐᓕᐅᖅᑎᓄᑦ ᑲᑎᒪᔨᖏᓐᓄᑦ ᐊᒻᒪ ᑕᖅᑲᒃᑯᓄᖓ ᓇᓗᓇᐃᖅᓯᒪᑦᑎᐊᖅᑐᓂᒃ 

ᕿᒥᕐᕈᓇᒍᑕᐅᓚᐅᖅᑐᓂᒃ ᑎᒥᐅᔪᓄᑦ ᐱᓕᕆᒃᑲᓐᓂᕆᐊᖃᖅᑐᓄᑦ ᐊᖑᒻᒪᑎᓕᕐᓗᑎᒃ 

ᐱᖁᔭᕐᔪᐊᑎᒍᑦ ᐊᑐᕆᐊᖃᖅᑕᖏᓐᓂᒃ ᐅᖃᐅᓯᓕᕆᓂᕐᒧᑦ ᐊᒃᑐᐊᓂᖃᖅᑐᓂᒃ. ᑕᒪᑐᒧᖓ 

ᐱᓕᕆᓂᕆᔭᖏᓐᓄᑦ ᓈᓴᐅᓯᖅᑐᖅᑕᐅᓂᖏᑦ ᐱᒋᐊᕈᑕᐅᔪᓐᓇᕐᒥᔪᖅ ᐊᓯᖏᓐᓄᑦ ᑎᒥᐅᔪᓄᑦ 

ᐊᑐᖅᑕᐅᓗᓂ, ᑕᖅᑲᒃᑯᓄᖓ ᐊᒻᒪᓗ ᓇᖕᒥᓂᖅ ᐱᓕᕆᕕᐅᔪᑦ, ᐱᐅᓯᒋᐊᖅᑎᑦᑎᔪᓐᓇᕐᓂᐊᕐᒪᑦ 

ᑎᑎᕋᖅᓯᒪᔪᓂᒃ ᑐᓴᐅᒪᑎᑦᑎᔾᔪᑎᓂᒃ ᑕᖅᑲᒃᑯᓄᖓ ᐊᑐᕐᓗᑎᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ. 

ᑲᑎᒪᔨᕋᓛᑦ ᑎᓕᐅᕆᕗᑦ ᐅᖃᐅᓯᕐᓄᑦ ᑲᒥᓴᓇᒧᑦ ᐊᑐᖁᓪᓗᒍ ᑕᐃᒪᐃᑦᑐᓂᒃ ᐊᔾᔨᖏᓐᓂᒃ 

ᕿᒥᕐᕈᓇᒍᑕᐅᔪᓂᒃ ᑎᑎᕋᕐᕕᖓᓐᓄᑦ ᓇᐅᑦᑎᖅᓱᐃᔾᔪᑕᐅᓗᑎᒃ ᐊᑐᓕᖅᑎᑕᐅᕙᓪᓕᐊᓂᕆᔭᖏᑦ 

ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕆᔭᖏᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ 

ᖃᐅᔨᓴᐅᑕᐅᓗᑎᒃ ᓄᓇᓕᑦ ᒐᕙᒪᕆᔭᖏᑦ. 

 

ᑲᑎᒪᔨᕋᓛᒃ ᑎᓕᐅᕆᕗᑦ ᐅᖃᐅᓯᕐᓄᑦ ᑲᒥᓴᓇᒥᒃ ᐳᓚᕋᖃᑦᑕᖁᓪᓗᒍ ᓄᓇᕗᑦ ᓄᓇᓕᖁᑎᖏᓐᓂᒃ 

ᖃᐅᔨᓴᕆᐊᖅᑐᕐᓗᓂᒋᑦ ᓄᓇᓕᑦ ᒐᕙᒪᒃᑯᖏᑦ ᐊᖑᒻᒪᑎᓕᕋᓗᐊᕐᒪᖔᑕ ᐱᖁᔭᕐᓂᒃ 

ᒪᓕᒋᐊᓕᖏᓐᓂᒃ. ᑲᑎᒪᔨᕋᓛᑦ ᑎᓕᐅᕆᕗᑦ ᐅᖃᐅᓯᕐᓄᑦ ᑲᒥᓴᓇᒥᒃ 

ᐃᖅᑲᓇᐃᔭᖃᑎᖃᑦᑎᐊᖁᓪᓗᒍ ᓄᓇᓕᑦ ᒐᕙᒪᖏᓐᓄᑦ ᑎᒥᖁᑕᐅᔪᒥᒃ, ᐱᖃᓯᐅᑎᓪᓗᒍ ᓄᓇᕗᒥ 

ᓄᓇᓕᑦ ᒐᕙᒪᖏᑕ ᑲᑐᔾᔨᖃᑎᒌᖏᖏᑦ, ᓴᓇᖁᓪᓗᒋᑦ ᐅᐸᓗᖓᐃᔭᐅᑎᓂᒃ 

ᐱᔪᓐᓇᖅᑎᑦᑎᒐᔭᖅᑐᓂᒃ ᑎᑎᕋᕐᕕᖓᓂᒃ ᐊᑑᑎᖃᖅᑐᒃᑯᑦ ᓇᐅᑦᑎᖅᓱᕈᓐᓇᖁᓪᓗᒍ ᐊᒻᒪᓗ 

ᐅᖃᐅᔾᔨᒋᐊᖃᑦᑕᕈᓐᓇᖁᓪᓗᒍ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᓄᓇᕗᒥ ᐃᓕᓴᕆᔭᐅᓯᒪᔪᑦ 

ᐅᖃᐅᓯᕐᓄᑦ ᐱᖁᔭᔪᐊᖓ ᓄᓇᓕᑦ ᒐᕙᒪᖏᑕ ᐃᓗᐊᓂ. 

 

 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᕐᓄᑦ ᑲᒥᓴᓇ ᓴᓇᖁᓪᓗᒍ ᐅᐸᓗᖓᐃᔭᐅᑎᓂᒃ ᐸᕐᓇᐅᑎᓂᒃ 

ᐱᔪᓐᓇᖅᑎᑦᑎᓂᐊᖅᑐᒥᒃ ᑎᑎᕋᕐᕕᖓᓂᒃ ᐊᑑᑎᖃᖅᑐᒃᑯᑦ ᓇᐅᑦᑎᖅᓱᕈᑕᐅᓂᐊᖅᑐᓂᒃ ᐊᒻᒪ 

ᖃᐅᔨᓴᐃᔾᔪᑕᐅᖃᑦᑕᕐᓂᐊᖅᑐᓂᒃ ᓈᒻᒪᒃᑲᓗᐊᕐᒪᖔᑦ ᐊᑐᓕᖅᑎᑕᐅᕙᓪᓕᐊᓂᖓ ᐃᓕᓴᕆᔭᐅᓯᒪᔪᑦ 

ᐅᖃᐅᓯᑦ ᐱᖁᔭᕐᔪᐊᖓ ᐊᒻᒪ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑦ ᓄᓇᓕᑦ 

ᒐᕙᒪᖏᑕ ᐃᓗᐊᓂ.  

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᕐᓄᑦ ᑲᒥᓴᓇ ᓴᓇᖁᓪᓗᒍ ᐱᕕᒃᓴᖓᑕ 

ᐊᑯᓂᐅᓂᕆᓂᐊᖅᑕᖓᓂᒃ ᑎᑎᕋᕐᕕᖓᑕ ᐳᓚᕋᓐᓂᕆᓂᐊᖅᑕᖓᓄᑦ ᓄᓇᕗᑦ ᓄᓇᓕᖁᑎᖏᓐᓄᑦ 

ᖃᐅᔨᓴᐃᔭᖅᑐᕐᓗᓂ ᐅᖃᐅᓯᕐᓄᑦ ᐱᔨᑦᓯᕈᑎᐅᔪᓂᒃ ᐊᒻᒪ ᓯᓚᒥ ᓇᓗᓇᐃᒃᑯᑕᑦ ᑎᑎᕋᖏᓐᓄᑦ 

ᐱᓕᕆᔾᔪᑎᐅᔪᒥᒃ ᓄᓇᓕᑦ ᒐᕙᒪᖏᑕ ᐃᓗᐊᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᕐᓄᑦ ᑲᒥᓴᓇ ᐃᖅᑲᓇᐃᔭᖃᑎᖃᑦᑎᐊᖁᓪᓗᒍ ᓄᓇᓕᑦ 

ᒐᕙᒪᖏᑕ ᑎᒥᖁᑎᖏᓐᓂᒃ, ᐱᖃᓯᐅᑎᓪᓗᒋᑦ ᓄᓇᕗᒥ ᓄᓇᓕᑦ ᒐᕙᒪᖏᑕ ᑲᑐᔾᔨᖃᑎᒌᖏᑦ, 

ᑕᐃᑦᓱᒪᓂᐅᓕᖅᐸᑦ ᑎᑎᕋᕐᕕᖓ ᖃᐅᔨᓴᐃᓕᖅᑎᓪᓗᒍ ᐊᒻᒪ ᐅᖃᐅᔾᔨᒋᐊᕈᑎᓕᐅᖅᑎᓪᓗᒍ ᓄᓇᓕᑦ 

ᒐᕙᒪᖏᓐᓄᑦ ᐱᔾᔪᑎᒋᓪᓗᒋᑦ ᐱᖁᔭᕐᓂᒃ ᒪᓕᒋᐊᖃᕐᓂᖏᓐᓂᒃ ᐅᖃᐅᓯᓕᕆᓂᕐᒨᖓᔪᓂᒃ. 

ᐅᓂᒃᑳᒥᓂᑦ ᕿᒥᕐᕈᔭᐅᓂᒥᓂᖓᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2011-2012-ᒥ ᐊᕐᕌᒍᑕᒫᑦ 

ᐅᓂᒃᑳᖓᓂ, ᑲᑎᒪᔨᕋᓛᖑᓚᐅᖅᑐᑦ ᑭᖑᓪᓕᐅᓚᐅᖅᑐᒥ ᒪᓕᒐᓕᐅᖅᑎᐅᓚᐅᖅᑐᓄᑦ 

ᐊᑐᓕᖁᔨᓚᐅᖅᓯᒪᕗᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᓕᕆᐊᖃᖁᓪᓗᒍ ᐱᔾᔪᑎᖃᖅᑐᓂᒃ 

ᐅᖃᐅᓯᕐᓄᑦ ᐱᔨᑦᑎᕋᐅᑎᖃᖅᑎᑦᑎᓂᕐᒧᑦ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ, ᑎᒥᖁᑎᖏᓐᓄᑦ 

ᒐᕙᒪᑐᖃᒃᑯᓄᓪᓗ ᐊᐅᓚᑕᐅᔪᐃᑦ ᑎᒦᑦ ᓄᓇᕗᒻᒥ. 

 

ᐃᓄᐃᑦ ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᒪᓕᒐᖅ ᐱᖃᓯᐅᑎᑦᑎᕗᑦ ᑎᒥᐅᔪᓂᑦ ᒪᓕᒋᐊᖃᖅᑎᑕᐅᔪᓂᑦ 

ᑕᒪᑐᒥᖓ ᒪᓕᒐᕐᒥᒃ ᐱᖃᓯᐅᑎᒻᒪᑕ ᒐᕙᒪᒃᑯᑦ ᑎᒥᖁᑎᖏᓐᓂᒃ. ᐃᓄᐃᑦ ᐅᖃᐅᓯᖓᓂᒃ 

ᓴᐳᔾᔨᓂᕐᒧᑦ ᒪᓕᒐᖅ ᑐᑭᖃᖅᑎᑦᑎᕗᖅ ᒐᕙᒪᒃᑯᑦ ᑎᒥᖁᑎᒋᔭᐅᓇᕋᖅᑕᐅᒻᒪᑕ “ᐱᓕᕆᕕᐅᔪᖅ 

ᓄᓇᕗᑦ ᒐᕙᒪᒃᑯᖓᓐᓂ ᑎᒥᖁᑎᖓᓂᓪᓘᓐᓃᑦ, ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐱᓕᕆᕕᖓᑦ, 

ᑎᒥᖁᑎᖓᑦ ᐊᐅᓚᑕᖓᓪᓘᓐᓃᑦ.” 

 

ᑲᑎᒪᔨᕋᓛᑦ ᑐᓵᑎᑦᑎᖃᑖᕐᓂᖏᓐᓂ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᓚᐅᖅᐳᖅ 

ᑎᑎᕋᕐᕕᖁᑎᖓ ᐅᖃᖃᑎᖃᓐᓂᖃᖅᓯᒪᓂᕋᖅᑐᒋᑦ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᔪᓂᑦ ᓲᕐᓗ 

ᖃᖓᑕᓲᖃᖅᑎᑦᑎᔩᑦ ᑮᓇᐅᔭᒃᑯᕖᓪᓗ. ᑭᓯᐊᓂᓕ ᑲᑎᒪᔨᕋᓛᑦ ᐃᓱᒪᖃᖅᐳᑦ 

ᐱᓕᕆᐊᖑᒃᑲᓐᓂᕈᓐᓇᕐᒪᑦ ᒐᕙᑐᖃᒃᑯᑦ ᐱᓕᕆᕕᖏᑦ ᑎᒥᖁᑎᖏᑦ ᐊᐅᓚᑕᖏᓪᓗ ᑎᒥᐅᔪᐃᑦ 

ᓄᓇᕗᒻᒦᑦᑐᑦ ᒪᓕᑦᑎᐊᖁᓪᓗᒋᑦ ᐅᖃᐅᓯᕐᒧᑦ ᐱᔭᕆᐊᖃᖅᑕᖏᑦ ᐃᓄᐃᑦ ᐅᖃᐅᓯᖓᓂᒃ 

ᓴᐳᔾᔨᓂᕐᒧᑦ ᒪᓕᒐᐅᑉ ᐊᑖᒍᑦ. 

 

ᑲᑎᒪᔨᕋᓛᓄᑦ ᐊᑐᓕᖁᔭᓕᐊᖅ #4 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᐸᓗᖓᐃᔭᐅᑎᓕᐅᖁᓪᓗᒍ 

ᐃᓕᖅᑯᓯᕐᒥᓪᓗ ᑎᑎᕋᕐᕕᐊ ᖃᐅᔨᓴᑦᑎᐊᕈᓐᓇᖁᓪᓗᒍ ᐃᓱᒪᓕᐅᕆᓗᓂᓗ ᐅᖃᐅᓯᕐᓄᑦ 

ᐱᔨᑦᑎᕋᐅᑎᒋᔭᐅᔪᓄᑦ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ, ᑎᒥᖁᑎᖏᓐᓄᑦ ᐊᐅᓚᑕᖏᓪᓗ ᑎᒥᐅᔪᑦ 

ᓄᓇᕗᒻᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᖃᓯᐅᑎᑦᑎᖁᓪᓗᒍ ᐊᕐᕌᖑᑕᒫᑦ 

ᐅᓂᒃᑳᓕᐊᒥᓂ ᒪᓕᒐᓕᐅᕐᕕᒻᒧᑦ ᑐᕌᖓᔪᓪᓗᐊᑕᓂᒃ, ᐊᑕᖏᐅᒪᔪᓂᒃ ᐃᓗᓕᖁᖅᑐᔪᓂᓪᓗ ᑐᓴᕈᑎᓂᑦ 

ᐅᖃᐅᓯᕐᓄᑦ ᐱᔨᑦᑎᕋᐅᑎᒋᔭᐅᔪᐃᑦ ᖃᓄᐃᓕᖓᓂᖏᓐᓂ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ, 

ᑎᒥᖁᑎᖏᓐᓄᑦ ᐊᐅᓚᑕᖏᓪᓗ ᑎᒥᐅᔪᑦ ᓄᓇᕗᒻᒥ. 

ᐅᓂᒃᑳᓕᐊᖓᑕ ᐃᓗᐊᓂ ᕿᒥᕐᕈᓇᓚᐅᖅᑎᓪᓗᒋᑦ ᐅᖃᐅᓯᕐᓄᑦ ᑲᒥᓴᓇᐅᑉ 2011-2012-ᒧᑦ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ, ᑲᑎᒪᔨᕋᓛᑦ ᓯᕗᓪᓕᕐᒥ ᒪᓕᒐᓕᐅᖅᑎᐅᓚᐅᖅᓯᒪᔪᑦ ᑲᑎᒪᔨᖏᑕ 

ᑲᑎᒪᔨᕋᓛᖁᑎᖏᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᐅᖃᐅᓯᕐᓄᑦ ᑲᒥᓴᓇ ᐃᖅᑲᓇᐃᔭᖃᑎᖃᖁᓪᓗᒍ 

ᒥᓂᔅᑕᖓᓐᓂᒃ ᐅᖃᐅᓯᓕᕆᓂᕐᒧᑦ ᐱᕙᓪᓕᐊᑎᑦᑎᓂᐊᕐᒪᑕ ᐊᒻᒪ ᓴᓇᓗᑎᒃ ᐊᑐᐊᒐᓂᒃ 

ᐱᔪᓐᓇᖅᑎᑦᑎᔪᓂᒃ ᑎᑎᕋᕐᕕᖓᓂᒃ ᐊᑑᑎᖃᖅᑐᒃᑯᑦ ᖃᐅᔨᓴᐃᖃᑦᑲᕈᓐᓇᖁᓪᓗᒍ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ.  ᑕᐃᑦᓱᒪᓂ 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᒫᓐᓇᐸᓗᒃᑯᑦ, ᐅᖃᐅᓯᕐᓄᑦ ᑲᒥᓴᓇ ᐅᖃᓚᐅᖅᑐᖅ ᑎᑎᕋᕐᕕᖓ 

ᐅᖃᖃᑎᖃᖅᐸᓪᓕᐊᓕᕐᓂᖓᓐᓂᒃ ᑭᐅᓯᔭᕆᐊᖃᕐᓂᖏᓐᓄᑦ ᐱᔾᔪᑕᐅᔪᓂᒃ ᐅᖃᐅᓯᕐᓄᑦ 

ᐊᑐᐊᒐᐅᔪᓂᒃ ᐃᓗᐊᓂ ᓄᓇᕗᑦ ᒐᕙᒪᒃᑯᖏᑕ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᓄᓇᕗᑦ ᒐᕙᒪᒃᑯᖏᑦ ᑲᒪᔨᐅᖕᒪᑕ ᓴᓇᓂᕐᒧᑦ ᐊᑐᐊᒐᕐᓂᒃ, 

ᐃᖏᕐᕋᓂᐅᔪᓄᑦ ᒪᓕᒐᕐᓂᒃ ᐊᒻᒪ ᑐᑭᒧᐊᒍᑎᐅᔪᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑕᖅᑲᒃᑯᓄᖓ 

ᐱᔨᑦᓯᖅᑎᓪᓗᒋᑦ ᑕᐃᒪᓐᓇ ᓂᕆᐅᒋᔭᐅᕕᖃᖅᐳᑦ ᒪᓕᒃᓯᓂᐊᕐᓂᖏᓐᓂᒃ ᐅᖃᐅᓯᓕᕆᓂᕐᒧᑦ 

ᐱᖁᔭᖅᑎᒍᑦ ᒪᓕᒋᐊᖃᖅᑕᖏᓐᓂᒃ. 

 

ᐃᓚᕈᑎᖓᑕ ᓈᓴᐅᑎᖓ  13(2)(c) ᐃᓗᐊᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ 

ᒪᓕᒐᖃᖅᑎᑦᑎᖕᒪᑦ ᒥᓂᔅᑕ ᐅᖃᐅᓯᓕᕆᓂᕐᒧᑦ ᐃᒪᐃᓕᐅᕆᐊᖃᖅᐳᖅ “ᑐᑭᒧᐊᒃᑎᑦᑎᓗᓂ 

ᐊᑐᓕᖅᑎᑕᐅᕙᓪᓕᐊᓂᖓᑕ, ᓇᐅᑦᑎᖅᓱᐊᖃᕐᓂᕐᒧᑦ, ᒥᐊᓂᕆᔭᐅᓂᖏᑕ ᐊᒻᒪ 

ᖃᐅᔨᓴᖅᑕᐅᓂᖏᑕ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᑎᒍᑦ ᒪᓕᒋᐊᓕᖏᓐᓂᒃ, ᐊᑐᐊᒐᖏᓐᓂᒃ, 

ᐱᓕᕆᔾᔪᑎᖏᓐᓂᒃ ᐊᒻᒪ ᐱᔨᑦᓯᕈᑎᖏᓐᓂᒃ ᐱᓕᕆᕕᖁᑎᖏᑕ ᓄᓇᕗᑦ ᒐᕙᒪᒃᑯᖏᑕ ᐊᒻᒪ 

ᑎᒥᖁᑎᖏᑕ ᐱᓕᕆᕕᖏᓐᓄᑦ.” 

 

ᐃᓚᕈᑎᖓᑕ ᓈᓴᐅᑎᖓ  24(2)(a) ᐃᓗᐊᓂ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᑦ ᒪᓕᒐᖃᖅᑎᑦᑎᕗᑦ ᒥᓂᔅᑕ ᐅᖃᐅᓯᓕᕆᓂᕐᒧᑦ ᐃᒪᐃᓕᐅᕆᐊᖃᖅᐳᖅ “ᓴᓇᓗᓂ 

ᐊᑐᐊᒐᓂᒃ ᐅᕝᕙᓘᓐᓃᒃ ᐱᓕᕆᔾᔪᑎᐅᔪᓂᒃ ᑲᔪᖏᖅᓴᐅᑕᐅᓂᐊᖅᑐᓂᒃ…ᐊᑐᖅᑕᐅᓂᖓᓄᑦ ᐊᒻᒪ 

ᐱᕙᓪᓕᐊᑎᑕᐅᓂᖓᓄᑦ ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᖃᑦᑕᕈᓐᓇᖅᓯᓂᐊᕐᒪᑦ ᓇᐅᒃᑯᓕᒫᖅ 

ᐱᓕᕆᐊᖑᔪᑎᒍᑦ ᐊᒻᒪ ᐱᓕᕆᕕᖏᑎᒍᑦ ᓄᓇᕗᑦ ᐃᓄᖁᑎᖏᑕ.” 

 

ᐊᒃᑑᕙ 30, 2012, ᒥᓂᔅᑕᐅᓚᐅᖅᓯᒪᔪᖅ ᐅᖃᐅᓯᕐᓄᑦ ᓴᖅᑭᑦᑎᓚᐅᖅᓯᒪᔪᖅ ᒐᕙᒪᒃᑯᑦ 

ᐸᕐᓇᐅᑎᖏᓐᓂᒃ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᖁᔭᕐᔪᐊᖏᑦ.  ᑖᒃᑯᐊ ᑎᑎᕋᖅᓯᒪᔪᑦ ᐅᖃᐅᖅᒪᖕᒪᑕ ᐃᓚᖓᑦ ᒐᕙᒪᒃᑯᑦ ᐊᑐᓕᖅᑎᑦᑎᓂᕐᒧᑦ 

ᓯᕗᓪᓕᐅᑎᓯᒪᔭᖓᑦ ᐃᓗᐊᓂ 2012-2013 ᐊᒻᒪᓗ 2015-2016 “ᓴᓇᖁᓪᓗᒋᑦ ᐊᒻᒪ 

ᐊᑐᓕᖅᑎᑦᑎᖁᓪᓗᒋᑦ ᐊᑐᐊᒐᓂᒃ ᐊᒻᒪ ᑐᑭᒧᐊᒍᑎᑦ ᒪᓕᒐᕆᓂᐊᖅᑕᖏᓐᓂᒃ 

ᐃᑲᔪᖅᓯᔾᔪᑎᐅᓂᐊᕐᒪᑕ ᐱᔨᑦᓯᕈᑕᐅᑎᓪᓗᒋᑦ ᑕᒪᒃᑮᖕᓄᑦ ᐅᖃᐅᓯᒃᑯᑦ ᐊᒻᒪ ᑎᑎᕋᖅᓯᒪᔪᑎᒍᑦ 

ᑐᓴᐅᒪᑎᑦᑎᔾᔪᑎᓄᑦ ᐊᒻᒪ ᐱᔨᑦᓯᕈᑎᓄᑦ ᐊᑐᕐᓗᑎᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ.” 

 

ᑖᒃᑯᐊ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ ᐊᑕᖏᑲᓴᒡᖢᓂ ᐊᑐᓕᖅᑎᑕᐅᓯᒪᕗᖅ, 

ᑲᑎᒪᔨᕋᓛᑦ ᐃᓱᒪᖃᖅᐳᑦ ᓱᓕ ᐃᖅᑲᓇᐃᔭᒃᑲᓐᓂᕆᐊᖃᕐᒪᑕ ᓴᓇᑎᓪᓗᒋᑦ ᐊᑐᕆᐊᓕᖕᓂᒃ 

ᐊᑐᐊᒐᕐᓂᒃ, ᐊᐅᓚᓂᐅᔪᑦ ᒪᓕᒐᖏᓐᓂᒃ ᐊᒻᒪ ᑐᑭᒧᐊᒍᑎᑦ ᒪᓕᒐᖏᓐᓂᒃ. 

ᑲᑎᒪᔨᕋᓛᓄᑦ ᐊᑐᓕᖁᔭᓕᐊᖅ #5 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ, ᓇᓗᓇᐃᖅᑎᕆᓯᒪᑦᑎᐊᕐᓗᑎᒃ, ᐱᕙᓪᓕᐊᓂᕆᓯᒪᔭᖓᓐᓂᒃ ᐅᓪᓗᒥᒧᑦ ᑎᑭᓪᓗᒍ 

ᓴᓇᑎᓪᓗᒋᑦ ᐊᑐᐊᒐᕐᓂᒃ, ᐊᐅᓚᓂᕐᒧᑦ ᒪᓕᒐᕐᓂᒃ ᐊᒻᒪ ᑐᑭᒧᐊᒍᑎᓄᑦ ᒪᓕᒐᕐᓂᒃ 

ᑐᑭᒧᐊᒃᑎᑦᑎᔾᔪᑕᐅᓂᐊᕐᒪᑕ ᖃᓄᖅ ᐱᓕᕆᕕᐅᔪᑦ ᐊᒻᒪ ᒐᕙᒪᒃᑯᑦ ᑎᒥᖁᑎᖏᑦ 

ᓂᕆᐅᒋᔭᐅᕕᖃᕐᒪᖔᑕ ᒪᓕᒃᓯᒪᓕᖁᓪᓗᒋᑦ ᐱᖁᔭᕐᔪᐊᑎᒍᑦ ᒪᓕᒋᐊᓕᖏᓐᓂᒃ ᐃᓗᐊᓂ ᓄᓇᕗᒥ 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᑎᒍᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᓂᒃᑳᓕᐊᓄᑦ ᑖᒃᑯᓄᖓ 

ᐱᖃᓯᐅᔾᔨᓯᒪᓗᑎᒃ ᓇᓗᓇᐃᖅᑎᖅᓯᒪᔪᓂᒃ ᖃᖓᒃᑯᑦ ᐊᑐᐊᒐᐃᑦ, ᐊᐅᓚᓂᕐᒧᓪᓗ ᒪᓕᒐᐃᑦ ᐊᒻᒪᓗ 

ᑐᑭᒧᐊᒍᑎᓄᑦ ᒪᓕᒐᐃᑦ ᐊᑐᓕᖅᑎᑕᐅᓂᐊᕐᒪᖔᑕ. 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᖃᑎᒪᑎᓪᓗᒋᑦ ᑕᐃᔅᓱᒪᓂᑦᑎᐊᕋᑖᖅ, ᐅᖃᐅᓯᕐᓄᑦ ᑲᒥᓴᓇ 

ᐅᖃᓚᐅᖅᓯᒪᔪ ᒐᕙᒪᒃᑯᑦ ᒪᓕᒃᓯᒪᔪᓐᓃᕐᒪᑕ ᓴᖅᑭᔮᑦᑎᐊᕆᐊᖃᕐᓂᕆᔭᖏᓐᓂᒃ 

ᐱᓕᕆᐊᖃᖅᑎᓪᓗᒋᑦ ᐱᒋᐊᕈᑎᓂᒃ ᐅᖃᐅᓯᕐᓄᑦ ᐃᓕᓐᓂᐊᖅᑎᑦᑎᓂᕐᒥᒃ, ᐱᔨᑦᓯᕈᑎᖃᕐᓂᕐᒥᒃ 

ᐊᒻᒪᓗ ᑲᔪᖏᖅᓴᐅᑎᖃᕐᓂᕐᒥᒃ. 

 

ᓈᓴᐅᑎᖓ 27 ᐃᓗᐊᓂ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑦ 

ᐊᑐᓕᖅᑎᑕᐅᓚᐅᖅᓯᒪᔪᖅ ᓯᑎᐱᕆ 18, 2008-ᖑᑎᓪᓗᒍ, ᐊᒻᒪᓗ ᒪᓕᒐᖃᖅᑐᖅ ᒥᓂᔅᑕᖓᑦ 

ᐅᖃᐅᓯᓕᕆᓂᕐᒧᑦ ᑐᓂᓯᖃᑦᑕᖁᓪᓗᒍ ᐊᕐᕌᒍᑕᒫᓐ ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᓇᓗᓇᐃᖅᓯᓯᒪᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᓂᕆᔭᖏᓐᓂᒃ ᒪᓕᒃᓯᕙᓪᓕᐊᑎᓪᓗᒋᑦ ᐱᖁᔭᕐᔪᐊᑎᒍᑦ 

ᒪᓕᒋᐊᓕᖏᓐᓂᒃ ᐃᓗᐊᒍᑦ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᑕ ᐱᖁᔭᕐᔪᐊᑦ. 

 

ᒥᓂᔅᑕ ᐅᖃᐅᓯᓕᕆᓂᕐᒧᑦ ᓴᖅᑭᑦᑎᓚᐅᖅᑐᖅ ᐊᕐᕌᒍᖏᓐᓄᑦ 2010-2011 ᐊᒻᒪᓗ 2011-2012 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ ᐊᑐᕐᓗᒍ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᑦ ᐅᓪᓗᐊᓂ ᒪᐃ 22, 2014. ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᖓᓐᓂᒃ 

ᐅᖃᐅᓯᓕᕆᓂᕐᒧᑦ ᓴᖅᑭᑦᑎᖁᓪᓗᒍ 2012-2013 ᐊᒻᒪᓗ 2013-2014 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᓂᒃ ᒪᓕᒡᓗᒋᑦ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑦ 

ᑭᖑᕙᖅᓯᒪᖏᓪᓗᑎᒃ. 

 

ᓈᓴᐅᑎᖓ 15 ᐃᓗᐊᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖏᓐᓂ ᐊᑐᓕᖅᑎᑕᐅᓚᐅᖅᑐᖅ 

ᐄᑉᐳ 1, 2013-ᖑᑎᓪᓗᒍ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑖᓐᓇ ᓈᓴᐅᑎᖓ ᒪᓕᒐᖃᖅᑎᑦᑎᖕᒪᑦ 

ᒥᓂᔅᑕᖓᑦ ᐅᖃᐅᓯᓕᕆᓂᕐᒧᑦ ᑐᓂᓯᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᒥᒃ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᑖᒍᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᑎᒍᑦ ᐃᓗᐊᓂ 

ᑕᖅᑭᑦ 12 ᑭᖑᕐᖓᒍᑦ ᐃᓱᓕᓚᐅᖅᑎᓪᓗᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ.  ᑲᑎᒪᔨᕋᓛᑦ 

ᑕᑯᔪᒪᑦᑎᐊᖅᐳᑦ ᕿᒥᕐᕈᓇᓛᕐᓂᕐᒥᖕᓂᒃ ᓯᕗᓪᓕᖅᐹᑦᑎᐊᕐᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᒥᒃ  

ᐊᑐᕐᓗᒍ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ, ᐊᒻᒪ ᑎᓕᐅᕆᕗᑦ ᒥᓂᔅᑕ 

ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᓂᒃ ᑭᖑᕙᖅᓯᒪᖏᓪᓗᑎᒃ. 

 

ᐅᖃᖅᑏ, ᐅᓪᓗᒥᒧᑦ ᑎᑭᓪᓗᒍ, ᐃᓚᕈᑎᖓᑕ ᓈᓴᐅᑎᖓ 12(7)(c) ᐃᓗᐊᓃᑦᑐᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᑦ ᐱᖁᔭᕐᔪᐊᖓ ᐊᒻᒪ ᓈᓴᐅᑎᖏᑦ 3-5 ᐊᒻᒪᓗ 9-10 ᐃᓗᐊᓃᑦᑐᑦ ᐃᓄᐃᑦ ᐅᖃᐅᓯᖏᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑦ ᓱᓕ ᐊᑐᓕᖅᑎᑕᐅᓯᒪᖏᒻᒪᑕ.  ᑖᒃᑯᐊ ᓈᓴᐅᑎᖏᑦ 

ᐱᖃᓯᐅᔾᔨᓯᒪᕗᑦ ᐱᖁᔭᖏᓐᓂᒃ ᒪᓕᒐᖃᖅᑎᑦᑎᓂᐊᖅᑐᓂᒃ ᒐᕙᒪᒃᑯᑦ ᓯᓚᑖᓂᓐᖔᖅᑐᑦ 

ᑳᓐᑐᕌᒃᑎᐅᔪᑦ ᐱᔨᑦᓯᕋᖁᓪᓗᒋᑦ ᐊᑐᕐᓗᒋᑦ ᐃᓘᓐᓇᖏᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ, 

ᒪᓕᒐᖃᖅᑎᑦᑎᓗᑎᒡᓗ ᓇᖕᒥᓂᖅ ᐱᓕᕆᕕᒋᔭᐅᔪᑦ ᐱᔨᑦᓯᕋᖁᓪᓗᒋᑦ ᐊᑐᕐᓗᑎᒃ ᐃᓄᐃᑦ 

ᐅᖃᐅᓯᖓᓐᓂᒃ ᐊᒻᒪ ᒪᓕᒐᖃᖅᑎᑦᑎᔪᖅ ᒐᕙᒪᒃᑯᑦ ᓴᓇᔭᕆᐊᖃᕐᖢᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ 

ᐃᓄᐃᑦ ᐅᖃᐅᓯᖏᓐᓄᑦ ᐱᓕᕆᔾᔪᑎᒃᓴᐅᔪᓂᒃ ᓱᕈᓯᓛᑦ ᐃᓕᓐᓂᐊᓕᒻᒪᒃᓴᖅᑕᐅᓂᖏᓐᓄᑦ ᐊᒻᒪ 

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᓄᓇᕗᑦ ᒐᕙᒪᒃᑯᖏᑦ ᑲᒪᔨᐅᖕᒪᑕ ᐋᖅᑭᒡᓯᓂᕐᒥᒃ 

ᐱᓕᕆᕕᒃᓴᐅᓂᐊᖅᑐᒥᒃ ᑖᒃᑯᐊ ᐱᖁᔭᐅᑉ ᓈᓴᐅᑎᖏᑕ ᐊᑐᓕᖅᑎᑕᐅᓂᒃᓴᖏᑕ, ᐊᒻᒪ ᒐᕙᒪᒃᑯᑦ 

ᑲᒪᒋᔭᒃᓴᖃᖅᐳᑦ ᓴᓇᕙᓪᓕᐊᓂᕐᒥᒃ ᐊᑐᕆᐊᖃᖅᑐᓂᒃ ᐊᑐᐊᒐᓂᒃ ᐊᑐᓕᖅᑎᑦᑎᔾᔪᑎᒃᓴᓂᒃ ᐊᒻᒪ 

ᐊᓯᖏᓐᓂᒃ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᖏᓐᓃᑦᑐᓂᒃ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᑭᐅᓗᑎᒃ ᐅᓂᒃᑳᓕᐊᓄᑦ ᑐᓂᓯᖁᓪᓗᒋᑦ 

ᓇᓗᓇᐃᖅᑎᖅᓯᒪᔪᓂᒃ ᖃᖓᒃᑯᑦ ᐊᑐᓕᖅᑎᑕᐅᓂᐊᕐᒪᖔᑦ ᓈᓴᐅᑎᖓᑕ ᐃᓚᖓ 12(7)(c) 

ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ ᐊᒻᒪᓗ ᓈᓴᐅᑎᖏᑦ 3-5 ᐊᒻᒪᓗ 9-10  ᐃᓄᐃᑦ 

ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖓᓐᓂ. 


